
رووداو – هەولێر
رۆژی چوارشــەممەی رابردوو، چەند ســەعاتێك دوای دەســتپێكردنی هێرشــی توركیا بۆ ســەر رۆژئاڤا، نووسینگەی 
حكومەتی هەرێمی كوردستان لە واشنتن ئیمەیڵێكی بۆ ئەندامانی كۆنگرێس نارد و لە دوایین گۆڕانكارییەكان ئاگاداری 
كردوونەتەوە و داوای لێكردوون گوشــار لە ســەرۆكی وڵاتەكەیان بكەن بە بڕیارەكەیدا لەبارەی كشــانەوەی هێزەكانی 

ئەمریكا لە باكووری سووریا بچێتەوە. 
لە بەشــێك لە نامەكەدا كە كۆپییەكی دەســت ماڵپەڕی )دەیلی بیســت(ی ئەمریكی كەوتووە، هاتووە "كوردی 
ســووریا هیچ شــوێنێكیان نییە بۆی بچن و ئەمە نیشــتمانی باوباپیرانیانە. بۆ كورد ئەمە پرســی مەرگ و ژیانە. 

ئەوان ناچار دەبن بەرگری لە خۆیان بكەن و لە هەڵمەتی دژی داعش خاو ببنەوە".
حكومەتی هەرێمی كوردســتان ســاڵانێكی زۆرە هاوشێوەی دەوڵەتەكان لە واشنتن كاری لۆبی دەكات، بۆ 
ئەوەی دەنگی بە ســیناتۆر و ئەندامانی ئەنجوومەنی نوێنەران بگات. ئەو سیاســەتكارە دیموكراتەی كە 
نامەكەی بە )دەیلی بیســت( داوە، دەڵێ: "ئەم نامەیە بە تایبەتی زۆر خەماوییە و راشــكاوانە باســی 

ئەوە دەكات كە چی دەگوزەرێ و چ شتێك دەكرێ رووبدات".
كورد لە پێنج ساڵی رابردوودا بەشدارێكی كارای شەڕی دژی داعش لە عێراق و سووریا بووە، 
ئەوە هۆكارێك بووە بۆئەوەی كۆنگرێســمانەكانی هەردوو پارتی ســەرەكیی ئەمریكا دژی 
بڕیاری ترەمپ لەبارەی كشاندنەوەی هێزەكانی ئەمریكا هەڵوێستی توند بنوێنن. 

مەجید نیزامەدین گلی

راستییە نێودەوڵەتییەكانی
پشت كارەساتەكەی رۆژئاوا

حكومەتی هەرێمی كوردستان نامەیەك 
بۆ كۆنگرێسی ئەمریكا دەنێرێ

  رۆبەرت فۆرد بۆ )رووداو(:

پێشنیاز دەكەم كوردی سووریا 
پەیوەندی بە حكومەتی ئێرانیشەوە بكەن

عێراق سنوورەكانی لەگەڵ
رۆژئاڤا توند دەكات

هاووڵاتییەك بە 
نووسراوی ساختە 
زەویی حكومەت 

دەفرۆشێ

3 راپۆرت

2 راپۆرتە هەواڵ

13 کۆمەڵایەتی

10 هونەر

دەروازەی ئۆڤاكۆی تاكە رێگەی ئێمەیە
بۆ بەهێزكردنی بەغدا لە بەرامبەر هەولێر

منداڵێكی
11 ساڵان خۆی 

دەخنكێنێ

هۆڵیوود ئامادەیە 
سەردانی

 كوردستان بكات

لێكۆڵینەوەیەكی ناوەندی SETA نزیك لە حكومەتی توركیا:

هەندێ پەرلەمانتار 
داوای "ناردنی هێز" 

بۆ رۆژئاوای 
كوردستان دەكەن

بەشداری توركیا 
لەئاوەدانكردنەوەی ناوچە 

سونییەكان رێ 
لە فراوانخوازیی شیعە 

دەگرێت

پڕۆژەی ئۆڤاكۆی توانای 
ئەوە دەداتە بەغدا كە 

حكومەتی هەرێم سزا بدات 
و توركیاش سوود لەم دۆخە 

وەردەگرێت

بۆئەوەی پڕۆژەی ئۆڤاكۆی 
جێبەجێ ببێ، پێویستە حكومەتی 

عێراق پێش هەر شتێك ناوچەی 
پێشخابوور )سێمالكا( بخاتەوە 

ژێر دەستی خۆی

 پڕۆژەی ئۆڤاكۆی 
دەبێتە دەروازەیەك 

بۆ توركمانەكانی 
تەلەعفەر 

ترەمپ هەسەدەی ناچارکرد 
لەگەڵ رووسیا و سووریا رێکبکەوێت

ئەفسەرێكی ئەمریكی : شەڕڤانانی هەسەدە یەكێك لە رەوشتبەرزترین ئەو خەڵكانە بوون كە لە ژیانمدا بینیومن

روشدی سەعید داوای پڕۆژەی دەشتی 
بەهەشت دەكاتەوە

مەلاكانی بەغدا هاوسەرگیری بۆ
كچانی تەمەن 9 ساڵانیش رێكدەخەن

"زەواجی موتعە". هاوسەرگیریی سێبەر لە عێراقمانگێك مۆڵەت دەدرێتە وەبەرهێنەران  812

سارا محەممەد حوسێن، تەمەن 7 ساڵ بەهۆی بۆردوومانی تورکیا، لە گەرەکی قودووربەگ لە شاری قامشلۆ لە رۆژی 2019/10/11 لاقی راستی برایەوە، دایکی و برا 12ساڵیەکەی گیانیان لەدەستدا منداڵێکی کورد لە قامشلۆ لەئەنجامی بۆردوومانی تورکیا گیانی لەدەستداوە

"ئای عەمۆ"

كرێكارێك بانگهێشتی پەرلەمان دەكرێراپۆرتە هەواڵ
رووداو - هەولێر

ئەو كرێكارەی لەبەرنامەی )لەگەڵ رەنج( باسی چۆنێتی ساختەكردن ‌و دەستكاریكردنی مێژووی بەسەرچوونی هەندێ‌ لە ماددە خۆراكییەكانی كرد، لە چەند كۆگایەكی 
شاری هەولێر، بانگهێشتی پەرلەمانی كوردستان دەكرێت.

لوقمان وەردی، ئەندامی لیژنەی كاروباری تەندروستی و ژینگە و مافی بەكاربەر لە پەرلەمانی كوردستان بە )رووداو(ی راگەیاند: "رۆژی 2019/10/13 كارزان كەریم هاتە 
پەرلەمان، ئێمە وێرای دەستخۆشی لەو بوێریەی بۆ ئاشكراكردنی ئەو ساختەكارییەی نواندی، لەلایەن لیژنەكەمانەوە بۆ وەرگرتنی زانیاری زیاتر پێشوازیمان لێكرد، چونكە ئەو كرێكارە 

زۆر شتی گرنگی ئاشكرا كردووە كە شایەنی بەدواداچوونە".

شكار ئەحمەد
رووداو – هەولێر

لە هەولێر هاووڵاتییەك بە هاوكاریی فەرمانبەرێكی 
شارەوانیی هەولێر فێڵ لە حكومەت و خەڵك دەكات 
و سەدان هەزار دۆلاری خاوەن نووسینگەكانی كڕین 
و فرۆشتنی خانووبەرە دەبات. پیاوەكە ساختەكاری 
لە نووسراوە فەرمییەكانی حكومەتدا كردووە و ئەو 
فەرمانبــەرەش كــە هاوكاریی كــردووە، هەڵاتووە. 
بەگوتەی خاوەن نووسینگەیەكی كڕین و فرۆشتنی 
خانوو و زەوی، سەرۆكی شارەوانیی هەولێر بەڵێنی 
گەڕاندنــەوەی پارەكانی پێــداون، بەڵام جێبەجێی 
نەكردووە، بۆیە دەڵێت "سكاڵا لە دژی وەزارەتەكانی 

شارەوانی و داد تۆمار دەكەین".

محەممەد عومەر، نزیكەی سێ ساڵ پێش ئێستا 
لــە گەڕەكی 122ی گوڵان، پێنــج پارچە زەوی بە 
بەهــای 800 هەزار دۆلار بە نووســینگەكانی كڕین 
و فرۆشــتنی خانووبەرە فرۆشــتووە، بــەڵام دواتر 
دەركەوتــووە فێڵی لە شــارەوانی و تاپۆ و خاوەنی 

نووسینگەكانیش كردووە.
یونس سادق، خاوەن نووسینگەیەكی خانووبەرە 
لە هەولێر بە )رووداو(ی راگەیاند: "سێ ساڵ پێش 
ئێستا كەســێك بەناوی )محەممەد عومەر( هات و 
گوتی چەنــد پارچە زەوییەكم هەیە دەیانفرۆشــم، 
ئێمــەش دوای ئــەوەی دڵنیــا بووینــەوە كــە هیچ 
كێشەیەكی یاساییان نییە، لێمانكڕی. من دوو پارچە 
زەویم بە 300 هەزار دۆلار لێكڕی و لەســەر خۆمم 
تاپۆ كرد، دواتر فرۆشتمانەوە بە خەڵك، بەڵام پاش 

ماوەیــەك كڕیارەكان هاتــن و گوتیان ئەو زەوییانە 
كێشەیان تێدایە".

یونس سادق كە دواتر سەردانی تاپۆی كردووە، 
لەوێ پێیانگوتووە ئەو زەوییانە كێشــەیان هەیە و 
كێشــەكەش لە سەرۆكایەتی شــارەوانیی هەولێرە. 
یونس دەڵێت: "چووینە لای ســەرۆكی شــارەوانی، 
ئەو پێیگوتین ئەو كەســە فێڵی لە ئێوە و ئێمەش 

كردووە".
حاجی فەیسەڵ ساڵح، خاوەنی نووسینگەیەكی 
خانووبــەرە لــە هەولێر كە ئەویش فێڵــی لێكراوە، 
دەڵێــت: "من ســێ پارچــە زەویم بــە 480 هەزار 
دۆلار لەو كەســە كڕی. دواتر كە گوتیان كێشــە لە 
زەوییەكاندا هەیە، ســەردانی ســەرۆكی شارەوانیم 
كرد، ئەو گوتی ئەو كەســە فێڵــی لە هەردوولامان 

كردووە. خۆم قســەم لەگەڵ محەممەد عومەر كرد، 
بەڵام ئەو گوتی هیچ كێشــەیەكیان نییە، بەیەكەوە 
چووینە لای سەرۆكی شارەوانی، ئەویش پەیوەندی 
بە بەڕێوەبەرایەتی نەهێشتنی تاوانی هەولێر كرد و 

محەممەد عومەر دەستگیر كرا".
خاوەن مافەكان سكاڵایان لەدژی 5 كەس تۆمار 
كــردووە كە یەكێكیــان فەرمانبەرێكی شــارەوانیی 
هەولێرە. كارزان تەحسین، پارێزەری خاوەن مافەكان 
بــە )رووداو(ی راگەیانــد: "ئەوانــەی زەوییەكانیان 
كڕیــوە، چوونەتــە تاپــۆ و لــەوێ پێیانگوتــوون 
زەوییەكان هیچ كێشەیەكیان نییە، بۆیە كڕیویانە، 
بەڵام دواتر زانراوە كە محەممەد عومەر ساختەكاری 
كردووە، بۆیە بەپێی هەردوو ماددەی 89 و 298 لە 
یاسای سزادانی عێراقی دەستگیركراوە كە تایبەتن 

بە ساختەكردنی نووسراوە فەرمییەكان".
ئەو پارێزەرە گوتیشــی: "ســكاڵا لە دژی چوار 
كەســی دیكــەش تۆمــار كــراوە، دواتــر ســێ لەو 
كەســانە لەبەرئەوەی هیچ تۆمەتێكیان لەسەر ساخ 
نەبووەتەوە ئازادكراون، یەكێكیشیان بەناوی )ه( كە 
فەرمانبەری شــارەوانییە، بەتۆمەتی هاوكاریكردنی 
تۆمەتبارەكە لە ساختەكردنی مامەڵەكان، فەرمانی 

دەستگیركردنی بۆ دەرچووە، بەڵام هەڵاتووە".
لەبارەی ســاختەكارییەكەش، كارزان تەحســین 
دەڵــێ: "زەوییەكان لە كابینەی یەكەمی حكومەتی 
هەرێمی كوردســتان بەناوی شەهیدان دابەشكراون، 
محەممــەد عومــەر نووســراوێكی لــە ئەنجوومەنی 
وەزیــران هێنــاوە بــۆ ســەرۆكایەتیی شــارەوانیی 
هەولێــر، لەوێ مامەڵەكانی تەواو كردووە، ئینجا لە 

بازاڕ فرۆشتوونی. ئەو كەسە دوای دەستگیركردنی 
دانــی بە تاوانەكەدا ناوە كە ســاختەكاری كردووە، 
بەڵام هێشــتا روون نەبووەتەوە كە نووســراوەكەی 
یــان  كــردووە  وەزیرانــی ســاختە  ئەنجوومەنــی 

نووسراوەكانی لە تاپۆ ساختە كردووە".
 حاجــی فەیســەڵ ســاڵح دەڵێت: "ســەرۆكی 
شارەوانی دانی بەوەدا ناوە كە فێڵ لە حكومەتیش 
كراوە و بەڵێنی دا مافەكانمان بۆ بگەڕێنێتەوە، بەڵام 
ماوەی سێ ســاڵە بەڕێگای دادگاوەین و دۆسیەكە 
یەكلاناكرێتەوە، بۆیــە پێمانوایە حكومەت فێڵمان 
لێدەكات و ئێســتا كێشەكەمان لەگەڵ ئەوانە، هەر 
بۆیە لەم هەفتەیە ســكاڵا لەدژی هەردوو وەزارەتی 
شــارەوانی و دادیــش تۆمــار دەكەیــن، چونكــە 

بەڵێنەكەیان نەبردەسەر".

فەرمانبەرێكی شارەوانی هاوكاری كردووە

هاووڵاتییەك بە نووسراوی ساختە زەویی حكومەت دەفرۆشێ

رووداو - هەولێر 

دوای  گەرمیــان،  وەبەرهێنانــی  بەڕێوەبــەری 
دوو رۆژ لــە دەســتگیركردنی بــە كەفالــەت ئازاد 
دەكرێ. ئەندامێكی پەرلەمانی كوردســتان دەڵێت 
ئازادكردنەكەی بە كەفالەت "نایاساییە". زانیارییش 
لەبارەی تۆمارێكی دەنگی بەڕێوەبەری وەبەرهێنانی 

گەرمیان بۆ )رووداو( ئاشكرا دەكات.
رۆژی 2019/9/17 لەسەر سكاڵایەكی دەستەی 
دەســتپاكی و بەتۆمەتی گەندەڵی لــە پرۆژەیەكی 
وەبەرهێنــان و بوونــی بەڵگــەی دەنگــی لــەدژی، 
محەممــەد عومــەر، بەڕێوەبــەری بەڕێوەبەرایەتی 
وەبەرهێنانــی گەرمیــان، بەپێــی مــاددەی 307 
لە یاســای ســزادانی عێراقــی لە زیندانــی گرتن و 
گواســتنەوەی گەرمیان راگیرا، بەڵام دوای دوو رۆژ 

بەكەفالەت ئازاد كرا.
رزگار حەمــەد مەحمــوود، ئەندامــی لیژنــەی 
پەرلەمانــی  لــە  ئاوەدانكردنــەوە  و  وەبەرهێنــان 
كوردســتان بە )رووداو(ی راگەیانــد: "ئازادكردنی 
عومــەر محەممــەد قبوڵكــراو نییــە، چونكــە ئەو 
ماددەیەی پێی راگیراوە كە ماددەی 307ـە و باس 
لە وەرگرتنی بەرتیــل و رەزامەندیدان بۆ دیارییەك 
یان ســوودێك یان دیاریكردنی شــتێك دەكات كە 
كەفالەت نایگرێتــەوە، دەبێت لە زیندان بمێنێتەوە 
تاوەكــو دادگا دۆســیەكەی یەكلادەكاتــەوە. بۆیە 
لەگەڵ ســەرۆكی دەســتەی وەبەرهێنان قســەمان 
كردەوە، ئەویش پێیڕاگەیاندین كە نووســراویان بۆ 
دادگای گەرمیــان كــردووە و داوای روونكردنەوەیان 

لێكردوون".
لەبــارەی تۆمارە دەنگییەكــەش، رزگار حەمەد 
زانیاری ورد بۆ )رووداو( ئاشــكرا دەكات و دەڵێت: 
"تۆمــارە دەنگییەكە دراوە بە ســەرۆكی دەســتەی 
وەبەرهێنان و دادگای دەستپاكی گەرمیان، دواتر لە 

سلێمانی وتەكانی وەرگیراوە و دەنگەكەشی نێردراوە 
بۆ لێكۆڵینەوە تاوەكو لێی دڵنیا ببنەوە كە دەنگی 
خۆیەتی". گوتیشی: "هەردوو ئەندامی ئەنجوومەنی 
پارێزگای سلێمانی، محەممەد شێخ وەهاب و كەریم 
عەلــی بەدواداچوونیــان كــردووە و چــوون بۆ لای 
دادوەری دادگای گەرمیــان، ئەو پێیڕاگەیاندوون كە 
دەنگەكــە هی عومەر محەممەد بــووە و لە پڕۆژەی 
شاری مامۆستایاندا تەنیا لەماوەی دوو مانگدا 570 
هەزار دۆلاری وەرگرتووە كە دڵنیاین بەتەنیا نییە و 

خەڵكانی دیكەشی لەگەڵدایە".
لــە  وەبەرهێنــان  لیژنــەی  ئەندامــەی  ئــەو 
پەرلەمانی كوردســتان پێشــتر بەڵگەكانی لەسەر 
گەندەڵییەكانــی پڕۆژەكانــی وەبەرهێنــان داوە بە 
دەســتەی وەبەرهێنان. رزگار حەمەد گوتی: "پێش 
دەستگیركردنی بەڕێوەبەری وەبەرهێنانی گەرمیان، 
بە ئامادەبوونی خۆی لەگەڵ د.محەممەد شــوكری، 
ســەرۆكی دەســتەی وەبەرهێنان لەبارەی كێشەی 
پڕۆژەكانــی وەبەرهێنان لە گەرمیــان كۆبووینەوە، 
هەمــوو گەندەڵییەكانمان باس كــرد، بەڵام عومەر 
محەممەد رەتیكردەوە، ئێمەش بە بەڵگەوە خستمانە 

بەردەم سەرۆكی دەستەی وەبەرهێنان".
لەبارەی گەندەڵییەكانیش، رزگار حەمەد دەڵێت: 

"بەبەڵگەوە لەلامانە كــە بەڕێوەبەری وەبەرهێنانی 
گەرمیان بووە بە پارێزەری هەندێك كۆمپانیای سەر 
بە حیزبێك، لەوانەش كۆمپانیاكانی )ق( و )ن( و 
دژی كۆمپانیای دیكە قسەی كردووە، مامەڵە لەگەڵ 
چەنــد كۆمپانیایەكی حیزبــی دەكات و پڕۆژەكانی 
وەبەرهێنــان دەداتــە ئەوان. زۆربــەی پڕۆژەكان لە 
گەرمیــان گەندەڵی تێداكراوە و گیرفانی خەڵكێكی 
زۆری تێدا بڕدراوە. پڕۆژە هەیە بەناوی وەبەرهێنان 
مۆڵەتی پێدراوە، بەڵام وەبەرهێنەرەكە مۆڵەتەكەی 
بە چوار ملیۆن دۆلار فرۆشــتووە بە كۆمپانیایەكی 

دیكە".
بەپێی قسەی ئەندامەكەی لیژنەی وەبەرهێنان، 
ئیدارەی گەرمیان و دادگاشیان ئاگادار كردووەتەوە. 
رزگار حەمــەد دەڵــێ: "بەڕێوەبــەری وەبەر‌هێنانی 
گەرمیان پشتی بە هەندێك كەس لەنێو حیزبەكەی 
ئەستوورە و ناترسێ، بەئاشكرا ئەو كارە نایاساییانە 
دەكات و بێمنەتیشــە، چەنــد جارێــك ئیــدارەی 
گەرمیان و دادگاشــمان ئــاگادار كردووەتەوە، بەڵام 
ئەوان هیچ رێكارێكی یاســایی لــەدژی بەڕێوەبەری 
وەبەرهێنانی گەرمیان ناگرنەبەر، بەڵام ئەوەی پێی 
گەشبینین سەرۆكی دەستەی وەبەرهێنانە كە هەموو 
بەڵگەكانمان پێداوە و بەڵێنی بەدواداچوونێكی وردی 

پێداوین".
)رووداو( چەند جارێــك پەیوەندی بەڕێوەبەری 
وەبەرهێنانــی گەرمیانــەوە كــرد، بــەڵام وەڵامــی 
پەیوەندییەكانی نەدایەوە. دەستەی وەبەر‌هێنانیش 
بەهۆی لێكۆڵینەوەكانی، زانیاری لەســەر دۆسیەكە 

نادات. 
سەربەســت خــدر، بەڕێوەبــەری لێكۆڵینەوە و 
زانیاری لە دەستەی وەبەرهێنانی هەرێمی كوردستان 
بــە )رووداو(ی راگەیاند: "خەریكی لێكۆڵینەوەین، 
جــارێ هیــچ زانیارییــەك نادەیــن، دوای ئــەوەی 

لێكۆڵینەوەكانمان تەواو كرد رایدەگەیەنین".

شكار ئەحمەد
رووداو – هەولێر

ســەندیكای پارێزەرانی كوردستان شەشەمین 
كۆنگــرەی خۆی دەبەســتێ، پارتــی و یەكێتیش 
بە لیســتێك بەناوی "لیســتی برایەتی" بەشداری 
لە هەڵبژاردنی ئەندامانی كۆنگرە دەكەن. گۆڕان، 
یەكگرتــوو و كۆمەڵــی ئیســامیش بــە لیســتی 

"پیشەیی" بەشداری دەكەن.
رۆژی 2019/10/17 هەڵبژاردنــی ئەندامانــی 
پارێزەرانــی  كۆنگــرەی شەشــەمی ســەندیكای 
كوردســتان دەســتپێدەكات، چوار لیست و چەند 
كاندیدێكی بێلایەن و سەربەخۆش كێبڕكێ دەكەن.
ســەندیكای  گوتەبێــژی  گــەردی،  ئــارام 
پارێزەرانی كوردســتان بــە )رووداو(ی راگەیاند: 
"2019/10/17 نوێنەرانی كۆنگرەی ســەندیكای 
پارێــزەران بە هەڵبــژاردن دیاریدەكرێــن، رۆژانی 
ســەندیكا  ئەنجوومەنــی   2019/10/31 و   30
هەڵدەبژێردرێــن. نزیكــەی 10 هــەزار ئەندامــی 
سەندیكا مافی دەنگدانیان هەیە كە 100 پارێزەر 

بە نوێنەرایەتیی خۆیان بۆ كۆنگرە هەڵدەبژێرن".
بــە گوتــەی ئــارام گــەردی، هەڵبژاردنەكە بە 
لیستی داخراو دەبێ، تەنیا لە هەڵەبجە بە لیستی 
كراوە دەبــێ، چونكە ژمارەی پارێزەرانیان كەمە. 
هەروەها ســەرۆك و جێگری سەرۆكی سەندیكا و 
ئەنجوومەنی ســەندیكا كە 11 كەســن، نوێنەری 
پارێــزەران لە ســندوقی خانەنشــینی پارێزەران 

و ســەرۆكی پێنج لقەكەی ســەندیكا، بەشــێوەی 
مەركەزی دەبنە ئەندامی كۆنگرە.

رۆژی 2019/10/10 بەختیار حەیدەر، سەرۆكی 
ســەندیكای پارێزەرانی كوردســتان لــە لایڤێكی 
فەیســبووكدا لــە پەیجــی ســەندیكای پارێزەران 
گوتــی: "لــە 2018/3/18 كاتمان بەســەرچووە، 
نیازی ئەوەمان نەبووە درێژە بە كارەكانمان بدەین 
و چاومان لەو پۆستە بێت، چەند جارێك ویستمان 
كۆنگرە بكەین، بەڵام بەهۆی كۆسپ و تەگەرەكان 

نەمانتوانی بیكەین".
ئەگەرچــی زۆرجــار لێــرە و لــەوێ ســەندیكا 
بەوە تۆمەتباركراوە كە حیزب دەســت وەردەداتە 
كاروبارەكانیان، بەڵام ســەرۆكی سەندیكا دەڵێت: 
"لەماوەی كاركردنمان ســەندیكا لەســەر رێڕەوی 
خۆی رۆیشــتووە، رێگەمان نــەداوە قۆرخكاری و 
دەستوەردانی حیزبی لەنێو سەندیكا رەنگبداتەوە، 
بەڵكو پیشــەییبوون ئامانجــی كاركردنمان بووە، 
هەوڵیــش دەدەیــن هەڵبژاردنی ئەمجــارە پاك و 

بێگەرد بێت".
ئــەم هەڵبژاردنە بە لیســتی داخراو دەبێت كە 
جێــی تێبینــی هەندێك لە لیســتەكانە. بەختیار 
حەیدەر روونیكردەوە "ئامانج لە لیستی داخراو لەو 
هەڵبژاردنە ئەوەیە، دەمانەوێت كەســی لێهاتوو و 
شــارەزا بێنە كۆنگرە، ئەمەش دژی هیچ كەس و 
لایەنێك نییە و پێویستە هەموومان بەشدار بین".

فەرهاد سووســەیی كە ســەرۆكایەتی لیستی 
یەكسانی ســەربەخۆیی پارێزەران دەكات، دەڵێت 

گوشــارێكی زۆریان لەســەرە بۆ ئەوەی وازبهێنن. 
ئەو دەڵێت: "پێشتر كادیری حیزبێك بووم و وازم 
هێناوە، ئێســتا رێگریم لێدەكرێ. لەنێو سەندیكا 
و بەرپرســانی حیزبەكەش گوشاریان لێكردووم و 
بەئاشكرا پێیانگوتووم ئەگەر وازنەهێنی دەنگێكی 
زۆرمــان لێدەبــەی و رەنگــە بەرامبــەر حیزبێكی 
دیاریكــراو شكســت بێنیــن، بــەڵام بڕیارەكــەم 

نەگۆڕیوە".
كاندیدێكــی لیســتی پارێزەرانــی پیشــەییش 
پێیوایە ئەمجارە دەستوەردانی حیزبی لە كاروباری 
سەندیكا زیاتر دەبێت. عەلی گردەسۆری، كاندیدی 
بــە )رووداو(ی  لیســتی پارێزەرانــی پیشــەیی 
راگەیاند: "هەڵبژاردنی ســەندیكای پارێزەران سێ 
ساڵ جارێك بەڕێوەدەچێ، بەڵام ئەمجارە بەهۆی 
دەســتوەردانی حیزبی سێ جار دواخراوە. هەر لە 
ئێستاوە پێشێلكاری و زاڵبوونی هەژموونی حیزب 

بەسەر سەندیكاوە دیارە".
عەلی گردەســۆری تێبینی لەســەر شــێوازی 
هەڵبژاردنەكە هەیە كە لیستی داخراوە و دەڵێت: 
"هەڵبژاردنی سەندیكا فەردی و بەبێ لیستە، بەڵام 
كردوویانە بە لیســتی داخراو، ئەمەش پێچەوانەی 
یاسای سەندیكایە و دەبێتە هۆی ئەوەی كەسانێك 
ببنە ئەندامی ئەنجوومەنی سەندیكا كە حیزب پێی 
باشن، پارتی و یەكێتی لیستی هاوبەشیان داناوە، 
ئەو كەسانەیان لە سەرەتای ریزبەندەكە داناوە كە 
خۆیان مەبەســتیانە ببن بە ئەندامی ئەنجوومەنی 

داهاتووی سەندیكا".

بەڕێوەبەری وەبەرهێنانی گەرمیان 
بە كەفالەت ئازاد دەكرێت

بابەتێــك  رابــردووی )رووداو(دا  ژمــارەی  لــە 
بڵاوكرایەوە بەناونیشــانی "گرێبەســتێكی پێشووی 
وەزیــری پەروەردە هەڵدەوەشــێنرێتەوە". لێرەدا بە 
پێویستی دەزانین هەندێك روونكردنەوە لەوبارەیەوە 

بدەین.
بۆ زانیاری هەموو لایەك چاپكردنی پەرتووكەكان 
لــە كابینــەی رابــردوو لــە 50 ملیــۆن دۆلارەوە 
كەمكرایەوە بــۆ تەنیا 8 ملیۆن دۆلار. بۆ یەكەمجار 
وەزارەتی پەروەردە توانی ببێتە خاوەن چاپخانەیەكی 
گەورەی خۆی، ئەویش لە پرۆسەیەكی تەواو یاسایی 

و شەفافدا.
راوەســتانی ئەم گرێبەســتە لەبەر ئەوە نییە كە 
چاپی پەرتووك بدرێتە چاپخانەكانی خۆماڵی، بەڵكو 
بــۆ ئەوەیــە بدرێتە ئەو كۆمپانیایەی كە 15 ســاڵە 

قۆرخی ئەم كارەی كردووە.
ماوەی 26 ساڵە چاپی پەرتووكەكانی وەزارەتی 
پــەروەردە كــە نزیكــەی 25 ملیــۆن پەرتووكە، لە 
دەرەوەی وڵات چــاپ دەكرێــت، جگــە لــە تێچووە 
داراییەكەی، لەڕووی ئاسایشــی نیشتیمانی لە هەر 
حاڵەتێكــی داخرانی ســنوورەكان ئــەوە قوتابیانی 
كوردســتان بێبــەش دەبن لــە پەرتووكی خوێندن. 
وەك پڕۆژەیەكی ســتراتیژی، لە سەرەتای كابینەی 
هەشتەمی حكومەتی هەرێمی كوردستاندا د.پشتیوان 
ســادق لەگەڵ ئەنجوومەنی وەزیران لە ساڵی 2016 
بەڕەســمی پرۆژەیەكی پێشــكەش كرد بەمەبەستی 
چاپكردنی پەرتووك لــە ناوخۆی هەرێم بەكواڵیتی 
بــەرز و بــە نرخێكی گونجاو بۆ ئەم مەبەســتە. لە 
پرۆسەیەكی شەفاف و سەداسەد یاساییدا كە چوار 

ساڵی تەواوی خایاند پرۆسەكە كۆتایی هات. بەپێی 
گرێبەستێك كە چاپخانەیەكی خۆماڵی لە كوردستان 

دروست بكرێت.
لەكاتــی ئەنجامدانــی ئەم پرۆســەیە بۆ هێنانی 
چاپخانە بۆ هەرێمی كوردســتان، ئەوكاتە وەزارەتی 
پــەروەردە لەگــەڵ چاپخانەكانی هەرێــم كۆبووەوە 
تاوەكــو بەشــداری لــە پرۆســەی )تەندەرینگ( و 
هێنانی چاپخانە بكەن، بەڵام چاپخانە ناوخۆییەكان 
ئامــادە نەبــوون بەشــداربن، ئەمەش راســتییەكی 
حاشــاهەڵنەگرە كــە بەهیچ جۆرێــك چاپخانەكانی 
ئــەو ژمــارە زۆرەی  هەرێــم توانــای چاپكردنــی 
پەرتووكیــان نییە. بەڵگەكانیش ســەلمێنەری ئەم 

راستییەن.
بــۆ  بانگێشــتنامەدا  لەكاتــی  لەمــەش  جگــە 
دروســتكردنی چاپخانە هەموو كــەس و كۆمپانیا و 
چاپخانەیەك ئازادبوون بۆ بەشــداری لەم پرۆسەیە، 
تەنانەت زیاتر لە دوو جار بانگێشتنامەی گشتی كرا، 
چونكــە كەمترین كۆمپانیای خۆماڵی بەشــدارییان 

لەكەمكردنەوەكەدا كرد.
پێشــتر چاپــی پەرتــووك تێچووەكــەی زیاتــر 
بــوو لــە 50 ملیــۆن دۆلار لەلایــەن كۆمپانیایەكی 
بیانییەوە، بەڵام بەهۆی رێگەنەدان بە كۆمپانیاكە كە 
بەردەوامبێت لە چاپكردنی پەرتووك بەهەمان نرخی 
پێشووتر كە ببووە هۆی قۆرخكاری و بەهەدەردانی 
پارەیەكــی زۆر، دەرئەنجام لەلایــەن بەڕێز وەزیری 
پێشووی پەروەردە تێچووی چاپكردنی پەرتووك لە 

50 ملیۆنەوە كەمكرایەوە بۆ 8 ملیۆن دۆلار.
ئەگەر لەم وڵاتەدا كارێكی شەفاف و جوان كرابێت 

ئەم بابەتەیە، كەچی ئەو هەموو بێسەروبەرییە 
لە زۆر بابەتی گەورە لەڕووی دارایی و ئیداری 

دەبینرێت، بەڵام باسی ناكرێت.
راگرتنــی گرێبەســتی هێنانــی چاپخانە 
بۆ هەرێــم ئەوەیە كە چاپكردنی پەرتووك 
بدرێتــە چاپخانەكانــی ناوخــۆ، چونكــە 
مەحاڵــە ئەمــە ببێت، بەڵكو مەبەســتی 
تایبەتی ئەوەیە بدرێتە ئەو كۆمپانیایەی 
كە مــاوەی 15 ســاڵ بــوو چاپكردنی 
پەرتووكی قۆرخ كردبــوو، قازانجێكی 
زۆری كــردووە، ســەرەڕای هــەزاران 
و  هونــەری  و  زانســتی  هەڵــەی 
زمانەوانی لــە پەرتووكەكاندا، بۆیە 
پێویستە راســتییەكان وەك خۆی 

بگات.
پێویســتە بگوتــرێ ئەوانەی 
لە ئاســتی بــاڵا موزایــەدە بەم 
بابەتەوە دەكــەن، با خەریكی 
پڕۆژە و كاری باشتر بن لەوەی 

لە رابردوودا كراوە.

"تێچووی چاپی كتێبمان لە 50 ملیۆن دۆلارەوە 
هێنایە سەر 8 ملیۆن دۆلار"

پەرلەمانتارێك

ئازادكردنەكەی 
نایاساییە

17ی ئۆكتۆبەر ئەندامانی كۆنگرە هەڵدەبژێردرێن

هەڵبژاردنی سەندیكای پارێزەران 
بە لیستی داخراو دەبێ

ناسر عەلی
رووداو – دهۆك

دوای پەلامارەكەی توركیا بۆ سەر رۆژئاڤای 
كوردســتان، حكومەتــی عێــراق كەوتووەتــە 
حاڵەتی ئامادەباشــی و ترســی لە گەڕانەوەی 
چەكدارانــی داعــش لە ســووریاوە بــۆ عێراق 
هەیە، بۆیە بڕیاری داوە بەدرێژایی سنوورەكەی 
لەگــەڵ رۆژئاڤای كوردســتان و ســووریا، هێز 

بڵاوبكاتەوە.
چاودێرانی ناوخۆیی و بیانی و بەرپرســانی 
هێزەكانــی ســووریای دیموكرات )هەســەدە( 
هۆشــداری دەدەن كە بەهۆی ئەو پەلامارەوە، 
هــەزاران چەكداری گیراوی داعش كە ئێســتا 
لە زیندانەكانی هەســەدەدان، رابكەن، ئەمەش 
حاڵەتــی  خســتووەتە  عێراقــی  حكومەتــی 
ئامادەباشییەوە و بەنیازە لە ناحیەی رەبیعە تا 
قائیم كە هاوسنوورە لەگەڵ سووریا و رۆژئاوای 

كوردستان، هێز بڵاوبكاتەوە.
بەپێــی ئامــارەكان 10 هــەزار چەكــداری 
ژێــر  گرتووخانەكانــی  لــە  داعــش  گیــراوی 
دەســەڵاتی هەســەدەدان. بەگوێــرەی ئاماری 
هەســەدە لــە نــەورۆزی ئەمســاڵ لــە كاتــی 
ئۆپەراســیۆنی كۆنترۆڵكردنەوەی باغۆز، زیاتر 
لــە 30 هەزار عێراقی )چەكــداری داعش، ژن 
و منداڵ( دەســتگیر كــراون. حكومەتی عێراق 
ترســی هەیە ئــەو عێراقیانە لــە زیندانەكانی 

هەسەدە رابكەن.
هاشــم بریفكانی، ســەرۆكی لێژنەی ئەمنی 
لە ئەنجوومەنی پارێزگای نەینەوا بە )رووداو(
ی راگەیاند: "بەرپرســانی ئەمنی لە مووســڵ 
ترســێكی زۆریان لەو هێرشەی توركیا بۆ سەر 
رۆژئاڤای كوردســتان هەیــە، چونكە نزیكەی 

پێنج هەزار چەكداری داعش لە گرتووخانەكانی 
رۆژئــاوای كوردســتاندان، تــرس هەیــە ئــەو 
چەكدارانــە رابكەن، بۆیــە وەزارەتی بەرگریی 
عێراق بڕیاری داوە، هێزێكی زۆر رەوانەی سەر 

سنووری عێراق و سووریا بكات". 
بەگوتــەی هاشــم بریفانــی، هێشــتا كاتی 
ناردنی ئەو هێزە بۆ ســەر ســنوور دیار نییە، 
بــەڵام هێزەكــە بــە درێژایی ســنووری عێراق 
لەگەڵ ســووریا و رۆژئاڤای كوردستان جێگیر 

دەكرێ.

حكومەتــی عێــراق بڕیــاری داوە كەمپێكی 
دەستبەســەری بۆ ئــەو چەكدارانەی داعش و 
خێزان و منداڵەكانیان دروست بكات كە ئێستا 
لــەلای هەســەدەن و ژمارەیــان بــە 30 هەزار 
كــەس مەزەندە دەكرێ، بەڵام تاوەكو ئێســتا 
تەنیا 1700 كەس رەزامەندییان نیشــان داوە 

بە ویستی خۆیان بگەڕێنەوە عێراق.
بەرپرســانی هەســەدە تاوەكو ئێستا چەند 
جارێك هاوپەیمانی نێودەوڵەتیی دژی داعشیان 
ئــاگادار كردووەتەوە كە ئەگەر ئۆپەراســیۆنی 

توركیا بۆ ســەر رۆژئاوای كوردستان بەردەوام 
بــێ، ئەوە ناتوانن پارێزگاری لەو گرتووخانانە 

بكەن كە چەكدارانی داعشی تێدان.
ســەرۆكی لێژنــەی ئەمنی لــە ئەنجوومەنی 
پارێــزگای مووســڵ دەڵێــت: "بەشــێك لــەو 
چەكــدارە داعشــانەی لــە عێراقــەوە رایانكرد 
بــۆ ســووریا و پاشــان لەوێ دەســتگیركران، 
ئەمیــر و پلــەداری داعش بــوون، بۆیە عێراق 
ترســی هەیە لە زیندانەكان رابكەن و جارێكی 
دیكــە بگەڕێنەوە عێراق، هــەر بۆیەش بڕیاری 

داوە چاودێریــی زیاتری ســنوورەكانی لەگەڵ 
ســووریا بكات و ئەو چەكدارانە جارێكی دیكە 

نەگەڕێنەوە". 
دوای پەلاماری داعش بۆ سەر شنگال لە ئابی 
2014، نزیكەی 150 گەریلای پارتی كرێكارانی 
كوردســتان چوونــە چیــای شــنگال، دواتــر 
ئەنجوومەنی بەڕێوەبردنی شنگالیان پێكهێنا، 
چەند هێزێكیشــیان بەناوەكانــی یەكینەكانی 
بەرخودانــی شــنگال، یەكینەكانی پاراســتنی 
ژنانی شــنگال و هێزی پاراســتنی ئاسایشــی 

شنگال دروستكرد كە ئێستا ژمارەیان نزیكەی 
5000 چەكــدار دەبــێ. هەرچەندە ئەو هێزانە 
خراونەتە سەر وەزارەتی بەرگریی عێراق، بەڵام 

هێشتا هەر لەژێر كۆنترۆڵی پەكەكەدان. 
بەنــاوی  ئەنجوومەنێكیشــی  پەكەكــە 
شــنگال  بەڕێوەبردنــی  ئەنجوومەنــی 
دروســتكردووە. فــارس حەربۆ كە ســەرۆكی 
ئەنجوومەنەكەیــە، بــە )رووداو(ی راگەیانــد، 
ئێمــەش ئاگاداریــن عێراق بەنیازە ســنووری 
خۆی لەگەڵ ســووریا توندتر بكات، بەڵام دڵ 
و گیانــی ئێمە لەگــەڵ براكانمانە لە رۆژئاڤای 
كوردســتان، هــەر كاتێــك داوامــان لێبكەن 

ئامادەین هاوكارییان بكەین".
حەربۆ رەتیكردەوە حكومەتی عێراق بتوانێ 
رێ لە چوونی ئەوان بۆ رۆژئاوای كوردســتان 
بگــرێ و گوتی: "ئێمە دەســتمان بە چەندین 
چالاكی وەكو بەخشــینی خوێن بۆ بریندارانی 
شــەڕ و خۆپیشــاندان دژی ئــەو پەلامــارەی 
توركیا بۆ سەر رۆژئاڤا كردووە. هەر كاتێكیش 
داوای هاوكاریمــان لێ بكرێ، كــەس ناتوانێ 
رێگــە لە چوونمان بــۆ رۆژئاوای كوردســتان 

بگرێ".

لە ترسی گەڕانەوەی چەكدارانی داعش

عێراق سنوورەكانی لەگەڵ رۆژئاڤا توند دەكات
ئەندامێكی لیژنەی ئەمنیی 

ئەنجوومەنی پارێزگای نەینەوا: 

ترسێكی گەورە لە 
دووبارە گەڕانەوەی 
داعش لە سووریاوە بۆ 
عێراق هەیە

سیاسەتڤانێكی ئەمریكی:

نامەكە زۆر خەماوییە

پەرلەمانتارێكی یەكێتی: 

ئامادەم بچم بۆ 
شەڕی رۆژئاڤا

سەرۆكی پارتێكی توركمانی: 

ئیشوكاری پەرلەمان 
لە چوارچێوەی 

سنووری هەرێمی 
كوردستاندایە

عەبدولستار مەجید: 

پێویستە شاندێكی 

پەرلەمان بچێتە رۆژئاوا

بەرپرسێكی كورد:
بارەی  لە  زیاتر  زانیاری 
بۆ  توركیا  هێرشــەكەی 

كۆنگرێس دەنێرین

 5000 چەكداری داعشی عێراقی لە گرتووخانەكانی هەسەدەدان

رووداو - هەولێر

رۆژی چوارشــەممەی رابردوو، چەند سەعاتێك 
دوای دەســتپێكردنی هێرشــی توركیــا بۆ ســەر 
رۆژئاڤا، نووسینگەی حكومەتی هەرێمی كوردستان 
لە واشنتن ئیمەیڵێكی بۆ ئەندامانی كۆنگرێس نارد 
و لە دوایین گۆڕانكارییەكان ئاگاداری كردوونەتەوە 
و داوای لێكردوون گوشــار لە سەرۆكی وڵاتەكەیان 
بكەن بە بڕیارەكەیدا لەبارەی كشانەوەی هێزەكانی 

ئەمریكا لە باكووری سووریا بچێتەوە. 
لە بەشــێك لە نامەكەدا كە كۆپییەكی دەست 
ماڵپەڕی )دەیلی بیســت(ی ئەمریكــی كەوتووە، 
هاتووە "كوردی سووریا هیچ شوێنێكیان نییە بۆی 
بچــن و ئەمە نیشــتمانی باوباپیرانیانــە. بۆ كورد 
ئەمە پرســی مــەرگ و ژیانە. ئــەوان ناچار دەبن 
بەرگری لە خۆیان بكەن و لە هەڵمەتی دژی داعش 

خاو ببنەوە".

بەشێك لە پلانی توركیا لەو هێرشە راگواستنی 
ئــەو ســێ ملیــۆن كۆچبــەرە ســوورییەیە كە لە 
سەرەتای دەستپێكردنی شەڕی نێوخۆی سووریاوە 
روویان لە توركیا كردووە. نامەكە هۆشداری دەدات 
كە هێرشەكەی توركیا خەڵكی كورد ناچار دەكات 
ناوچەكانیان جێبهێڵن و پەنابەری عەرەبی سووری 
بهێننە شوێنیان، ئەمەش رێگە بۆ سەرهەڵدانەوەی 
داعش دەكاتــەوە و زەمینەی شــەڕێكی ناوچەیی 

بەرفراوانتر دەهێنێتە ئاراوە.
نووســینگەی نوێنەرایەتیی هەرێمی كوردستان 

هۆشداری داوە "ئەمە كارەساتێكە پەرەدەستێنێ. 
بۆیــە لە بەرژەوەندیــی هەمــوو لایەنەكانە رێ لە 
روودانی بگرن، چونكە هێشــتا كات بەدەســتەوە 
ماوە و واشنتن تاكە ئەكتەرە لەم هاوكێشەیەدا كە 
دەتوانێ رێ لەو كارەســاتە بگرێ. ئەم گوشارەی 
ئێســتای كۆنگرێــس كاری خــۆی دەكات و ئەگەر 
بەردەوام بێ، ئەوە چانسێكی باش هەیە بۆ ئەوەی 

سەرۆك ترەمپ وا لێبكات بڕیارەكەی بگۆڕێ".
دوای  رۆژئاڤــای كوردســتان  هێرشــی ســەر 
پەیوەندییەكــی تەلەفۆنیی شــەوی یەكشــەممەی 
هەفتەی رابردووی نێوان دۆناڵد ترەمپ، ســەرۆكی 
ئەمریــكا و هاوشــانە توركەكــەی رەجــەب تەیب 
ئەردۆغــان هــات. نامەكە بــۆ هەمــوو ئەندامانی 
ئەنجوومەنــی نوێنەران چــووە كە تێیــدا داوایان 
لێدەكــرێ لە پرێــس كۆنفرانســەكاندا ئامادە بن، 
بیــروڕای خۆیــان بــۆ رۆژنامــەكان بنووســن، لە 
ئەنجوومەنی نوێنەران و پیران باســی ئەو هێرشە 

بكــەن و هانی ترەمــپ و ئەردۆغان بدەن دۆخەكە 
هێور بكەنەوە.

حكومەتــی هەرێمــی كوردســتان ســاڵانێكی 
زۆرە هاوشــێوەی دەوڵەتەكان لە واشــنتن كاری 
لۆبــی دەكات، بــۆ ئەوەی دەنگی بە ســیناتۆر و 
ئەندامانــی ئەنجوومەنی نوێنەران بگات و پەرە بە 
بەرژەوەندییەكانی هەرێمی كوردستان لە ئەمریكا 
بــدات. بەڵام ئــەو سیاســەتكارە دیموكراتەی كە 
نامەكــەی بە )دەیلی بیســت( داوە، دەڵێ: "ئەم 
نامەیــە بە تایبەتــی زۆر خەماوییە و راشــكاوانە 
باسی ئەوە دەكات كە چی دەگوزەرێ و چ شتێك 

دەكرێ رووبدات".
كــورد لە پێنج ســاڵی رابردوودا بەشــدارێكی 
كارای شەڕی دژی داعش لە عێراق و سووریا بووە، 
ئەوە هۆكارێك بووە بۆئەوەی كۆنگرێســمانەكانی 
هــەردوو پارتی ســەرەكیی ئەمریــكا دژی بڕیاری 
ترەمپ لەبارەی كشــاندنەوەی هێزەكانی ئەمریكا 

هەڵوێستی توند بنوێنن. 
رۆژی پێنجشــەممەی رابردوو، جۆن شیمكس، 
ئەندامــی كۆماریــی ئەنجوومەنــی نوێنــەران لــە 
ئیلەنۆی، رایگەیاند كە چیدی پشــتگیریی ترەمپ 
ناكات، هۆكارەكەشی بۆ سیاسەتی كۆشكی سپی 
لەبارەی ســووریا و كاریگەرییەكانی لەسەر كورد 
گەڕاندەوە. رۆژێك پێشــتر، ســیناتۆری كۆماری 
لیندسی گراهام و سیناتۆری دیموكراتەكان كریس 

ڤــان هۆڵیــن پڕۆژەیەكیان خســتەڕوو كە ئەگەر 
تێپەڕێ ســزای توندی بۆ بەرپرســان و دامەزراوە 

باڵاكانی توركیا داناوە.
بەرپرسێكی كورد كە ناوی ئاشكرا نەكراوە، بە 
ماڵپەڕە ئەمریكییەكەی راگەیاندووە لە پلانیاندایە 
"ئەپدەیــت"ی زیاتــر لەبــارەی بارودۆخەكــە بــۆ 
كۆنگرێــس بنێرن، هەروەهــا كاتێك ئەم هەفتەیە 
كۆنگرێــس لــە پشــووی دوو هەفتەیــی خــۆی 
گەڕایــەوە، كۆبوونەوەیــان لەگــەڵ رێكدەخــەن. 
بەرپرســەكە جەختی لەوە كردەوە كە "ســەرۆك 
ترەمــپ پەیامــی زۆر بەئــازاری لە كۆنگرێســەوە 

بەدەست دەگات".
كاربەدەستە كوردەكە پێشبینی ئەوەش دەكات 
كە ئەو ناڕەزایەتییە نیشــانەیەكی باشە بۆئەوەی 
هەڵمەتی گوشــار ئەنجامی دەبێ، بە تایبەتی ئەو 
گوشــارەی كــە لەلایەن دۆســتان و هاوپەیمانانی 

سەرۆكەوە دەكرێن.

لەبارەی پەلامارەكەی توركیایە بۆ سەر رۆژئاڤا

حكومەتی هەرێمی كوردستان نامەیەك 
بۆ كۆنگرێسی ئەمریكا دەنێرێ

ئاسۆ سەراوی
رووداو - هەولێر

لەبارەی ئەو دۆخەی ئێستا لە رۆژئاڤای كوردستان 
هەیە، بەشێك لە پەرلەمانتارانی هەرێمی كوردستان 
داوا دەكەن هێز رەوانەی رۆژئاڤای كوردستان بكرێت، 
تەنانەت جێگری ســەرۆكی لیژنەی پێشــمەرگە كە 
یەكێتییە دەڵێت: "ئامادەم بچم بۆ شــەڕی رۆژئاڤا". 
سەرۆكی فراكســیۆنی پارتیش دەڵێت "پێویستە لە 

چوارچێوی یاسادا مامەڵە لەگەڵ دۆخەكە بكەین".
عوســمان ســێدەری، جێگری ســەرۆكی لیژنەی 
پێشــمەرگە ء ناوخــۆ ء ئاســایش لــە پەرلەمانــی 
كوردســتان بــە )رووداو(ی راگەیانــد، لیژنەكەیــان 
پێشنیازی كردووە پەرلەمانی كوردستان دانیشتنێكی 
تایبەت لەبارەی بارءدۆخی رۆژئاڤای كوردستان ساز 
بكات "دەبێت پەرلەمانی لەم دۆخەدا قســەی جدی 
هەبێت، چونكە هێرشكردنە سەر كوردی رۆژئاوا هیچ 

پاساوێكی نییە".
ئەو پەرلەمانتارەی یەكێتی بە ئەركی پەرلەمانی 
ئیدانەكــردن  بەیاننامــەی  دەزانــێ  كوردســتانی 
دەربــارەی هێرشــەكەی توركیــا دەربــكات، بــەڵام 

دەشــڵێت: "ئیدانەكــردن بــەس نییــە، پێویســتە 
پەرلەمانی كوردســتان رەزامەندی بنوێنێ بۆ ناردنی 
هێزی پێشــمەرگە بۆ رۆژئاڤا". گوتیشــی "من وەك 
پەرلەمانتارێــك ئامــادەم بۆ شــەڕ بچمــە رۆژئاوای 

كوردستان".
 2019/10/14 دووشــەممە  ئەمــڕۆ  بڕیــارە  وا 

ســەرۆكایەتی پەرلەمانی كوردستان لەگەڵ سەرۆكی 
فراكســیۆنەكانی پەرلەمــان كۆببێتــەوە، بۆ ئەوەی 
باسی دانیشتێكی پەرلەمان لەبارەی پرسی رۆژئاوای 

كوردستان بكەن.
ئومێد خۆشناو، ســەرۆكی فراكسیۆنی پارتی لە 
پەرلەمانی كوردستان پێیوایە دەبێت لە چواچێوەی 
یاســادا مامەڵــە لەگەڵ ئەو دۆخە هەســتیارە بكەن 
فراكســیۆنەكان  هەمــوو  "پێویســتە  دەڵێــت:  ء 
پێكــەوە بگەینە بڕیارێــك و لە چوارچێوەی یاســا 

رێگەپێدراوەكاندا مامەڵە لەگەڵ دۆخەكە بكەین".
لەبــارەی بڕیــاری ناردنــی هێزی پێشــمەرگە بۆ 
رۆژئاڤا، سەرۆكی فراكسیۆنی پارتی دەڵێت: "سۆزی 
نەتەوەیی شتێكە ء واقیعی حاڵ شتێكی دیكەیە. ئایا 
بۆ كارێكی وەها یاســا رێگەمان پێدەدا؟ ئایا ئەگەر 
هەنگاوێكی وەها بنێین بە دەستێوەردان لە كاروباری 
وڵاتێكــی دیكە هەژمار ناكرێت؟ وەكو چۆن ئێســتا 
دەڵێن هێرشەكەی توركیا دەستێوەردانە لە كاروباری 
وڵاتێكی دیكە، جگە لەوەش ئێمە شەڕی دەوڵەتێكی 
وەك توركیامان پێدەكرێت؟ بۆیە دەبێت بە وریاییء 
بەپێی یاسا رێگەپێدراوەكان مامەڵە لەگەڵ ئەم دۆخە 

بكەین".
ساڵی 2014 كاتێك داعش پەلاماری كۆبانێی دا، 
پەرلەمانی كوردســتان رەزامەندی دا لەسەر ناردنی 
هێز بۆ پشــتیوانی لە شــەڕڤانان لــە كۆبانێ. دواتر 

هێزێكی پێشمەرگە بە نێو خاكی توركیادا چوونە ئەو 
شارە كە داعش بەشێكی داگیركردبوو.

شــاخەوان رەئــوف. لــە فراكســیۆنی گــۆڕان ء 
بڕیاردەری لیژنەی پێشــمەرگە ء ناوخۆ ء ئاســایش 
لە پەرلەمانی كوردستان، دەڵێ: "پێویستە پەرلەمان 
دانیشــتنێكی تایبەت لەبارەی رۆژئاوای كوردســتان 

ساز بكات". 
ئــەو پەرلەمانتارەی گۆڕان لەگــەڵ ناردنی هێزە 
بۆ رۆژئاوای كوردســتان و دەڵێت: "بۆ ناردنی هێزی 
پێشــمەرگە بۆ رۆژئاوا باشــترە بۆچوونی حكومەتی 
ناوەندیــش وەربگریــن، بەڵام بڕیــاری كۆتایی لەلای 

حكومەتی هەرێمی كوردستان بێت".

عەبدولســتار مەجیــد، ســەرۆكی فراكســیۆنی 
كۆمــەڵ بە باشــی دەزانێــت شــاندێكی پەرلەمانی 
كوردســتان ســەردانی رۆژئاوای كوردســتان بكات. 
عەبدولســتار مەجید بە )رووداو(ی گــوت: "دەبێت 
پەرلەمان بەزوویی دانیشــتنێك سازبكات ء شاندێك 
بنێرێتــە رۆژئاوا ء دوای گەڕانەوەیان ء ئامادەكردنی 
راپۆرتێك، ئەوكاتە دانیشتنێكی پەرلەمانی كوردستان 
ساز بكرێت، لەو دانیشتنەشدا هەڵوێستی پەرلەمانی 

كوردستان رابگەیەنرێ".
شێركۆ جەودەت، سەرۆكی فراكسیۆنی یەكگرتوو 
لە پەرلەمانی كوردســتان دەڵێت ئەمڕۆ دووشــەممە 
لەگــەڵ  فراكســیۆنەكان  ســەرۆكی   2019/10/14
كوردســتان  پەرلەمانــی  ســەرۆكایەتی  دەســتەی 
كۆدەبنەوە: "لەو دانیشــتنەدا بڕیار لەسەر بۆچوونی 
پەرلەمان دەدرێت، لەســەر ئەو دۆخەی لە رۆژئاوای 

كوردستان دەگوزەرێ".
بەبــڕوای ســەرۆكی پارتێكی توركمانــی، بۆ ئەو 
پرسە كە لە دەرەوەی سنووری هەرێمی كوردستانە، 
لەڕووی یاســاییەوە، پەرلەمانی كوردســتان ناتوانێ 
دانیشــتنی تایبەت رێكبخات. محەممەد سەعدەدین، 
ســەرۆكی پارتی گەشــەپێدانی توركمانی و ئەندامی 

گــوت:  )رووداو(ی  بــە  كوردســتان  پەرلەمانــی 
"بەپێی یاسا، ئیشــوكاری پەرلەمانی كوردستان لە 
چوارچێوەی ســنوورەكانی هەرێمی كوردســتاندایە. 
پەرلەمان ناتوانێ دانیشتنی تایبەت بۆ دۆخی رۆژئاوا 
ســاز بكات، بەڵام دەكرێــت لیژنەكانــی پەرلەمانی 
كوردســتان بۆ گەیاندنی هەموو جۆرە هاوكارییەكی 

مرۆیی كۆببنەوە".	

داوای دانیشتنی تایبەت دەكەن لەبارەی دۆخی رۆژئاڤا

هەندێ پەرلەمانتار داوای "ناردنی هێز" 
بۆ رۆژئاوای كوردستان دەكەن

)AFP :فۆتۆ( 

مشتومڕی دەروازە 
سنوورییە نوێیەكە و 

پەیوەندی توركیا و عێراق

ئەم لێكۆڵینەوەیە تایبەتە بە كاریگەری 
كردنەوەی دەروازەی سنووریی ئۆڤاكۆی كە 
ئــەم رۆژانە لە پەیوەندییەكانــی توركیا و 
عێراقدا و، هەروەها لە مەسەلەی ئاسایشی 
هەرێمایەتــی توركیــادا گفتوگۆی لەســەر 
دەكرێت . پڕۆژەی ئەم دەروازە سنوورییە لە 

زۆر بواردا كاریگەری لەسەر پەیوەندییەكانی 
نێوان ئەنقەرە و بەغدا دەبێت.

لــەڕووی ئابوورییــەوە، ئەمــە دەبێتــە 
هەلێــك بۆ پەرەپێدانی ئاڵوگۆڕی بازرگانی 
لەڕێی هێڵێكی راســتەوخۆوە كــە هەردوو 
وڵات پێكــەوە دەبەســتێت. دەبێتــە هۆی 
كەمكردنــەوەی تێچووی گواســتنەوەش لە 
سایەی دەروازەیەكی جێگرەوە بۆ دەروازەی 
خابــوور )ئیبراهیم خەلیل(. هەروەها رێگە 
خۆشــدەكات بــۆ زیاتركردنــی كۆنترۆڵــی 
حكومەتی بەغدا لەسەر بازرگانیی دووقۆڵی.
لــەڕووی سیاســییەوە، ئــەم پڕۆژەیــە 
كاریگەری دەبێت لەسەر پەیوەندیی توركیا 
لەگــەڵ حكومەتــی هەرێمی كوردســتان، 
سەرباری كاریگەرییەكەی لەسەر پەیوەندیی 
توركیــا لەگەڵ حكومەتی ناوەندیی عێراق. 
وەهــاش چاوەڕواندەكرێــت كــە كاریگەری 
لەســەر پەیوەندیــی بەغــدا و هەولێریــش 
هەبێــت. دامەزراندنــی هێڵێكــی ئەمین لە 
ئۆڤاكۆیــەوە بــۆ بەغــدا، رۆڵــی دەبێت لە 
زیادكردنی دەسەڵاتی حكومەتی ناوەندی و 
زەمینە بــۆ چالاكبوونی رۆڵی توركیاش لە 

ناوچەكەدا خۆشدەكات.
لــەڕووی هاوســەنگییە سیاســییەكانی 
ناوخــۆی عێراقیشــەوە، ئــەم پڕۆژەیــە لە 
ســایەی ئــەو پەیوەندییە راســتەوخۆیەی 
لەگــەڵ توركیــا دایدەمەزرێنێــت، پێگەی 
حكومەتــی عێراق لە بەرامبــەر حكومەتی 

هەرێمی كوردستان بەهێز دەكات.
لەڕووی ئاسایشــەوە، ســەقامگیربوونی 
پەیوەندییەكانی توركیــا و عێراق، دەكرێ 
لە مەودای درێژدا ببێتە خاڵی وەرچەرخانی 
ململانێ لەگەڵ )پەكەكــە( كە لە ناوچەی 

شنگال بڵاوبووەتەوە.
ئۆڤاكۆی

ســتراتیژیی  ناوچەیەكــی  دەكەوێتــە 
گرنگەوە لە خاڵی پێكگەیشــتنی هەرســێ 

ســنووری توركیا، عێراق و سووریا و نزیكە 
لە دەروازەی ســنووریی خابــوور. پڕۆژەی 
دەروازەی نوێــی ئۆڤاكــۆی ماوەیەكــە لــە 
كارنامەی حكومەتــی توركیادایە و بۆ ئەو 
مەبەستە لەگەڵ حكومەتی مەركەزیی عێراق 

لە پەیوەندیدایە.
بــە كردنەوەی ئەم دەروازە ســنوورییە، 
هەلێك لەبەردەم توركیا و عێراق دەڕەخسێ 
ئابــووری  پەیوەندیــی  دامەزراندنــی  بــۆ 
و بازرگانیــی راســتەوخۆ. ئــەم رێــڕەوە 
پێشــنیازكراوە لەڕێــی هێڵــی ئۆڤاكــۆی- 
پێشــخابوور- تەلەعفــەر- مووســڵ تاوەكو 
بەغدا و بگرە تاوەكو بەســرەش لە باشوور 
درێــژ دەبێتەوە، ئەمــەش بازرگانیی نێوان 
هــەردوو وڵات لــە تێپەڕیــن بــە دەروازەی 
خابــووردا رزگار دەكات ، كە دەكەوێتە ناو 
ســنووری حكومەتی هەرێمی كوردستانەوە 
و هەلــی ئەوە دەداتە عێــراق و توركیا كە 
هەڵوێســتەكانیان بەرامبــەر یەكــدی نەرم 
بكــەن، واش چاوەڕواندەكــرێ كە پڕۆژەكە 
لێكەوتەی سیاسیشــی بەدواوەبێت. پێش 
هەرشــتێك، هەلی ئەوە دەداتە حكومەتی 
ناوەندیی عێراق كە پێگەی خۆی لە بەرامبەر 
هەولێر بەهێزتر بكات، ئاشكراشە ئەم پێگە و 
هەڵوێستە پاش گشتپرسیی 25ی ئەیلوولی 
2017ی هەرێمــی كوردســتانی عێراق، لە 
پەیوەندی هەردوو وڵاتدا گرنگییەكی زیاتری 
وەرگــرت. ســەرباری ئەوەش، دەســەڵاتی 
حكومەتی ناوەندیی فراوانتر دەبێ و پێگەی 
بەغــدا لەڕووی سیاســییەوە، لــە ناوخۆی 

وڵاتدا بەهێزتر دەكات.
بــەڵام بۆ ئــەوە، بەغــدا دەبــێ ئارامی 
و ئاســایش لە مووســڵ و تەلەعفەر دابین 
بكات كە هێشــتا شانەی نووستووی داعش 
لــەوێ هەن، ئــەوە ســەرباری گرووپەكانی 
حەشــدی شــەعبی. بەبێ ئەمە ئاسایشی 
گشــتی بەرقــەرار نابێ ئەگــەر پڕۆژەكەش 
جێبەجێبكرێــت. رێگەیەكــی ئەمیــن لــەو 
ناوچەیــە بــۆ توركیا بە مانــای كردنەوەی 
دەرگایە لەسەر كۆمەڵێك پێشهاتی ئەرێنی 
لەڕووی ئاسایشی سنووری لای باشوورەوە. 
كاتێك حكومەتی ناوەندیی عێراق بە تەواوی 
كۆنترۆڵی ئەو ناوچەیە دەكات، ئەوا توركیا 
هەلــی ئەوەی بۆ دەڕەخســێ لە ململانێیدا 
لەگــەڵ پەكەكــە كــە لە ناوچەی شــنگال 
چالاكن، هەنگاوی گرنگ بچێتە پێش. ئەم 
رەوشــە نوێیە ســەرەتای وەرچەرخانێكی 
گرنــگ دەبێت لە شــەڕی دژی پەكەكە كە 
تائێســتا ســوودی لە بۆشــایی دەسەڵاتی 
سیاســی لەو ناوچەیە بینیوە. دەستگرتن 
بەســەر ناوچــەی شــنگالدا كــە دەكرێــت 
بــە پــردی پەڕینــەوەی دابنێیــن لەنێوان 
قەندیــل و باكــووری ســووریا، لــە بواری 
بەرەنگاربوونەوەی تیــرۆردا هەلێك دەداتە 

توركیا كە ناكرێ بە هەندی وەرنەگرێت.
ئەم لێكۆڵینەوەیە لە سێ بەش پێكدێت: 
بەشــی یەكەم پەیوەندی بازرگانیی توركیا 
و عێــراق هەڵدەســەنگێنێ و لەســەر ئەو 
فاكتەرانــە رادەوەســتێ كــە كاریگەرییان 
وڵات  هــەردوو  پەیوەندییەكانــی  لەســەر 
هەیە. بەشــی دووەم گەنگەشەی ئەو رۆڵە 
دەكات كە دەروازەی سنووریی ئۆڤاكۆی لە 
پەیوەندیی هەردوو وڵاتدا لەسەر ئاستەكانی 
ئابــووری و ئەمنــی دەیگێــڕێ و، بەشــی 
ســێیەمیش تەرخانــە بۆ هەڵســەنگاندنی 
ئاسایشی توركیا و لەسەر میحوەری توركیا 

و شنگال و پەكەكە رادەوەستێ.

پەیوەندییــە بازرگانییەكانی 
توركیا و عێراق 

عێراق لە پێشەوەی ئەو وڵاتانە دێت كە 
پەیوەندی ئابــووری و بازرگانیی گەورەیان 
لەگــەڵ توركیــا هەیــە، بــە گەڕانــەوە بۆ 
ئــەم ســاڵانەی دوایــی، دەتوانیــن بڵێین 
چڕوپــڕ  وڵات  هــەردوو  پەیوەندییەكانــی 
بــوون. هەناردەی توركیا لە ســاڵی 2017 
دا بڕی 9.1 ملیار دۆلار بووە، پاش ئەوەی 
لە ســاڵی 2005دا تەنیا 2.75 ملیار دۆلار 
بوو. بەهای داهاتەكانی لە هەمان ماوەدا لە 
66 ملیــۆن دۆلارەوە بەرز بووەتەوە بۆ 1.5 
ملیار دۆلار. ئاشــكرایە قەبــارەی بازرگانی 
لــەو ماوەیــەدا بــەرەو زیادبوونێكی گەورە 
چووە، بۆیە پلان و سیاسەتی دروستدەكرێ 
هەڵگــری زۆر توانــای مژدەبەخــش بێ بۆ 
داڕشــتنەوەی  چالاكییەكانــی  داهاتــوو. 
پەیكەری ئابووری لە عێراق بۆ نەهێشــتنی 
شــوێنەوارەكانی تووندوتیژیی بەردەوام لە 
دوای داگیركاری ئەمریكاوە لە 2003 تاوەكو 
دەگاتــە 2010 و دواتــر، ژینگەیەكی باش 
فەراهەم دەكات بۆ ئەوەی پەیوەندییەكانی 
هــەردوو وڵات لە بواری ئابووری بەرەوپێش 
ببــات، هــەردوو وڵاتیش لەمە ســوودمەند 

دەبن، ئەگەر هەنگاوی پێویستی بۆ بنێن.
ئەم ســاڵانەی دوایی كۆمەڵێك رووداوی 
گرنگیــان بەخۆوەبینــی كــە كاریگەرییان 
لەسەر پەیوەندی ئابووریی توركیا و عێراق 
دانــا. رووداوی یەكــەم كاتێــك رێكخراوی 
داعش لە ساڵی 2014 بووە هەڕەشە لەسەر 
ئاسایشــی عێراق و دەوڵەتانــی ناوچەكە، 
ئاســتی ئاڵوگۆڕی بازرگانیی نێوان هەردوو 
وڵاتی هێنایــە خوارەوە. رەوشــی ئەمنیی 
رێگە وشــكانییەكان رووی لــە خراپی كرد 
و باڵادەســتیی داعــش لەســەر مووســڵ و 
ناوچەكانی دیكە تاوەكــو دەروازەی بەغدا، 

چالاكی بازرگانی بردە دۆخی متبوونەوە.
پێــش تەقینــەوەی قەیرانــی داعــش، 
بەرهەمەكانــی  توركییــەكان  كۆمپانیــا 
خۆیــان بە هەنــدێ رێــڕەوی دیاریكــراودا 
دەگواســتەوە بۆ عێراق. رێگەكە لە زاخۆوە 
دەستیپێدەكرد بۆ مووسڵ و پاشان تكریت 
و بەغــدا و تاوەكو بەســرە، بــەڵام بەهۆی 
هێرشــی بەردەوامی داعش كــە لە 2014دا 
خۆی راگەیاند و هێرشــی پێچەوانەی هێزە 

ئەمنییەكان، رەوشــی ئەمنیی ئەو رێگەیە 
تێكچوو، پاشان بازرگانییەكە گواسترایەوە 
بۆ رێگەی زاخۆ- دهۆك، پاشــان هەولێر و 
كەركووك تا بەغدا و بەســرە، بەوجۆرەش 
جموجوڵــی كاڵا لەو ناوچانــەی كە داعش 
دەســتی بەســەرداگرتبوون، بــە یەكجاری 

نەما.
لــەو ماوەیەدا هیچ گۆڕانێكــی ئەوتۆ لە 
رێگــەی بازرگانیی نێوان توركیا و هەرێمی 
كوردســتان رووینەدا. رێگەی زاخۆ- دهۆك 
هەولێر وەك خۆی بەكاردەهات. لە ماوەكانی 
دواتردا، توركیا رێگەیەكی بەكاردەهێنا كە 
لە خابــوورەوە درێژ دەبــووەوە بۆ زاخۆ و 
پاشــان دهۆك و هەولێر و سلێمانی تاوەكو 
دەگەیشتە خانەقی و ئینجا بەغدا و بەسرە، 
بــەڵام تێچــووی كاڵای هەناردەكــراو بــۆ 
عێــراق لەم رێگەیەوە زیادی كرد و كاتێكی 
زیاتریشــی دەویســت، ئەوەش بەهۆی ئەو 
گرژییەی لەنێوان حكومەتی ناوەندیی عێراق 
و حكومەتــی هەرێمــی كوردســتان پەیدا 
بوو، بەتایبەتیش ناكۆكی لەسەر كۆنترۆڵی 
دەروازە سنوورییەكان و وەرگرتنی گومرگ. 
زۆر لــە كۆمپانیا توركییەكان كە لە عێراق 
كاردەكــەن، باســی ئەوەیــان كــردووە كە 
ئــەم ناكۆكییە سیاســییە خەرجی ئەوانی 
زیاتر بەرزكردووەتەوە. ئەوان ســكاڵایان لە 
راگرتنی یەك لەدوای یەكی بارهەڵگرەكانیان 
و زۆر راگرتنیــان لــە بازگەكانــی گومــرگ 
هەبــووە. هەندێ لــەو كۆمپانیایانە رێگەی 
نوێیــان بۆ گەیاندنی كاڵاكانیــان دۆزییەوە 
وەك جێگــرەوە بــۆ دەروازەی خابوور، جا 
بەهۆی ململانێی سیاســی بێت یان ئەوەی 
كــە ئیدی ئەو دەروازەیە بەشــی نەدەكرد. 
ئــەوان لە 2016 بەدواوە روویان لە دەروازە 
سنوورییەكانی ئێران كرد بە رێگەی ترانزێتی 
نــاو خاكی ئێراندا. بە جۆرێــك كاڵاكانیان 
لــە دەروازەی )گۆربۆلاك(ـــەوە لە ئاگری 
دەگەیانــدە نێو خاكی ئێران و لەوێشــەوە 
بــۆ دەروازەی ســنووریی مەهــران لەگــەڵ 
عێراق. بەڵام ئەم رێگەیە درێژترە و بەهۆی 
زیادبوونی تێچــوو، كەمتر كۆمپانیاكان بۆ 

خۆی رادەكێشێت.
كێشــەیەكی دیكەی ئەو كۆمپانیایانەی 
شــتومەك هەناردە دەكــەن، پەیوەندی بە 

بەڵگەنامەكانی چاودێریی كواڵیتییەوە هەیە 
لەسەر كاڵای هەناردەكراو. چونكە نە بەغدا 
و نە هەرێمی كوردستان دان بەو بڕوانامەیەدا 
نانێن كە دامەزراوەی پێوەرەكان لە توركیا 
TSE بە كاڵای هەناردەكراوی دەدات. ئەوان 
دوو سیستەمی بڕوانامەی كواڵیتیی جیاواز 
پەیــڕەو دەكەن. حكومەتــی ناوەندی ئەم 
ئەركەی بە نووسینگەی Veritas و گرووپی 
رینلاند Rheinland سپاردووە و حكومەتی 
هەرێمــی كوردســتانیش بــە كۆمپانیــای 

ئینتەرتەیك.
بەوجــۆرە كۆمپانیاكان دەبێ بڕە پارەی 
جیاواز بدەن بەگوێرەی بارەكانیان. بۆ نموونە 
750 دۆلار دەدەنە كۆمپانیای ئینتەرتەیك 
لــە بەرامبــەر بارێك كــە بایــی 10 هەزار 
تاوەكــو 60 هەزار دۆلار بێــت. ئەم پارەیە 
دەبێتــە 1100 دۆلار ئەگــەر بەهای بارەكە 
لە 100 هەزار دۆلار زیاتر بوو. ئەم رەوشــە 
تێچــووی زیاتر دەخاتە ســەر كۆمپانیاكان 
جگە لە رەسمی گومرگی. بۆ خۆلادان لەمە، 
توركیا دەتوانێ لەگەڵ حكومەتی ناوەندی 
رێكبكەوێت و ئەم تێچووە بۆ كۆمپانیاكانی 
خۆی بگەڕێنێتەوە. دەكرێ لەپاڵ دانپێدانان 
بــە بڕوانامــەی كواڵیتــی كە دامــەزراوەی 
پێوەرەكان لە توركیــا دەیدات، هاوكاریش 
بێت لە دامەزراندنی دەزگایەكی هاوشێوە لە 

عێــراق و دابینكردنی ژێرخانی دامەزراوەیی 
و مەشــق و راهێنانی پێویست لەو بوارەدا. 
لەوەش گرنگتر، توركیا دەبێ لە بازرگانیدا 
لەگەڵ عێراق خۆی لەوە دەرباز بكات كە باج 
بداتــە لایەنی جیاوازی عێراقی . كردنەوەی 
رێگەیــەك لەنێوان توركیــا و عێراق لەڕێی 
دەروازەی ئۆڤاكــۆی رۆڵێكی گرنگ لەمەدا 
دەبینێت. پێویستیشە هەنگاوی ئەوتۆ بنرێ 
كــە دەرئەنجامی سیاســی لێبكەوێتەوە و 
ببێتە هۆی بەلاوەنانــی ئەو رۆڵە نێوەند و 

ترانزێتییەی كە هەولێر دەیگێڕێت. 
هۆكارێكــی دیكە كە كاریگەری لەســەر 
بازرگانیی نێوان عێــراق و توركیا دادەنێ، 
هەڵكشــان و داكشــانی نرخەكانی نەوتە، 
85%ی بودجەی فیدراڵیی عێراق پشــت بە 
داهاتی نەوت دەبەستێت، بۆیە بەشێوەیەكی 
گەورە كاریگەر دەبێ بەو ناسەقامگیرییەی 
لــە بــازاڕی پێترۆڵــدا روودەدات. بودجەی 
2018ی عێــراق 88 ملیــار دۆلار بــوو، 70 
ملیــاری لە داهاتی نەوت بوو، بەڵام هێرش 
و پەلامــاری داعــش بۆ ســەر كێڵگەكان و 
بۆڕییەكانــی نەوت لەمــاوەی نێوان -2014 
2017 زیانێكی گەورەی بە ئابووریی عێراق 
گەیانــد. كاتێــك ولایەتە یەكگرتــووەكان 
دەستی بە جێبەجێكردنی قۆناخی دووەمی 
سزاكانی سەر ئێران كرد، حكومەتی عێراق 
داهاتێكــی زیاتری لەو پترۆلە دەســتكەوت 
كــە بەڕێی هێڵــی بۆڕیی نەوتیــی هەرێمی 
كوردســتاندا لە تشــرینی دووەمــی 2018 
وە رەوانــەی بەنــدەری جەیهانــی دەكرد. 
ئەم پەرەســەندنە گرنگییەكــی گەورەی بۆ 
ئابووریــی عێــراق هەیە، ســەرەڕای هەموو 
زیانــەكان. عێراق بەهۆی ئــەو 260 هەزار 
بەرمیــل نەوتــەوە كــە رەوانــەی جەیهانی 
دەكرد 16 ملیۆن دۆلاری دەستدەكەوت. لە 
هەمان ئەو ماوەیەدا 100 ملیۆن بەرمیلیشی 
لە بەسرەوە هەناردە كردبوو، كە كۆی ئەم 
داهاتە نزیكەی شــەش ملیــار دۆلار بووە. 
ئەگــەر وەك مەزەندە، بە تێكڕا 100 هەزار 
بەرمیــل نەوت لە رۆژێكــدا لە كەركووكەوە 
هەنــاردە بكرێت ، ئەوە لــە ماوەیەكی زۆر 
كورتــدا رەنگدانــەوەی پۆزەتیڤی لەســەر 
پەیوەندییە بازرگانییەكانی عێراق و توركیا 

دەبێت.

هۆكاری سێیەم كە كاریگەری راستەوخۆی 
لەسەر پەیوەندییە بازرگانییەكانی توركیا و 
عێراق دانا، ئەو گشتپرسییە بوو كە هەرێمی 
كوردستان ئەنجامیدا بە سوودوەرگرتن لەو 
بۆشایی دەســەڵاتەی داعش دروستیكرد و 
ئەو تێكچوونی هاوسەنگییە سیاسییەی كە 
هاتەئــاراوە و ئابــووری وڵاتەكەی تووشــی 
شــڵەژان كرد. لەگــەڵ گشتپرســییەكەدا، 
بەســەر  دەســتی  هەولێــر  حكومەتــی 
كەركووكیشــدا گرت بە پاساوی ئەوەی كە 
یەكێكــە لە ناوچــە ناكۆكی لەســەرەكان. 
بەوجــۆرەش داهاتــی نەوتــی دەرهێنــراو 
لــە كەركــووك كەوتە دەســتی حكومەتی 
هەولێر. بەڵام پاش ئەوەی ســوپای عێراق 
و میلیشیاكانی حەشدی شەعبی لە تشرینی 
یەكەمــی 2017 ئەو ناوچانەیان خســتەوە 
بندەستی خۆیان كە لەژێر دەستی پێشمەرگە 
بــوون، كەركووك گەڕایــەوە ژێر كۆنترۆڵی 
بەغدا. ئەم دیمەنە بە دەستلەكاركێشانەوەی 
مەســعود بارزانی لە ســەرۆكایەتی كۆتایی 
هات و پەیوەندییەكانی حكومەتی هەرێمی 
كوردســتان لەگــەڵ هەریەك لــە توركیا و 
حكومەتی ناوەندیی عێراق گەیشتە لێواری 
داڕمــان. لــەم قۆناخەدا حكومەتــی بەغدا 
كەوتە هەوڵدان بۆ دەســتگرتن بەسەر ئەو 
دەروازە سنووریانەی لەژێر كۆنترۆڵی هەولێر 

بوون.
ئــەوان ئەم داخوازییــەی بەغدایان قبوڵ 
نەكرد و لە هەر هەلێكــدا ئەوەیان دووپات 
دەكردەوە كە رێگە نادەن لە سەربەخۆییان 

كــەم بكرێتــەوە. لە ئەنجامدا، ئــەم گرژی 
و ناكۆكییــە سیاســی و ئابوورییەی نێوان 
هەولێر و بەغدا كاریگەری لەســەر بازرگانی 
نێوان توركیا و عێراق دادەنێت. تائێستاش 
بــەرەوڕووی  هەنــاردەكارەكان  كۆمپانیــا 
ئاستەنگی زۆر دەبنەوە لەكاتی گواستنەوەی 
كاڵاكانیــان لەنــاو عێراق و لەنــاو هەرێمی 
كوردســتانیش. ســەرەڕای بەدەنگهاتنــی 
توركیــا لەڕێگەی كەناڵە فەرمییەكانییەوە، 
هێشتاش پەیوەندی بازرگانی نێوان توركیا 

و عێراق بەرەوڕووی ئەم زیانانە دەبێتەوە.
لە ئەنجامدا دەتوانین بڵێین پەیوەندییە 
بازرگانییەكانی توركیا و عێراق بە چەندین 
كاریگــەر دەبێــت. كێشــە ئەمنییــەكان و 
قەیرانە سیاســییەكانی ناوخۆی عێراق زۆر 
بە ئاسانی لەسەر پەیوەندییە ئابوورییەكان 
رەنگدەدەنــەوە، هەربۆیــە دەبــێ هەنــدێ 
رێڕەوی جێگــرەوە بدۆزرێنــەوە بۆ ئەوەی 
توركیا ئەوەندە بــەم هەڵچوون و داچوونە 
كاریگــەر نەبێت. پــڕۆژەی ئۆڤاكــۆی لەم 
رووەوە زۆر ســوودبەخش دەبێــت، چونكە 
گەیشتنی توركیا بە ناوخۆی عێراق ئاسان 
دەكات. ئەم كارەش وا لە حكومەتی بەغدا 
دەخوازێت كە هەندێ هەنگاوی هاوشێوەی 
توركیا هەڵبنێ بۆ جێبەجێكردنی پڕۆژەكە. 
بــە مانایەكی دیكە، پەیوەنــدی توركیا بە 
حكومەتی ناوەندییــەوە گرنگییەكی زۆری 
دەبێــت بۆ سەرخســتنی پڕۆژەكــە. لەبەر 
ئەم هۆیەش، شــێوەی ئــەو پەیوەندییەی 
كــە توركیــا لەگــەڵ حكومەتەكــەی عادل 
و  دایدەمەزرێنــێ، ســیما  عەبدولمەهــدی 

شێوەی پرۆسەی ئۆڤاكۆی دیاریدەكات.
ئــەو دەروازە ســنوورییەی كــە توركیا 
بــۆ بەغدای پێشــنیاز كردووە، نەخشــەی 
رێگەیەك دەكێشێ كە لە ئۆڤاكۆی تاوەكو 
بەغــدا درێــژ دەبێتــەوە و بــە تەلەعفەر و 
مووســڵدا رەتدەبێت. بەوجــۆرە دەتوانین 
هێڵێكی راســتەوخۆ بۆ بازرگانیی دووقۆڵی 
لەنێــوان هــەردوو وڵات بكەینــەوە بەبــێ 
ئــەوەی بە هەرێمی كوردســتاندا تێپەڕێت. 
حكومەتی هەرێمی كوردســتان هەوڵدەدات 
ئــەم بازرگانییــەی نێوان توركیــا و عێراق 
هەر لە دەروازەی خابوور و لەژێر كۆنترۆڵی 
خۆیــدا بهێڵێتــەوە. لە وەڵامــی ئەوەی كە 

ئــەم دەروازەیــە بەش ناكات، بەرپرســانی 
حكومەتــی كوردی لــە هەمــوو بۆنەیەكدا 
دەڵێن دەروازەی خابوور بۆ بازرگانیی نێوان 
هەردوو وڵات بەسە. لە بەرامبەردا حكومەتی 
توركیا وایدەبینێ كە خۆبەستنەوە بە یەك 
دەروازەی ســنوورییەوە بۆ بازرگانی لەگەڵ 
عێــراق كێشــەی زۆری بەدواوە بــووە و بۆ 
بازرگانییەكیش دەست نادات كە قەبارەكەی 
ملیاران دۆلار بێت. لە حاڵەتی سەرپێكەوتنی 
ئــەم پڕۆژەیــەدا، دەكرێ هەردوو ســوپای 
توركیــا و عێــراق بە هاوبەشــی جموجوڵ 
ناوەندیــی  دەســەڵاتی  ئەمــەش  بكــەن، 
بەغدا لەســەر بەشــی لای رۆژئاوای دیجلە 
زیاتــر دەكات و توانــای كوردیــش ،لەڕێی 
گوشــارهێنان بــۆ ئیدارەی كــوردی، جڵەو 
دەكات و ناهێڵێ ســەربەخۆ رەفتار بكەن. 
خۆبەخۆیش تای تەرازوو بەلای دەســەڵاتی 
بەرامبــەر  لــە  دەشــكێنێتەوە  ناوەندیــدا 
حكومەتــی هەرێمی كوردســتان، وەك زۆر 
لە سیاسەتڤانانی عێراقی لە بەغدا جەختی 
لەســەر دەكەن. تێبینی ئەوەشــدەكرێ كە 
بەغدا تائێســتاش هەڵوێســتێكی تووندی 
بەرامبەر بارزانی هەیە، هەرچەند بەم دواییە 
و بۆ تواندنەوەی ئەو بەستەڵەكەی نێوانیان، 

سەردانی بەغدای كرد. 
ئــەم پڕۆژەیەی ئۆڤاكــۆی دەروویەكیش 
دەبێت بۆ توركمــان، بەتایبەتی توركمانی 
تەلەعفــەر و مووســڵ تاوەكــو ســوود لەم 
جموجوڵە بازرگانییــە وەرگرن. وەك چۆن 
رێكارەكانــی توركیــا بــۆ گەرەنتیكردنــی 
ئاسایشــی رێگەكــە، لــە مــەودای دووردا 
دەسەڵاتی توركیا لە ناوچەكەدا زیاتر دەكات. 
ئەمە جگە لەوەی بەشداریكردنی توركیا لە 
دووبــارە ئاوەدانكردنەوەی ئــەو ناوچانەی 
بەهۆی شەڕی داعشەوە وێرانبوون، نفووزی 
توركیا لەســەر ســوننەی ناوچەكــە زیاتر 
دەكات و ئەمەش بەشــێوەیەكی كارا رێ لە 

فراوانخوازیی شیعە دەگرێت.
پڕۆژەی ئۆڤاكۆی و كاریگەری 
لەســەر پەیوەندیــی توركیا و 

عێراق
كردنەوەی دەروازەی سنووریی ئۆڤاكۆی 
لە چەند روویەكــەوە بۆ پەیوەندییەكانی 
توركیا و عێراق گرنگە. لەڕووی ئابوورییەوە 
پێشــبینی دەكەین كە پەیوەندیی روو لە 
پەرەســەندنی هەردوولا زیاتــر بەرفراوان 
ببێ. ئاشكرایە عێراق یەكێكە لەو وڵاتانەی 
كە توركیا بەرهەمەكانی خۆی بۆ هەناردە 
دەكات. بەپێچەوانەشــەوە توركیــا لەپالأ 
چین و ولایەتە یەكگرتووەكانی ئەمریكا و 
هینــد، لە ریزی ئەو وڵاتانەدایە كە عێراق 
بەرهەمیــان بۆ دەنێرێت. ســەرەڕای ئەم 
توانــا بازرگانییە، ئەڵتەرناتیڤەكان كەمن 
لەڕووی گەیاندنی بەرهەم و دابەشكردنی. 
تێچووی گواســتنەوە كە بەزۆری پشــت 
بە رێگەی وشــكانی دەبەستێ، لەسایەی 
بارودۆخــی ئەمنیــی وڵاتەكــە و گومرگی 
دوو لایەنــە و گەڕانــەوەی بارهەڵگرەكان 
لەوســەرەوە بە بەتاڵی و زۆر هۆی دیكە، 
هەمیشە بەرزە. بۆیە كردنەوەی هێڵێكی 
راســتەوخۆ كــە هــەردوو وڵات پێكــەوە 
ببەســتێتەوە كارێكــی گرنگــە. پڕۆژەی 
ئۆڤاكۆی كە لەم ساڵانەی دواییدا بەردەوام 
گەنگەشە كراوە، بیرۆكەیەكی گرنگە لەم 
چوارچێوەیەدا. لەســایەی ئەم پڕۆژەیەدا 

هەلــی ئــەوە بــۆ توركیــا دەڕەخســێت 
كــە راســتەوخۆ لەڕێی هێڵــی ئۆڤاكۆی- 
تەلەعفەر- مووسڵ راستەوخۆ بگاتە بەغدا. 
ئەم پڕۆژەیە داهاتێكی زۆری بۆ عێراقیش 
دەبێت، لەپاڵ دامەزراندنی پەیوەندییەكی 
راســتەوخۆ لەگــەڵ توركیا بەهــۆی ئەم 
هێڵــەوە، تێچــووی ئــەو كاڵایانەش كەم 

دەبێتەوە كە دێنە عێراقەوە.
بۆ كردنەوەی ئــەم هێڵەی كە هەردوو 
وڵات ســوودی لێدەبینــن، دەبــێ هەندێ 

مەرج جێبەجێ ببن.
یەكەمیــان: ئۆڤاكــۆی ناوچەیەكــە لە 
ولایەتــی شــڕناخ كە هاوســنوورە لەگەڵ 
عێــراق، شــوێنێكی هەیــە كــە دەكــرێ 
ببێتــە جێگــرەوەی دەروازەی خابــوور. 
بەڵام ئەوبەری ســنوورەكە كــە ناوچەی 
پێشخابوورە، لەژێر دەسەڵاتی حكومەتی 
هەرێمــی كوردســتاندایە. بۆئــەوەی ئەم 
پڕۆژەیە جێبەجێ ببێ، لەسەر حكومەتی 
عێراق پێویستە پێش هەر شتێك ناوچەی 

پێشخابوور بخاتەوە ژێر دەستی خۆی. 
دەوڵــەت  هــەردوو  دەبــێ  دووەم: 

هەڵوێســتێكی توونــد و یەكلاكەرەوەیان 
هەبێت لە دژی دەنگی ناڕازی كە رەنگە لە 
حكومەتی هەرێمی كوردستان یان ولایەتە 
یەكگرتووەكانــی ئەمریكاوە بەرزببێتەوە. 
رەنگە بۆ عێراق زەحمەت بێ بەرگری بكات 
بەرامبەر گوشارەكانی ئەمریكا بە بەراورد 
بەو گوشارەی لەلایەن حكومەتی هەرێمی 
دەبێتــەوە،  بــەرەوڕووی  كوردســتانەوە 
چونكە ناوچەی پێشــخابوور یەكێكە لەو 
رێگەیانــەی كە ولایەتــە یەكگرتووەكانی 
ئەمریــكا بــەكاری دەهێنێ بــۆ گەیاندنی 
هاوكاری سەربازی بۆ پەیەدە لە سووریا. 
بۆیە نابێ لە سەرەتاوە چاوەڕێی وەڵامێكی 
پۆزەتیڤ لە ئەمریكا بكەین سەبارەت بە 
ئۆڤاكۆی. باكووری عێراقیش سەرئەنجام 
گرنگییەكــی زۆری هەیــە. لــە حاڵەتــی 
كردنــەوەی هێڵــی ئۆڤاكــۆی- مووســڵ، 
جموجوڵــی تیرۆریســتان )ی پەكەكــە( 
لە ناوچەكەدا ســنووردار دەبێت، چونكە 
ئیدی دەكەوێتە ژێــر كۆنترۆڵی توركیا و 

حكومەتی ناوەندی.
مووســڵ و تەلەعفــەر كــە دەكەونــە 
باكــووری رۆژئــاوای عێــراق، لــە ناوچە 
هەرە زەرەرمەندەكانی پەلاماری داعشــن. 
ئۆپەراسیۆنی هێزەكانی هاوپەیمانانیش بە 
سەرۆكایەتی ولایەتە یەكگرتووەكان، شاری 
مووسڵی كردووەتە وێرانە و ئابوورییەكەی 
تاوەكو ئاســتێكی زۆر داڕماندووە. ئێستا 
مووســڵ  ئاوەدانكردنــەوەی  دووبــارە 
پێویســتی بــە نزیكەی 50 ملیــار دۆلارە 
بەگوێرەی قسەی بەرپرسانی پارێزگاكە. 
نۆژەنكردنــەوەی ســەرجەم ناوچەكانــی 
عێراقیش پێویســتی بە 88 ملیار دۆلارە. 
بۆئەوەی ئەم ناوچەیــە ببێتە رێگەیەكی 
بازرگانی، دەبێ پەلە بكرێ لە پڕۆژەكانی 
وەبەرهێنان لە بواری هەمەجۆردا. ئەگەر 
بەپیــر ئەم پێداویســتییانەوە بچن، ئەوە 

ناوچەكە بەرەو بووژانەوەی ئابووری دەبات 
و زەمینە بۆ بنیاتنانەوەی دەڕەخسێنێت. 
توركیــا لــەم چوارچێوەیــەدا دەتوانــێ 
بەرپرســیارێتی گرنــگ بخاتە ئەســتۆی 
خــۆی لــە نۆژەنكردنــەوەی مووســڵدا. 
هەڵســەنگاندنی هێڵێــك كە راســتەوخۆ 
لەڕێــی ئۆڤاكۆی بیگەیێنێتــە ناو عێراق، 
هەنگاوی یەكەمی پرۆسەی بنیاتنانەوەیە.

ســەرباری تێچــووی ئابووریــی ئــەم 
كارە، دەبــێ ئــاوڕ لــە تایبەتمەندییــە 
دێمۆگرافییەكانــی ناوچەكەش بدرێتەوە. 
مووســڵ یەكێكــە لــە گرنگتریــن ناوچە 
دووەم  و  عێــراق  سوننەنشــینەكانی 
گەورەترین شاری عێراقە. عەرەبی سوننە 
65%ی دانیشــتووانی نەینــەوا پێكدێنــن 
دانیشــتووانەكەی  ژمــارەی  كــۆی  كــە 
ســێ ملیــۆن و 700 هەزار كــەس بوون 
پێش ئــەوەی داعش دەســتی بەســەردا 
بگرێت. نزیكەی دوو ملیۆن ســوننە لەناو 
شــاری مووســڵ دەژین. بەڵام ئــەم بارە 
دێمۆگرافییە لە ماوەی ئەم چوار ســاڵەدا 
گۆڕانــی زۆری بەســەردا هات، بەتایبەتی 
پاش جێگیربوونی حەشــدی شــەعبی لە 
پارێزگاكە. توركمانی شیعە پاش ئەوەی 
شــارەكە كەوتــە ژێر دەســتی حەشــد، 
دووبارە گەڕانەوە و لە بەرامبەردا ژمارەی 
دانیشــتووانی ســوننە بەرەو كەمبوونەوە 
چوو. بەشــێكی ئەوانە ئــاوارەی هەرێمی 
كوردســتان بــوون و بەشــێكیان هاتنــە 
توركیــا و ژمارەیەكــی كەمی لێ دەربچێ 

ئەوانیدیكە نەگەڕانەوە.
ئەگەر بونیادی دێمۆگرافی شاری مووسڵ 
و بونیــادە مێژوویــی و كولتووریەكــەی 

لەبەرچاو بگرین، ئــەوە هەبوونی توركیا 
لەو ناوچەیە مەســەلەیەكی گرنگ دەبێت 
لەڕووی فراوانكردنی هەژموون و دەسەڵاتی 
خۆی. لەو بڕوایەشــداین ئەو پڕۆژانەی بە 
پشتیوانی دارایی توركیا جێبەجێدەكرێن، 
دەبنــە هــۆی پێشــكەوتنی ئابــووری و 

بووژانەوەی كۆمەڵایەتی لە ناوچەكە.
كەواتە پێویســتە ئــەو چاوەڕوانیەمان 
هەبێــت كــە پڕۆژەیەكی گــەورەی وەكو 
ئۆڤاكۆی دەرئەنجامی سیاســیی حەتمی 
دەبێــت، چونكــە حكومەتی عێــراق كە 
كۆنترۆڵی لەسەر بەشێكی زۆری وڵاتەكە 
نەما )نزیكەی 40%ی خاكی عێراق بەپێی 
هەندێ ســەرچاوە( كەوتە نــاو دۆخێكی 
سیاســی زەحمەتەوە. دواتر لە دۆخێكی 
لــە  ناوەندیــی  هاوشــێوەدا حكومەتــی 
جووڵە كــەوت كاتێك لە ئەیلوولی 2017 
گشتپرسی بۆ ســەربەخۆیی كرا و ناوچە 
ناكۆكی لەسەرەكانیشی گرتەوە. حەیدەر 
عەبادی، سەرۆكوەزیرانی ئەوكات رێكاری 
پێویستی بۆ بەرەنگاربوونەوەی ئەو دۆخە 
گرتەبــەر. لە 9ی كانوونی یەكەمی 2017 
ســەركەوتنی ســەربازیی بە پشــتیوانیی 
هاوپەیمانێتی نێودەوڵەتی بەسەر داعشدا 
راگەیانــد. ســوپا و حەشــدی شــەعبی، 
كەركووك و نزیكەی هەموو ناوچە كێشە 
لەســەرەكانیان لە پێشمەرگە ستاندەوە. 
ســەرەڕای هەمــوو ئەمانــە، زەحمەتــە 
بتوانیــن بڵێین حكومەتی ناوەندیی پاش 
ئــەم دوو رووداوە بەهێزتر بــووە لەڕووی 
سیاســییەوە. رووداوەكانی پێش و پاش 
 2018 ئایــاری  12ی  هەڵبژاردنەكانــی 
ئامــاژە بۆ ئەوە دەكەن كە هاوســەنگیی 
سیاســی لە عێراق لەســەر بنچینەیەكی 
زۆر هەســتیار راگیــراوە. دەتوانیــن زۆر 
بە ئاســانی هەســت بە هەژموونی ئێرانی 
و ئەمریكــی لــە بەغــدا بكەیــن. زۆر لە 

بەرپرســەكانی عێــراق دەڵێــن حكومەت 
ناتوانێ بێ دەســتێوەردانی ئێران بژیت. 
شتێك كە بیرۆكەیەكمان دەداتێ لەبارەی 
ئاستی نفووزی ئێران لە عێراق، لێدوانێكی 
حەیدەر عەبادی، سەرۆكوەزیرانی پێشووە 
كــە گوتــی: ئێرانییــەكان پەیوەندییــان 
پێوەكــردووە، پێیانگوتــووە ئــەوە ئەوان 
بــوون كــە نەیانهێشــت بۆ جــاری دووەم 

لەپاش هەڵبژاردنەكانی 12ی ئایار ببێتەوە 
بە سەرۆكوەزیران.

پێكهێنانــی  بــۆ  هەوڵــەكان  هەمــوو 
حكومــەت لەمــاوەی پێنج مانگــی پاش 
هەڵبژاردندا شكستیان هێنا. حكومەتەكەی 
عەبدولمەهدی پێكنەهات تاوەكو گەیشتە 
كــۆی  لــە   ،2018 یەكەمــی  تشــرینی 
22 وەزیریــش تەنیــا 14 یــان متمانــەی 
پەرلەمانیان وەرگرت و دەستبەكار بوون. 
شەش وەزیری دیكە لە ئەسڵی ئەو هەشت 
وەزیرەی كە مابــوون لە دوایین رۆژەكانی 
پەرلەمــان  دەستنیشــانكران.  2018دا 
كە لــەم رۆژانــەی دواییدا چەنــد جارێك 
دانیشت، بەهۆی ناكۆكی سیاسی نەیتوانی 
لەســەر ناوە پێشنیازكراوەكان بۆ ئەو دوو 
وەزارەتــەی كە ماون، بگاتــە رێككەوتن. 
تائێستاش دانوستاندنی چڕوپڕ لە ئارادایە 
بۆ هەردوو وەزارەتــە گرنگەكەی ناوخۆ و 

بەرگری. 
هەندێ هۆكاری شــاراوە هەن لە پشت 
ئاســتەنگەكانی پێكهێنانــی حكومــەت و 
درەنگ دەستنیشــانكردنی وەزیرەكانەوە. 
لایەنــە  هەوڵــی  هەموویانــەوە  لەپێــش 
كاریگەرەكانی ســەر گۆڕەپانی سیاسی لە 
عێراقە بۆ دەستگرتن بە پۆستەكانیانەوە. 
هاوپەیمانیی )ســائیرون( بە سەرۆكایەتی 
موقتــەدا ســەدر كــە چەندیــن جــار لــە 
هەڵبژاردنەكاندا سەركەوتووە، جەخت لەوە 
دەكاتەوە كە دەبێ حكومەت لە كەســانی 
بێلایەن پێكبێت. بە هەمان شێوە ئایەتوڵڵا 
عەلــی سیســتانی رای وابوو كــە ئەوانەی 
پێشتر پۆستی سەرۆكوەزیرانیان وەرگرتووە 
نابێ لە حكومەتی نوێدا بن. لە فەزایەكی 
ئــاوادا، ئەو نــاوەی پێشــنیاز دەكرێ بۆ 
سەرۆكایەتی حكومەت، دەبێ لای هەمووان 
قبوڵكراو بێ لەڕووی پاراستنی هاوسەنگیی 
سیاســی ناوخۆی عێراق و هاوســەنگییە 
نێودەوڵەتییەكانیــش.  و  هەرێمایەتــی 
ســەرئەنجام زۆرینــەی سیاســییەكان لە 
بەغدا لەســەر ناوی عــادل عەبدولمەهدی 
رێككەوتن. بەڵام قەناعەتێكی هاوبەش لای 
زۆرینەی پێكهاتەكان لە بەغدا و لە هەرێمی 
كوردستانیش هەیە كە گەیشتنە رێككەوتن 
لەسەر ناوی عەبدولمەهدی بەو مانایە نییە 
كــە حكومەتی نوێ حكومەتێكی بەهێزە. 
بەپێچەوانەوە رایان وایە كە حكومەتەكەی 
عەبدولمەهدی لەســەر بناخەیەكی فشۆڵ 
دامــەزراوە، بۆیــە قەیرانە سیاســییەكان 
لەســەری  رەنگدانەوەیــان  ئاســانی  بــە 
دەبێــت. لــەم چوارچێوەیــەدا، موقتەدا 
ســەدر بــەو ســیفەتەی فراكســیۆنێكی 
گــەورە و بەهێــزی لــە پەرلەمــان هەیە، 
مۆڵەتێكی دیاریكــراوی داوەتە حكومەت 
بۆ چارەســەركردنی كێشــەكان، بەمەش 
بارێكی زیاتری خســتووەتە ســەر شانی 
ئەو سەرۆكوەزیرانەی كە خۆی لەبنەڕەتدا 

لەژێر گوشارێكی زۆردایە.

لێكۆڵینەوەیەكی ناوەندی SETA نزیك لە حكومەتی توركیا:

دەروازەی ئۆڤاكۆی تاكە رێگەی ئێمەیە بۆ بەهێزكردنی بەغدا لە بەرامبەر هەولێر
ئەمەی خوارەوە، دەقی لێكۆڵینەوەیەكی ناوەندی لێكۆڵینەوە سیاسی 
و ئابووری و كۆمەڵایەتییەكان )سێتا SETA(یە كە لە ژمارە )3(ی هاوینی 

2019ی گۆڤاری )رۆیە تركیە(دا بە ناونیشانی )مشتومڕی دەروازە 
سنوورییە نوێیەكە و پەیوەندییەكانی توركیا و عێراق(، بە قەڵەمی نوعمان 

موسڵوو بڵاوكراوەتەوە و، تێیدا تیشك دەخاتە سەر گرنگیی دەروازەی 
)ئۆڤاكۆی- كۆراڤا( بۆ كەنارخستنی رۆڵی هەرێمی كوردستان لە 

پەیوەندییەكانی بەغدا و ئەنقەرە و بەهێزكردنی دەسەڵاتی بەغدا بەسەر 
هەولێردا و هەروەها بەهێزكردنی دەستی توركیا لە شەڕی دژی پارتی 

كرێكارانی كوردستان )پەكەكە( لە ناوچەی شنگال كە لێكۆڵینەوەكە وەك 
پردی پەیوەندیی نێوان قەندیل و رۆژئاڤای كوردستان ناویدەبات.

ناوەندی لێكۆڵینەوەی SETA ناوەندێكی زۆر نزیكی پارتی داد و 
گەشەپێدانی دەسەڵاتدارە لە توركیا. 

هەولێر نایەوێت 
ئەم دەسەڵاتە 
ئابووری و سیاسییەی 
لەدەستبچێ ، بۆیە 
بەرپرسەكانیان 
پێداگیری لەسەر 
ئەوە دەكەن كە 
دەروازەی ئۆڤاكۆی بۆ 
ئەوان هێڵی سوورە

پڕۆژەی ئۆڤاكۆی 
پێگەی حكومەتی 
عێراق لە بەرامبەر 
هەرێمی 
كوردستاندا بەهێزتر 
دەكات

ئۆڤاكۆی ئیدارەی 
كوردی، جڵەو دەكات 
و ناهێڵێ سەربەخۆ 
رەفتار بكەن

پڕۆژەی ئۆڤاكۆی 
دەروویەك دەبێت 
بۆ توركمانانی 
تەلەعفەر و مووسڵ 
تاوەكو سوود لەم 
جموجوڵە بازرگانییە 
وەرگرن

بەشداری توركیا لە ئاوەدانكردنەوەی 
ئەو ناوچانەی بەهۆی شەڕی داعشەوە 
وێرانبوون، نفووزی توركیا لەسەر سوننەی 
ناوچەكە زیاتر دەكات 

دەستگرتن بەسەر 
ناوچەی شنگالدا 
كە بووەتە پردی 
پەڕینەوە لەنێوان 
قەندیل و باكووری 
سووریا، لە بواری 
بەرەنگاربوونەوەی 
تیرۆردا هەلێكی 
گرنگ دەداتە توركیا 

بۆئەوەی پڕۆژەی 
ئۆڤاكۆی جێبەجێ 
ببێ، پێویستە 
حكومەتی عێراق 
پێش هەر شتێك 
ناوچەی پێشخابوور 
)سێمالكا( بخاتەوە 
ژێر دەستی خۆی

پاش ئەم هەموو قەیرانە سیاسییە،
توركیا دەتوانــێ رۆڵێكی گرنگ ببینێ 
لــە هاوكاریكردنــی ئــەو حكومەتــەی بە 
ســەرۆكایەتی عەبدولمەهــدی پێكهاتووە، 
چ لەڕووی سیاســی، یــان جێبەجێكردنی 
پــڕۆژەی ئۆڤاكــۆی و هــەر پڕۆژەیەك لە 
توانایدا بێت ئەنقەرە و بەغدا لێكدی نزیك 
بكاتەوە و پێگەی سەرۆكوەزیران بەهێزتر 

بكات.
پــاش  حكومەتەكــەی عەبدولمەهــدی 
نزیكەی ســاڵێك لە تێكشــكاندنی داعش 
پێكهات، بەڵام ئەو ناوچانەی پێشتر لەژێر 
دەســتی داعش بوون و ئێستا كەوتوونەتە 
ژێر كۆنترۆڵی حەشــدی شــەعبی، هێشتا 
لەژێر دەســەڵاتی حكومەتی ناوەندی نین. 
هۆكاری ســەرەكی ئەمــەش ماندووبوونی 
حكومەتە بەهۆی شەڕی داعش و هەوڵەكانی 
هەرێمایەتــی  ئاسایشــی  بەدیهێنانــی 
لەڕێــی بونیادێكەوە كــە زۆرترین گرووپی 
هەمەجۆر لەخۆبگرێت، لەوانەش حەشدی 
شــەعبی. هەرچەندە حكومەتــی ناوەندی 
لــەم ماوەیەدا نزیكــەی 100 ملیار دۆلاری 
خەرج كردووە، كەچی هێشــتا ئاستەنگی 
زۆری لەپێشــە بۆ چەسپاندنی دەسەڵاتی 
خۆی، یەكێك لەوانەش حەشدی شەعبیە 
كە لەلایەكەوە دەســتی ناوەتە ناو دەستی 
توركمانە شیعەكان لە تەلەعفەر، لەلایەكی 
دیكەشــەوە دەســتی لەگەڵ گرووپەكانی 

سەر بە پەكەكە لە شنگال تێكەڵە.
ســنووریش  دەروازەی  كردنــەوەی 
ئــەوە لە حكومەتــی ناوەندیــی دەخوازێ 

كــە هەژموونــی خــۆی لەســەر ناوچەكە 
مســۆگەر بــكات. ئەمــەش دوو ئەنجامی 
حكومــەت  دەبێــت:  چاوەڕوانكــراوی 
دەســەڵاتی خــۆی لــەو ناوچانــە بەهێــز 
بكاتەوە كە بەدەست بۆشایی دەسەڵاتەوە 
دەناڵێنــن و دووەمیــش، كۆنترۆڵكردنــی 
حەشدی شــەعبی. لەگەڵ بەدیهاتنی ئەم 
دوو مەرجــە، دەبــێ حكومەتــی ناوەندی 
ئاسایشــی هێڵی پێشــخابوور- تەلەعفەر- 
مووسڵ مســۆگەر بكات. ئەو هەنگاوانەی 
كــە لەم پێنــاوەدا دەگیرێنەبــەر، لەڕووی 
سیاسیشەوە حكومەتەكەی عەبدولمەهدی 
بەهێز دەكەن و توانای زیاتری دەدەنێ بۆ 
جموجوڵ، توركیاش هیچ كەمتەرخەمییەك 
نانوێنــێ لــە پێشكێشــكردنی هــاوكاری 
لــەو بوارانــەی بە پێویســتیان دەزانێ بۆ 
بەهێزكردنی پێگــەی حكومەتی ناوەندی. 
رەنگە پشــتیوانییەكی زۆریش پێشكەش 
بــكات بــۆ جێبەجێكردنــی پڕۆژەكــە لە 

هەمــوو قۆناخەداكانیــدا هــەر لــە دانانی 
پلانەوە تاوەكــو وەبەرهێنان. بەمجۆرە لە 
دەرئەنجامدا دەبینین كە پێگەی حكومەتی 
ناوەندی فاكتەرێكی یەكلاكەرەوە دەبێت بۆ 

سەرخستنی پڕۆژەی ئۆڤاكۆی.
كــە  نییــە  لــەوەدا  گومانێــك  هیــچ 
دۆزینــەوەی دەروازەیەكــی جێگــرەوە بۆ 
دەروازەی خابــوور دەبێتــە ســەرچاوەی 
گوشــارێكی سیاســی لەســەر حكومەتی 
هەرێمــی كوردســتان. هەولێــر نایەوێــت 
ئــەم دەســەڵاتە ئابــووری و سیاســییەی 
لەدەســتبچێ پاش ئەوەی هــەردوو وڵات 
كۆنتــرۆڵ  بازرگانییەكانیــان  چالاكییــە 
دەكەن، بۆیە دەبینین بەرپرســەكانیان لە 
هەمــوو بۆنەیەكدا پێداگیری لەســەر ئەوە 
دەكــەن كــە دەروازەی ئۆڤاكۆی بۆ ئەوان 
هێڵی سوورە. لەم چوارچێوەیەدا، پڕۆژەی 
ئۆڤاكــۆی هەر بە تەنیا پێگەی حكومەتی 
ناوەندی لە بەرامبەر هەولێر بەهێز ناكات، 
بەڵكو دەبێتە جێگرەوەی خابوور و توانای 
ئەوە دەداتە بەغدا كە حكومەتی هەرێم سزا 
بدات. نابێ ئەوەشمان لەبیربچێ كە توركیا 

چەندە سوود لەم دۆخە وەردەگرێت.
بەهێزكردنی پێگەی حكومەتی ناوەندیی 
لــەو رووەشــەوە گرنگە كــە دەبێتە هۆی 
داخستنی ئەو رێڕەوی تیرۆرەی لە باكووری 
وڵاتەكە پەیدا بووە. گەڕانەوەی دەسەڵاتی 
بەغدا بــۆ ناوچەكانی باكــووری رۆژئاوای 
وڵات )ناوچەی شــنگال( و گەرەنتیكردنی 
ئاسایشــی، رۆڵێكــی دیــاری دەبێــت لە 
بەرەنگاربوونــەوەی تیــرۆردا. پەكەكە كە 
چووە ئەو ناوچەیە، بیانووەكەی پاراستنی 
ئێزدییــەكان بوو لە داعــش، دوایی لەوێ 
كۆمەڵێــك ســەربازگەی دروســتكرد و بە 
پشــتگیریی نێودەوڵەتی پەلی هاوێشــت 
تاوەكو بووە سەرچاوەی هەڕەشە بۆ توركیا 
و عێراقیش. سەرەڕای هەموو بانگەوازەكانی 
توركیــا لــە نێوەنــدە نێودەوڵەتییەكاندا، 
پەكەكە لــە چالاكییە تیرۆریســتییەكانی 
بەردەوامــە و لەڕێی چەكداركردنی خەڵكی 
ناوچەكەشەوە هەموو ئەوانە دووردەخاتەوە 
كە دەكرێ ببنە هەڕەشە لەسەر هەبوونی.

نیازێكــی  نــە  بارزانــی  حكومەتــی 
راســتەقینەی هەبــووە و نــە تواناشــی 
هەیــە شــەڕی پەكەكە بكات، هێشــتاش 
كاتــن  بەدەســتهێنانی  خەریكــی  هــەر 
بــە بیانــووی "چارەســەری ئاشــتیانە" و 
دەربڕینی لەوجۆرە. هەرچەندە بەرپرســە 
باڵاكانــی حكومەتــی هەولێــر زۆر جەخت 
لــەوە دەكەنــەوە كە لــەو ململانێیەدا لای 
توركیــا دەگرن و وای نیشــاندەدەن كە لە 
هەستیاریی توركیا تێدەگەن، بەڵام تائێستا 
یــەك هەنــگاوی جدییــان نەنــاوە. ئەوان 
دەڵێن: ســەرەتا پێویستە توركیا كەناڵی 
گفتوگۆ و دانوستاندن بە كراوەیی بهێڵێتەوە 
بۆئەوەی پێشــڤەچوونێك لەو كێشــەیەدا 
بەدیبێت. دەكرێ هەمان هەڵوێست لای ئەو 
حیزبانــەی دیكەش ببینین كە لە هەرێمی 
كوردستان چالاكن. هەموویان خۆیان لەوە 
دەدزنــەوە كە هەڵوێســتێكی روون لەدژی 

پەكەكە نیشــانبدەن، هەمووشیان جەخت 
لەســەر ئــەوە دەكەن كە لە هەســتیاریی 
توركیا، وەك دراوسێیەكی گرنگ تێدەگەن.
حكومەتــی هەرێمــی كوردســتان بەم 
دەوروبــەری  و  ســلێمانی  لــە  دواییــە 
دەستپێشــخەرییەكی كــرد بۆ داخســتنی 
نووسینگەكانی )تەڤگەری ئازادی( كە سەر 
بە پەكەكەیــە، بەڵام ئەمە بەهیچ جۆرێك 
ناتوانیــن وا لێی بڕوانین كە هەنگاوێكە لە 
دژی پەكەكە. نابێ چاوەڕوانی ئەنجامێكی 
جدییــش بیــن لــەوە، چونكە داخســتنی 
نووسینگە، چالاكییەكانی حیزب راناگرێت. 
لەكاتێكدا حكومەتی هەرێمی كوردســتان 
هۆكاری داخستنی نووسینگەكان بۆ ئەوە 
دەگێڕێتــەوە كــە مۆڵەتیان لــە وەزارەتی 
ناوخــۆی هەرێــم وەرنەگرتــووە، توركیــا 
پێداگیــری دەكات كــە دەبــێ هــۆكاری 
داخستنەكە پەیوەندی بە تیرۆرەوە هەبێت.
ئاشــكرایە ئەم دیمەنــەی لە هەولێرەوە 
دەیبینین، گوزارشت لە توانای راستەقینەی 

حكومەتەكــەی بارزانــی نــاكات، وەهاش 
دەرناكەوێ كە نیازێكی روون و ئاشكرایان 
هەبێت بۆ شەڕ لە دژی پەكەكە. ئەو حیزبە 
هێشتا لە سلێمانی كە دووەم شاری گرنگی 
هەرێمە لە دوای هەولێر، لە چالاكییەكانی 
بەردەوامــە. هەنــدێ لــەو رۆژنامەڤانانەی 
لەوێ كاردەكەن دەڵێن تەنانەت ئەو حیزبە 
لەنــاو شــارەكەدا هــاوكاری كۆدەكاتەوە. 
لەبەر رۆشــنایی هەمــوو ئەمانە، پێناچێ 
بارزانی شــەریكێكی باشی توركیا بێت لە 
شەڕی دژی پارتی كرێكارانی كوردستاندا. 
ئەو بــە هەڵە وا هەســتدەكات كە توركیا 
پێویســتی بــەوە، هــۆی ئەم هەســتەش 
ئەوەیە كە توركیا ناچارە پەیوەندی خۆی 
لەگــەڵ عێراق لەڕێــی بارزانییــەوە درێژە 
پێبدا. بۆیە ئەم دەروازە ســنوورییە نوێیە 
دەتوانێ بناخەی پەیوەندییەكی سەقامگیر 
لەنێوان ئەنقەرە و بەغدا دابنێ و هەردوولا 
ببنــە شــەریكێكی بەهێزتــر و كاراتــر لە 
كرێكارانــی  پارتــی  بەرەنگاربوونــەوەی 
كوردســتاندا. بێگومان توركیا سوودێكی 
زۆر دەبینــێ لە بەهێزبوون و بەتوانابوونی 
حكومەتی بەغدا. ئەو هەنگاوانەی كە بەغدا 

دەتوانــێ بیانگرێتەبەر لــە دژی پەكەكە، 
گرنگییەكی گەورەیــان بۆ توركیا دەبێت. 
بۆیــە حكومەتی بەغدا دەبێ رێوشــوێنی 
پێویســت بگرێتەبەر و ئاسایشی ناوچەكە 
مســۆگەر بــكات. بــەم مانایــە، دەكــرێ 
پڕۆژەی ئۆڤاكۆی خاڵێكــی وەرچەرخانی 
گرنــگ بێــت لــە پەیوەندییەكانــی عێراق 
و توركیــادا، چونكــە ئــەم پڕۆژەیە تەنیا 
بەدیناهێنێ،  ئابــووری  لێكنزیكبوونەوەی 
بەڵكو هەردوو وڵات لەڕووی سیاسیشــەوە 

لە یەكتر نزیك دەكاتەوە.
ناوچەی شنگال و پەكەكە 

 چالاكییەكانــی پەكەكــە لــە ناوچەی 
شنگال چەند ساڵێكە بەشێوەیەكی بەرچاو 
رووی لە زیادبوون كردووە. ئەو هەواڵانەی 
لــەو ناوچەیــەوە دێــن، ئامــاژە بــۆ ئەوە 
دەكــەن كە ئەو حیزبە بەردەوامە لەســەر 
فراوانكردنی ریزەكانی خۆی تەنانەت پاش 
ئەو شكستە سەربازییەش كە بەسەر داعش 
هات. لێرەدا ناچارین قسە لە دوو رووداوی 
سەرەكی بكەین كە هۆكاری ئەم بارودۆخە 

بوون:
یەكەمیان ئەوە بوو كە داعش لە 2014دا 
و بێ بەرەنگارییەكی ئەوتۆ دەستی بەسەر 
مووسڵ، دووەم گەورەشاری عێراقدا گرت. 
دووەمیــان بێتوانایــی پێشــمەرگە بوو لە 
بەرگریكــردن بەرامبەر داعش، لە شــنگال 
كشــایەوە و ناوچەكە كەوتە ژێر دەســتی 

داعش.
تیرۆریســتانەی  رەفتــاری  بەهــۆی 
داعشەوە دانیشتووانی شنگال بەرەوڕووی 
كارەســاتێكی مرۆیی بوونــەوە، زۆر كەس 
كــوژران و زۆری دیكــە ناچاربــوون كــۆچ 
بكەن . لەو كاتەدا پەكەكە كە لە ســووریا 
و قەندیلەوە گەیشتبوونە ئەوێ، خەریكی 
خۆجێگیركــردن بــوون. ئەوان بە ســوود 
وەرگرتن لەو بۆشاییەی بەهۆی كشانەوەی 
ســوپای عێراق و پێشــمەرگە پەیداببوو، 
بەخێرایــی دەســتیان بــە فراوانكردنــی 
ریزەكانی خۆیان كرد. یەكەم هەنگاویشیان 
چەكداركردنــی  چوارچێوەیــەدا،  لــەو 
ئێزدییــەكان و دروســتكردنی رێكخــراوی 
چەكداری نزیك لەخۆیان بوو. بەمجۆرەش 
شــنگال لەپاش قەندیل بــووە بنكەیەكی 
ســەربازیی گرنگــی پەكەكــە. هــەر لــەو 
ماوەیەدا توانــی بارودۆخی نێودەوڵەتیش 
بۆخۆی بقۆزێتەوە و بۆ شەڕ لە دژی داعش 
و، هاوكاری لــە ولایەتە یەكگرتووەكانەوە 
پێدەگەیشــت. ئەمانــە یارمەتیــدەر بوون 
لــەوەی لەڕووی سیاســییەوە دەســت بە 

فراوانكردنی ریزەكانی بكات.
سەرەڕای بڵاوبوونەوەی دەنگۆ كە گوایە 
پەكەكە لەژێر گوشاری توركیادا لەو ناوچەیە 
نەماوە و كشاوەتەوە، بەڵام ئەو رێكخراوە 
تائێســتاش لەوێیە. زۆر ســەرچاوە ئەوە 
پشتڕاستدەكەنەوە كە پەكەكە شانبەشانی 
هێزەكانــی حەشــدی شــەعبی جموجوڵ 
دەكات، بگرە زۆر زانیاریش هەیە لەســەر 
ئەوەی كە میلیشــیاكانی نزیك لە پەكەكە 

مووچە لــە حكومەتی بەغــدا وەردەگرن. 
لــە وەڵامی ئەو بانگەشــانەی كە باس لە 
پەیوەندیی پەكەكە و حەشــدی شــەعبی 
دەكــەن، ژمارەیەكی زۆر لە بەرپرســان لە 
بەغدا جەخت دەكەنەوە لەوەی كە حەشدی 
شــەعبی لە گرووپی هەمەجۆر پێكهاتووە 
و دەبێ حكومەتی ناوەندی ئیرادەی خۆی 

پیشانبدا بۆ كۆنترۆڵكردنیان.
مەسەلەی شنگال لە داهاتوویەكی نزیكدا 
دەبێتە ســەرتۆپی مەســەلە گرنگەكان بۆ 
توركیا، چونكە جێگیربوونی ئەم رێكخراوە 
تیرۆریســتییە و بەردەوامبوونــی لەســەر 
چالاكییەكانی هەڕەشە لە ئاسایشی توركیا 
و ناوچەكەش دەكات. بۆیە بۆ دامەزراندنی 
پەیوەندییەكی ئابووری و سیاســی لەگەڵ 
عێــراق، گرتنەبــەری هەنگاوی پێویســت 
بــۆ بەرەنگاربوونــەوەی ئــەم رێكخــراوە 
هەڵناگرێــت.  خۆلێــادان  مەســەلەیەكە 
لێــرەدا دەتوانین ســەیرێكی هەڵوێســتی 
حكومەتی هەرێمی كوردستان بكەین لەڕێی 
ئــەو لێدوانانــەی كە بــەم دواییــە دراون. 
بەرپرســەكانی حكومەتی هەولێر – وەك 
لە لێدوانەكانیانەوە دەردەكەوێت- هەبوونی 
پەكەكە لە شنگال بە كارێكی قبوڵنەكراو 
دەزانــن و داوادەكــەن خەڵكــی مەدەنی و 
بەرپرســانی ئیــداری بگەڕێنەوە شــنگال 

بۆئەوەی ژیانی بۆ بگەڕێتەوە.
بۆیــە رێكارەكانــی حكومەتــی بەغــدا 
یەكلاكــەرەوە دەبێــت لــە پاككردنەوەی 
ناوچەكە لە حەشــدی شەعبی و پەكەكە. 
لەسایەی ئەم بارودۆخەدا، پێویستە لەسەر 
توركیا درێــژە بە دەستپێشــخەرییەكانی 
لەگەڵ حكومەتی ناوەنــدی بدات. دەكرێ 
پڕۆژەی ئۆڤاكۆی رۆڵێكی جەوهەری بگێڕێ 
لە درێژەپێدانی گفتوگۆ لەگەڵ حكومەتی 
ناوەندی. چاوەڕێش دەكرێ هەردوو وڵاتی 
لێكنزیــك لــەڕووی ئابووری، دەســت بە 
هەڵمەتێكی سیاسی بكەن. كردنەوەی ئەم 
دەروازەیە، دەتوانێ ببێتە هۆی كردنەوەی 
رێگەیەكــی ئەمین لە ســنووری توركیاوە 
تاوەكــو بەغدا. رێگەیەك كــە جموجوڵی 
بازرگانــی مســۆگەر بكات و ئاســایش بۆ 
ناوچەكە بهێنێ، ئەمــەش هەلێكی گەورە 
دەداتــە توركیا بۆئــەوەی لــە ناوچەكەدا 
بجووڵێ و پەرە بە هەژموونی خۆی بدات.

كۆتایی
دەروازەی  پــڕۆژەی  شــرۆڤەیەدا،  لــەم 
سنووریی ئۆڤاكۆی و كاریگەرییەكەی لەسەر 
پەیوەندیــی توركیــا و عێراق و ئاسایشــی 
پەیوەندییــە  هەڵســەنگێنراوە.  ناوچەكــە 
بازرگانــی و ئابوورییەكانــی هــەردوو وڵات 
لە ســایەی رێگەیەكی راســتەوخۆوە كە لە 
ئۆڤاكــۆی دەســتپێدەكات و بە تەلەعفەر و 
مووسڵدا تێدەپەڕێ و دەگاتە بەغدا، دەكرێ 
زۆر فــراوان ببــێ. كۆمپانیا توركییەكانیش 
دەتوانــن راســتەوخۆ بگەنــە ناوچەكانــی 
نێوەڕاســت و باشــووری عێــراق. بەمــەش 
ئەو كێشــانە لەكــۆڵ دەبنەوە كــە بەهۆی 
دەروازەی خابوور دێنەپێشــەوە. لەحاڵێكدا 
ئەگــەر كونســوڵخانەی توركیــا دووبارە لە 
مووســڵ بكرێتەوە و ناوچەیەكی بازرگانیی 
ســەقامگیر دابمــەزرێ، ئــەوە هەژموونــی 
توركیاش لە ناوچەكەدا زیاتر دەبێ، ئەمەش 
بە لەبەرچاوگرتنی پێكهاتەی دێمۆگرافی لە 
مووســڵ و تەلەعفەر. ئەو هەلەش لەپێشە 
كە دەســت بە جموجوڵێــك بكرێت لەدژی 
پەلهاویشتنی شیعە لە ناوچەكەدا. كردنەوەی 
دەروازەیەكی سنووری لێكەوتەی سیاسیشی 
دەبێت، چونكە ئەو هەلە دەداتە حكومەتی 
ناوەندی كە بەكارهێنانــی دەروازەی دووەم 
بكاتــە ئامرازی گوشــار لەســەر حكومەتی 
هەرێمی كوردســتان. لە بەرامبەردا توركیا 

دەتوانــێ بازرگانییەكــەی لەگــەڵ عێــراق 
بەرینتر بكات و بەوەش دینامیەتی نوێ بە 
پەیوەندیی خۆی و هەرێمی كوردستان بدات. 
توركیــا بەمجــۆرە كارتێكی نوێــی براوەی 
دەســتدەكەوێت لەپێنــاوی ئابوورییەكــەی 
ئاسایشی خۆی. جێبەجێكردنی ئەم پڕۆژەیە 
وا لە حكومەتی بەغدا دەخوازێ كە دەســت 
بەسەر ناوچەیەكی ژێر دەسەڵاتی حكومەتی 
هەرێمــی كوردســتاندا بگرێ و ئاسایشــی 
مســۆگەر بكات. لەپێناوی ئــەوەش، دەبێ 
بتوانێ بەســەر ئەو كێشــانەدا زاڵ ببێ كە 
لەگەڵ هەرێمی كوردستان هەیەتی. هەروەها 
كار بــكات بــۆ پاراســتنی ئاسایشــی ئەو 
رێگەیــەی دەروازە ســنوورییەكە بە ناوەوە 
عێراقەوە دەبەســتێتەوە، ئەمە هەلی ئەوە 
دەداتــە عێــراق كــە رۆڵی سیاســی خۆی 
بەهێزتر بــكات و ببێتە موخاتەبێكی جێی 

باوەڕ لەسەر ئاستی ناوخۆ و دەرەوە.
دەروازە  ئــەم  گفتوگــۆی  هەرچەنــدە 
سنوورییە نوێ نییە، بەڵام لەو گفتوگۆیانەی 
كــە توركیــا بــەم دواییــە لەگــەڵ بەغــدا 
كردوونی، هەمیشــە ئەمەی لــە كارنامەدا 
بــووە. ئــەو گشتپرســییەی كــە هەرێمی 
كوردستان لە ئەیلوولی 2017 كردی، بووە 
هاندەرێكی دیكەی نوێ بۆ جێبەجێكردنی 
پڕۆژەكە. ئێستا دانوستاندنی نێوان هەردوو 
وڵات گەیشتووەتە وەڵامی پۆزەتیڤ، بەڵام 
لەســەر هــەردوو وڵات پێویســتە بە پەلە 
هەنــدێ پــڕۆژەی وەبەرهێنــان جێبەجــێ 
بكەن بۆئــەوەی ناوچەكە بەرەو رێڕەوێكی 
بازرگانیی ئارام هەنگاو بنێ. هێشتاش زۆر 
مەسەلەی دیكە لەسەر مێزی گفتوگۆ ماون، 
هەر لە تواناكانی ژێرخانی ئەم دەروازەیەوە 
تاوەكو رێگەیەكی بازرگانیی ئارام كە دەبێ 

دروستبكرێت.      

بە كردنەوەی 
هێڵی ئۆڤاكۆی- 
مووسڵ، جموجوڵی 
پەكەكە لە 
ناوچەكەدا سنووردار 
دەبێت

دەبێ هەردوو 
دەوڵەتی توركیا و 
عێراق هەڵوێستێكی 
یەكلاكەرەوەیان 
هەبێت لە دژی هەر 
دەنگێکی ناڕازی لە 
پرۆژەکە

 پڕۆژەی ئۆڤاكۆی 
دەبێتە دەروازەیەك 
بۆ توركمانەكانی 
تەلەعفەر 

 دۆزینەوەی 
دەروازەیەكی 
جێگرەوە بۆ 
دەروازەی خابوور 
دەبێتە سەرچاوەی 
گوشارێكی سیاسی 
لەسەر حكومەتی 
هەرێمی كوردستان

دەتوانین هێڵێكی 
راستەوخۆ بۆ 
بازرگانیی دووقۆڵی 
لەنێوان توركیا و 
عێراق بكەینەوە 
بەبێ ئەوەی 
بە هەرێمی 
كوردستاندا 
تێپەڕێت

لێكۆڵینەوەیەكی ناوەندی SETA نزیك لە حكومەتی توركیا:

پڕۆژەی ئۆڤاكۆی توانا دەداتە بەغدا كە حكومەتی 
هەرێمی کوردستان سزا بدات

رووداو: بەر لە چەند ساڵێك گوتت پشتیوانیی 
ئەمریــكا بۆ كورد بەردەوام نابێت. دوای ئەوەی 
هێزەكانــی ســووریای دیموكــرات 11 هــەزار 
شــەهیدی دا لەشەڕی داعش و 1800 چەكداری 
داعشی دەستگیركردن، ئەمریكا پشتی تێكردن. 

بۆچی لەوكاتەدا ئەمریكا پشتی لە كورد كرد؟
رۆبەرت فۆرد: گرنگە لەوە تێبگەین ئەو كاتەی 
دۆناڵد ترەمپ هێشتا بەربژێری سەرۆكایەتی بوو 
بــۆ هەڵبژاردنی 2016، لەكاتــی كەمپەینەكەدا 
بەردەوام دەیگوت كە دەیەوێ هێزەكانی ئەمریكا 
دوای رووخانی خەلافەتــی داعش لە رۆژهەڵاتی 

سووریا بكشێنەوە.
رووداو: ئایــا ئەو پشــتتێكردنەی ترەمپ لە 
كــورد، وێنەی ئەمریكا وەك بێ بەڵێن بەرامبەر 
دۆســت و هاوپەیمانەكانــی لە جیهاندا نیشــان 
نادات؟ بەپێچەوانەی رووسیا كە تاوەكو دوایین 

ساتەكان پشتیوانی لە هاوپەیمانەكانی دەكات..
رۆبــەرت فۆرد: پێموایە گرنگە لەوە تێبگەین 
كــە هاوپەیمانیی نێوان كــورد و ئەمریكا لەبەر 
داعش بوو، تەنیا داعش. ئەوە هەمیشــە قسەی 
دۆناڵــد ترەمپ بــووە. بەبۆچوونی من هەندێك 
لە فەرماندەكانی ســوپای ئەمریــكا و هەندێك 
لــە دیپلۆماتەكانی ئەمریكا بە تــەواوی روونیان 
نەكردەوە كە مەبەستی دۆناڵد ترەمپ لەو قسەیە 

چییە. 
رووداو: بــەڕای تۆ ئەوە دروســتە یاخود نا، 
بەكارهێنانی كورد بۆ شەڕكردن لەگەڵ داعش و 
دوایی بەجێهێشتنیان لەبەردەمی توركیادا، ئەم 

سیاسەتە بۆ ئەمریكا باشە؟
رۆبەرت فۆرد: پێموایە دەبێ لەوەدا روون بین 
كە كوردی ســووریا زۆر ئازا بوون و شــەڕكەری 
زۆر بــاش بــوون. ئەمریــكا لە شــەڕی كۆبانێ 
دەســتیكرد بە هاوكاریكردنیان. واتە لە كۆتایی 
2014، لە سەردەمی ئیدارەی ئۆباما. بەڵام كورد 
لە كۆبانێ شــەڕی داعشــیان دەكرد، نەك وەك 
خێركردن بە ئەمریكا، كورد لە كۆبانێ شــەڕی 
داعشیان دەكرد نەك وەك دیارییەك بۆ ئەمریكا، 
بەڵكو بەرژەوەندیی خۆیان لەو شــەڕەدا هەبوو. 

تێگەیشتن لەمە ئاســانە. هاوكاریی ئەمریكا بۆ 
كوردی سووریا بۆ شەڕی دژی داعش بوو. ئەوە 
پرســیارێكی جیاوازە ئەگەر بڵێی ئایا پێویستە 
ئەمریكا ئیدارەی كوردی لە باكووری رۆژهەڵاتی 

سووریا تاهەتایە بپارێزێت؟
رووداو: لــە سیاســەتی دەرەوەی ئەمریكادا 
بەردەوام باسی بنەما ئەخلاقییەكان و پاراستنی 
مافــی مرۆڤ دەكرێت. ئێســتا خەڵكی مەدەنی 
دەكوژرێن و دەربەدەر دەبن كە پێشــوازییان لە 
هێزەكانی ئەمریكا كرد و پشتیوانییان كردن، ئایا 

ئەوە وێنەی ئەمریكا ناشێوێنێ؟
رۆبەرت فۆرد: بێگومان وێنەكانی كوشــتنی 
خەڵكــی مەدەنــی لــە باكــووری رۆژهەڵاتــی 
ســووریا زۆر خراپن، ئەو سووریانە لە ئازاردان، 
هەندێكیان لە هێرشــە ئاسمانییەكاندا كوژراون. 
مایەی پەشیمانییە. ئێمە هەمان شتیش لەبارەی 
خەڵكــی مەدەنیی ئیدلیب، حەلەب و حومس و 
دەرعا دەڵێین. لە سەرتاســەری سووریا وێنەی 
خەڵكمان بینیوە كە لە ئــازاردان. بەڵام گرنگە 
لــەوە تێبگەیــن كــە ئەمریكا ناتوانێ كێشــەی 

سووریا چارەسەر بكات.
رووداو: زانیارییەكان و لێدوانەكانی پێنتاگۆن 
و وەزارەتی دەرەوە ئەوە نیشاندەدەن كە ئەوان 
ئاگاداری كات و نێوەڕۆكی بڕیاری ترەمپ نەبوونە 
لە هەڵكردنی چرای ســەوز بۆ هێرشــی توركیا، 

بەهەمانشــێوە هاوپەیمانانی ئەمریكا، لەوانەش 
ئیســرائیل وا دەڵێــت . ئایــا ترەمپ شــێوەی 

دروستكردنی بڕیاری لە ئەمریكا گۆڕیوە؟
نایابــە.  پرســیارەكەت  فــۆرد:  رۆبــەرت 
پرســیارەكەت زۆر باشە. پێویستە بڵێم هەرگیز 
لە ژیانی دیپلۆماسیمدا هیچ سەرۆكێكی ئەمریكام 
نەبینیــوە كە نەتوانێ هاوئاهەنگی لەگەڵ تیمی 
خۆی بكات. ترەمپ ناتوانێ هاوئاهەنگی لەگەڵ 
ئەندامانی ئیدارەكەی خۆی بكات. ئەوە خراپە. 
راشــكاوانە بڵێم بــەڕای من كوردی ســووریا و 
خەڵكی باكووری رۆژهەڵاتی ســووریا بەدەســت 

ئەو كەمتواناییەی ترەمپەوە دەناڵێنن. 
رووداو: مایــك پۆمپیــۆ، وەزیــری دەرەوەی 
ئەمریــكا دەڵــێ ئێمــە گڵۆپــی ســەوزمان بۆ 

توركیا هەڵنەكــردووە، لەهەمانكاتــدا دەڵێ لە 
نیگەرانییەكانــی توركیــا تێدەگەیــن. ئایا ئەو 
تەمومژە لە هەڵوێستدا دەگەڕێتەوە بۆ ئەوەی كە 
ئەمریكا هەســت بە شەرم دەكات لە هەڵوێستی 

بەرامبەر كورد؟
رۆبەرت فۆرد: بەڵێ پێموایە ئەوە بەشێكیەتی. 
پێموایە قسەكەت راستە كە ئەمریكییەكان هەست 
بــە شــەرمەزاری دەكەن. ئەگــەر مایك پۆمپیۆ 
سووربایە لەســەر وەســتاندنی هێرشی توركیا 
كە یەكشەممەی رابردوو لە ئەسینای پایتەختی 
یۆنان بوو، دەیتوانی شەوی یەكشەممە یان رۆژی 
دووشــەممە گەشتێكی ئاســمانیی یەك كاژێری 
بۆ ئەنقەرە بكات بــۆ ئەوەی پەیامێكی تایبەت 
بگەیەنێتە ئەردۆغان. بەڵام ئیدارەی ترەمپ ئەو 
كارەی نەكرد. بەبۆچوونی من شتێكی روونە كە 
گڵۆپی ســەوزیان بۆ توركیــا هەڵكردووە. بەڵام 
نابێ لەوە سەرمان بسوڕمێ. چونكە، وەك چۆن 
دوو ســاڵە دەیڵێمەوە، دۆناڵــد ترەمپ نایەوێ 
هێزەكانی ئەمریكا تاهەتایە لە رۆژهەڵاتی سووریا 

بمێننەوە.
رووداو: ترەمپ دەڵێ ئەردۆغان لە ســنووری 
خــۆی تێپەڕێت تێكیدەشــكێنم، ئەو ســنوورە 
كوێیە؟ تەنیا گرێسپی و سەرێ كانییە. چونكە 
ئەمــڕۆ ئەردۆغــان گوتی چەكدارانی ســووریای 

دیموكــرات لە هەموو خاكــی رۆژهەڵاتی فورات 
دەكوژم. كەواتە سنووری ئەردۆغان كوێیە؟ 

رۆبەرت فۆرد: پێموایە ئێستا ئەمریكییەكان 
بیر لە دوو شت دەكەنەوە. یەكەم شەڕی سوپای 
توركیــا و هاوپەیمانانــی ئەمریكا كە هێزەكانی 
ســووریای دیموكراتن، ئایا تەنیا لە گرێســپی و 
ســەرێ كانیێ دەمێنێتەوە؟ ئایا شەڕەكە تەنیا 
لە رووبەرێكی كەمی ســەر ســنووری ســووریا 
و توركیــا دەمێنێتــەوە یان پەل دەكێشــێ بۆ 
ناوچەكانــی دیكەش؟ ئەمە پرســیاری یەكەمی 
ئەمریكییەكانە. پرسیاری دووەم كە لە مێشكی 
ئەمریكییەكاندایە ئەوەیە ئایا ژمارەی قوربانییانی 
مەدەنــی چەند دەبێت؟ ئایــا ژمارەیەكی زۆری 
خەڵكی مەدەنی دەكوژرێن؟ پێموایە واشنتن بە 

وریاییەوە لەم دوو بابەتە دەڕوانێت.
رووداو: گرووپــە چەكــدارە توندڕەوەكانــی 
ئۆپۆزیســیۆنی ســووریا لە پێشــەوەی سوپای 
توركیا لەو هێرشەدا بەشدارن. ئەوانە بە ئاشكرا 
ڤیدیۆ بڵاودەكەنەوە و بانگەواز بۆ كوشتنی كورد 
دەكەن. لە عەفرین بەر لە دوو ســاڵ بە كردەوە 
ئەوەیان كرد. ئایا ئەمریكا بەرامبەر هێرشی ئەو 

گرووپانەش بێدەنگ دەبێت؟
رۆبەرت فۆرد: پرســیارێكی باشە. بەڕای من 
ئەگەر بە شــێوەیەكی بەرچــاو مافەكانی مرۆڤ 
پێشێل بكرێن، هیچ گومانم نییە لەوەی واشنتن 
وەدەنــگ دێــت. وەك لە ئیدلیب بینیمان، وەك 
لە حەڵــەب بینیمان، وەك لە حومس بینیمان، 
زۆر گرنــگ نییە واشــنتن وەدەنگ بێت یان نا. 
ئەوەی گرنگە ئەوەیە ئایا ئەمریكییەكان كرداریان 

دەبێت یان نا؟
رووداو: ئێــوە لە ســووریابوون و شــارەزای 

دەوڵەتی سووریان. هەڵوێستی سووریا بەرامبەر 
لاوازە،  زۆر  توركیــا  تازەیــەی  هێرشــە  ئــەو 
تەنانەت بەریتانیا و بەلجیكا داوای كۆبوونەوەی 
ئەنجوومەنی ئاسایشــی نێودەوڵەتییان كردووە 
لەسەر هێرشی توركیا نەك سووریا. سووریا لەو 
ماوەیەدا بەردەوام هێزەكانی سووریای دیموكراتی 
بە خائین و ســەر بە ئەمریكا تۆمەتبار دەكرد. 
هۆی ئەو هەڵوێســتە لاوازەی ســووریا بەرامبەر 

هێرشی توركیا بۆ چی دەگەڕێنییەوە؟
رۆبەرت فــۆرد: بێگومان دیمەشــق دەیەوێ 
سوپای سووریا بگەڕێتەوە ناوچەكانی رۆژهەڵاتی 
سووریا كە لەژێر كۆنترۆڵی هێزەكانی سووریای 
دیموكراتدان. دیمەشــق دەیەوێ دەستبگرێتەوە 
بەسەر ناوچەكانی رۆژهەڵاتی سووریا. هەروەها 
دەیــەوێ هێزەكانــی ئەمریكا ئــەوێ جێبهێڵن. 
پێموایە ئێستا گەورەترین پرسیار بۆ هێزەكانی 
ســووریای دیموكرات و سەركردە سیاسییەكانی 
ئەوەیە ئایا رووسیا دەتوانێت یارمەتییان بدات بۆ 

ئەوەی دانوستاندنی رێككەوتن لەگەڵ دیمەشق 
بكەن؟

رووداو: لەو باوەڕەدای رووسیا بەردەوام بێت 
لە پشتیوانیكردنی توركیا، یاخود دەگۆڕێت بۆ 
پشــتیوانیكردنی گەڕانەوەی ســووریا بۆ ناوچە 
كوردییــەكان و سەرســنوور لەگــەڵ توركیــا و 

عێراق؟
رۆبــەرت فــۆرد: بەبۆچوونی من ســتراتیژی 
درێژخایەنی رووسیا لە سووریا ئەوەیە؛ هێزەكانی 
توركیا سووریا جێبهێڵن، هێزەكانی ئەمریكاش 
سووریا جێبهێڵن. رەنگە رووسیا تەنانەت بیەوێ 
هێزەكانی ئێرانیش سووریا جێبهێڵن. هەرچەند 
كشــانەوەی هێزەكانی ئێران ســەختترە. بەڕای 
من رووسیا خۆشــحاڵ دەبێت ئەگەر ‌رێككەوتن 
لەنێــوان ســەركردە سیاســییەكانی هێزەكانی 
ســووریای دیموكــرات و دیمەشــق واژۆ بكرێت. 
بەجۆرێــك ئــەو رێككەوتنــە رێگەخۆشــكەری 
كشانەوەی هێزەكانی ئەمریكا و هێزەكانی توركیا 

بێت. رووسیا ئەوەی بە دڵ دەبێت.
رووداو: توركیا لەلایەن دەزگا میدیاییەكانەوە 
بــەردەوام راپۆرتــی لەســەر بڵاودەكرێتەوە كە 
پشــتیوانی داعش دەكات. چەند رۆژێكە داعش 
لە رەقە هێرشەكانی لە دژی هێزەكانی سووریای 
چەكــدارە  دەســتپێكردوونەتەوە.  دیموكــرات 
دیلــەكان لــە زیندانەكانی هێزەكانی ســووریای 
دیموكراتدا دەستیانكردووە بە نانەوەی ئاڵۆزی. 
ئایا ئەو هێرشەی توركیا تا چەند داعش بەهێز 
دەكاتــەوە؟ بەتایبەتــی كە ئەمریكا هەمیشــە 
دەیگــوت هێزەكانی ســووریای دیموكرات تاكە 
هێزە لە شــەڕی داعش لە ســووریادا پشتی پێ 

ببەسترێ؟
رۆبەرت فــۆرد: لەروانگەی منەوە، شــتێكی 

گرنگە بۆ هێزەكانی سووریای دیموكرات بەردەوام 
بن لە كۆنترۆڵكردنی ئەو گرتووخانانەی دیلەكانی 
داعشیان تێدان. ئەگەر دیلەكانی داعش هەڵبێن، 
بە دڵنیاییــەوە هەندێكیان دەســتدەكەنەوە بە 
شەڕكردن لە دژی هێزەكانی سووریای دیموكرات، 
ئــەوە پرســیار هەڵناگرێــت. لــەوە تێدەگــەم 
هێزەكانــی ســووریای دیموكرات لە رەوشــێكی 
سەختدان، وای دەبینم ئەمە هۆكارێكی دیكەیە 
بۆ ئەوەی بە پەلە پەیوەندی بە رووسیاوە بكەن 
و، هەوڵبدەن رووســیا رازی بكەن بیانباتە سەر 

مێزی گفتوگۆ لەگەڵ دیمەشق.
رووداو: لــەو بــاوەڕەدای كــە ئاڵۆزییەكانــی 
رۆژهەڵاتی نێوەڕاست زیاتر دەبن و ئەو هێرشەی 

توركیاش ئاڵۆزبوونەكە خێراتر دەكات؟
ئیســرائیل  نابینــم  وای  فــۆرد:  رۆبــەرت 
دەستوەربداتە رەوشەكە. وای نابینم سعودیە و 
ئوردنیش دەســتی تێوەربدەن. عێراقیش خۆی 
ســەری دێشێ بە كێشەكانییەوە، ئەویش خۆی 
تێوەناگلێنێ. ئەوەی توركیا دەیكات لای وڵاتانی 

ناوچەكە قبوڵكراوە.
رووداو: ئەمریكا لەڕووی سیاسیشەوە پشتی 
لــە كوردی ســووریا كــردووە، لە كــۆی 150 
نوێنەری لیژنەی نووسینەوەی دەستووری نوێی 
سووریا، تەنیا 2 نوێنەر كوردن. كەچی ئەمریكا 
پێشــتر دەیگوت دەبێ مافی كورد لە سووریای 

داهاتوودا پارێزراو بێت..
رۆبەرت فۆرد: ئەم پرسیارەشــت زۆر جوانە. 
گرنگە لەمە تێبگەین: توركیا ، ئێران و رووسیا 
كۆنتڕۆڵــی دانوســتاندنەكانی پەیوەســت بــە 
ســووریایان لە نەتەوە یەكگرتــووەكان كردووە. 
ئەمریكا كاریگەری گەورەی نییە. لەو پرســەدا، 
ئەمریكا پەراوێزخراوە. بۆچی؟ لەبەرئەوەی هیچ 

كاریگەرییەكی لە ناوچەكانی رۆژئاوای ســووریا 
نییە. وەكو دیمەشق، حومس، حەڵەب، لازقییە و 
حەما. لەو شارانە، رووسیا و ئێران لەگەڵ توركیا 
كاریگەریــی مەیدانییان هەیە. چونكە حكومەت 
و ئۆپۆزسیۆنی سووریا بە جیا هاوپەیمانی ئەو 
وڵاتانەن. ئەمریكا هیچ بەشدارییەكی لە رۆژئاوای 
ســووریا نییە كە زۆربەی دانیشــتوانی سووریا 
لــەوێ دەژیــن. لەبەرئەوە ئەمریــكا نەیتوانیوە 
كاریگەری لەســەر پرۆســەی بڕیاردانی نەتەوە 

یەكگرتووەكان پەیوەست بە سووریا دابنێت.
لــە  بــوو  رەق  زۆر  ســووریا  رووداو: 
دانوســتاندنەكانی پێشــتریدا لەگــەڵ كــورد. 
ئەمریكاش پشــتیوانی لەو دانوستاندنە نەكرد. 
وەزیری دەرەوەی رووسیا دوای ئەوەی سەردانی 
هەولێــری كــرد، دەســتیكرد بــە هەوڵــدان بۆ 
دانوستاندن لەنێوان كوردی سووریا و دیمەشق. 
پێتوایە باشــە كورد ئــەو دانوســتاندنە بەهەر 

نرخێك بێت سەربخەن؟
رۆبەرت فۆرد: بەڵێ بە رای من ئەمە بابەتێكی 
بــە پەلەیە بۆ كوردی ســووریا. كاتــی زۆریان 
نییە و پێویســتە بەپەلە دەست بە دانوستاندن 
لەگەڵ دیمەشــق بكەن. ئەگەر لێم قبوڵ بكەن، 

پێشنیازێكی دیكەشم هەیە بۆ هاوڕێیانی كوردم 
لــە رۆژهەڵاتــی ســووریا، پەیوەنــدی بكەن بە 

حكومەتی ئێرانەوە.
رووداو: كەواتە ئیتر دەست لە ئەمریكا بشۆن، 
ئەمریكا لە ناوچەكە هێز و كاریگەرییەكی نەما..
رۆبەرت فــۆرد: بۆچوونی مــن ئەوەیە دەبێ 
گفتوگۆیــان لەگــەڵ ئەمریــكا بــەردەوام بێت، 
بێگومان، بەڵام پێشــموایە شــتێكی گرنگە بۆ 
هێزەكانــی ســووریای دیموكــرات و ســەركردە 
سیاسییەكانی كە گفتوگۆ لەگەڵ هەموو دەوڵەت 

و ‌‌‌‌‌‌‌‌‌‌حكومەتە كاریگەرەكان بكەن.
چ  توركیــا  هێرشــەی  ئــەو  ئایــا  رووداو: 
كاریگەرییەكی دەبێت لەسەر هەرێمی كوردستان. 
لەو باوەڕەدای كە مەترسییەكان لەسەر هەرێمی 
كوردســتان زیاتر بوون و هەوڵی كەمكردنەوەی 
دەسەڵاتەكانی حكومەتی هەرێمی كوردستانیش 

دەدرێت؟
رۆبەرت فۆرد: باوەڕ ناكەم ئەنقەرە شــەڕ لە 

دژی هەولێر رابگەیەنێت، نەخێر. بەڵام پێموایە 
هەولێر خەمی ئەوەیەتی ژمارەیەكی زۆری ئاوارە 
لە رۆژهەڵاتی ســووریاوە روو بكەنە كوردستانی 

عێراق.
رووداو: میدیــای ئیســرائیلی زۆر بە فراوانی 
هێــرش دەكاتە ســەر هەڵكردنی چرای ســەوز 
توركیــا.  هێرشــی  بــۆ  ترەمپــەوە  لەلایــەن 
لەوباوەڕەدای ترەمپ هەڵوێســتی خۆی بگۆڕێت 
و هێرشەكەی توركیا لە سنوورێكی دیاریكراودا 
بوەســتێنێ، بەتایبەتــی كە لۆبی ئیســرائیلی 
رۆڵێكــی بەهێــزی هەیــە لــە هەڵبژاردنەكانــی 

ئەمریكادا؟
رۆبــەرت فــۆرد: راســتە لۆبی ئیســرائیل لە 
ئەمریــكا زۆر بەهێزە. بــەڵام ترەمپ بنكەیەكی 
جەماوەریــی تایبەتــی هەیە لــە ئەمریكا، بنكە 
جەماوەریەكەشی زۆر وەفادارە. وای نابینم لۆبی 
ئیسرائیل بتوانێ بۆچوونی بنكە جەماوەریەكەی 

بگۆڕێت.
رووداو: لــەو بــاوەڕەدای كــە ترەمپ هەمان 
سیاسەتی ئۆباما جێبەجێ دەكات لە كشانەوەی 
لە رۆژهەڵاتی نێوەڕاست ، بەڵام بە سیاسەتێكی 

رۆژانە و بە دەستەواژە و قسەی جیاوازەوە؟ 
رۆبــەرت فــۆرد: پێموایــە گرنگــە بینــەران 
و خوێنەرانتــان لــەوە تێبگــەن كــە خەڵكــی 
ئەمریــكا لــە شــەڕی رۆژهەڵاتــی نێوەڕاســت 
مانــدوون. عێراق ئەزموونێكی زۆر خراپ بوو بۆ 
ئەمریكییەكان. ئەزموونی ئەفغانستانیش خراپ 
بــوو. ئەمریكییەكان دەیانەوێ ســەربازەكانیان 
لە رۆژهەڵاتی نێوەڕاســت چیدی بەشداری شەڕ 
نەكەن. دەیانــەوێ حكومەتــی ئەمریكا چیدی 
جەخــت نەخاتە ســەر رۆژهەڵاتی نێوەڕاســت، 
بەڵكو جەخت بخاتە سەر كێشە نێوخۆییەكانی 

ئەمریكا.

ئەمریكا هەست 
بە شەرم دەكات 
لەم هەڵوێستەی 
بەرامبەر كورد

باوەڕناكەم 
ئەنقەرە شەڕ 
لە دژی هەولێر 
رابگەیێنێت

گرنگە لەوە 
تێبگەن كە خەڵكی 
ئەمریكا لە شەڕی 
رۆژهەڵاتی 
نێوەڕاست ماندوون

كورد وەك دیارییەك 
بۆ ئەمریكا شەڕی 
داعشی نەكرد، 
بەڵكو بەرژەوەندی 
لە شەڕەكەدا هەبوو

ئەگەر توركیا 
بەشێوەیەكی 
بەرچاو مافەكانی 
مرۆڤ پێشێل بكات 
واشنتن وەدەنگدێت

ئەمریكا نەیتوانیوە 
كاریگەری لەسەر 
پرۆسەی بڕیاردانی 
یوئێن لە سووریا 
دابنێت

ستراتیژی 
درێژخایەنی 
رووسیا لە سووریا 
دەرچوونی 
هێزەكانی توركیا و 
ئەمریكا و ئێرانە

هاوپەیمانیی نێوان 
كورد و ئەمریكا تەنیا 
ئەمریكا ناتوانێ بۆ شەڕی داعش بوو

كێشەی سووریا 
چارەسەر بكات

ترەمپ ناتوانێ 
هاوئاهەنگی 
لەگەڵ ئەندامانی 
ئیدارەكەی بكات 

ئەوەی توركیا 
دەیكات لای وڵاتانی 
ناوچەكە قبوڵكراوە

دۆناڵد ترەمپ 
نایەوێ هێزەكانی 
ئەمریكا تاهەتایە لە 
رۆژهەڵاتی سووریا 
بمێننەوە

  رۆبەرت فۆرد، باڵیۆزی پێشووی ئەمریكا لە سووریا بۆ )رووداو(:

كورد دەبێ بەپەلە دانوستاندن 
لەگەڵ دیمەشق بكات

پێشنیاز دەكەم كوردی 
سووریا پەیوەندی بە 

حكومەتی ئێرانیشەوە 
بكەن

رووسیا بە رێككەوتنی 
كورد و دیمەشق 

خۆشحاڵ دەبێت

كوردی سووریا 
بەدەست كەمتوانایی 

ترەمپەوە دەناڵێنن

رۆبەرت ســتێفن فۆرد لە 2011 تاوەكو 2014 باڵیۆزی ئەمریكا بوو لە ســووریا. لە 2011 
چووە نێو خۆپیشاندانێكی ئۆپۆزیسیۆنی سووریا لە حەما، تاوەكو 2015 یش پێیوابوو ئەگەر 
ئەمریكا پشــتگیری لە ئۆپۆزیسیۆنی ســووری كردبا، جیهادییەكان نەیاندەتوانی دەست 
بەسەر شۆڕشەكەدا بگرن. ئەو دیپلۆماتكارە ئەمریكییە پاڵپشتێكی سەرەكیی چارەسەری 
سیاسی لە سووریا و لادانی رژێمی ئەسەد بوو، بەڵام گۆڕانی هاوسەنگیی هێز لە سووریا 
بە قازانجی ئەسەد، رۆبەرت فۆردی هێنایە سەر ئەو بڕوایەی لە 2018 پشتگیریی بڕیارەكەی 
ترەمپ بكات بۆ كشانەوەی هێزەكانی ئەمریكا لە سووریا، لە كاتێكدا ئەمریكا بژاردە و توانای 
ئەوەی لەبەر دەست نییە كاریگەری لەسەر داهاتووی سیاسی سووریا دابنێ. رۆبەرت فۆرد 
لە 2008 بۆ 2010 وەك جێگری باڵیۆزی ئەمریكا لە عێراق رۆڵی گێڕاوە. پێشتریش لە 2004 بۆ 
2006 راوێژكاری سیاســیی باڵیۆزخانەی ئەمریكا بووە لە بەغدا، بۆیە گومان دەكرێت رۆڵی 
گەورەی لە دانانی بناخەی دامەزراوەكانی و نووســینەوەی دەستووری عێراقدا هەبووبێت.

 
هەڤپەیڤین: شاهۆ ئەمین
رووداو - هەولێر

ژاپۆن پێنج ملیار دۆلاری داوەتە عێراق

رووداو - هەولێر
ژاپــۆن دابینكردنــی سیســتمێكی ئەمنی پێشــكەوتوو لە فڕۆكەخانەكانــی عێراق تاوتوێ‌ دەكات. تاوەكو ئێســتا بڕی 10 ملیۆن دۆلاری بــۆ گەڕاندنەوەی ئاوارەكان 

پێشكەش كردووە. یۆكا فۆجینۆ، جێگری بەڕێوەبەری بەشی پلان لە فەرمانگەی هاوكاری نێودەوڵەتی لە وەزارەتی دەرەوەی ژاپۆن گوتی "دوای كۆنگرەی كۆمەكبەخشان 
لە ســاڵی 2003 لە شــاری مەدرید، ژاپۆن بڕیاریدا بڕی 5 ملیار دۆلار بۆ دووبارە ئاوەدانكردنەوەو ســەقامگیری عێراق پێشــكەش بكات، كە یەك ملیار و 500 ملیۆن دۆلار 

وەكو هاوكاری و 3 ملیار و 500 ملیۆنیش وەكو قەرز، ئەو بڕەش بەتەواوی پێشكەشی حكومەتی عێراق كراوە".

ئابووری

رەوا عەبدوڵڵا
رووداو - هەولێر

و  ئابــووری  بــاری  باشــبووونی  بەهــۆی 
هەڵگرتنی بازگەكانی گومرگی نێوان شارەكانی 
عێــراق و كوردســتان، هەنــاردەی بەرهەمــی 
كارگەكانی كلینێكس بۆ شــارەكانی عێراق زۆر 
زیادی كردووە، بۆ وەڵامدانەوەی ئەم خواستەش 
بەشــێك لە كارگەكان شــفتی كاركردنیان زیاد 

كردووە.
پــان  بەڕێوەبەرایەتــی  ئامــاری  بەپێــی 
بازرگانــی و  لــە وەزارەتــی  بەدواداچــوون  و 
پیشەســازیی هەرێمی كوردستان، 11 كارگەی 
چالاكی بەرهەمهێنانــی كلینێكس هەن )پێنج 
كارگــە لە هەولێــر، پێنج لە ســلێمانی و یەك 
كارگــەش لە دهــۆك(. ئەگەر ئــەم كارگانە بە 
وزەی تــەواو كاربكــەن، بەرهەمــی ســاڵانەیان 
دەگاتــە نزیكەی 50 هەزار تۆن، بەڵام ئێســتا 
بە وزەی كەمتر كاردەكەن و ساڵانە نزیكەی 35 

هەزار تۆن كلینێكس بەرهەم دەهێنن، بەشــی 
زۆریشی هەناردەی شارەكانی عێراق دەكەن.

كارگــەی ســانیتا، یەكێكــە لــە گەورەترین 
كارگەكانی بەرهەمهێنانی كلینێكس لە هەرێمی 
كوردســتان كــە لــە ســاڵی 2009 لــە هەولێر 
دامەزراوە. توانای بەرهەمهێنانی ســاڵانەی 20 
هــەزار تۆنــە، بەڵام بەهــۆی زۆریــی بەرهەمی 
هاوردە ئێستا بە وزەی 50% كاردەكات و 85%ی 

بەرهەمەكەی لە شارەكانی عێراق دەفرۆشێت.
جۆزێــف ئیبراهیــم، بەڕێوەبــەری گشــتیی 
كارگەكــە دەڵێت: "عێــراق بازاڕێكی گەرمە بۆ 
فرۆشتنی كلینێكس، ژمارەیەكی باشی كارگەش 
هەن كە دەتوانن كلینێكس بەهەموو جۆرەكانی 
دابین بكەن، بــەڵام لەبەر ئەوەی پارێزگاری لە 
بەرهەمــی خۆماڵــی ناكرێت و ســنوورەكان لە 
بەردەم بەرهەمی هــاوردە واڵا كراون، كۆمپانیا 
ئێرانی و توركییەكان بازاڕیان كۆنترۆڵ كردووە".
بە گوتەی جۆزێــف، ئەوان ناتوانن ركابەری 
بەرهەمــی هــاوردە بكــەن، چونكــە تێچــووی 

بەرهەمهێنان لە عێراق و هەرێمی كوردستان زۆر 
بــەرزە، ئەویش بەهۆی گرانیی دەســتی كار و 
گرانیــی نرخی كارەبا و رەســمی گومرگی. ئەو 
دەڵێت: "بۆ تۆنێك هاوردەكردنی كەرەســتەی 
خاو 1400 دۆلارمان لێوەردەگرن، ئەمەش نزیكە 
لە گومرگی هاوردەی بەرهەمی ئامادەكراو، بۆیە 
ناتوانیــن لــە نرخدا كێبڕكێــی بەرهەمی بیانی 

بكەین".
بەپێی ئاماری بەڕێوەبەرایەتی گشتی پلان و 
بەدواداچوون لە وەزارەتی بازرگانی و پیشەسازی 
هەرێمی كوردستان كە پشتی بە داتای وڵاتانی 
هەناردەكار بەســتووە، ساڵی رابردوو 48 هەزار 
و 801 تــۆن كلینێكس )بە هەموو جۆرەكانی( 
هــاوردە كراوە كە بایی 82 ملیۆن و 930 هەزار 

دۆلار بووە.
بازرگانانی عێراق و هەرێمی كوردستان لە 14 
وڵاتەوە كلینێكس هاوردە دەكەن، بەڵام نزیكەی 
92%ی لــە توركیا، ئێران، ئــوردن، ئیمارات و 

میسرەوە هاوردە دەكەن.
جۆزێــف ئیبراهیــم دەڵێت: "بــۆ رێگری لە 
چوونە دەرەوەی ئەم پارەیە، ئەگەر حكومەت لە 
قۆناغی یەكەمدا تەنیا كەمێك رەسمی گومرگی 
سەر هاوردە زیاد بكات و رەسمی گومرگی سەر 
كەرەســتەی خاو كەمبكرێتەوە و نرخی كارەبا 
دابەزێنێ، كارگەكان وزەی بەرهەمهێنانیان زیاد 
دەكەن و بەدەیان كارگەی دیكەش دادەمەزرێن، 
ئەو كات وردە وردە پێویستمان بە هاوردەكردن 

نامێنێ".
جۆزێــف ئیبراهیــم، نموونە بــە زیادبوونی 
فرۆشی كارگەكەی خۆی دەهێنێتەوە و دەڵێت: 
"ئەمساڵ بەهۆی لابردنی بازگەكانی گومرگ لە 
نێوان شارەكانی عێراق و كوردستان، فرۆشمان 

لە عێراق 20% زیاد بووە". 
جگــە لــە دوو كارگە كە مۆڵەتی دەســتەی 
وەبەرهێنانیــان هەیــە، نزیكــەی 15 كارگــەی 

دیكەش لەلایەن بەڕێوەبەرایەتی گەشــەپێدانی 
پیشەسازیی پارێزگاكان مۆڵەتیان وەرگرتووە، 

بەڵام ئێستا تەنیا نۆ كارگەیان كار دەكەن.
مۆڵەتــی دەســتەی  كــە  فاتــن  كارگــەی 
وەبەرهێنانــی هەیــە، لــە ناوچــەی عەربەتــی 
ســلێمانی بە تێچووی ملیۆنێــك و 308 هەزار 
دۆلار دامەزراوە، بەڵام تەنیا شەش مانگ كاری 

كردووە و داخراوە.
مەحمود حەمەســاڵح، بەڕێوەبەری گشتیی 
كارگەكــە دەڵێت: "شــەش مانــگ كارمانكرد، 
فرۆشیشــمان بــاش بــوو، بــەڵام لــە نرخــدا 
نەمانتوانی كێبڕكێی كلینێكسی هاوردە بكەین، 

بۆیە كارگەكەمان داخست".
بــۆ  هەیــە  رێگەیــان  دوو  پێیوایــە  ئــەو 
بەگەڕخستنەوەی كارگەكەیان، رێگەی یەكەمیان 
ئەوەیــە كــە حكومەت لــە پێدانــی كارەبا بە 
نرخێكــی هــەرزان و كەمكردنــەوەی رەســمی 
گومرگی لەســەر كەرەستەی خاو پشتگیرییان 
بكات، رێگەی دووەمیش ئەوەیە كە "فێڵ" بكەن 

و كواڵیتی بەرهەمەكەیان دابەزێنن. 
بەپێــی داتاكانــی وەزارەتــی بازرگانــی و 
پیشەسازی، ســاڵی رابردوو نزیكەی 60 هەزار 
تۆن كلینێكس بەشێوەی رۆڵەی گەورە لەلایەن 
كارگەكانی ناوخۆوە هاوردە كراوە كە 58 هەزار 
تۆن كلینێكســی لێ بەرهەم دێت، بەو پێیەش 
ســاڵی رابردوو، بــە بەرهەمی خۆماڵی و بیانی 
107 هــەزار تــۆن بەكارهێنــراوە كــە 54%ی 
بەرهەمی كارگەكانی ناوخۆ بووە و 64%ی ئەم 

بەرهەمەش هی كارگەكانی كوردستان بووە.
كارگەكانی كوردستان بەتایبەت كارگە گەورە 
و مامناوەنــدەكان، بەرهەمەكانیــان هەناردەی 
شــارەكانی عێــراق دەكــەن، بــەڵام كارگــەش 
هەن وەكو كارگەی ســازان بە پلە یەك پشــت 
بە بازاڕەكانی كوردســتان دەبەســتێ و 70%ی 

بەرهەمەكانی تێدا ساخ دەكاتەوە.
ســەردار محەممــەد، بەڕێوەبەری گشــتیی 
كارگــەی ســازان، بــە )رووداو(ی گــوت: "لــە 
ســاڵی رابــردووەوە فرۆشــمان باش بــووە، بۆ 
وەڵامدانەوەی خواســتی بــازاڕ رۆژانە 12 كاژێر 
كاردەكەیــن، مانگانــە 150 تــۆن كلینێكــس 
بــازاڕەوە، 30%ی بەرهەمەكەمــان  دەخەینــە 

هەناردەی شارەكانی عێراق دەكەین".
مستەفا زوبێر، سەرپەرشتیاری كارگەكان لە 
بەڕێوەبەرایەتی گشتیی گەشەپێدانی پیشەسازی 
لــە وەزارەتی بازرگانی و پیشەســازی دەڵێت: 
"بەپێی بەدواداچوون بۆمان دەركەوتووە بەهۆی 
باشــبوونی باری ئابووریی هەرێمی كوردســتان 
و هەڵگرتنــی خاڵە گومرگییەكانی نێوان بەغدا 
و هەرێــم، ئەمســاڵ بەراورد بە ســاڵی رابردوو 
فرۆشی كارگەكانی كلینێكس 30% زیاد بووە". 
مســتەفا زوبێــر ئاماژەی بەوەشــدا كــە ئەوان 
ئاگادارن رەســمی گومرگی لەســەر كەرەستەی 
خاو زۆرە، ئەمەش گرفتی بۆ بەرهەمی خۆماڵی 
دروســتكردووە، بۆیــە هەوڵــدەدەن ئەو گرفتە 

چارەسەر بكەن.

پەرلەمانتارێكی كوردستان

لە سلێمانی 
مۆڵەتی پڕۆژەیەك 
بە 17 ملیۆن دۆلار 
فرۆشراوە

ساڵانە لە 
كوردستان 23 
هەزار تۆن كلینێكس 
بەكاردەهێنرێ

روشدی سەعید داوای پرۆژەی 
دەشتی بەهەشت دەكاتەوە

بۆ وەگەڕخستنەوەی پرۆژەكانیان مانگێك مۆڵەت دەدرێتە وەبەرهێنەران 

 )فۆتۆ: رووداو(

كلینێكسی ناوخۆ لە بەرامبەر هاوردەی 
توركی و ئێرانی پاشەكشە دەكات

رەوا عەبدوڵڵا
رووداو - هەولێر

دەســتەی وەبەرهێنان خەریكی چارەسەركردنی 
كێشەی پڕۆژەكانی نیشــتەجێبوونە. مۆڵەتی یەك 
مانگیــش دەداتە ئەو وەبەرهێنەرانــەی كاركردنیان 
لە پڕۆژەكانیــان راگرتووە، ئەگەرنــا مۆڵەتەكانیان 
هەڵدەوەشێنێتەوە. روشدی سەعیدیش كە فەرمانی 
دەستگیركردنی هەیە، داواكاری پێشكەشی دەستەكە 
كردووە بۆ ئەوەی پڕۆژەی دەشــتی بەهەشت تەواو 

بكات.
لە هەولێر بەشــێك لە پڕۆژەكانی نیشتەجێبوون 
كێشــەیان تێدایە، دەســتەی وەبەرهێنانیش بەڵێن 
دەدات لــە مــاوەی كەمتــر لە دوو مانگدا كێشــەی 
پڕۆژەكانــی وەبەرهێنان چارەســەر بــكات و مافی 

هاووڵاتیان بگەڕێتەوە.
دەســتەی  ســەرۆكی  شــوكری،  محەممــەد 
وەبەرهێنــان بــە )رووداو(ی راگەیانــد: "كۆمەڵێك 

پــڕۆژە هەن كە تەواونەكراون و كێشــەی گەورەیان 
تێدایە، بەتایبەت پرۆژەكانی وەك دەشتی بەهەشت، 
وەرین ســتی، كانی ئەڵمانی و كۆیە ســتی. ئێستا 
چەند وەبەرهێنەرێك داواكارییان پێشكەش كردووە 
بــۆ ئەو پڕۆژانە. لە مــاوەی دوو هەفتەی داهاتوودا 

كێشەكانیان چارەسەر دەكرێن".
دەشــتی بەهەشــت یەكێــك بــوو لــە پــرۆژە 
زەبەلاحەكانی نیشتەجێبوون و زۆرترین رێكلامی بۆ 
كرا، بــەڵام وەبەرهێنەرەكە پرۆژەكەی بە نیوەچڵی 
جێهێشت پاش ئەوەی سكاڵایەكی زۆری لەسەر تۆمار 
كرا و فەرمانی دەستگیركردنی بۆ دەرچوو. سەرۆكی 
دەستەی وەبەرهێنان دەڵێت: "چەند كەسێك داوایان 
پێشــكەش كردووە بۆ تەواوكردنی پڕۆژەی دەشتی 
بەهەشــت، یەكێك لەوانە وەبەرهێنەری پێشووە كە 

نامەیەكــی درێژی بۆ ناردووین و داوا دەكات رێگەی 
پێبدەین خۆی پڕۆژەكە تەواو بكات". 

د.محەممەد شــوكری ئاماژەی بــۆ ئەوە كرد كە 
بە مەرج پرۆژەكە دەدەنەوە وەبەرهێنەرەكە: "ئێمە 
جارێ متمانەی پێناكەین، تەنیا ئەو كاتە دەتوانێت 
پرۆژەكە وەربگرێتەوە كە خیتاب زەمانێك پێشكەش 

بكات، بایی ئەوە بێت پڕۆژەكەی پێ تەواو بكات".
پڕۆژەی فلۆریاســتی، یەكێكی دیكەیە لە پرۆژە 
پــڕ لە كێشــەكان، ئەگەرچی مۆڵەتــی پرۆژەكە لە 
وەبەرهێنەرەكە وەرگیرایەوە و درایە وەبەرهێنەرێكی 
دیكــە، بەڵام دیســان كاركردن لــە پرۆژەكە راگیرا. 
د.محەممــەد شــوكری دەڵێ: "فلۆریا ســتی پێش 
دەســتبەكاربوونی ئێمــە دراوە بــە وەبەرهێنەرێكی 
دیكــە، بەڵام چەند كێشــەیەكی تێدایە كــە دەبوو 
چارەســەر بكرێن. 1552 گرێبەســت بــە ئاگاداریی 

دەستەی وەبەرهێنان كراوە، بەڵام 756 گرێبەست لە 
دەرەوەی وەبەرهێنان لەنێوان خەڵك و وەبەرهێنەری 

پێشوو كراون. بەپێی راسپاردەی سەرۆكی حكومەت، 
چارەســەری كێشــەكانی پڕۆژەكانی نیشتەجێبوون 
بەشێوەیەك دەبێت كە لە قازانجی هاووڵاتیان بێت. 
بەزووترین كات كێشــەی ئەو پڕۆژەیەش چارەســەر 

دەكەین".
دەســتەی وەبەرهێنــان ماوەی مانگێــك دەداتە 
پــڕۆژە  دەســتپێكردنەوەی  بــۆ  وەبەرهێنــەران 
راگیراوەكان. موخلیس سەلیم، بەڕێوەبەری گشتیی 
یاسایی و كارگێڕی و دارایی لە دەستەی وەبەرهێنان 
بە )رووداو(ی راگەیاند: "لەســەر فەرمانی سەرۆكی 
دەســتە رۆژی 2019/10/9 نووســراومان كــردووە 
بــۆ بەڕێوەبەرایەتی گشــتی وەبەرهێنانــی هەولێر، 
ســلێمانی و دهۆك تا ئاگاداری ئــەو وەبەرهێنەرانە 
بكەنــەوە كە مۆڵەتیــان وەرگرتووە و دەســتبەكار 
نەبــوون، یــان رێــژەی كاری پڕۆژەكەیــان ســفرە، 
یاخود دوای دەستبەكاربوون پڕۆژەكانیان راگرتووە، 
پێویســتە لەماوەی 30 رۆژدا دەســتبەكار ببنەوە، 
بەپێچەوانەوە لیستی ئەو پڕۆژانەمان بۆ رەوانە بكەن 
كــە دوای 30 رۆژەكە دەســتبەكار نەبوون، ئێمەش 
مۆڵەتەكانیان هەڵدەوەشێنینەوە و پڕۆژەكە دەدەین 

بە وەبەرهێنەری دیكە".
موخلیس سەلیم ئاشكرای كرد كە تاوەكو ئێستا 
مۆڵەتی 118 پرۆژەی وەبەرهێنان هەڵوەشێنراونەتەوە 
كە زۆربەیان لە سێكتەری پیشەسازی بوون. هەندێك 
لــەو پرۆژانە هیچ ســوودێكی ئابوورییــان نییە، بۆ 
پرۆژەكانی دیكەش وەبەرهێنەران دەتوانن داواكاری 

بۆ تەواوكردنی پرۆژەكان پێشكەش بكەن.
ماوەیەكــی زۆرە مۆڵەتی پرۆژەكانی وەبەرهێنان 
راگیــراوە، موخلیس ســەلیم دەڵێــت گۆڕانكاری لە 
پێدانی مۆڵەتی پرۆژەكانی وەبەرهێنان كراوە، پێشتر 
بە گوێرەی داواكاریی وەبەرهێنەر بوو، بەڵام ئێســتا 
كارەكەیــان داوەتە دەســت وەزارەتــەكان و داوایان 
لێكردوون پلانی 10 ساڵەی وەبەرهێنانیان بۆ بنێرن، 
دوای ناردنــی پلانەكانیان بە بڕیــاری ئەنجوومەنی 
باڵای وەبەرهێنان دەست بە مۆڵەتدان بە پڕۆژەكانی 

وەبەرهێنان دەكەنەوە.
ئەندامێكی پەرلەمانی كوردستان كە بەدواداچوونی 
بۆ پڕۆژەكانی نیشتەجێبوون كردووە، دەڵێت زۆربەی 
پڕۆژەكانی نیشتەجێبوون مافی خەڵكی تێدا خوراوە.
رزگار حەمەد، ئەندامی پەرلەمانی كوردستان لە 
فراكسیۆنی گۆڕان بە )رووداو(ی راگەیاند: "زۆربەی 
پڕۆژەكانی نیشــتەجێبوون گەندەڵییان تێداكراوە و 
مافی خەڵكیان تێدا خوراوە یان كێشەی كواڵیتییان 
هەیە. بۆ نموونە لە گەرمیان 6 پڕۆژەی وەبەرهێنان 
هەن، لەڕووی كوالیتی باش نین و بە بەڵگە لەلامانە 

كە گەندەڵییان تێدا كراوە".
ئەو پەرلەمانتارە ئاشكرای دەكات كە هەندێك لە 

مۆڵەتەكانی وەبەرهێنان فرۆشــراونەتەوە و دەڵێت: 
"لــە گەرمیان وەبەرهێنــەر هەیە مۆڵەتــی پڕۆژەی 
بــە 4 ملیۆن دۆلار فرۆشــتووەتەوە، لە ســلێمانیش 
كۆمپانیایەك مۆڵەتی پڕۆژەیەكی نیشتەجێبوونی بە 
17 ملیۆن دۆلار فرۆشتووەتەوە. هەموو ئەمانەش بە 

بەڵگەوە دراون بە ســەرۆكی دەستەی وەبەرهێنان، 
ئەویــش بەڵێنــی داوە بەدواداچوون بــۆ هەموویان 

بكات".
دابینكردنــی زەوی بۆ پرۆژەكانی وەبەرهێنان لە 
ئەستۆی شارەوانیدایە. دەستەی وەبەرهێنان دەیەوێ 
لەمەودوا خۆی زەوی بۆ پرۆژەكانی وەبەرهێنان دابین 
بكات. موخلیس سەلیم دەڵێت: "داوا دەكەین چەند 
زەوییەك لە شــارەكان بەناوی دەستەی وەبەرهێنان 
بكــرێ، چونكــە پێشــتر پــڕۆژە هەبووە كێشــەی 
خاوەندارێتــی لەگەڵ خاوەن زەوییەكان بۆ دروســت 
بووە و رۆتیناتی مامەڵەی پڕۆژەكانیش زۆر بوون".

پرۆژەی فلۆریا ستی جارێكی دیكە راگیرایەوە

ســتانداردێكی جیهانی بۆ پێویســتیی 
ســاڵانەی تاك بۆ كلینێكــس نییە، تاكی 
هــەر وڵاتێك بەپێــی ئاســتی داهات و 
بۆ  بەكاردەبەن،  كلینێكــس  دابونەریت 
نموونە رووســی ســاڵانە چــوار كیلۆ، 
جۆرجــی دوو كیلۆ بەكاردەبــات، بەڵام 
تاكــی ئەمەریكــی ســەرووی 30 كیلۆ 
مامناوەنــدی  تێكــڕای  بەكاردەهێنــن. 
بەكارهێنــان 4 بــۆ 5 كیلۆیــە. لەســەر 
بنەمــای هــاوردە و بەرهەمــی ناوخــۆ، 
پیشەســازی،  و  بازرگانــی  وەزارەتــی 
بــۆ هەر تاكێك لــە عێــراق 2.8 كیلۆ و بۆ 
دیــاری  كیلۆگرامــی   4 كوردســتانیش 
كردووە. بەو پێوەرە بێت ســاڵانە عێراق 
پێویســتی بە نزیكەی 90 هــەزار تۆن و 
هەرێمی كوردســتانیش پێویســتی بە 

23 هەزار تۆن كلینێكس هەیە.

هەر تاكێك ساڵانە چەند 

كلینێكس بەكاردێنێ؟
ساڵی رابردوو 48 هەزار و 801 تۆن كلینێكس هاوردە كراوە كە بایی 82 ملیۆن و 930 هەزار دۆلار بووە

بڕیاری دەستەی وەربەرهێنان، چیدی  بە 
وەبەرهێنــەران ناتوانــن پــارە بەنــاوی 
كڕیارانی  نێوان  لە  گۆڕینی گرێبەســت 
یەكەكانی نیشــتەجێبوون لە هاووڵاتی 
وەربگرن. ســامان عــارەب، بەڕێوەبەری 
بــە  هەولێــر  وەبەرهێنانــی  گشــتیی 
)رووداو(ی راگەیاند: "لەپێناوی پاراستنی 
بەشــداربووانی  و  هاووڵاتــی  مافــی 
 8/10/2019 رۆژی  لــە  پــڕۆژەكان، 
بــە نووســراوی فەرمــی داوامــان لــە 
كردووە  پڕۆژەكان  هەموو  وەبەرهێنەری 
لــە مــاوەی 7 رۆژدا لەنێــو پڕۆژەكانیان 
تابلۆیەك بە بەرزیی 2 مەتر و پانیی 2.5 
مەتر بە هەردوو زمانی كوردی و عەرەبی 
هەڵبواســن و تێیدا ئاماژە بەوەش بگرێ 
كە لەكاتی گۆڕینی گرێبەســتی شوقە 
و خانوو، بەهیچ شــێوەیەك پارە لە كڕیار 
وەرناگیرێــت، بەپێچەوانــەوە لەكاتــی 
وەرگرتنی پارە، رێكاری یاسایی لەدژیان 

دەگرینەبەر".

چیدی لە كاتی گۆڕینی 

گرێبەست پارە وەرناگیرێ
سەرۆكی دەستەی وەبەرهێنان

پرۆژەی دەشتی 
بەهەشت بە مەرج 
دەدەینەوە بە 
وەبەرهێنەرەكەی

خاوەن كارگەیەك

بەهۆی تێچووی زۆری 
بەرهەمهێنان ناتوانین 
ركابەریی بەرهەمی 
هاوردە بكەین 

رووداو - هەولێر

هەفتەی رابردوو، كۆمپانیای نیشــتمانیی نەوتی 
چین )CNPC( رایگەیانــد كە چیدی لە گەورەترین 
پڕۆژەی غازی سروشــتیدا هاوبەشــی ئێــران نابێ. 
وەزارەتــی نەوتی ئێرانیش دەڵێــت خۆیان بە تەنیا 
فازی یانزدەیەمی پرۆژەی كێڵگەی پارســی باشوور 
جێبەجێ دەكەن. ســزاكانی ئەمریكا لەسەر كەرتی 
نەوت و پیشەســازیی ئێــران، هۆكاری كشــانەوەی 

كۆمپانیا چینییەكەن. 
كۆمپانیا چینییەكە تاكە كۆمپانیای نێودەوڵەتی 
بــوو كــە لەگــەڵ پڕۆژەكەدا مابــێ، لەبــەر ئەوەی 
كۆمپانیای تۆتاڵی فەرەنسی ساڵی رابردوو لە ترسی 
ســزاكانی ئەمریكا لە پڕۆژەكە كشــایەوە. فازی 11 
پڕۆژەیەكــی گەورەیــە لە پڕۆژەی غازی پارســدا كە 
ئێران دوای رێككەوتنە ئەتۆمییەكەی لەگەڵ كۆمەڵەی 

5+1 ، بە كردەوە دەستیپێكرد.
ئێــران لــە ســاڵی 2015 لەگەڵ پێنــج ئەندامی 
ئەڵمانیــا  و  ئاســایش  ئەنجوومەنــی  هەمیشــەیی 
رێككەوتنــی ئەتۆمــی واژۆ كــرد، لــە چوارچێوەی 
ئــەو رێككەوتنــەدا ئێــران دەبووایــە واز لە بەشــە 
ســەربازییەكەی بەرنامە ئەتۆمییەكــەی بهێنێ و لە 
بەرامبەریشدا سزا ئەتۆمییە نێودەوڵەتییەكانی لەسەر 

لادرا. 
ئیــدارەی دۆناڵد ترەمپ، ســەرۆكی ئەمریكا، لە 
ئایاری 2018 كشــانەوەی وڵاتەكەی لەو رێككەوتنە 
راگەیانــد و جارێكی دیكە ســزاكانی بەســەر ئێراندا 
كۆمپانیــا  دەســتی  ســزایانە  ئــەو  ســەپاندەوە. 
نێودەوڵەتییەكانــی لــە مامەڵەكردن لەگــەڵ ئێران 

بەستەوە.
تــاران لــە تەمــووزی 2017 گرێبەســتی فــازی 
11ی كێڵگەی پارســی باشــووری بە كۆمپانیاكانی 
تۆتــاڵ، كۆمپانیــای نیشــتمانیی نەوتــی چیــن و 
پێترۆپارســی ئێرانی بەخشــی. تۆتاڵ كــە لە ئابی 
2018 لە رێككەوتنەكە كشــایەوە، ٪50.1ی پشكی 
لــە پڕۆژەكــەدا هەبوو، كۆمپانیــا چینییەكە ٪30 و 
پێترۆپــارس ٪19.9ی پشــكەكانی لــە پرۆژەكــەدا 

هەبوو. 
هەفتــەی پێشــوو، بیــژەن زەنگەنــە، وەزیــری 
نەوتی ئێران، رایگەیانــد كە كۆمپانیای پێترۆپارس 
هەموو پڕۆژەكە دەگرێتە ئەستۆ، لە كاتێكدا پێشتر 
ئامانجیــان ئەوە بوو "پێترۆپــارس لە كۆمپانیاكانی 
دیكە فێر ببــێ". بەپێی راپۆرتێكی رۆژنامەی )وۆڵ 
ســتریت جورناڵ(ی ئەمریكی، تاران ئاواتەخواز بوو 
كۆمپانیا حكومییە چینییەكە بە تەواوەتی شــوێنی 

كۆمپانیا فەرەنسییەكەش بگرێتەوە.
بەگوێرەی راپۆرتەكەی )وۆڵ ســتریت جورناڵ(، 
ئامانــج لــە فــازی 11 دابینكردنی غازی پێویســت 
بوو بۆ وێســتگەكانی بەرهەمهێنانی كارەبای ئێران، 
بەڵام بەرپرسانی كۆمپانیا چینییەكە دەڵێن بەهۆی 
گوشــارەكانی ئەمریــكاوە ناتوانــن رێگەیــەك بــۆ 
گواســتنەوەی پارە بۆ پــڕۆژە ئێرانییەكە بدۆزنەوە. 
)CNPC( بانكــی كونلــون كە بانكــی كۆمپانیــای

یە، بە هاوبەشــەكانی گوتــووە چیدی ناتوانێ كاری 
بازرگانی لەگەڵ كۆمپانیا و بانكەكانی ئێراندا بكات، 
هەرچەند لە لێدوانە ئاشكراكانیاندا باس لە درێژەدان 

بە مامەڵەی بازرگانی لەگەڵ تاران دەكەن.
بڕیار وابوو فــازی 11 هەتا مانگی ئاداری 2020 
رۆژانــە 500 ملیــۆن پێ ســێجا غــاز بەرهەمبێنێ. 
زەنگەنە ئاماژەی بۆ ئەوە كردووە كە پڕۆژەكە خێراتر 

لە ئاســتی خۆی بــەرەو پێش دەچــێ. كۆمپانیای 
تۆتــاڵ لە 2017 رایگەیاندبوو كە پڕۆژەكە لە 2012 

دەستبەكار دەبێ.
بە گوێرەی راپۆرتێكی تۆڕی میدیایی )بلومبێرگ(
ی ئەمریكــی، كۆمپانیــا چینییەكــە چەند مانگێكە 
دوودڵــە لە بەردەوامبوون لــە پرۆژەكە، هەتا مانگی 
ئابی ئەمساڵیش لەگەڵ كاربەدەستانی ئێران خەریكی 

دانوستاندن بووە.
چین دوایین كڕیاری ســەرەكی و ئاشكرای نەوتی 
ئێرانە. بەو حاڵەشــەوە وەك لــە راپۆرتەكەی )وۆڵ 
ســتریت جورنــاڵ(دا هاتــووە، بەیجینگ لــە نێوان 
مانگەكانــی ئایار بۆ تەمووزی ئەمســاڵ 233 هەزار 
بەرمیل نەوتی لە ئێران هاوردە كردووە، واتە ٪30ی 
ئەو نەوتەی كە چین پێش سزاكانی ئەمریكا لە تارانی 

دەكڕی.

بەپێــی داتــا بازرگانییەكانــی چیــن، قەبــارەی 
بازرگانیــی نێــوان تــاران و بەیجینگیــش دابەزینی 
بەرچــاوی بەخــۆوە بینیــوە. بە جۆرێــك قەبارەی 
بازرگانیــی نێوان هەردوو وڵات لــە مانگی تەمووزی 
ئەمســاڵ كەمتــر لە دوو ملیار بــووە، لە كاتێكدا لە 
تەمووزی 2018، قەبارەی ئاڵوگۆڕی بازرگانییان 3.5 

ملیار دۆلار بوو.
لــە كۆتایی مانگی ئەیلوولی ئەمســاڵ، وەزارەتی 
گەنجینەی ئەمریكا ســزای نوێی بەســەر ئەو لایەنە 
چینییانەدا ســەپاند كە درێژەیان بە كاری بازرگانی 
لەگەڵ ئێــران داوە. دوو لەو كۆمپانیایانەش كونلون 
شیپینگ و كونلون هۆڵدینگن، كە هەردووكیان سەر 
بــە كۆمپانیای نیشــتمانیی نەوتی چینــن. هەردوو 
كۆمپانیاكــە تۆمەتبــارن بــەوەی نەوتــی ئێرانیــان 

گواستووەتەوە.

كۆمپانیا چینییەكان ئێستا بە وریاییەوە مامەڵە 
لەگەڵ ئێــران دەكەن، بە تایبەتیش دوای ئەوەی لە 
ناوەڕاستی مانگی رابردوو، گرژییەكانی تاران لەگەڵ 
سعودیە و واشنتن پەرەیان سەند، كاتێك دامەزراوە 
نەوتییەكانی ئارامكۆی سعودی كرانە ئامانجی هێرشی 
مووشەك و فڕۆكەی بێفڕۆكەوان. ئەمریكا و سعودیە 
پەنجــەی تۆمەت بۆ ئێران درێژ دەكەن، بەڵام ئێران 

رەتیدەكاتەوە دەستی لەو هێرشانەدا هەبووبێ. 
بەرهەمــە  و  نــەوت  كۆمپانیــای  بەرپرســانی 
كیمیاییەكانی چین )ناسراو بە سینۆپێك( بە رۆژنامە 
ئەمریكییەكەیان راگەیانــدووە كە رێككەوتنی ئەوان 
لەگەڵ ئێران دەكرێ قوربانییەكی دیكەی ململانێكانی 
نێــوان ئەمریــكا و ئێــران بێ. كۆمپانیــا چینییەكە 
لــە كانوونی دووەمــی 2019 رایگەیاند كە خەریكی 
گفتوگۆن لەگەڵ ئێرانییــەكان بۆ ئەوەی لە قۆناغی 
دواتری پەرەپێدانی كێڵگەی نەوتی یاداوەراندا بەشدار 
بــن كە كۆی وەبەرهێنانی كۆمپانیا چینییەكە تێیدا 

سێ ملیار دۆلارە.
پێشتر بڕیار وابوو سینۆپێك بە نەوت هەقدەستی 
خۆی وەربگرێ، بەڵام بەرپرسانی كۆمپانیاكە دەڵێن 
دوای ئــەوەی ئەمریكا ســزای بەســەر هەموو جۆرە 
هەناردەیەكی نەوتی ئێراندا سەپاند، دانوستاندنەكانی 

تاران لەگەڵ كۆمپانیا چینییەكەش راگیران.
بەرهەمــە  و  نــەوت  كۆمپانیــای  راوێژكارێكــی 
كیمیاییەكانــی چیــن لــە ئێرانــەوە بــە رۆژنامــە 
ئەمریكییەكە دەڵێ: "هیچكەس نایەوێ لە ئێران بێ، 
ئێمە خۆمان بۆ ململانێیەكی گەورە ئامادە دەكەین. 
باشترین شت ئەوەیە خۆمان مات بكەین و ئەوەندەی 

بۆمان دەكرێ لە ئێران دەربچین".

نرخەكانی نەوت دەرخەری ئەو راستییەن

قەیرانێكی نوێی دارایی نزیكە

 هەنووكە یەكێ لە پرسە گرنگەكانی ئابووریی جیهان، دووبارە سەرهەڵدانەوەی قەیرانێكی گەورەی داراییە هاوشێوەی قەیرانەكەی دەیەی رابردوو

 كۆمپانیای CNPC بەهۆی گوشارەكانی ئەمریكاوە ناتوانێ رێیەك بۆ گواستنەوەی پارە بۆ ئێران بدۆزێتەوە

كێڵگەی فازی 11ی ئێران:
- لەدوای رێككەوتنە ئەتۆمییەكە كاری تێدا كراوە.

- دوو كۆمپانیای بیانی و كۆمپانیایەكی خۆماڵی كاریان تێدا دەكرد
- كۆمپانیای سینۆپیك و تۆتاڵ لە پرۆژەكە كشاونەتەوە

- پشكی كۆمپانیای تۆتاڵ %50.1، سینۆپیك %30 و پێترۆپارس %19.1بوو.
- بڕیار بوو هەتا ئاداری 2020 رۆژانە 500 ملیۆن پێ سێجا غاز بەرهەم بێنێ.

- غازی كێڵگەكە بۆ وێستگەكانی كارەبای ئێرانە.

پێشــبینیی ئابــووری كارێكــی هەروا ســانا 
نییە، پێویســتی بــە رێگە و شــێوازی جیاواز و 
لێكۆڵینەوەیەكی زانستی و هەمەلایەنە هەیە، بۆ 
ئەوەی بگەین بە ئەنجامێكی دروســت. ئابووری 
یەكێكە لە زانستە كۆمەڵایەتییەكان، بۆیە لە كاتی 
پێشــبینیی ئابووریدا دەبێت ســەرجەم هۆكارە 
كۆمەڵایەتییــەكان رەچاو بكەیــن، لە حاڵەتێكدا 
ئەگەر پێشبینیە ئابوورییەكانیش راست و دروست 
نەبن، ئــەوە دەتوانرێ بایــی ئەوەندە كاریگەری 
هەبــێ لە كاتی ســەرهەڵدانی قەیرانــدا زیانێكی 

زۆرمان بەرنەكەوێ.
لە رۆژگاری ئەمڕۆدا، كۆمپانیا زەبەلاحەكان هیچ 
سەرمایەیەك ناخەنەگەڕ، تاوەكو هەڵسەنگاندن بۆ 
بارودۆخی ئابووری نەكەن و ئاسایشــی ناوچەكە 
بۆ سەرمایەی بەگەڕخراویان هەڵنەسەنگێنن، بە 
تایبەتی لە كەرتــی وزەدا، چونكە ئەو كەرتە تا 
دەگاتــە قۆناغی بەرهەم پێویســتی بە كاتی زۆر 
هەیــە، لەگەڵ ئەوەشــدا پرۆژەكانی تایبەت بەم 
كەرتە پێویســتیان بە سەرمایەیەكی قەبە هەیە، 
بۆیە یەكێك لە جوڵێنەرە گرنگەكانی پیشەسازیی 

نەوت و گاز لە جیهاندا پێشبینیی ئابوورییە.
لە ماوەی رابردوودا و بە رۆژگاری ئەمڕۆشەوە، 

كە خەمڵاندن بۆ قەبارەی یەدەگی نەوت و گازی 
سروشــتیی ناوچەیەك دەكرێــت، بە تایبەتی لە 
وڵاتانی رۆژهەڵاتی ناوەڕاســت، ئــەوە دامەزراوە 
خۆجێییــەكان نین كە ئــەو كارە دەكەن، بەڵكو 
دامــەزراوە جیهانییەكانی پاڵپشــتیكراو لەلایەن 
وڵاتە پێشــكەوتووەكانن، چونكــە ئەو وڵاتانە لە 
رێگــەی خەمڵاندنــی یەدەگی نەوتــی جیهانەوە 
پلانی ستراتیژی بۆ ئابووریی وڵاتەكانیان لە بواری 
نەوت و گازدا دادەڕێژن. بەهەمانشــێوە كۆمپانیا 
گــەورەكان لە رێگــەی توێژینەوەی ورد لەســەر 

بواری وزە، سەرمایەكانیان دەخەنەگەڕ. 
هەنووكــە، یەكێــك لــە پرســە گرنگەكانــی 
ئابووریــی جیهــان، دووبــارە ســەرهەڵدانەوەی 
قەیرانێكی گەورەی داراییە هاوشێوەی قەیرانەكەی 
دەیەی رابردوو كە دەشــێت دووبارە نەرێنیتر لە 
قەیرانی دە ســاڵی رابردووی جیهــان و قەیرانی 
دابەزینــی نرخی نەوت لە ســاڵی 2014 پلان بە 
حكومەتــی هەرێمی كوردســتان بگۆڕێت، بەڵام 
بۆچــی حكومــەت ناتوانێت لە نێــو پلانەكانیدا 
پێشــبینی ســووڕە ئابوورییەكان بــكات؟ ئەمە 
دەرخەری لاوازیی پێشبینییە ئابوورییەكانە لە نێو 
پلانەكاندا، تەنانەت كۆمپانیاكانی جیهان كاتێك 
پێشــبینی نرخی نــەوت دەكەن، لــە هەمانكاتدا 
جێگرەوەش بۆ نــەوت دادەنێن! تاوەكو لە كاتی 
بەرزبوونــەوەی نرخــی نــەوت لە تێچــووی بەرز 

خۆیان بپارێزن.
بەپێــی بنەمــا ئابوورییــەكان لــە ســووڕی 
ئابووریــدا، هــەر بووژانــەوە و هەڵكشــانێك لە 
هــەر كەرت و نرخی شــمەكێكدا، ئەوە چاوەڕێی 
دووبــارە داكشــانەوەی نــرخ و سســتبوونەوەی 
كەرتەكە دەكرێت، بەڵام وردتر لەمە زانینی كاتی 
دووبارە سەرهەڵدانەوەی قەیرانی داراییە، ئەمەش 

لەرێگەی خوێندنەوەی جیاوازەوە دەكرێت. 
بۆ ئابوورییەكی وەك كوردســتان كە پشكی 
گەورەی داهاتەكەی لەسەر نەوتە، هەر قەیرانێكی 
دارایی دەتوانێت دووچاری قەیرانێكی ســەختی 

دارایی بكات، بەڵام ئایا ئێمە ناتوانین پێشبینی 
هەڵبــەز و دابەزینەكانی نرخی نەوت و ئابووریی 
جیهان بكەین كە رۆڵێكی گرنگیان دەبێت لە نێو 

پلانەكانی حكومەتدا؟ 
لــە تشــرینی یەكەمــی رابــردوو، لــە ژمارە 
530ی هەفتەنامــەی )رووداو(دا بابەتێكمان بە 
مانشــێتی "قەیرانێكی جیهانیی دیكەی ئابووری 
ئــەوكات نرخەكانــی  بەڕێوەیــە" بڵاوبــووەوە، 
نەوت لە ئاســتەكانی 85 دۆلار مامەڵەیان پێوە 
دەكــرا، بازاڕەكانــی وزە چاوەڕێبــوون بەهــۆی 

سەپاندنەوەی گەمارۆ ئابوورییەكانی سەر ئێران 
لەلایــەن ئەمریــكاوە، نرخــی بەرمیلێــك نەوت 
بگاتــە 90 دۆلار، ئێمە لــە وتارەكەدا ئاماژەمان 
بە دووبارە داكەوتنی نرخی نەوت و سستبوونی 
گەشــەی ئابووریــی جیهــان دابــوو، ئەویش لە 
رێگــەی خوێندنەوەی بــازاڕی وزە لــە روانگەی 
بازاڕی پشــكەكانەوە. دوای ئــەوە ماوەیە خێرا 
كەوتنی بازاڕی پشكەكانی لێكەوتەوە، هەرچەندە 
دواتــر دووبارە روویان لــە بەرزبوونەوە كردەوە، 
ئەمــەش بەهــۆی كەمكردنەوەی رێژەی ســووی 

بانكی، بەڵام نرخی نەوت نەیتوانی ئەم ئاســتە 
بەخۆیەوە ببینێتەوە، ئەمەش بەهۆی بەردەوامیی 
گوشارەكان لەســەر گەشەی ئابووریی جیهان و 
پێشبینیەكان بۆ سســتبوونی گەشەی خواست 
لەســەر نەوتی خاو. نرخەكانی نەوت دەرخەری 
ئــەو راســتییەن كــە قەیرانێكــی نوێــی دارایی 
نزیكــە. ئەمە بەو واتایەی لــە روانگەی جیاوازە 
دەشــێت پێشــبینی ئابووریــی جیهــان بكەین 
كە پێویســتە حكومەتی كوردســتان لە رێگەی 
راوێژكارە ئابوورییەكان، هەوڵی سەرپێخســتنی 

دامەزراوەیەكی تایبەت بە لێكۆڵینەوە و پێشبینی 
ئابووری بدات و پاڵپشتی دامەزراوەكانی تایبەت 
بــە پێشــبینیە ئابوورییەكان بــكات، حكومەت 
دەتوانێت لە رێگەی ئەم پێشــبینیانەوە پلان بۆ 
داهاتوو دابنێ، ئەو ناوەندانە ببنە ســەنتەرێكی 
گرنــگ بۆ توێژینــەوە هەمەلایەنەكانی ئابووری، 
چونكــە دامەزراوەكان دەتوانــن رێنمایی جیاواز 
پێشكەش بكەن و سیاسەتی ئابووری دادەڕێژن 
و پــڕۆژەی جیــاوازی ئابووری دەخەنــەڕوو. بۆ 
نموونە راوێژكارەكانی ئابووری لە كۆشكی سپی 
لە شەســتەكانی ســەدەی رابردوو، پێشــنیازی 
كەمكردنەوەی باجیان خســتە بەردەم سەرۆكی 
ئــەو وڵاتە كە كۆتایی بە پاشەكشــەی ئابووری 
هێنا و بووە هۆی بووژانەوەی ئابووریی ئەمریكا.

یەكێكی دیكــە لە كارەكانــی كابینەی نوێی 
حكومەت ئەوەیە كە پێویستە كار بۆ دامەزراندنی 
دامەزراوەكانی تایبەت بە توێژینەوە لە دەرەوەی 
پێشــبینیكردنی  ئامانجــی  بــە  بــكات،  وڵات 
و  هەرێمییــەكان  گۆڕانكارییــە  و  رووداوەكان 
ناوچەییەكان كە دەشێت كاریگەری گەورە لەسەر 
كوردستان جێبهێڵن، بۆ نموونە هاتنی داعش بۆ 
عێــراق و ناوچە ناكۆكی لەســەرەكان، دواتریش 
ئەو بارودۆخەی ئێستا لە رۆژئاڤا دەگوزەرێت كە 
دەشــێت لە چەندین لایەنەوە كاریگەری لەســەر 
كوردســتان هەبــێ، لەوانــەش بــە بازاڕكردنــی 
نەوتی كوردســتان. یەكێك لە پرسە گرنگەكانی 
هێرشەكەی توركیا بۆ سەر رۆژئاوای كوردستان 
پەیوەندیدارە بە وزە، چونكە 90ی نەوتی سووریا 

دەكەوێتە رۆژئاڤای كوردستان.
گرنگە لەو كاتەدا ئابووریناسان و ناوەندەكانی 
لێكۆڵینــەوە، شــرۆڤە بۆ پێشــهاتە نوێیەكانی 
رۆژئاڤــای كوردســتان بكەن، دواتــر حكومەت 
لەسەر بنەمای دەرئەنجامی شرۆڤەكان، پلان بۆ 
داهاتــوو دابنێ، بە تایبەتی بــۆ كەرتی وزە كە 
ئێســتا كۆمپانیاكان خەریكن هەوڵی زیادكردنی 

بەرهەم دەدەن.

یادگار سدیق

بەهۆی سزاكانی ئەمریكا

كۆمپانیا چینییەكان بیر لە دەرچوون 
لە ئێران دەكەنەوە

تاراوگە سوید یارمەتی كۆچبەرانی رزگاركراو ناداتهونەری هەڵوێست دوو كۆنسێرتی خۆی دوادەخات

رووداو - ستۆكهۆڵم
حكومەتی سوید داوای سێ وڵاتی گەورەی ئەوروپای رەتكردەوە تا بەشێوەی كاتیی هاوكاری ئەو كۆچبەرانە بكەن كە لە دەریای ناوەڕاست رزگار دەكرێن.

مۆرگان یوهانســۆن، وەزیری كۆچی ســوید رایگەیاندووە كە حكومەتی ســوید هیچ كۆچبەرێكی رزگاركراو لەئاوەكانی دەریای ناوەڕاســت لە خۆ ناگرێت. وەزیری 
كۆچ دەڵێ "بەپێی ئامارەكان لەبارەی یارمەنیدانی كۆچبەران، حكومەتی سوێد دەمێكە ئەركی خۆی بەجێ گەیاندووە. لە پێنج ساڵی رابردوودا بە بەراورد بە وڵاتانی 

دیكە زۆرترین كۆچبەری وەرگرتووە".

رووداو  - سلێمانی
هونەرمەندی لاو هەڵوێست محەممەد، بەهۆی رووداوەكانی رۆژئاوای كوردستان و هێرشەكانی توركیا بۆ سەر رۆژئاوا، دوو كۆنسێرتی خۆی دواخست. 

كۆمپانیای میترۆنۆم پرۆدەكشــن كە بەنیازی رێكخســتنی دوو كۆنســێرت بووە بۆ ئەو هونەرمەندە، راگەیەنراوێكی بڵاوكردووەتەوە كە تێیدا هاتووە: بەهۆی ئەم 
نەهامەتی و بارگرانییەی لەســەر رۆژئاوای كوردســتان هەیە بڕیاریانداوە كۆنســێرتی هونەرمەند هەڵوێســت لە شــارەكانی هەولێر و كەركوك دوابخرێت". بە گوێرەی 

راگەیەنراوەكە لەگەڵ تێپەڕینی بارودۆخەكە كۆنسێرتەكان بە باشترین شێوە دەكرێن. داوا لەو كەسانەش كراوە كە تكتی كۆنسێرتی هەردوو شارەكەیان كڕیوە، دەتوانن 
بچنەوە ناوەندی فرۆشتنی تكتەكان و پارەكانیان وەربگرنەوە.

جانۆ رۆژبەیانی

گفتوگۆیەكی بێسوود لەسەر
كۆمیسیۆنی فیلم لە فێستیڤاڵی سلێمانی

بەنیازی دوو دۆكیۆمێنتاریم لەسەر كورد
میهرداد ئوسكویی، دەرهێنەری ناوداری ئێرانی بۆ )رووداو(: 

پانێڵێكی درێژ لە فێستیڤاڵی ئەمجارەی فیلم 
لە ســلێمانی، دەریخســت چەند كەسێكی كەمی 
لێدەربچــێ، لەوە ناچێ نە پانێلیســتە كوردەكان 
و نە گوێگرەكانیان لە كۆنســێپتی كۆمیســیۆنی 
فیلم تێگەیشــتبن، جگە لــەوەش وادیار بوو هیچ 
شــارەزاییەكیان لەوبارەوە نییە. ئەگەرچی ســێ 
میوانــی ئەوروپی ســەر ســتەیجەكە كە خەڵكی 
كاتالۆنیــا، كۆمــاری چیك و هۆڵەنــدا بوون، بە 
كردەوە كۆمیســەری فیلمی وڵاتــی خۆیان بوون 
و بە روونی باســی كارەكانی خۆیــان كرد، بەڵام 
رەنگە زانیارییەكان لە نــاو وەرگێڕاندا ونبووبن 
نەگەیشــتبنە  و 

پانێلیستەكانی دیكە و زۆربەی گوێگرەكان.
ئەو پانێلیستانەی جێی باسی منن، كۆمیسیۆنی 
 )Film Fondation( فیلمیان لەگەڵ شتێك بەناوی
لێ تێكچووبوو، لە كاتێكدا وشــەیەكی ئاوها، واتە 
)Fondation( هەر نییە و باســكردنی هیچ مانای 
نییــە، مەگەر ئــەوەی مەبەســتیان دەســتەیەكی 
دابینكردنــی پــارە و بودجــە بێ بۆ فیلــم، ئەگەر 
مەبەســتیان ئــەوەش بووبــێ، ئــەوە دیســان ئەو 
دەســتەیە لەگەڵ كۆمیســیۆنی فیلمدا هەمان شت 
نین. كۆمیســیۆنەكانی فیلم پــارە و بودجە دابین 
ناكەن، چونكە ئەو كۆمیســیۆنانە نــە دەزگایەكی 
بۆیــەش  نــە دەزگای خێرخوازیــش،  داراییــن و 
دەستەیەكی دابینكردنی پارە و بودجە نین. ئەگەر 
مەبەســتیان دامەزراوە )Foundation(یش بووبێ، 
ئەوە دیسان مەبەستەكەیان نەپێكاوە، دامەزراوەی 
فیلم ئەركی ئەوەیە فیلمەكان بپارێزێ و نووســینی 
فیلمە كۆنەكان زیندوو بكاتەوە. با بڵێین مەبەستی 
پانێلیســتەكان و هەندێك لە ئامادەبووان پرۆسەی 
بەرهەمهێنان و بەرهەمهێنانی هاوبەش بووبێ. بەڵام 
داوای لێبوردن دەكەم خەڵكینە! كاری كۆمیسیۆنی 
فیلــم ئەوەش نییــە. كاری كۆمیســیۆنی فیلم ئەو 
شتەیە كە سێ میوانە كۆمیسارەكەی فیلم هەوڵیان 
دەدا روونــی بكەنەوە، بێ ئەوەی هیچ ســوودێكی 

هەبێ. 
وەك لە ســاڵی 2005ەوە هەتا ئێســتا چەندین 
گوتوومە،  جار 

كۆمیسیۆنی فیلم دەزگایەكە كارەكەی بریتییە لە: 
یەكــەم: قایلكردنی بەرهەمهێنــەرە بیانییەكانی 
فیلــم بۆ ئــەوەی فیلمەكانیــان لە ناوچــە و وڵاتی 

كۆمیسارەكان وێنە بگرن.
 دووەم: بــوون بە هێڵێكــی پەیوەندی لە نێوان 
بەرهەمهێنــەرە بیانییەكان و حكومــەت و كاركردن 
لەسەر كۆمەڵێك خاڵی هاندەری وەك كەمكردنەوەی 
خەرجییەكان )لەسەر بەرهەمهێنەران( و داشكاندنی 

باج.
 ســێیەم: ئاســانكاری بــۆ بەدەســتهێنانی ئەو 
خزمەتگوزارییانەی بۆ بەرهەمهێنانی فیلم پێویستن و 
دڵنیابوون لەوەی وێنەگرتنی فیلمەكە بە شێوەیەكی 

رەوان و قایلكەرانە بەڕێوەدەچێ.
بــێ ئــەوەی هیــچ ســوودێكی لێبكەوێتــەوە، 
وەزارەتــی  بــە  قەناعــەت  هەوڵمــداوە 

رۆشــنبیری و پەرلەمانی ئێستا و رابردوو بهێنم كە 
كۆمیسیۆنێكی ئاوها دابمەزرێنن. هەر ئەو كەسانەی 
هەتا پارساڵیش بە نەخێر پێشوازییان لەو پڕۆژەیە 
دەكــرد، كاتێك لەســەر پاوەر پۆینت خســتمەڕوو، 
ئێســتا خۆیان بــە خاوەنی ئەو دەستپێشــخەرییە 
دەزانن، دەستپێشــخەرییەك كە بەداخەوە هەر لێی 

تێناگەن، وەك چۆن پانێڵەكەش بەڵگەیە بۆ ئەوە.
كۆمیســیۆنی فیلم، رێكخراوێكی نیمچەحكومیی 
قازانجنەویســتە و زۆربــەی جــاران وەك "كوانگــۆ" 
)Quango( ئامــاژەی پێــدەدرێ كــە كورتكراوەی 
 Quasi( دەستەواژەی )رێكخراوی نیمچە ناحكومی
NGO(یــە. كوانگــۆ رێكخراوێكــە كــە حكومــەت 
پشــتیوانی لێدەكات، بەو مانایەش هەتــا رادەیەك 
لەلایەن حكومەتەوە چاودێری دەكرێ و پشــتگیری 
دارایــی پێشــكەش دەكرێ. بــە دەربڕینێكی دیكە، 
كوانگۆ رێكخراوێكی دوو سەرەیە كە هەندێك توخمی 
رێكخراوێكــی ناحكومی و هەندێــك توخمی دیكەی 

دەستەیەكی كەرتی گشتی تێدایە.
رەنگــە ئــەو كۆمیســیۆنە وەك كەرتی گشــتی 
كۆمەڵێــك خزمەتگوزاریی بەرهەمهێنــان و ئیدارەی 
شــوێنی وێنەگرتــن دابیــن بكات، یــان دابینكردنی 
ئــەو خزمەتگوزارییانــە بخاتــە ئەســتۆی كۆمپانیا 
لۆكاڵییەكان. دابینكارانی خزمەتگوزاریی بەرهەمهێنان 
بەرهەمهێنــەرە  تایبــەت،  كەرتــی  كۆمپانیاكانــی 

لۆكالییەكانی فیلم و هونەرمەندە فریلانسەرەكانن. 
لە وڵاتە پێشــكەوتووەكان ئەو جۆرە كۆمیسیۆن 
یــان كوانگۆیانە رێكخراوی ناحكومیــن. لەو وڵاتانی 
پێشــنەكەوتووش، كۆمیســیۆنی فیلم لە پــاڵ زۆر 
دامەزراوەی كولتووریی دیكە، بەشێكن لە حكومەت.

ئەوەیــە  بــۆ كوردســتان  باشــترین ســیناریۆ 
رێگــەی سیســتەمێكی نێوەنجی بگرێتەبــەر، واتە 

ئۆفیسی ئیداریی كۆمیسیۆن لە ئۆفیسی مەیدانیی 
خزمەتگوزاریی فیلم جیابكاتەوە. كۆمیسیۆن لە یەك 
ئۆفیســدا هەموو ئاســانكارییە دیپلۆماسییەكان بۆ 
فیلمســازە بیانییەكان دەكات )واتە ڤیزا، گومرگ، 
مۆڵەتــەكان، ئاســایش و پاڵنــەرە داراییــەكان(، 
ســەنتەری خزمەتگوزاریــی بەرهەمهێنانی فیلمیش 
كارە مەیدانییــەكان دەكات، واتــە هێنانی پڕۆژەی 
بەرهەمهێنانــی فیلمــە بیانییــەكان بــۆ هەرێــم و 
یارمەتیدانیان لە هەموو هەنگاوەكانیاندا. ئەو جۆرە 
خزمەتگوزارییانــە لــە بەرامبەر پارەدا پێشــكەش 

دەكرێن.
هەر چۆنێك بێ، گرنگە كۆمیسیۆنەكە یان ستافی 
كۆمیســیۆنەكە لەلایەن ئەنجوومەنی نێودەوڵەتیی 
كۆمیسەرەكانی فیلم )AFCI( بڕوانامەیان پێبدرێ. 
بۆ وەرگرتنی ئەو بڕوانامەیە، ئەوانەی بۆ كۆمیسەر 
دانراون، دەبێ هەندێك راهێنان بكەن )كە من خۆم 
دەتوانم ئاسانكارییان بۆ بكەم( و لە تاقیكردنەوەی 

ئۆنلاین دەربچن.
كۆمیســەرەكان  پێویســتە  هەروەهــا 
ســاڵانەی  كۆنفرانســی  بەشــداریی 
كۆمیســەرەكان بكــەن كە بە 
ســینەپۆزیۆم ناســراوە 
ناوەكــەی  و 
كورتكراوەی 

سینەما و سیمپۆزیۆمە. سینەپۆزیۆمی ئەمساڵ لە 
رۆژی 13 بۆ 16ی ئەیلوول لە سان پیتەرزبورگی 
رووســیا بەڕێوەچــوو. بــەو پێیەی رووســیا لە 
كوردستانەوە نزیكە، ئەوە بۆ ئێمە خەسارێكە كە 

ئەو بۆنە گرنگەمان لە كیس چوو.
ســینەپۆزیۆمی ســاڵی داهاتــوو لــە بوفالۆ 
لــە نیویۆرك دەبــێ. هیوادارم ئەوەندە دەســت 
لەســەر دەســت دانەنێیــن و زووتــر خۆمــان 
كۆبكەینەوە، چونكە بۆنەی دیكەی كۆمیســەرە 
نێودەوڵەتییــەكان هەیە كە ئێمــە دەبێ تێیاندا 
بەشــدار بین. ئەو بۆنانە شــوێنی دروستكردنی 
تۆڕە لەلایەن بەرهەمهێنەران و كۆمیســەرەكان و 
لێوانلێوە لە وۆركشۆپ و كۆڕبەند و سیمینار. ئەو 
بۆنانە پلاتفۆرمێكن بۆ كۆمیسەرەكان بۆ ئەوەی 
لای ســتۆدیۆكانی بەرهەمهێنانی فیلم بانگەشــە 
بــۆ ناوچەكانی خۆیــان بكەن و هەلێكیشــە بۆ 
بەرهەمهێنەرەكان تاوەكــو پڕۆژەكانی داهاتووی 

خۆیان رابگەیەنن.
بە كورتییەكەی، مرۆڤ پێش ئەوەی دەســت 
بــۆ هەوڵێك بــەرێ، دەبێ گەیشــتبێتە پێگەی 
كەســێكی تێگەیشتوو لەو شــتە. ئەگەر وەهای 
دەربخەین كە دەزانین، ئەوە وەك ئەوەیە لەسەر 
نووكی پەنجەی پێمان رێبكەین و وەك كەســانی 
بێئەزموونمان بەســەر دێ. بێ بوونی ســتاف و 
كارگێڕیــی گونجــاو، كۆمیســیۆنەكە دەبــێ بە 
هەوڵێكــی كرچوكاڵی دیكە لە نێــو زنجیرەیەك 
هەوڵــی كرچوكاڵ. هۆڵیوود هەر ئێســتا حەزی 
ئــەوەی دەربڕیوە كە بۆ ئاشــنابوون ســەردانی 
هەرێمی كوردستان بكات. شاندێك لە پشكنەرانی 
لۆكەیشن چاوەڕێی بانگهێشتنامەی ئێمەن، بەڵام 
هیچ مانای نییە بانگهێشتیان بكەین پێش ئەوەی 
ئۆفیسی كۆمیسیۆنێكی كارامان دامەزراندبێ كە 
لەلایەن خەڵكانی راهێنراو و كۆمیســەری خاوەن 

بڕوانامەوە ئیدارە بكرێ.
تێبینییەكی ئەرێنیش بڵێم، دڵخۆشم بەوەی 
دەبینم خەڵكی ئێرە بیركردنەوەیان گۆڕاوە و بە 
دڵێكی كراوەوە پێشوازی لە دەستپێشخەرییەكی 
هێندە گرنگ دەكەن. هەســت دەكەم هەوڵەكانم 

خەریكن بەردەگرن.

هۆڵیوود ئامادەیە 
سەردانی
 كوردستان بكات و 
چاوەڕێی بانگهێشتی 
ئێمەیە

هەست دەكەم 
هەوڵەكانم بۆ 
دامەزراندنی 
كۆمسیۆنی فیلم 
بەر دەگرن

تەمەنی 50 ســاڵە و لە ئێــران لەدایكبــووە. بەرهەمهێنــەر و دەرهێنەری 

ســینەمایی و بەڵگەفیلمە. دەرچووی كۆلێژی ســینەما و شــانۆیە لە زانكۆی 

هونەر. سەرەتای كاری هونەریی میهرداد بە شانۆ دەستی پێكردووە. ئەندامی 

كۆمەڵــەی بەڵگەفیلمــی ئەوروپییــە. دامەزرێنەری كۆمەڵــەی كورتەفیلمی 

ئێرانییە. دەســتەی دامەزرێنــەری پەیمانگەی تارانە بۆ هونەر و رۆشــنبیری. 

تاوەكو ئێستا بەشداری لە زیاتر لە 

نێودەوڵەتی  فێســتیڤاڵی   500
وەكــو  میهــرداد  كــردووە. 

دادوەر بەشــداری لە 130  كــردووە.  فێســتیڤاڵدا 

خاوەنــی 120 خەڵاتــی  نێوخۆیی و نێودەوڵەتییە.

بــە  ســەفەری  جانتــای  هەمیشــە 
شــانەوە، لــەم فێســتیڤاڵ بــۆ ئــەو 
فێســتیڤاڵ. ســەرەتای ئــەم مانگە لە 
ژاپۆن لە فێســتیڤاڵێك بوو، نەگەڕایەوە 
بۆ ئێــران و یەكســەر رووی لە شــاری 
ســلێمانی كــرد، بــۆ ئــەوەی وەكــو 
بەشداری  بەڵگەفیلم  بەشی  دادوەری 
نێودەوڵەتیی  فێستیڤاڵی  چوارەمین  لە 
میهرداد  بــكات.  لــە ســلێمانی  فیلم 
نــاوداری  دەرهێنــەری  ئوســكویی 
كــە  ئێرانــی  فیلمــی دۆكیۆمێنتــاری 
دووەم ســاڵە وەكو دادوەر بەشــداری 
لــە فێســتیڤاڵی فیلمــی ســلێمانی 
فێســتیڤاڵەكە  پەســنی  زۆر  دەكات، 
باشــی  گەشــەی  دەڵێــت  و  دەدات 
بوو  سەرســامیش  بینیوە.  بەخۆیــەوە 
بە فیلمە كوردییەكانی فێســتیڤاڵەكە 
و دەڵێــت هەندێــك لــەو فیلمانە زۆر 
لــە فیلمــە بیانییــەكان باشــتر بوون.

رووداو - سلێمانی

نزیكــدا پڕۆژەكــەم دەســتپێبكەم و فیلمــە 
نوێیەكەم لە ئێران دەبێت.

بەڵگەفیلمــە  و  فیلــم  ئاســتی  رووداو: 
كوردییــەكان و دەرهێنەرانــی كــورد چــۆن 

دەبینی؟
میهــرداد: مــن و هاوڕێــی خۆشەویســتم 
بەهمــەن قوبــادی هاوتەمەنیــن و پێكــەوە 
دەستمان بە دروستكردنی فیلم كردووە. ئێستا 
لە ئێران زۆر لە دەرهێنەر و بەرهەمهێنەرانی 
ســینەماكاری كورد هەن كە فیلمی زۆر باش 
بەرهەمدەهێنن و كاریگەریی باشــیان لەسەر 
ســینەمای ئێران هەبــووە، بەدیاریكراوی لە 
بەشــی كورتەفیلم و بەڵگەفیلــم. لێرەش لە 
فێستیڤاڵی فیلمی سلێمانی، فیلمی زۆر باشی 
كوردی بەشــدارییان كردبوو. من باوەڕم وایە 
هەندێجــار فیلمە ناوخۆییــە كوردییەكان لە 
بیانییەكان بەهێزتر بــوون. بەرهەمهێنەرانی 
كورد كەسانی بە‌هێز و شارەزان و بابەتی زۆر 
جوان و كاریگەر دەستنیشان دەكەن. ئەوان 
نەهامەتیی زۆریان بینیوە و هیوادارم بتوانن 
ئەو ســەختی و نەهامەتییەی كە بەسەریاندا 

هاتووە لە فیلمەكانیاندا رەنگ بدەنەوە.
رووداو: تاوەكو ئێســتا لەسەر كورد هیچ 

بەڵگەفیلمێكت بەرهەمهێناوە؟
میهرداد: ســەبارەت بە كورد دوو بیرۆكەم 
هەیــە كــە یەكێكیــان تایبەتــە بــە كۆچی 

رووداو - سلێمانی

رووداو: ماوەی دوو ساڵە سەردانی شاری 
ســلێمانی دەكەی و بەشداری لە فێستیڤاڵی 
نێودەوڵەتیــی فیلــم دەكــەی، ئاســتی ئەم 

فێستیڤاڵە چۆن دەبینی؟
میهرداد: زۆر خۆشــحاڵ و شــادومانم كە 
بۆ دووەمینجار لە فێستیڤاڵی نێودەوڵەتیی 
فیلمــی ســلێمانیم، پێمواییــە فێســتیڤاڵی 
نێودەوڵەتیــی فیلمی ســلێمانی یەكێكە لە 
جوانترین و سەرنجڕاكێشترین فێستیڤاڵەكانی 

ناوچەكە.
رووداو: پێموایە راستەوخۆ لە فێستیڤاڵی 
ژاپۆنەوە بەرەو فێستیڤاڵی سلێمانی هاتووی؟
میهرداد: بەڵێ، فیلمەكەی پێشــووترم لە 
شارە جیاجیاكانی ژاپۆن نمایش دەكرا و هەر 
لــەوێ بە هاوڕێ و دۆســتانم گوت كە دەچم 
بۆ فێستیڤاڵی نێودەوڵەتیی فیلمی سلێمانی 
و وەك دادوەری فیلمــە بەڵگەنامەییــەكان 

بەشداری دەكەم.
رووداو: فیلمە دۆكیۆمێنتارییەكانت زیاتر 
لە نێو ئێــران بەرهەمدێنی یان لە دەرەوەی 

ئێران؟
میهرداد: تاوەكو ئێستا زۆرترین فیلمەكانم 
لە ئێران بەرهەمهێنــاون. هەروەها بەرنامەم 
هەیە لە سوێد، بەریتانیا، ئیتاڵیا، سلێمانی 
كار بكەم و ئومێدەوارم بتوانم لە ئایندەیەكی 

زۆرەملێــی نەتــەوەی كــورد لە ســەردەمی 
دەسەڵاتی بەعسدا. دووەمیان ئەوەیە كە زۆر 
حەز دەكەم لە كەمپی عەربەت ســەبارەت بە 
ژنانی نێو كەمپەكە فیلمێك دروســت بكەم. 
ئــەو دوو بیرۆكەیەم هەیە و هیوادارم رۆژێك 

بتوانم شتێكیان لەبارەوە بكەم.
رووداو: ئەدای فێســتیڤاڵی نێودەوڵەتیی 
فیلمی ســلێمانی بەراورد لەگەڵ فێســتیڤاڵە 

جیهانییەكان چۆن بوو؟
ئــەم  پێموایــە گەشــەكردنی  میهــرداد: 
فێســتیڤاڵە لەو چوار ســاڵەی رابردوودا، بە 
گشــتی زۆر بــاش بــووە، پانێڵــی زۆر باش 
رێكخران، هیوادارم لە بواری كاری هاوبەشی 
سینەمایی هەنگاو بەرەو پێشەوە بنرێت. من 

لە زیاتر لە 500 فێستیڤاڵی
جیهانی بەشداریم كردووە. كەسانی 
زۆر بەناوبانگ و شــارەزا هاتبوون بۆ 

فێستیڤاڵەكەی ســلێمانی، چ لە ئێران 
یان وڵاتانی ئاســیا و ئەوروپــا. لەو باوەڕدام 
ئەم ناوچەیە توانایەكی زۆری لەخۆگرتووە و 
دەكرێت لەڕووی سینەماوە پەیامی سیاسی، 
كولتــووری و مێژوویی رەوانــەی ناوچەكە و 
جیهان بكەن. پێشــموایە سینەما دەتوانێت 
ببێتە ئامرازێك بۆ بەستنەوەی كوردستان بە 

جیهانەوە.

فێستیڤاڵی 
نێودەوڵەتیی 

فیلمی سلێمانی 
یەكێكە لە 

سەرنجڕاكێشترین 
فێستیڤاڵەكانی 

ناوچەكە

دەرهێنەرانی 
كورد لە ئێران 

فیلمی زۆر باشیان 
بەرهەمهێناوە

فێستیڤاڵی 
نێودەوڵەتیی 

فیلمی سلێمانی 
گەشەی باشی 

كردووە

دەرهێنەرانی كورد 
كاریگەری زۆریان 
لەسەر سینەمای 

ئێران هەبووە

مهرداد ئوسكویی كێیە؟

)AFP :فۆتۆ( 

رووداو - هەولێر

لە چەند رۆژی رابردوودا، لە ئۆرشــەلیمەوە هەتا 
دەگاتــە پایتەختــی وڵاتانــی ئەوروپــی و ئەمریكا، 
هەزاران كورد و غەیرە كورد بۆ دژایەتیی هێرشەكانی 
توركیا بۆ ســەر رۆژئاڤای كوردســتان رژانە ســەر 
شەقام و داوایان لە كۆمەڵگای نێودەوڵەتی كرد ئەو 

هێرشە بوەستێنن.
لاڤە و میدیا ئیبراهیم ماوەی حەوت ســاڵ دەبێ 
قامیلشۆیان جێهێشتووە و لە شاری كۆڵۆمبۆس لە 
ویلایەتــی ئۆهایــۆی ئەمریكا نیشــتەجێن. ئەو دوو 
خوشــكە شــەوی هەینیی رابردوو رێگەی هەشــت 
سەعاتیان بڕی، بۆ ئەوەی لە خۆپیشاندانەكەی رۆژی 
شەممەی كوردان لەبەردەم كۆشكی سپی ئامادە بن 
كە بۆ دژایەتیی هێرشەكانی توركیا بۆ سەر رۆژئاڤای 
كوردستان رێكخرا و تێیدا خۆپیشاندەران دروشمی 

"كورد بپارێزن"یان گوتەوە.
ئــەو جووتە خوشــكە بێ ئــەوەی هیچیــان لە 
دەســت بێ، لە شاشــەی تەلەڤزیۆنــەوە دەیانبینی 
چۆن فڕۆكەی توركیا دراوسێكانی جارانیان دەكاتە 
ئامانج، لەكاتێكدا باپیرە 70 ساڵانەكەیان ناچار بووە 
بەهۆی تۆپباران و بۆردومانەوە ناوچەكە جێبهێڵێ. 
لاڤــە، تەمەن 24 ســاڵ، بە ئاژانســی )رۆیتەرز(ی 
بەریتانــی دەڵــێ: "ترەمپ یارمەتیدەر بــوو لەوەی 
توركیــا ئێمە بكوژێ. ئــەو دەیگوت من لە نزیكەوە 
ســەیری بارودۆخەكــە دەكەم، بەڵام هەر بەڕاســت 
ترەمپ سەیری چی دەكات؟ ئێمە هەموو شتێكمان 

بۆ ئەمریكا كرد، بەڵام ترەمپ لێگەڕا ئێمە بمرین".
یەكشــەممەی هەفتەی رابــردوو، دۆناڵد ترەمپ، 
ســەرۆكی ئەمریــكا و رەجــەب تەیــب ئەردۆغــان، 
ســەرۆككۆماری توركیا بە تەلەفۆن قسەیان كرد و 
رۆژی دواتــر ئیدارەی كۆشــكی ســپی رایگەیاند كە 
توركیا بەنیازی هێرشە بۆ سەر ناوچەكانی باكووری 
ســووریا. ئیــدارەی ئەمریكــی دەڵێت كــە ترەمپ 
پشتگیری لە ئۆپەراســیۆنەكەی توركیا نەكردووە، 
بــەڵام رەخنەگران پێیانوایە هەر ئەوەی كە ئەمریكا 
ئەو ناوچانەی چۆڵ كرد، بەمانای هەڵكردنی گڵۆپی 

سەوز بوو بۆ هێرشی توركیا. 
ژمارەیەكــی زۆر لە كــوردی پارچەكانی دیكەش 
بەشداری خۆپیشــاندانەكەی بەردەم كۆشكی سپی 
بوون. پاڤڵ خۆشناو، تەمەن 22 ساڵ و دانیشتووی 
هەریسن بێرگ لە ویلایەتی ڤێرجینیا یەكێكە لەوان، 
كە باوك و دایكی پێش لەدایكبوونی ئەو، باشووری 
كوردســتانیان بەرەو ئەمریكا جێهێشتووە. پاڤڵ بە 
ئاژانسە بەریتانییەكە دەڵێ: "لەمەودوا ئیدی كێ بڕوا 
بە ئەمریكا دەكات؟ ئێوە دۆســتایەتی خەڵكێكتان 
دۆڕانــد كــە لە مەیدانی جەنگ شــەڕی داعشــی بۆ 

كردن".
لە پێنج ســاڵی شەڕی داعشدا، دەیان شەڕڤانی 
بیانــی روویان لــە ریزەكانی )یەپەگــە( كردبوو بۆ 
ئەوەی بەشــداری لە هەڵمەتــی بەرەنگاربوونەوەی 

داعشدا بكەن.

شــلێر عەلی كــە ماوەی ســێ ســاڵە رۆژئاڤای 
كوردســتانی جێهێشــتووە و لــە شــاری وینیپێگ 
لــە ویلایەتی مانیتۆبا لــە كەنەدا گیرســاونەتەوە، 
هەســت بە بەختەوەری دەكات كە دوو كچەكەی لە 
ئاگربارانــی فڕۆكە و تۆپخانەی توركیا دوورن، بەڵام 
دڵی لای خوشكەزا تەمەن شەش ساڵانەكەیەتی كە 
هەفتەی رابردوو ناچاربوون لەترسی هێرشی توركیا 

ناوچەكەی خۆیان جێبهێڵن.
شلێر كە لە خۆپیشاندانێكی بەردەم ئەنجوومەنی 
)CBC( ویلایەتی مەنیتۆبا بەشدار بوو، بە كەناڵی
ی كەنــەدی دەڵــێ "منداڵەكانی من ســەقفێكیان 
بەســەرەوەیە و پارێزراون، بەڵام نازی خوشــكەزام 
لەنــاو بۆردوماندا دەژی، دەترســێ و نازانێ ئەگەر 
خــەو بیباتەوە، بەیانی چاوی بە دونیا دەكەوێتەوە 

یان نا. كوا مافەكانی مرۆڤ!".
رۆژی چوارشەممە، كریستیان فریلەند، وەزیری 
كاروباری دەرەوەی كەنــەدا، لە زنجیرەیەك تویتدا 
"ئیدانە"ی هێرشەكانی توركیای كرد. عومران زۆراب، 
یەكێك لە رێكخەرانی خۆپیشاندانەكە پێزانینی هەیە 
كە "كەنەدا ئیدانەی هێرشەكەی كردووە"، بەڵام داوا 
دەكات حكومەتی كەنەدا شــتێك بكات بۆ راگرتنی 

ئەو هێرشە.
ســەرەتای ئــەم هەفتەیــە دەیان هــەزار كەس 
رژانــە ســەر شــەقامەكانی پاریــس. رێكخەرانــی 
خۆپیشــاندانەكە بــە ئاژانســی فرانس پرێســیان 
راگەیانــدووە كــە زیاتــر لــە 20 هــەزار كــەس لە 
بــوون.  بەشــدار  پاریســدا  خۆپیشــاندانەكەی 
خۆپیشاندەرانی پاریس رووی رەخنەیان لە وڵاتانی 
ئەوروپاش بوو، ئەوان بە دروشــمی "توركیا هێرش 
دەكات و ئەوروپا سەیر دەكات" ناڕەزایی خۆیان لەو 
كاردانەوەیــە دەبڕی كە وڵاتانی ئەوروپا لە هەمبەر 
ئەو هێرشــە دەریانبڕی لە كاتێكدا سیاســەتكار و 
پەرلەمانتارە چەپ و ســەوزەكانی فەرەنســاش لە 

خۆپیشاندانەكەدا بەشدار بوون.
 لە شــارەكانی دیكەی فەرەنساش خۆپیشاندان 
هەبوون، لەوانەش مارســیلیا، ستراسبورگ، بۆردۆ، 

لیل و گرێنۆبڵ. 
رۆژی شەممە زیاتر لە 10 هەزار كەس لە شاری 
كۆڵن لە ئەڵمانیا رژانە سەر شەقامەكان. لە شاری 
بوداپێســتی پایتەختی هەنگاریاش ســەدان كەس 
دروشمی "ترەمپ/ئۆربان/ئەردۆغانی دیكتاتۆر"یان 
گوتەوە. ڤیكتۆر ئۆربان سەرۆكوەزیرانی راستڕەوی 
هەنگاریایــە كە پەیوەندیی نزیكی لەگەڵ ئەردۆغان 

و ترەمپدا هەیە.
بەگوێرەی راپۆرتەكەی )AFP( سەدان كەس لە 
نیكۆســیای پایتەختی قوبــرس و هەزاران كەس لە 
ڤیەننای پایتەختی نەمسا خۆپیشاندانیان كردووە. 
پۆلیسی ئەسیناش بە راپۆرتەكەی راگەیاندووە كە 
نزیكەی 1800 كەس هەوڵیان داوە هەڵكوتنە سەر 
باڵیۆزخانەی توركیا لە ئەسینا. 5000 خۆپیشاندەر 
لە ستۆكهۆڵم لەبەردەم پەرلەمانی سوید كۆبوونەوە، 
خۆپیشــاندانی هاوشێوەش لە شــارەكانی زوریخ، 

لاهای، وارشۆ و بروكسلیش بەڕێوەچوون.
هــەر رۆژی شــەممە، 100 چالاكڤانــی جوو لە 
نزیك ئۆفیسی سەرۆكوەزیرانی ئیسرائیل لە مەیدانی 
پاریس لە ئۆرشەلیم كۆبوونەوە و دروشمی "جارێكی 
دی هەرگیز"یان بەرزكردەوە. رۆنی لێسەر، رێكخەری 
گردبوونەوەكە، بە ماڵپەڕی )ئینت(ی ئیســرائیلی 
راگەیانــدووە "وەك جوویەك، ناتوانم ســەیری ئەو 

رووداوانە بكەم و بێدەنگ بم".
رۆژی پێنجشەممەی رابردوو، بنیامین نتانیاهو، 
سەرۆك وەزیرانی ئیســرائیل، ئیدانەی هێرشەكەی 
توركیــای كرد و بە "پاكتاوی نــەژادی" ناوی برد و 
رایگەیاند كە ئیسرائیل هاریكاریی مرۆیی پێشكەشی 

كورد دەكات.
تەهیلە فریدمەن، یەكێك لە خۆپیشــاندەران بە 
)ئینت(ی ئیســرائیلی دەڵێ: "من نەوەی سێیەمی 
رزگاربووانــی هۆلۆكۆســتم، ئێمــە هەمــوو كات لە 
خۆمان دەپرســین بۆچی ئــەوكات جیهان بێدەنگ 
بوو. ئێســتا ئێمە بەشــێكین لە جیهان و هەر هیچ 
نەبــێ ئەوەندەمان لەدەســت دێ بێدەنگ نەبین و 

هاوسۆزیی خۆمان پیشان بدەین". 

كوردی تاراوگە بۆ 
دەڕژێنە  رۆژئاڤــا 

سەر شەقام

دژی ترەمپ و ئەوروپا دروشم دەڵێنەوە

 زیاتر لە 20 هەزار كەس لە خۆپیشاندانەكەی پاریس بەشدار بوون

 ساڵانە تەنیا لە هەرێمێكی سوێد بە تێكڕا 25 كچی منداڵكار بەزۆر بەشوو دەدرێن

ئەمریكییەكان بێزیان لە بڕیارەكەی ترەمپ دەبێتەوە

جۆشــوا بەیڵی، تەمەن 31 ســاڵ و خەڵكی باڵتیمۆر لە مێریلەند، پێش 
2017 هیچــكات نەچووبــووە دەرەوەی ئەمریــكا، بەڵام ئەو ســاڵە چووە 
ســووریا و ماوەی 10 مانــگ لەگەڵ هێزەكانی یەپەگە بــوو، كە بە گوتەی 
خۆی "هەڵگری زۆر بەهان لەوانەی خەڵكی ئەمریكا پشتگیرییان لێدەكات". 
هەر بۆیــەش بڕیارەكەی ترەمپ شــۆكی كردووە و "بێــز"ی لە بڕیارەكە 
دەبێتەوە. بەیڵی دەڵــێ "ئەوەندەم هاوڕێ لەدەســتداوە كە نەمتوانی 
نەیەمە شوێنی خۆپیشــاندانەكان". جوشوا یەكێك بوو لەو ئەمریكییانەی 

بەشدارییان لە خۆپیشاندانەكەی بەردەم كۆشكی سپی كرد.

رووداو - ستۆكهۆڵم 

سیزان، دوو ساڵ لەمەوبەر لەگەڵ خێزانەكەی 
گەڕایــەوە كوردســتان، بەڵام ســەفەرەكەی بۆ 
كوردستان كێشەی بەدواوە بوو، ئەو كە ئێستا 
لە سوێد لە خێزانەكەی جیاكراوەتەوە، دەڵێت لە 
كوردستان "بە زۆر" بەشوودراوە، بەڵام خزمێكی 

ئەوە رەتدەكاتەوە كە بەزۆر بەشوودرابێ.
ســیزان، ناوی خــوازراوی كچێكــی كوردی 
نیشــتەجێی ســوێدە، ئەو نیگەرانــە لەوەی لە 
خێزانەكەی دابڕاوە، بەڵام دەڵێت لە كێشەیەكی 

گەورە رزگاری بووە.
ســەرەڕای رێگرییەكانی حكومەتی ســوێد، 
بــەڵام دیــاردەی بــەزۆر بەشــوودان لــە نێــو 

تاراوگەنشینان دوایی نەهاتووە.
سیزان دەڵێت: "دوو ساڵ لەمەوبەر، تەمەنم 
16 ســاڵان بــوو كــە گەڕاینەوە كوردســتان و 
درام بــە ئامۆزایەكــی باوكــم، ئــەوكات قبوڵم 
كرد، تەنیا لەلای مەلا مارەیان كردم، بەڵام كە 
رەتمكردەوە، هەڕەشــەیان لێكردم. ئەمساڵیش 
بــە زۆر هێنامیانــەوە كوردســتان و لــە دادگا 
مارەیان كردم. لە دادگا بە زۆر درۆیان پێكردم 
كە بڵێم بە خواســتی خۆم شــووم كــردووە و 

هێشتا لەلای مەلا مارە نەكراوم". 
گوتیشی: "من هەمیشە دژی ئەوە بووم شوو 

بە خزم بكەم".
بەڵام بە گوتەی كەســێكی نزیك لە باوكی، 
چیرۆكەكە بە جۆرێكی دیكەیە. بورهان مەسیفی 
كە مامی كوڕەكەیە، دەڵێت "ئەو كچە ســەرەتا 
رازی بــووە، بەڵام دواتر پەشــیمان بووەتەوە، 
ئێســتاش داوای لێكراوە ماوەیــەك لەگەڵ ئەو 
كــوڕە بێ لە ســوێد، دواتر لێــی جیاببێتەوە، 
ئەمەش بۆ ئەوەی ئایندەی ئەو كوڕە نەفەوتێ".
ســیزان كــە وڵاتینامــەی ســوێدی هەیــە، 
زیاتری لەبارەی چیرۆكەكەی بۆ مامۆســتاكەی 
گێڕاوەتــەوە و گوتوویەتــی: "ئامانجیــان لــە 
بەشوودانی من ئەوە بوو ئەو كوڕە بهێنمە سوێد 

و لێرە بەهۆی منەوە ئیقامە وەربگرێ".
سیزان ئێستا لە شێڵتەرێكی سوێد پارێزراوە 
و دوای ئــەوەی لەگــەڵ دەســتپێكی خوێندنی 
ئەمساڵ چیرۆكەكەی لای مامۆستایەكی ئاشكرا 
دەكات، حكومــەت لــە دۆســیەكە دەكۆڵێتەوە 

مامەڵــەی  دەچــن.  ســیزانەوە  بەهانــای  و 
هاوژینەكەشــی لــە دەزگای كــۆچ رادەگیرێ و 

ناتوانێت بێتە سوێد.
هەموو هاوینێك چیرۆكی وەك ئەوەی سیزان 

لە میدیاكانی سویددا دەبنە رۆژەڤ.   
كۆتایــی مانگی رابردووش، دایك و باوكێكی 
رفاندنــی  تۆمەتــی هەوڵــی  بــە  رۆژهەڵاتــی 
منداڵەكانیــان دادگایــی كــران و تا ئێســتاش 

دۆسیەكەیان لە دادگایە.
ئــەو بــاوك و دایكە كــە لە تاراوگەنشــینە 
دێرینەكانی سوێد بوون، ویستوویانە لە رێگەی 
ســوێدەوە  یۆتۆبــۆری  شــاری  فڕۆكەخانــەی 
بچنــە وڵاتێكــی رۆژهەڵاتــی ناویــن. پۆلیس و 
دامــەزراوە كۆمەڵایەتییــەكان گومان دەكەن بۆ 
بەشــوودانی منداڵ، یان شــاردنەوەیان بووە لە 

ســوێد. دادگاییەكــە بەردەوامە، بــەڵام بەپێی 
زانیارییەكانــی )رووداو( یەكێك لە ســزاكانیان 
بێبەشــكردنیان دەبــێ لــە خاوەندارێتیكردنی 

منداڵەكانیان.
)دامــەزراوەی  راپۆرتەكانــی  بەگوێــرەی 
نامــووس(،  پاســاوی  بــە  توندوتیــژی  دژی 
لەگەڵ دەســتپێكردنەوەی خوێندنی ئەمساڵی 
قوتابخانەكانی ســوێد، 44 مێردمنداڵ، لانیكەم 
بــە زۆر براونەتــەوە بۆ وڵاتی خۆیــان. گومان 
دەكرێ بەشــێك لەوانــە بەزۆر بەشــوو درابن. 
لەنێو ئەوانەدا كوردیش هەن كە سیزان یەكێكە 

لەوانە. 
 ،Sydsveniske بەپێی راپۆرتێكی رۆژنامەی
لە قوتابخانەكانی هەرێمی سكۆنە كە زۆرینەی 
بیانینشــینن، ساڵانە زیاتر لە 25 منداڵ بە زۆر 

بەشوو دەدرێن.
هێمن ساڵح، پارێزەر و چالاكڤانی مافەكانی 
مرۆڤ لە هەولێر دەڵێت: "هاوین نییە كێشــەی 
لەم شــێوەیە لــە دادگاكانی كوردســتان بەڕێ 
نەكەیــن. لە دادگاكانی كوردســتان ئەســتەمە 
منــداڵ مــارە بكرێن، بەڵام لــە دەرەوەی دادگا 
رێكیدەخــەن و دواتــر بــە حیلەی شــەرعی و 
هەندێكجــار لە رێگەی وەكالەت، یان لە رێگەی 
دادگاكانی ناوچە كێشە لەسەرەكان، گرێبەستی 

هاوسەرگیری دەكەن".
ئەو پارێزەرە چەند دۆسیەیەكی وەك ئەوەی 
ســیزان شــك دەبــات و دەڵێت: "بەشــێكیان 
تەنیــا لای مەلا مارەی دەكــەن و دەیانبەنەوە. 
دوای چەنــد ســاڵێك دێــن و وەك موعامەلــە 
موتەئەخیرە، دووبارە دۆســیەی بۆ دەكەنەوە، 
شــایەت دێنــن و مارەی دەكەن و گرێبەســتی 
بۆ دەكەن، ئیدی دەســت بــە مامەڵەی بردنی 

هاوسەر بۆ دەرەوە دەكەن". 
 بەڵام هێنانەوەی منداڵ لە هاوین و پشووی 
ســاڵانە هەر بەتەنیا بۆ بەشوودان نییە. سوها 
ســەمەد كە كــوردە و لە ســوێد لەدایك بووە، 
كێشــەی ئــەوەی هەیە دایــك و باوكی ناهێڵن 

لەگــەڵ هاوڕێكانی گەشــتی هاوینــە بكات. لە 
كاتێكدا ئەو تەمەنی 18 ساڵیشی تەواو كردووە. 
ســوها بــە مێدیایەكــی ناوخۆیی ســوێدی 
گوتبــوو: "تەنیــا لەبەر ئــەوەی لــە دەرەوەی 
خێزانەكەم و لەگەڵ هاوڕێكانم گەشــت نەكەم، 
بەزۆر دەمبەنەوە بۆ كوردســتان، من چی بكەم 
40 رۆژ لەنێو خزم و كەســوكار، تەنیا دوو رۆژ 

بۆ ئەوان بەسە".

بەپێی گوتەی كۆمەڵناســێك، كێشەی وەك 
ئــەوەی ســوها زۆرە و خێزانــەكان لە خۆیانی 
دەكەنــە بــەڵا. ئومێــد باخــەوان كۆمەڵناس و 
شارەزا لە پرسە یاساییەكان دەڵێت: "زۆر منداڵ 
و هەرزەكار و تازە پێگەیشتوو لە نێوان ئازادی 
و ژیــان لەنێو هاوڕێكان لەلایــەك و كولتوور و 
نەریــت و خــزم و خزمكاری كێشــەیان هەیە". 
دەشــڵێت: "گەنجــەكان حەز دەكــەن هاوینان 

بڕۆنــە نێو هاوڕێكانیان و گەشــتی درێژ لەگەڵ 
ئەوان بكەن، دایك و باوكیش حەزێكی دیكەیان 

هەیە و دەیانبەنەوە بۆ زێدی خۆیان".
بــە گوتــەی باخــەوان، ئەوە هــەر بە تەنیا 
لەنێو كــوردی تاراوگــە نییە، بەڵكــو زۆربەی 
كۆمەڵگە رۆژهەڵاتییەكان ئەم كێشەیەیان هەیە 
و مەســەلەكەش تەنیا بەزۆر بەشوودانی كچان 

نییە.

هەندێكیان بە زۆر بەشوودراون

منداڵانی تاراوگە بە زۆر دەگەڕێنرێنەوە زێدی خۆیان

دامەزراوەیەكی سوێدی:

ئەم هاوینە 44 
منداڵ بە زۆر 
بردراونەتەوە 
وڵاتەكانیان



12
ژمارە ) 574 ( - دووشەممە  2019/10/14

كچێك بە تاپڕی باوكی، خۆی دەكوژێتژنان
رووداو - هەولێر

شەوی 2019/10/10 لە تەقتەق كچێكی تەمەن 18 ساڵ بە تاپڕەكەی باوكی، خۆی كوشت. كەسوكارەكەشی دەڵێن نازانن بۆچی خۆی كوشتووە
عەلی عەبدوڵڵا، بەڕێوەبەری پۆلیســی كۆیە بە )رووداو(ی راگەیاند: "كچێكی 18 ســاڵان بەناوی )م.ی( كە قوتابیی پۆلی 12ی ئامادەیی بوو لە تەقتەقی ســەر بە 

شارۆچكەی كۆیە، بە چەكێكی جۆری )تاپڕ( كە هی باوكی بووە كۆتایی بە ژیانی خۆی هێناوە". بەڕێوەبەری پۆلیسی كۆیە گوتیشی: "بەپێی قسەی كەسوكاری كچەكە، 
ئەوان ئاگاداری رووداوەكە نەبوون و نازانن هۆكاری خۆكوشتنی چی بووە، بەڵام پۆلیسی كۆیە پەراوی لێكۆڵینەوەی بۆ رووداوەكە كردووەتەوە و تەرمی كچەكەش بردراوە بۆ 

پزیشكی دادی كۆیە".

)BBC :فۆتۆ( 

كچێكی 14 ساڵان خۆی دەخنكێنێ
تریسكە شێرزاد 
رووداو - هەولێر

نانــی ئێــوارە لەگــەڵ دایــك و براكــەی 
دەخــوات، ســفرە كۆدەكرێتــەوە. ئیمان بە 
بێدەنگــی دەچێتــە ژوورەكــەی و بە پەتێك 
خۆی هەڵدەواســێ و كۆتایی بە ژیانی خۆی 

دێنێ.
شــەوی  خولەكــی  8:30ی  ســەعات 
ســاڵ   14 تەمــەن  كچێكــی   2019/10/4
بەناوی )ئیمان،ع( دانیشتووی شاری كۆیە، 

بە پەت خۆی هەڵواسی و خۆی خنكاند.
عەمیــد عەلــی عەبدوڵــا، بەڕێوەبــەری 
پۆلیسی كۆیە بە )رووداو(ی گوت: "پۆلیس 
لەلایەن برای كچەكەوە لە رووداوەكە ئاگادار 
كرایەوە، دەســتبەجێ مەفرەزەیەكی پۆلیس 
چوونە شــوێنی ئەو ماڵە و تەرمەكەیان برد 

بۆ نەخۆشخانە".
پۆلیس ئیفادەی لە دایك و باوكی كچەكە 

وەرگرتــووە، باوكی كچەكــە دەڵێت لە كاتی 
رووداوەكە لە دەوام بووە، بۆیە هیچ لە بارەی 
خۆخنكاندنــی كچەكــەی نازانێ. دایكیشــی 
گوتوویەتی لەگــەڵ كچەكەی ئێوارە پێكەوە 
نانیــان خواردووە، دواتــر كچەكەی چووەتە 
ژوورەكەی خۆی. دوای سەعاتێك زۆر بانگی 
كچەكــەی كــردووە و وەڵامــی نەداوەتــەوە، 
كاتێك چووەتە ژوورەكەی، بینیویەتی خۆی 

هەڵواسیوە.
لە ماوەی ســاڵێكدا ئــەوە دووەمین كچی 
ئــەو خێزانەیە خــۆی دەخنكێنــێ، دایكیان 
دەڵێــت: "نازانــم كچەكانــم بۆچــی خۆیــان 

خنكاند".
)س.د( كە كەسێكی نزیكی ماڵی ئیمانە، 
بە)رووداو( ی گوت: "ســاڵێك بەر لە ئێستا 
خوشكێكی ئیمان كە لە ئیمان گەورەتر بوو، 
بــە پــەت خۆی هەڵواســی، هەتا ئێســتاش 

نازانین بۆچی خۆی خنكاند".
هێشــتا پرســە لە ماڵی ئیمــان نەبڕابوو، 

پرسەی ئیمانیشی هاتە سەر، ئیمانیش وەكو 
ئایندەی خوشــكی لــە ماڵەوە بە پەت خۆی 
هەڵواســی و گرێیەكــی دیكەی لــە دەروونی 
دەڵێــت:  )س(  جێهێشــت.  خێزانەكەیــدا 
"ئێستاشــی لەگەڵ بێ خێزانی ئایندە نازانن 

ئایندە بۆچی خۆی خنكاند".
نــازی  زۆر  خێزانەكــەی  ئاینــدە،  دوای 
ئیمانیــان هەڵدەگــرت، چونكــە ئیدی ئیمان 
بووبــوو بە كچە تاقانەكەی ماڵ، قەت دڵیان 
نەدەشكاند. )س( دەڵێت: "ئیمان بەردەوام 
باســی ئایندەی خوشــكی دەكرد و دەیگوت 

زۆر بیری خوشكەكەم دەكەم".
ئیمان خوێندكاری پۆلی هەشتی بنەڕەتی 
بــوو، بە پــەرۆش بوو بۆ ئــەوەی قوتابخانە 
بێتــەوە و دەســت بە خوێندنی ســاڵی نوێ 

بكات، بەڵام ساڵەكەی تەواو نەكرد.
)س( دەڵێت: "ئەو شــەوەی ئیمان خۆی 
خنكانــد، باوكــی كــە كارمەنــدی بەرگریی 
شارســتانییە لە دەوام بــووە، ئیمان لەگەڵ 

براكانی و دایكی لە ماڵ بووە، نانی ئێوارەی 
لەگــەڵ دایكــی و براكەی خــواردووە، دوای 
ئــەوە بە دایكــی گوتووە خوێندنــم هەیە و 

دەچم بۆ ژوورەكەم دەخوێنم".
دایكــی وادەزانــێ كچەكەی لــە ژوورەوە 
دەخوێنــێ، بــەڵام كاتێك بانگــی دەكات و 
گوێــی لە وەڵام نابــێ، دەچێتە ژوورەكەی و 
دەبینێ كچەكەی بە پەت خۆی هەڵواسیوە. 
كاتێــك دایكی ئــەو دیمەنە دەبینــێ، هاوار 
دەكات و كوڕەكــەی بــە دەم هاوارەكــەوە 
دەچــێ، ئــەوان بەپەلــە ئیمان لــە پەتەكە 
دەكەنــەوە و پۆلیــس و باوكی لە رووداوەكە 

ئاگادار دەكەنەوە.
)س( دەڵێــت: "پێدەچــێ خۆخنكاندنی 
ئاینــدە زۆر كاری لە ئیمــان كردبێ، چونكە 
دوای ئــەو رووداوە، وەكــو جــاران نەمابوو، 
زۆر بە كەمی تێكەڵی خەڵك دەبوو، زۆربەی 
كاتەكانــی لە ماڵەوە بەســەر دەبرد. ئەگەر 
كێشەیەكیشــی هەبووبــێ بــۆ كەســی باس 

نەكردووە".
رائید دانا حاجی، بەرپرســی نووسینگەی 
دژی  توندوتیژیــی  بەرەنگاربوونــەوەی 
ئافرەتــان لــە شــاری كۆیــە بــە )رووداو(
ی گوت: "لەســەرەتای ئەمســاڵەوە تاوەكو 
4ی ئــەم مانگــە، ئــەوە دووەمیــن حاڵەتی 
خۆخنكاندنــی ئافرەتانە لە ســنوورەكەمان. 

ئەوەی یەكەمیان لە مانگی شوبات بوو". 
گوتیشــی: "بەداخــەوە ئێســتا زۆربــەی 
ئــەو ئافرەتانەی كێشــەیان هەیە، لە جیاتی 
پەنابردن بۆ پۆلیــس، پەنا بۆ خۆلەناوبردن 
دەبــەن. لە كاتێكدا رەنگە كێشــەكەیان زۆر 
گەورە نەبێ و بە ئاســانی چارەسەر بكرێ". 
بۆیە ئامۆژگاری ئافرەتانی كێشــەدار دەكات 
كاتێــك كێشــەیەكیان هەبــوو، زوو پۆلیس 
یان بەڕێوەبەراتییەكانــی بەرەنگاربوونەوەی 
توندوتیژیی دژی ئافرەتان ئاگادار بكەنەوە.

"زەواجی موتعە"..
هاوسەرگیریی سێبەر لە عێراق

مەلاكانی بەغدا هاوسەرگیری بۆ كچانی تەمەن 9 ساڵانیش رێكدەخەن

رووداو - هەولێر

روســول لەبیری نەماوە تائێســتا چەند جار بە 
مێــرد دراوە و دوایین هاوسەرگیریشــی تەنیا ســێ 
كاژێری خایاندبوو. نەهامەتیی ئەو ئافرەتە عێراقییە 
چیرۆكی هاوبەشــی چەندین ئافرەتە كە قسەیان بۆ 
تۆڕی میدیایی )بی بی سی(ی بەریتانی كردووە. لەو 
راپۆرتەدا جیهانێكی شاراوە لە بەكارهێنانی كچانی 
منداڵكار و ئافرەتانی گەنج بەناوی "هاوســەرگیریی 

چێژ" لە عێراق ئاشكرا دەبێت.
سەردەمانێك روسول پێی سەیر بوو كە دەیبینی 
كچ و ژنی گەنج بە جلی تەسك و كۆڵێك میكیاجەوە 
لەگــەڵ پیاوانی بە تەمەن دەڕۆیشــتن. وەك خۆی 
بــە تــۆڕە بەریتانییەكــە دەڵێ: "زۆر جــوان بوون، 
تێنەدەگەیشــتم بۆچــی كچێــك دەبــێ ئاوها خۆی 

بفرۆشێت".
ئەوكات روسول و خوشكی لە خێزان دابڕابوون و 
روسول كاری دەكرد و خەرجییەكانی خۆی و رۆلای 
خوشكی دابین دەكرد. نەك ئەوەی لەو سەردەمەدا 
هیچ پیاوێك پێشنیازی هاوسەرگیریی پێ نەكردبێ، 
بەڵام ئەو بەڵێنی بە خۆی دابوو، هیچكات بۆ بژێوی 
پشت بە هیچ پیاوێك نەبەستێت، هەرچەند بەردەوام 
خەونی بە هاوژینێكی دڵسۆزەوە دەبینی كە خەم لە 

خۆی و خوشكەكەشی بخوات.
رۆژێك پیاوێك لە شوێنی كارەكەی لێی پەیدابوو 
كــە خەمخۆر دیار بوو، ئەوەش هەســتێكی لە دڵی 
روسولدا دروستكرد. دوای چەند هەفتەیەك پیاوەكە 
پێشــنیازی ژیانی هاوبەشــی كرد و روســولی بردە 
نووســینگەی هاوســەگیری لە كازمییە لە باكووری 
بەغدا. لەوێ مەلایەك لەسەر 250 دۆلار مارەییەكەی 
بــڕی. پیاوەكــە دەســتی روســولی گــرت و بردیە 

ئاپارتمانێكی نزیك نووسینگەكە.
چەنــد رۆژی یەكەمــی پێكــەوە ژیانیــان وەك 
لەدایكبوونەوەیەكــی نــوێ بــوو بۆ روســول. وەك 
خــۆی دەڵێ: "ســەرئەنجام هەســتمكرد ناكرێ بە 
تەنیا هەر خۆم خەمی هەموو شــتێك بخۆم". بەڵام 
دوای چەند هەفتەیەك پیاوەكە دیار نەما. روســول 
كــە خوێنــدەواری نەبــوو، نەیدەزانــی گرێبەســتی 
لەســەرە،  كۆتایــی  وادەی  هاوســەرگیرییەكەیان 
نەیدەزانــی ئەو لە "زەواجی موتعە"دا بووە و ماوەی 

گرێبەستەكەیان تەواو بووە.
ئافرەتەكە تەنیا مەلاكەی بەدەســتەوە مابوو بۆ 
ئەوەی پەنای بۆ بەرێت، بێخەبەر لەوەی مەلاكە خۆی 
چاوەڕوانــی گەڕانەوەی بووە. بەگوێرەی راپۆرتەكە، 

مەلاكە پێشــنیازی پێكردبوو لەسەر "هاوسەرگیریی 

چێژ" بەردەوام بێ و چەند وێنەیەكیشــی لە روسول 
گرتبوو.

روســول دەیزانــی بــەو داهاتە كەمــەوە ناتوانێ 
زۆر بــەردەوام بــێ و لەبــەر نەخوێندەوارییەكــەی 
ناتوانێ كاری باشــتر بدۆزێتەوە، لە كاتێكدا بەهۆی 
لەدەستدانی كچێنێیەكەیەوە چانسی ئەوەی زۆر كەم 
بوو بتوانێ لەگەڵ پیاوێكدا زەماوەندی هەمیشــەیی 

بكات.
ئافرەتەكە بە )بی بی سی( دەڵێ: "شێخ ببووە 
نێوانگیــر، كارێكــی پێدام، منیش هیــچ رێگەیەكی 
دیكــەم لەبــەردەم نەبــوو. كاتێك شــێخ تەلەفۆن 
دەكات و دەڵــێ كەســێكم بــۆت دۆزیوەتەوە كە بۆ 
تۆ گونجاوە، ناتوانم بڵێم نا". هەر "شــێخ" خۆیشی 
دەرمانــی رێگری لە دووگیانبوونی بۆ دابین دەكات: 
"ئەمــە شــتێكی زۆر بەربــاوە و زۆر كچی وەك من 

هەن".
مەلاكــە پارەكــە لــە كڕیارەكــە وەردەگــرێ و 
پارەی روســولی لێــدەدات. ئافرەتەكە دەڵێ ماوەی 
هاوســەرگیرییەكان دەكرێ لە چەند كاژێرێكی كەم 

تاوەكو چەند هەفتەیەك بێت.
نووسینگەی هاوسەرگیری لە كازمییە

كازمییە شوێنی مەزارگەی ئیمام مووسای كازمە 
كە حەوتــەم ئیمامی شــیعەی دوانــزدە ئیمامییە، 
بۆیــەش ســاڵانە ســەدان هەزار شــیعە لــە ناوچە 
جیاجیاكانی عێراق و جیهانەوە رووی تێدەكەن، هەر 

لەبەر ئەوەشە كە هاوسەرگیریی چێژ ئەوەندە تێیدا 
بەربڵاوە.

نەوال ئەلمەغافی، ئامادەكاری راپۆرتەكەی )بی 
بــی ســی( كــە بەدواداچوونەكەی بۆ ئــەم راپۆرتە 
یەك ســاڵی خایانــدووە، دەڵێت: "كاتێــك بە لای 
عارەبانەكانــی بازاڕەكەی دەوروبــەری مەزارگەكەدا 
نووســینگەی  زۆر  تێبینــی  دەكــرد،  پیاســەم 
هاوســەرگیریم كرد كــە لە دەوروبــەری مزگەوتەكە 
كراونەتــەوە و مۆڵەتیــان پێــدراوە هاوســەرگیریی 
شــەرعی رێكبخەن، دواتر زانیم هەندێك لە مەلاكان 
هاوســەرگیریی چێژیش رێكدەخەن كــە بەگوێرەی 

یاسای عێراقی نایاساییە".
پەیامنێرێكی نهێنیی )بی بی سی( كە هاوكاری 
نەوال بووە، لە یەك ساڵی رابردوودا لەگەڵ 10 مەلا 
قســەی كردووە كە هەشــتیان دانیان بــەوەدا ناوە 
"هاوسەرگیریی چێژ"یان رێكخستووە، دوو كەسیان 
ئەوەشیان ئاشكرا كردووە كە هاوسەرگیریی چێژیان 

لەگەڵ كچانی تەمەن نۆ ساڵیش رێكخستووە.
"ئاگاداری پەردەی كچێنی بە"

یەكێــك لــە مــەلاكان بەنــاوی ســەید رەعد بە 
پەیامنێرە نهێنییەكە دەڵێ: "تۆ دەتوانی بۆ ماوەی 
نیو كاژێر لەگەڵ ئافرەتێكدا هاوســەرگیری بكەیت، 

هەركات ماوەكەی تەواو بوو، یەكسەر دەتوانی لەگەڵ 
دانەیەكی دیكە هاوسەرگیری بكەی". تەنانەت باسی 
ئەوەش دەكات كە دەتوانێ لە "هۆتێلێكی پلە یەك" 
ســویتێك بۆ پەیامنێرەكــە و ئافرەتەكە رێكبخات، 
هەرچەندە بەپێی یاســای مەدەنیــی عێراقی، پیاو 
و ژنێك كە هاوســەرگیرییان نەكردووە ناتوانن یەك 
ژووری هۆتێلێــك بگــرن. بەپێــی یاســای عێراقی 
تەمەنی هاوسەرگیری 18 ساڵ و لە هەندێك حاڵەتی 

تایبەتدا 15 ساڵە.
پەیامنێرەكــەی )بی بی ســی( وەها دەردەخات 
كــە ئەو كچەی ئــەو دەیەوێ هاوســەرگیری چێژی 
لەگەڵ بكات تەمەنی تەنیا 13 ســاڵە، ســەید رەعد 
لەگەڵ ئەوەدا كێشەی نییە، تەنیا ئامۆژگاریی دەكات 
كــە ئاگای لە "پەردەی كچێنــی"ی كچەكە بێ و لە 
پشتەوە سێكسی لەگەڵ بكات، ئامادەییشی دەربڕیوە 
لە رێگەی تەلەفۆن و بەبێ بەشــداریی راستەوخۆی 
كچەكــە، لە بەرامبەر 200 دۆلار هاوســەرگیرییەكە 

رێكبخات.
ســەید رەعــد ئافرەتێكــی دیكە بــە پەیامنێرە 
نهێنییەكــە دەناســێنێ كە ئامادەیە بــە 300 دۆلار 
یەك شەو لەگەڵ پەیامنێرەكەدا بمێنێتەوە. كاتێك 
پەیامنێرەكــە رەتیدەكاتــەوە، ســەید رەعد دەڵێ: 
"رەنگە ئەو ئافرەتە بتوانێ كچێكم بۆ بدۆزێتەوە كە 
14، 15 یــان 16 ســاڵ تەمەنی بێــت. من لەگەڵی 
دەچــم و ئەگــەر كچەكــە گەنج بوو، ئــەوە بۆ تۆی 

دەهێنم".
لە یاسا دەترسن

شــێخ عیمــاد ئەلعەســابی، بەنێوبانگترین مەلا 
لە نووســینگەی هاوســەرگیریی كەربەلا، ئاماژە بۆ 
ئــەوە دەكات كــە هەرچەند هاوســەرگیریی چێژ لە 
شــەرعدا رێگەپێــدراوە، بەڵام ئەو خــۆی هیچكات 
هاوسەرگیرییەكی لەو جۆرەی رێكنەخستووە، چونكە 
"تاوانبار بڕیاری بەندكردنی بۆ دەردەچێت، تەنانەت 

ئەگەر كەسایەتیی ئایینیش بێ".
بــەڵام مەلا ســەید مســتەفا ســەلاوی ئامادەیە 
هاوســەرگیریی چێژ لەنێــوان پەیامنێرە نهێنییەكە 
و كچێكــدا رێكبخــات كە گوایە تەمەنی 12 ســاڵە. 
ســەید مستەفا دەڵێ: "لە نۆ ساڵ بۆ سەرەوە هیچ 

كێشــەیەك نابێ. بەپێی شــەرع هیچ كێشەی تێدا 
نییە. چیت پێ خۆشە بیكە".

هەڵوێستی سیستانی
 ســەید رەعد خۆی بە شوێنكەوتووی ئایەتوڵڵا 
عەلی سیستانی، مەرجەعی باڵای شیعەكانی عێراق 
دەزانێت. نووســینگەی سیســتانی لە وەڵامی )بی 
بی ســی(دا دەڵێ: "ئەگەر ئــەو كارانە وەك ئەوەی 
ئێوە باسی دەكەن رووبدەن، ئەوە ئێمە بە تەواوەتی 
ئیدانــەی دەكەین.. گــەورەی ئەو كچانــە نابێ بێ 

رەزامەندی كچەكان رێگە بە هاوسەرگیری بدەن".
سیســتانی لە كتێبی )مناهج الصالحین( كە 25 
ســاڵ لەمەوبــەر چاپكراوە، دەڵێــت ئەگەر كچێكی 
تەمــەن خــوار نــۆ ســاڵ بەڵێنــی هاوســەرگیریی 
هەمیشــەیی یــان كاتــی پێــدرا، رێگەپێــدراوە بە 
نیازێكی سێكسییەوە بەریەككەوتنی لەگەڵ رووبدات. 
نووسینگەی ئایەتوڵڵا سیستانی لە بەیاننامەیەكدا بۆ 
)بی بی ســی( دەڵێ: "ســەردەمەكە گۆڕاوە و ئەوە 

لە كتێبەكانی ئەم دواییەی مەرجەعیەت لادراوە".
مەلاكان ئافرەت دەدۆزنەوە 

عەلی كە تەمەنی لە چلەكاندایە، یەكێكە لەوانەی 
مــەلاكان بۆ دۆزینەوەی كچ و ژن بۆ هاوســەرگیریی 
چێــژ بەكاردەهێنێ و دەڵــێ: "زۆر لە مەلاكان ئەوە 
دەكــەن، بەڵام من خۆم هەر مامەڵە لەگەڵ دوو مەلا 
دەكەم، چونكە ئەوان ئەوەندە كچەم بۆ دابین دەكەن 
كە پێویســتم پێیانــە. مەلاكان ئەلبوومــی وێنەیان 
لەلایــە، هەندێكجار چەندین كچ لە نووســینگەكەی 
دانیشتوون، ئەگەر یەكێك لەوانت بە دڵ بوو دەتوانی 
بیبــەی، ئەگەر بە دڵیشــت نەبوون، لــە ئەلبوومی 

وێنەكاندا یەكێك هەڵبژێرە".

مەلایەك

هاوسەرگیریمان 
هەیە بۆ نیو 
سەعات

پیاوێك

مەلاكان ئەلبوومی 
وێنەی كچەكانیان 
لەلایە

نووسینگەی سیستانی

مەرجەعیەت لە فتوای 
پێشووی لەبارەی 
هاوسەرگیری لەگەڵ 
كچانی تەمەن نۆ ساڵ، 
پاشگەز بووەتەوە

ئافرەتێك

هەر ئەو مەلایەی 
هاوسەرم بۆ 
دەدۆزێتەوە، 
دەرمانی رێگری لە 
دووگیانبوونیشم بۆ 
پەیدا دەكات

گوتەبێژێكی حكومەت

ئەگەر كچەكان سكاڵا 
تۆمار نەكەن، ناتوانین 
هیچ بكەین

پەردەی مەرگ
لە كۆمەڵگایەكی موحافزكاری وەك عێراقدا، لەدەستدانی پەردەی كچێنی پێش 
هاوسەرگیری هەڕەشە لەسەر گیانی كچەكان دروستدەكات. ئێستا سێ ساڵ 
بەسەر ئەو رۆژەدا تێپەڕیوە كە مونا، تەمەن 17 ساڵ، یەكەمجار هاوسەرگیریی 

چێژی لەگەڵ پیاوێكی بە تەمەنتردا كرد.
خێزانی مونا تەنگیان بە كچەكەیان هەڵچنیوە بۆئەوەی هاوسەرگیری بكات و 

موناش لە ترسی نەمانی پەردەی كچێنی نەیدەوێرا قەبووڵی بكات، تەنانەت 
بیری لە خۆكوشتنیش كردبووەوە. مونا بە راپۆرتەكە دەڵێ: "هیچ رێگەیەكی 

دەرچوون شك نابەم، ئەگەر گوشارەكان لەسەرم زیاد بكەن خۆم دەكوژم". 
بەگوێرەی راپۆرتەكە مونا ئێستا لە ماڵەوە رایكردووە.

عەلی بــە ئامادەكاری راپۆرتەكــە دەڵێ كە ئەو 
خۆی كچی 16 بۆ ســەرەوەی پێ باشــترە، چونكە 
بــە ئەزموونتــرن و پــارەی كەمتــر لــە كچــە كەم 
تەمەنەكانیــان دەوێــت. بە گوتەی عەلــی، كچانی 
تەمەن 12 ســاڵ "تازەن"، بۆیــە گرانترن و بۆ هەر 
گرێبەســتێك دەبێ تاوەكو 800 دۆلار پارە بخەیتە 

دەستی مەلاكانەوە.
بەریتانییەكــە  كەناڵــە  بــۆ  ئــەوە  روســول 
پشتڕاستدەكاتەوە و دەڵێ: "زۆر مەلا هەن بە دوای 
كچانــی كەمتەمــەن و پاكیــزەدا دەگەڕێن، چونكە 
كڕیارێكــی زۆر داوایــان دەكــەن، حــەزی زیاتریان 
لەســەرە و خەڵك پارەی زیاتریان بــۆ دەدات. زۆر 
كچ هەن ئەوەیان بەســەر دێ، ژمــارەی ئەو كچانە 

كەم نین".
مێزەرێك بۆ هەڵخەڵەتاندن

رەعنا لە بیســتەكانی تەمەنیدا بوو كاتێك دوای 
راكردن بۆ بەغدا لە هاوژینەكەی جیابووەوە. ئەوكات 
چەكدارانی داعش دەســتیان بەســەر شــارەكەیاندا 
گرتبــوو. ئافرەتەكــە لــە بەغدا پیاوێكی ناســیبوو 
كە پێشــنیازی هاوســەرگیری پێكردبــوو، ئەویش 
گرێبەســتەكەی نەخوێندبــووەوە بۆ ئــەوەی بزانێ 
خەریكە دەكەوێتە داوی هاوسەرگیرییەكی كاتییەوە.
ئافرەتەكــە بە )بی بی ســی( دەڵێ: "ســێ لە 
خۆشــترین رۆژەكانــی ژیانــم بەڕێكرد، ئــەو داوای 
خواردنی دەكــرد. دڵداری لەگــەڵ دەكردم. كاتێك 
رووخاویت و كەســێكی ئاوهات لــێ پەیدا دەبێ كە 
هیوات دەداتێ، ئەوە لات دەبێ بە شتێكی گرانبەها". 
بەڵام ئەو خۆشییە "گرانبەها"یە لە سێ رۆژ زیاتری 
نەخایاند، پــاش ئەوەی هاوژینە كاتییەكەی بردییە 
بــازاڕ و لەنــاكاو دیار نەما. خێزانــی رەعناش دوای 
ئــەوەی زانییــان كچەكەیــان هاوســەرگیریی كاتی 

كردووە، حاشایان لێكرد.
رەعنــا دەڵێ: "وا دەركــەوت هەمووی درۆ بووە، 
لای ئێمە كەسایەتییە ئاینییەكان زۆر تایبەتن، بەڵام 
دواتر بــۆت دەردەكەوێ ئەو پیاوە مێزەر بەســەرە 

كلاوچییە".
نووســینگەی ئایەتوڵــا سیســتانی بــە كەناڵە 
بەریتانییەكــەی راگەیانــدووە كــە هــۆكاری ئــەو 
پێشــێلكارییانە ئەوەیــە یاســا جێبەجــێ ناكرێت. 
گوتەبێژێكی حكومەتی بەغــداش دەڵێت حكومەت 

ناتوانــێ هیــچ بكات: "ئەگــەر ئافرەتــەكان خۆیان 
نەچنە بنكەكانی پۆلیس و ســكاڵا لە دژی مەلاكان 

تۆمار نەكەن".
بــەڵام بــۆ كەســێكی وەك مونــا كــە بەهــۆی 
هاوسەرگیریی كاتییەوە پەردەی كچێنی لەدەستداوە 
و نایەوێ خێزانەكەی بەمە بزانن، ســەردانی بنكەی 
پۆلیس و هەڵڕشــتنی داخی دڵی شتێكی مەحاڵە. 
وەك روسول دەڵێ: "هەر كاتێك كچێك دەستی بەوە 

كرد، ئەوە ژیانی تێكچووە".

ریم دەڵێت مەلایەک منی لەخۆی مارەکرد، پاشان بە سێ پیاوی دیکەی فرۆشتمەوە

لە كۆیە گەنجێك خۆی دەكوژێتکۆمەڵایەتی
رووداو - هەولێر

شەوی 2019/10/13 لە قەزای كۆیە، گەنجێك بە دەمانچە لە ماڵی خۆیان، گوللەیەكی بەسەر دڵی خۆیەوە نا و، كۆتایی بە ژیانی خۆی هێنا. عەلی عەبدوڵڵا، بەڕێوەبەری 
پۆلیســی كۆیە بە )رووداو(ی راگەیاند: "كاتژمێر یەكی شــەوی 2019/10/13 گەنجێكی تەمەن 19 ســاڵ بەناوی )ع.ت.ع( دانیشــتووی گەڕەكی ئازادیی كۆیە لە ماڵی خۆیان 

بە دەمانچە خۆی كوشتووە". بەڕێوەبەری پۆلیسی كۆیە گوتیشی: "بەگوتەی كەسوكاری گەنجەكە هۆكاری خۆكوشتنی نازانن، تیمەكانی پۆلیسیش لێكۆڵێنەوەیان لە رووداوەكە 
دەستپێكردووە". بە گوتەی بەڕێوەبەری پۆلیسی كۆیە، لەم مانگەدا ئەوە سێیەم حاڵەتی خۆكوشتنە لە سنووری قەزاكەیان.

تریسكە شێرزاد
رووداو – هەولێر

 خێزانەكــەی وایاندەزانــی یوســف لەگــەڵ 
منداڵانــی گەڕەك خەریكی یارییە، بەڵام كاتێك 
پێیانزانی، یوسف لە نهۆمی دووەمی ماڵەكەیان، 

بە لەچكی دایكی، خۆی هەڵواسیبوو.
یوسف مەجید، تەمەن 11 ساڵ و دانیشتووی 
گەڕەكی عەسكەری لە شاری كەركووك، ئێوارەی 
رۆژی 2019/10/5 لــە نێــو ماڵەكەیانــدا بــە 
لەچكی دایكی، خۆی خنكاند. یوسف، دوو برا و 
خوشكێكی هەبوو، سێیەم منداڵی خێزانەكەی و 

قوتابیی پۆلی چواری بنەڕەتی بوو.
 عەمید ئەفراسیاو كامیل، گوتەبێژی پۆلیسی 
شاری كەركووك بە )رووداو(ی راگەیاند: "دوای 
ئەوەی بنكەی پۆلیســی دومیز لــە رووداوێكی 
خۆخنكانــدن ئــاگادار كرانــەوە، دەســتبەجێ 
گەیشــتنە شــوێنی رووداوەكــە و تەرمەكەیان 

رەوانەی پزیشكی دادوەری كرد".
پۆلیس ئیفادەی لە باوكی كوڕەكە وەرگرتووە، 
باوكی یوسف دەڵێت: "ئێمە ئەوكاتە میوانمان 
هەبــوو. كە میوانەكان رۆیشــتن پرســیم: كوا 
یوسف؟ دایكی گوتی لە دەرەوەیە. زۆر گەڕاین 
نەماندۆزییــەوە، دایكی چووەتە نهۆمی دووەمی 

ماڵەكەمــان بەدوایــدا بگەڕێ، لەنــاكاو گوێمان 
لێبوو هاواری كرد یوسف خۆی خنكاندووە".

سەبارەت بە هۆكاری خۆخنكاندنی یوسف، 

باوكــی دەڵێــت: "هیــچ شــتێكی نامــۆم لــە 
هەڵســوكەوتی نەبینیوە، بەڵام دڵی بەوە توند 
بــوو كە لە پۆلــی چوار لە وانەیــەك كەوتبوو، 

جا نازانم لەبەر ئەوە خۆی خنكاندووە یان نا".
مەجید مستەفا، باوكی یوسف بە )رووداو(ی 
گوت: "كوڕەكەم لە پۆلی چوار لە هەموو وانەكانی 
زیرەك بوو، تەنیا وانەی ئینگلیزی نەبێت، رۆژی 
2019/9/26 لەگــەڵ خۆم بــردم بۆ قوتابخانە 
و چوویــن بۆ لای مامۆســتاكەی بۆ ئەوەی لەو 
وانەیە دەریبچوێنێ، بەڵام مامۆســتاكەی گوتی 

نمرەكەی زۆر كەمە و ناتوانم".
باوكــی یوســف پەنــای بــۆ بەڕێوەبــەری 
قوتابخانەكــە بردبوو، بــەڵام ئەویش گوتبووی 
نمرەكانی یوســف لە وانــەی ئینگلیزی هێندە 

كەمن، ناتوانن هیچی بۆ بكەن.
وەك باوكی یوسف باسی دەكات، كوڕەكەی 
ئــەو رۆژە زۆر بێتاقەت بــووە و گوتوویەتی لە 
هاوڕێكانــی دادەبڕێ، ئەویــش دڵنەوایی زۆری 

داوەتەوە. 
باوكی باســی رۆژی خۆخنكاندنی كوڕەكەی 
كرد و گوتی: "ئەو رۆژە ئێمە میوانمان هەبوو. 
پێــش بانگی شــێوان میوانەكانمان رۆیشــتن. 
بە دایكی یوســفم گوت كوا یوســف؟ گوتی لە 
دەرەوە لەگــەڵ هاوڕێكانی یاری دەكات. چووم 
بانگی بكەم بێتــەوە ژوورەوە، بەڵام هاوڕێكانی 
گوتیان نیو سەعات دەبێ لەلای ئێمە رۆیشتووە 

و هاتووەتەوە ماڵەوە".

ئــەوان زۆری نەبــرد بــە بینینــی دیمەنــی 
خۆهەڵواسینی كوڕەكەیان شۆك بوون.

دایكــی یوســف دەڵێت: "چــووم بۆ نهۆمی 
ســەرەوە، دەرگای ژوورێكــم كــردەوە كەســی 
لێنەبــوو، ئەوەی دیكــەم كردەوە، خــوا گیان 
ئەوەی من بینیم كــەس نەیبینێ، كوڕەكەم بە 
لەچكــی من خۆی هەڵواســیبوو. هــاوارم كرد، 
باوكی هات لەچكەكەی لە ملی كردەوە. بینیمان 

كوڕەكەمان نەماوە".
 دایكی یوســف ســەری لەوە ســوڕماوە كە 
كوڕەكــەی بــەو تەمەنــە كەمەوە چــۆن بیری 
لــەوە كردووەتــەوە خــۆی بخنكێنــێ. دایكی 
یوسف نازانێ خۆخنكاندنی كوڕەكەی تا چەند 
پەیوەندی بە دەرنەچوونییەوە هەبووە و دەڵێت: 
"راســتە دەرنەچووبوو، بــەڵام ئێمە كەم تا زۆر 
سەرزەنشتمان نەكردووە، بەڵكو دڵنەواییشمان 

داوەتەوە". 
بــەڵام باوكی دەڵێت "تاكــە هۆكار كە ئێمە 
گومانی بۆ ببەین بەو هۆیەوە خۆی خنكاندبێ، 

دەرنەچوونیەتی لە قوتابخانە".
ئەو رۆژەی یوســف خــۆی خنكاند، چوارەم 
رۆژی دەوامــی بوو لە پۆلی چوار و تازە كتێبی 

وەرگرتبوو.

منداڵێكی 11 ساڵان خۆی دەخنكێنێ

  دایك و باوكی یوسف دەڵێن كوڕەكەیان لە قوتابخانە دەرنەچووە، بۆیە خۆی خنكاندووە

 پۆلیسی دهۆك ژن و پیاوێكیان دەستگیر كردووە كە هەڕەشەی بڵاوكردنەوەی وێنەیان لە حەوت گەنج كردووە

 هیوا پێشتر دوو جار هەوڵی دابوو بچێتە ئەوروپا، بەڵام سنوورداش كرابووەوە

ناسر عەلی
رووداو – دهۆك

پۆلیســی دهۆك دەڵێت لە ماوەی شــەش 
مانگی یەكەمی ئەمســاڵدا، 80 ســكاڵا لەسەر 
هەڕەشــەی بڵاوكردنــەوەی وێنــە لــە رێگەی 
تۆڕە كۆمەڵایەتییەكانــەوە تۆماركراون، چەند 
باندێكیشیان دەستگیر كردووە كە ئەمە كاریان 

بووە.
لە دهــۆك چەند باندێك پەیدا بوون كە لە 
رێگەی هەڕەشەی بڵاوكردنەوەی وێنەی رووت، 
پارە لە خەڵك دەستێنن. كچێكی دانیشتووی 
دهۆكیش دەڵێت ساڵێك بە دەست هەڕەشەی 
گەنجێكــەوە ناڵاندوویەتــی، دواتــر لە رێگەی 
تۆماركردنی سكاڵاوە لە دەستی رزگاری بووە.

)د.ز( كچێكی دانیشــتووی شاری دهۆكە، 
دەڵێت ئەوكاتــەی لە زانكۆ بووە، زۆر هاوڕێی 
كــوڕی هەبــووە. یەكێك لەو كوڕانــە زۆر لێی 
نزیــك بــووە و دوای دەرچوونیشــی لە زانكۆ 
پەیوەنــدی لەگەڵــی بــەردەوام بــووە، بەڵام 

هاوڕێكەی خیانەتی لێكردووە.
)د( بــە )رووداو(ی گــوت: "رۆژێــك ئــەو 
هاوڕێیەم تەلەفۆنی بۆ كردم، بایی 2000 دۆلار 
كاڵای لە كۆمپانیایەك كڕیبوو، پێویســتی بە 
كەفیلێك هەبوو، منیش بووم بە كەفیلی. دوای 
چەند مانگێــك كۆمپانیاكە تەلەفۆنیان كرد و 

گوتیــان هاوڕێكەت قیســتەكانی نەداوەتەوە، 
ناچار من لە جیاتی ئەو قیستەكانم دا".

دوای چەنــد رۆژێــك )د( پەیوەنــدی بــە 
هاوڕێكەیەوە دەكات و داوا پارەكەی دەكاتەوە، 
بــەڵام كاتێــك گوێی لــە وەڵامــی هاوڕێكەی 
دەبێ، تووشــی شــۆك دەبێ "وێنەیەكی منی 
لەگــەڵ هاوڕێیەكەم بەڕووتی بۆ ناردم و گوتی 
پارەكەت نادەمەوە و دەبێ سێكسیشم لەگەڵ 

بكەی، ئەگینا وێنەكەت بڵاودەكەمەوە".
ئەو كچە دەڵێت ســاڵێك لە ژێر هەڕەشەی 
ترســی  لــە  ســەرەتا  بــووە،  هاوڕێكەیــدا 
كەسوكارەكەشی نەیوێراوە سكاڵا تۆمار بكات، 
بەڵام دواتر بڕیاری داوە ســكاڵای لەسەر تۆمار 
بــكات. )د( دەڵێــت: "پۆلیــس گەنجەكــەی 
دەستگیر كرد و منیش لەو دڵەڕاوكێیە رزگارم 

بوو".
ســەرەتای مانگی رابردوو پۆلیســی دهۆك 
بڵاوكــردەوە.  پیاوێكــی  و  ژن  دانپێدانانــی 
ژنەكــە تاوەكو كاتی دەســتگیركردنی حەوت 
گەنجی بۆ شــوقە تایبەتەكــەی بردووەتەوە و 
سێكســی لەگــەڵ كــردوون، دواتریــش داوای 
پارە و هەڕەشــەی بڵاوكردنــەوەی ڤیدیۆكانی 

لێكردبوون.
هێمن ســلێمان، گوتەبێژی پۆلیسی دهۆك 
لــەو بارەیــەوە بــە )رووداو(ی گــوت: ئــەو 
ژن و پیــاوە، تۆمەتبــارن بەوەی هەڕەشــەی 

بڵاوكردنــەوەی گرتــەی ڤیدیۆیی نەشــیاویان 
لــەو گەنجانە كــردووە كە بە فێڵ پەلكێشــی 

شوقەیەكیان كردوون".
لە گرتە ڤیدیۆیی دانپێدانانەكەدا كە پۆلیسی 
دهۆك بڵاوی كردەوە، ژنەكە دان بەوەدا دەنێت 
كە سێكسی لەگەڵ ئەو گەنجانە كردووە و ئەو 
پیاوەش هاوكاریی كردووە لە تۆماركردنی گرتە 
ڤیدیۆییەكاندا، دواتر هەڕەشەیان لەو گەنجانە 
كــردووە كە ئەگەر بڕە پارەیەكی دیاریكراویان 

نەدەنێ، ڤیدیۆكانیان بڵاودەكەنەوە. 
موقــەددەم ئــارام محەممــەد، بەڕێوەبەری 
گشــتی بەرەنگاربوونــەوەی توندوتیژیی دژی 
ئافرەتــان لە دهۆك بــە )رووداو(ی راگەیاند: 
"دیاردەی خــراپ بەكارهێنانی مۆبایل و تۆڕە 
كۆمەڵایەتییــەكان كە زۆر جــار لە رێگەیانەوە 
هەڕەشــەی بڵاوكردنــەوەی وێنــە و ڤیدیــۆی 

لێدەكرێ، روو لە زیادبوونە".
موقــەددەم ئــارام ئامــاری شــەش مانگی 
یەكەمی ئەمساڵی ئاشكرا كرد و گوتی: "تەنیا 
لەو ماوەیەدا 80 ســكاڵا لەســەر هەڕەشــەی 
بڵاوكردنەوەی وێنە و ڤیدیۆ تۆمار كراون" كە لە 
هەفتەیەكدا دەكاتە سێ سكاڵا. بە گوتەی ئارام 
محەممەد، لێپرسینەوە لەگەڵ هەموو ئەوانەدا 

كراوە كە هەڕەشەیان كردووە.
موقەدەم ئارام ئاماژەی بەوەدا كە هەندێك 
لەوانــەی ســكاڵایان تۆمــار كــردووە، دەڵێن 

ســاڵێك زیاتر لەژێر هەڕەشەی بڵاوكردنەوەی 
وێنە و ڤیدیــۆدا بوونە. ئافرەتی واش هەبووە 
زێڕی خۆی فرۆشــتووە و داویەتی بە كەســی 

هەڕەشەكار، بەس بۆ ئەوەی وێنە و ڤیدیۆكانی 
بڵاونەكاتەوە.

سەبارەت بەو كەسانەی هەڕەشەیان كردووە، 

موقەدەم ئارام دەڵێت: "هەمەجۆرن، تەنانەت 
دوو لەوانە كچ بوون، هەڕەشەی بڵاوكردنەوەی 
وێنــەی ئەو كوڕانەیــان دەكرد كــە لەگەڵیان 

رابواردوون، ئەوانیش دەستگیركراون".

دهۆك.. هەفتانە سێ سكاڵا لەسەر هەڕەشەی 
بڵاوكردنەوەی وێنە و ڤیدیۆ تۆمار دەكرێن

تۆبە، مۆبایل بەكارناهێنین

لە دهۆك، جگە لــە بەڕێوەبەرایەتیی 
دژی  توندوتیژیــی  بەرەنگاربوونــەوەی 
ئافرەتان كە ســەر بە وەزارەتی ناوخۆیە، 
لەســەر  كار  ئافرەتانیش  رێكخراوەكانی 

ئەو جۆرە كەیسانە دەكەن.
ســەنتەری  بەرپرســی  فەتاح،  داخاز 
نــەوا لــە دهــۆك كــە ســەنتەرەكەی 
تایبەتــە بە داڵدەدانی ئــەو ئافرەتانەی 
"زۆربەی  دەڵێــت:  هەڕەشــەدان.  لەژێر 
ئــەو ئافرەتانەی ئێســتا لــەلای ئێمەن، 
ئامێرەكانی  بەكارهێنانــی  خراپ  بەهۆی 
وێنــەی  بڵاوبوونــەوەی  و  پەیوەنــدی 
رووتیان تووشــی كێشــە بــوون". داخاز 
دەشڵێت: "ئەو ئافرەتانە زۆر پەشیمانن، 
دەڵێن بەس كێشەكەمان چارەسەر ببێ 
و لە نێــو خێزانەكانمان ســەلامەت بین، 

تۆبە هەتا مردن مۆبایل بەكارناهێنین".

عومەر چاوشین
رووداو - قەڵادزێ

دوو جــار بەختــی خــۆی لــە رێگــەی كۆچدا 
تاقیكــردەوە و هــەردوو جارەكە شكســتی هێنا. 
ئینجا رووی لە بەكارهێنانی ماددەی هۆشبەر كرد، 
بەو هۆیەشــەوە چوار ســاڵی تەمەنــی لە زیندان 
بەســەربرد، دەوروبەرەكــەی دەڵێــن هیــوا دوای 
تەواوكردنی حوكمەكەی رەوشی دەروونیی ناجێگیر 
بوو، تا گەیشــتە ئەوەی بەنزین بەخۆیدا بكات و 

خۆی بسووتێنێ.
هیوا قادر رەسوڵ، تەمەن 29 ساڵ، دانیشتووی 
گەڕەكــی ئاشــتی لــە قــەڵادزێ، ســەعات 7:30 
خولەكــی ئێــوارەی 2019/10/10 لە حەوشــەی 
ماڵــی خۆیاندا بەنزینی بە خۆیدا كرد و ئاگری لە 
خــۆی بەردا. بەهۆی زۆریی رێژەی ســووتانەكەی 

بەرەبەیانی رۆژی دواتر مرد.
رائید شــۆڕش ئیسماعیل، گوتەبێژی پۆلیسی 
راپەڕیــن بــە )رووداو(ی گــوت: "دوای ئــەوەی 
پۆلیس لە رووداوەكە ئاگاداركرایەوە، دەستبەجێ 
تیمێكی پۆلیسی بەڵگە و تاوان گەیشتنە شوێنی 
رووداوەكە و دەركەوت كوڕێكی تەمەن 29 ساڵ لە 
نێو ماڵەكەی خۆیاندا بەنزینی بەخۆیدا كردووە و 

خۆی سووتاندووە".

ســەبارەت بــە هــۆكاری خۆســووتاندنی ئەو 
گەنجە، رائید شــۆڕش گوتی: "تا ئێستا هۆكاری 
خۆســووتاندنەكەی دیــار نییە. بــەڵام پۆلیس لە 
لێكۆڵینەوە بــەردەوام دەبێ، تاوەكو هۆكارەكەی 

ئاشكرا دەكات".
عوســمان ئەحمــەد، بەڕێوەبــەری كارگێڕیــی 
نەخۆشــخانەی گشــتیی شــەهیدانی قەڵادزێ بە 
)رووداو(ی راگەیاند: "ئێوارەی رۆژی 2019/10/10 
بریندارێكی سووتاویان هێنایە بەشی فریاكەوتنی 
نەخۆشــخانە، چارەســەری ســەرەتایی بــۆ كرا. 
بەهــۆی ئەوەی رێژەی ســووتانەكەی زۆر بوو، لە 
%60 زیاتر بوو، بەڕێكرا بۆ سلێمانی، بەڵام لەبەر 
سەختیی برینەكەی بەرەبەیانی رۆژی دواتر گیانی 

دەرچوو".
هەموو خەونی هیوا ئەوە بووە بگاتە ئەوروپا، 
لەو پێناوەشــدا پارەیەكی زۆری خەرج كرد، بەڵام 

بە ئاواتەكەی نەگەیشت.
خــدر قادر كە بــرا گەورەی هیوایــە، دەڵێت: 
"هیــوا زۆر حەزی لەوە بوو بچێتــە ئەوروپا، دوو 
جار ســەفەری كرد، جاری یەكەم لە ساڵی 2007 
و جــاری دووەمیــش لە ســاڵی 2010، بەڵام هەر 
دوو جار لە نێوان توركیا و یۆنان دەســتگیركرا و 

دیپۆرتكرایەوە".
خدر ئامــاژەی بــەوەدا كە رەوشــی ئابووریی 

ماڵــی باوكیان زۆر خراپ بــوو، ئەمەش وای كرد 
هیــوا بەلاڕێدا بچێ. خــدر دەڵێت: "هیوا رووی لە 
خواردنی حەبی هۆشبەر كردبوو، لەسەر ئەمە دوو 
جار دەســتگیر كرا، دادگایی كرا و بە چوار ســاڵ 

بەندكردن حوكم درا".
بە گوتەی خــدر، براكەی ئەوكاتەی لە زیندان 
بوو، هەســتیان بەوە كردبوو كــە باری دەروونیی 
جێگیر نییــە، پاش ئەوەی حوكمەكەشــی تەواو 
كرد، بــەرە بەرە باری دەروونی زیاتر تێكدەچوو، 
چەند جارێكیش داوایان لێكردبوو لەگەڵیان بچێ بۆ 
لای پزیشكی دەروونی، بەڵام ئەو رەتیكردبووەوە.

خدر، ئاماژەی بە حاڵەتی دەروونیی براكەی كرد 
و گوتی: "ئارامیی نەدەما، هەڵدەچوو، حەبەكانی 
خوشكەكەمی دەخوارد تا ئارام ببێتەوە. زۆر جار 
وڕێنــەی دەكــرد، هەندێكجاریش لەبــەر خۆیەوە 
پێدەكەنی یان قاقای لێدەدا، بەڵام قەت هەڕەشەی 
خۆلەناوبردنی نەكردووە و كەسیشی ئازار نەداوە".
خدر باسی ئەو ساتە دەكات كە براكەی، خۆی 
ســووتاندووە و دەڵێــت: "ئەو شــەوە باوكم و برا 
و خوشــكەكانم هەموویان لە ماڵــەوە بوون. هیوا 
چووەتە دەرەوە و لە حەوشــە دەبەیەك بەنزینی 
بەخۆیــدا كــردووە و ئاگــری لــە خۆی بــەرداوە. 
بەڵام هەر زوو پەشــیمان بووەوە، لە نەخۆشخانە 
هاواری دەكرد پەشــیمانم، دووعام بۆ بكەن چاك 

ببمەوە، بەڵام بەداخەوە بەرەبەیان گیانی سپارد". 
خدر پێیوایە تاكە هۆكاری خۆسووتاندنی براكەی 

"هەژاری بووە".
كەسێكی نزیكی ئەو خێزانە كە ئاگاداری ژیانی 
هیــوا بووە، دەڵێت: "هیــوا پێش ئەوەی بچێ بۆ 
دەرەوە، هیچ كێشەیەكی نەبوو، بەڵام كە دوو جار 
رۆیشت و نەگەیشتە ئەوروپا، ئیدی هەڵسوكەوتی 
بە تەواوی گۆڕا، بە جۆرێك تووشــی بەكارهێنانی 
حەبی هۆشبەر بوو. لەسەر ئەمە دەستگیر كرا و 

حوكم درا".
ئەو كەســە كە نەیویســت ناوی بڵاوبكرێتەوە، 
دەڵێــت: "جگــە لــە هیــوا لــەو خێزانە كەســی 
دیكەشــیان هەیــە باری دەروونیــی جێگیر نییە، 
بەڵام لە هیوا باشترە، چونكە هیوا باری دەروونی 
زۆر خراپ بوو، وڕێنەی دەكرد، هەندێكجاریش قاقا 

پێدەكەنی".
 بە گوتەی ئەو كەسە، هیوا هەر خەیاڵی لای 
ســەفەركردن بووە بۆ ئەوروپــا، چەند جارێكیش 
داوای لە باوكی كردووە، بینێرێ بۆ ئەوروپا، بەڵام 
لەبەر ئەوەی باوكی دەستی كورتە، نەیتوانیوە ئەو 

خواستەی بهێنێتەدی. 
گوتیشــی: "ئەو شــەوە لەگەڵ باوكی بووەتە 
دەنگەدەنگیان، پاشان چووەتە حەوشە و بەنزینی 

بەخۆیدا كردووە و ئاگری لە خۆی بەرداوە".

گەنجێك بە بەنزین خۆی دەسووتێنێ

دەروونی  راوێژكاری  عەلی،  هەســتیار 
پێیوایــە پرۆســەی خوێندن لــە عێراق 
بــە جۆرێكــە كــە قوتابی رقــی لێی 
ببێتــەوە، بۆیە ئەركی دایــك و باوكانە 
لــە منداڵەكانیان بكــەن خوێندنیان  وا 
لــەلا شــیرین بــێ. كاتێــك قوتابی لە 
وانەیەك دەكەوێت یاخود لە پرۆســەی 
خوێندن ســەركەوتوو نابێــت، دەبێت 
خێزانەكــەی و هاوڕێكانــی پاڵپشــتی 
بكەن و تێیبگەیەنن كــە ئەوە كۆتایی 

دونیا نییە". 
بەتێڕوانینی ئــەو راوێژكارە دەروونییە، 
كاتێك قوتابییەك لە پرۆســەی خوێندن 
دوادەكەوێ،  یــان  نابێ  ســەركەوتوو 
لەوە دەترســێ هاوڕێكانی گاڵتەی پێ 
سەرزەنشــتی  خێزانەكەی  یان  بكەن، 
بكەن، بۆیە رەنگە پەنا بۆ خۆكوشــتن 

ببات.

خۆخنكاندنی 
یوسف لە روانگەی 
دەروونناسێكەوە

بەشی چوارەم

رووداو - هەولێر

پەیمانگــەی توێژینــەوەی جەنــگ راپۆرتێكی 
درێــژی لەبــارەی گەڕانــەوەی دووەمــی داعش بۆ 
مەیدانی شەڕ ئامادە كردووە و )رووداو( لێرەدا بە 
زنجیرە بڵاوی دەكاتەوە. لە زنجیرەی چوارەمی ئەم 
راپۆرتەدا، ئاماژە بەو شــوێنانە دەكرێ كە گومان 

دەكرێ پاشماوەی چەكدارانی داعشی لێبن.
 

پەڕینەوەی دووبارە بەرەو
 شەڕ و هێرشكردنەوە

داعــش لــە ئایــاری 2017 بۆ شــوباتی 2018 
دەســتی بــە هەوڵێكــی پچڕپچڕ كرد بــۆ ئەوەی 
جارێكــی دیكە بگەڕێتــەوە بۆ گۆڕەپانی شــەڕ و 
هێرشــكردن، بۆ ئەو مەبەستەش بەشێكی زۆر لە 
پێكهاتەكانی هەڵوەشــاندنەوە و هێــز و لایەنگرە 

سەرسەختەكانی بڵاوەپێكرد. 
داعــش وایكــرد هاوپەیمانان لە دوای شــەڕی 
مووســڵ بەشێوەیەكی خێراتر فۆكەسی خۆیان لە 
عێراقەوە بگوازنەوە بۆ سووریا، ئەوەش لە كاتێكدا 
كە رێكخراوەكە دەستی لە ناوچەكانی دیكەی ژێر 
دەسەڵاتی لە عێراق هەڵگرت و پێش دەستپێكردنی 
شــەڕی رەققــە لــە حوزەیرانــی 2017، هەنگاوی 
هاوشێوەی لە رۆژئاوای سووریاش نا. بەو هەنگاوە 
داعــش خــۆی لە هەڵمەتــی هاوپەیمانــان لەدژی 
ناوچەكانی ژێر دەسەڵاتی خۆی پاراست، ئەوەشی 
بــۆ ئــەوە بوو لــە ناوچەكانی دیكــە هەلومەرجی 
دەستپێكردنەوەی هێرش بڕەخسێنێتەوە. بەشێكی 
زۆر لە هێزەكانی داعش لە ناوچەكانی ئۆپەراسیۆنی 

هاوپەیمانــان بە ســەركردایەتی ئەمریكا رایانكرد 
بــۆ ئەوەی لە شــوێنێكی دیكە گــەرای هەڵمەتی 

گورزوەشاندنی نوێ دابنێن.
بــۆ جێبەجێكردنــی قۆناغی راگــوزەر، لە زۆر 
شــاری عێــراق و ســووریا چەكدارانــی داعــش و 
خێزانەكانیــان لە جیاتی شــەڕكردن لەدژی هێزە 
نەیــارەكان، بــە خۆڕادەســتكردن و پاشەكشــێ 
بڵاوەیان پێكرا. ئەوەی جێی ســەرنج بوو، ئەوەیە 
داعش خەڵكی مەدەنی ناچار نەكرد لە ناوچەكانی 
ژێر دەســەڵاتی خۆی لە عێراق بمێننەوە، ئەوەش 
ئاماژەیە بۆ ئەوەی كە بەنیازە لەجیاتی درێژەدان بە 
هەڵمەتی بەرگریی چەند بەرەیی، سوود لە راكردنی 
هاووڵاتییان ببینێ. شێوازی ئەم بڵاوەپێكردنە ئەوە 
پیشاندەدات كە داعش زۆر بە ئەنقەست چەكداران 
و لایەنگرە سەرسەختە ئایدیۆلۆژییەكانی خۆی لە 

عێراق و سووریا بڵاوەپێكردووە.
عێراق

رەخســاندنی  هەوڵــی  داعــش  پێدەچــێ 
هەلومەرجەكانی قۆناغی راگــوزەری بە دەركردنی 
چەكدارانــی لــە مووســڵ دەســتپێكردبێ، پێش 

ئەوەی شــارەكە لــە تەممــووزی 2017 كۆنترۆڵ 
بكرێتــەوە. ئەمریكا و هێــزە ئەمنییەكانی عێراق 
گەمارۆی مووســڵیان دابوو، بەڵام رێگرییان نەكرد 
لــەوەی چەكدارانــی داعش بەناو تــۆڕی بەربڵاوی 
تونێلەكانــدا رابكــەن. یەكێــك لــە فەرماندەكانی 
دژەتیــرۆری عێراق گوتبــووی: "وەك ئەوەیە ئێمە 
لــە دوو شــەڕدا بیــن لە دوو شــار.. لــە كاتێكدا 
شــەڕێك هەیە لەســەر شــەقامەكان دەكرێت و لە 
هەمانكاتیشدا شــارێكی بەرفراوانی دیكەش لەژێر 
زەوی دروســتكراوە". لەوانەیە ئــەم چەكدارانە لە 
نزیك مووســڵ چووبنە ژێــر زەوی و لە تەلەعفەر 
یان لە دۆڵی نێوەڕاستی رووباری فورات لە سووریا 
ریزەكانیان یەكخســتبێتەوە، یان بــۆ حەویجە لە 

عێراق گوازرابنەوە.
ماوەیەكــی كــەم دواتــر، داعــش دەســتی بە 
بڵاوەپێكردنەوەی ئەو هێزانەی كرد كە لە پاشماوەی 
ناوچەكانــی ژێر كۆنترۆڵی خۆیدا بوون، بۆ ئەوەی 
دەســت بە قۆناغی راگوزەر بەرەو شــەڕێكی نوێ 
بكەن. بەلانیكەمەوە 500 چەكداری داعش و 1400 
كەســی مەدەنی تەلەعفەر و رۆژئاوای مووســڵیان 
بەجێهێشــت و لە رۆژانی 29 بۆ 31ی ئاب خۆیان 
رادەســتی هێزەكانی پێشــمەرگە كرد. لە ماوەی 
نێوان ئایار و ئابی 2017، چەكداری زیاتری داعش 
لەگــەڵ 42 هــەزار ئــاوارەی تەلەعفــەر رایانكرد. 
داعش لە شارەكانی دیكەی عێراقیش هەمان كاری 

دووبارە كردەوە.
 بەگوێــرەی راپۆرتــەكان، ســەدان چەكــداری 
داعــش لــە ئەیلوولــی 2017 ســەنگەرەكانیان لە 
نزیك شرگات لە باشووری مووسڵ چۆڵكردبوو. لە 
تەممووزی 2017، داعش فەرمانی دابووە فەرماندە 
پارێــزگای  باشــووری  لۆكاڵیــەكان، حەویجــەی 
كەركووك چۆڵ بكەن. دواتر نزیكەی 1000 چەكدار 
و 7000 كەسی مەدەنی بە فەرمانی والیی داعش لە 
حەویجە خۆیان رادەستی پێشمەرگە كرد. ئەوانی 
دیكەش خۆیان تێكەڵی خەڵكی ســیڤیل كرد یان 
بەرەو حەشارگەكانی نزیك ناوچەكە پاشەكشێیان 
كــرد، لەوانــەش چیاكانی مەخمــوور و حەمرین. 
رەنگــە چەكدارانی دیكــەی داعش و خێزانەكانیان 
تێكەڵی ئەو خەڵكە ئاوارەیە بووبن كە بۆ پارێزگای 
كەركووك گوازراونەتەوە یان روویان لە پارێزگاكانی 

سەلاحەدین و دیالە كردووە. 

داعــش زۆر بــە خێرایــی پێگەكانــی خۆی لە 
رۆژئــاوای پارێــزگای ئەنبار رادەســتكردەوە و لە 
ماوەی دوو مانگدا، لە ئەیلوول بۆ تشرینی دووەمی 
2017 وازی لە سێ شاری سەرەكی هێنا و بەرەو 
بیابانی جەزیرە پاشەكشــێی كــرد كە خەڵكێكی 
كەمی لێبوو. خێرا رادەستكردنی ناوچەكان ئاماژە 
بــوو بۆ ئــەوەی كە داعش بڕیــاری داوە لەجیاتی 
ئــەوەی بەرگــری لــەو ناوچانە بــكات، هێزەكانی 
خــۆی بڵاوبكاتەوە و بیانكاتە كۆمەڵێك شــانەی 
گورزوەشــێن. دوور نییــە چەكدارانــی داعــش و 
خێزانەكانیان لەگەڵ ئەو 60 هەزار ئاوارەیە كەوتبن 
كــە لەنێوان كانوونی دووەم بۆ تشــرینی دووەمی 
2017 لــە ئەنبــارەوە تاوەكو دەگاتــە فەللوجە و 
بەغدا بەرەو رۆژهەڵاتی دۆڵی نێوەڕاســتی فورات، 

رایانكرد.
پاشــماوەكانی داعــش لە 11 ناوچــەی عێراق 
بیابانــە  لەوانــەش  یەكخســتەوە،  ریزەكانیــان 
دوورەدەستەكان، ناوچە شاخاوی و گوندنشینەكان 

كە تێیاندا خەڵكی ناوچەكە پشــتگیری لە داعش 
دەكــەن. رەنگە هەندێك لــە هێزەكانی داعش بۆ 
ئــەو ناوچانە گوازرابنەوە كە لــەڕووی مێژووییەوە 
ناوچەی پشــتگیریی داعشــن و هیچكات لەلایەن 
هێــزە ئەمنییەكانــی عێراقــەوە بە تــەواوی پاك 

نەكراونەتەوە:
    چیای بادۆش:

هێــزە ئەمنییەكانــی عێــراق هیچــكات چیای 
بادۆشیان لە باكووری رۆژئاوای مووسڵ پاكنەكردەوە 
كە پێدەچێ لەكاتی راكردنی پاشماوەی چەكدارانی 
داعش لە نێوەڕاســتی 2017، چەكــدار و چەك و 
تەقەمەنیی ئەو رێكخراوەی بۆ گوازرابێتەوە. دوور 
نییە داعش پێشتریش چەك و كەرەستەی دیكەی 
بۆ ئــەو ناوچەیە گواســتبێتەوە، لەوانەش بۆ نێو 
تونێلەكانی. چیای بادۆش ئەو بنكەیەی داعشە كە 
لەوێوە دەتوانێ دزە بكاتە نێو شاری مووسڵ و هێز 
بگوازێتەوە بۆ كوردســتانی عێراق. دەشێ داعش 
ئەم بنكەیە بەكاربێنێ بۆ پەیوەندی لەگەڵ كەمپی 
ئاوارەكان لە تلكێف و شوێنەكانی دیكەی پارێزگای 

نەینەوا لە باكووری عێراق.
     تلكێف:

عێــراق لانیكــەم 1400 هاوژینــی چەكدارانــی 
داعــش و منداڵەكانیانــی لــە كەمپــی تلكێف لە 
باكووری مووســڵ دەستبەســەر كردووە، ئەوەش 
ئــەو ناوچەیەی كردووەتــە ناوچەیەكی دیفاكتۆی 

پشتگیری لە داعش. 
     دۆڵی رووباری دیجلە:

ژمارەیــەك  عێــراق  ئەمنییەكانــی  هێــزە 
گومانلێكراوی داعشیان لە گرتووخانەكانی حەمام 
عەلیل، گەیارە، شــرگات و تكریــت بەند كردووە. 
خەڵكــی مەدەنــی مووســڵ و تەلەعفەریــش لــە 
كەمپەكانی ئاوارەكان بە درێژایی رووباری دیجلە لە 

شوێنی وەك حەمام عەلیل كۆكراونەتەوە. خەڵكی 
مەدەنیی حەویجەش لە كەمپی ئاوارەكان لە دیوی 
خوارتــری رووبارەكە لە تكریت لــە جێگیركراون. 

رەنگە داعش دزەی كردبێتەوە ناو ئەو كەمپانە.
      چیای مەخموور:

زنجیــرە چیاكانــی مەخمــوور لــە باشــووری 
رۆژهەڵاتــی مووســڵ ناوچەیەكــی لەبــار دەخەنە 
بەردەســتی داعــش. ناوچەكــە ژمارەیەكــی زۆر 
ئەشكەوت و تۆڕی تونێلی تێدایە كە پێدەچێ داعش 
پێشتر چەك و كەرەستەی دیكەی بۆ گواستبنەوە. 
جیــا لەمــە، چیاكانی مەخمــوور دەكەونە ســەر 
هێڵێكــی درێژ لەنێوان هێزە ئەمنییەكانی عێراق و 
پێشــمەرگە. ئەوەش ناوچەیەكی گرنگە بۆ داعش 
تاوەكو لەوێوە بەرەو كوردستان جموجوڵ بكات و 
دەستی بگاتە كەمپی ئاوارەكان لە گەیارە و حەمام 
عەلیل. بــەدەر لەوە، داعش دەتوانێ ئەو ناوچەیە 
بۆ دەستپێكردنی ئۆپەراسیۆن بە درێژایی رووباری 

دیجلە لە پارێزگای سەلاحەدین بەكاربێنێ. 
     سێگۆشەی زێ: 

ناوچــە  لــە  بەهێــزی  وجودێكــی  داعــش 
گوندنشــینەكانی حەویجە و داقــووق لە باكووری 
رۆژئاوای شــاری كەركــووك هەیە. ئــەو ناوچەیە 
بــەرەو چیاكانی مەكحــول و بیابانی جەزیرە درێژ 
دەبێتەوە. رێی تێدەچێ داعش پێش بەجێهێشتنی 
ناوچەكان بۆ هێزە عێراقییــەكان لە كۆتاییەكانی 
2017، چەك و كەرەســتەی لەنێو نونێلەكانی ئەو 
ناوچەیــە دانابێ. پێدەچێ لەنێو ئەو خەڵكەشــدا 
خۆی حەشار دابێ كە لە حەویجەوە بەرەو باشووری 
كەركووك ئاوارە بوون. لە كانوونی دووەمی 2018، 
بەرپرســانی عێــراق 235 خێزانــی گومانلێكراوی 
داعشــیان ناچار كرد لە كەمپی ئاوارەكانی داقووق 
نیشــتەجێ بن. داعش پشتگیری گوندنشینەكانی 
بەكارهێناوە بۆ ئەوەی لە رێگەی سەرانەوە پارەی 
پێویست بۆ ئۆپەراسیۆنەكانی دەستبخات و هێرش 

لە كەركووك ئەنجام بدات. 
     بیابانی جەزیرە:

داعش ئازادانە لە سەرتاسەری بیابانی جەزیرە 
جموجــۆڵ دەكات و كۆمەڵێك ناوچەی بۆ هێرش 
بەدەستەوە ماوە كە لێیانەوە دەتوانێ هێرش بكاتە 
ســەر شارەكانی رووباری دیجلە. دەشێ هێزەكانی 
داعش كە لە پارێزگای ئەنبار لە رۆژهەڵاتی عێراق 

كشــاونەتەوە بەرەو بیابانی جەزیــرە لە باكووری 
پارێزگاكە، شوێنگۆڕكێیان كردبێت. داعش توانای 
ئەوەی هەیە لە بیابانەكەدا كاری ترانزیت بكات و 
كەرەستە و پێداویستی لەنێوان عێراق و سووریادا 

بگوازێتەوە.
    بیابانی ئەنبار:

داعش لە بیابانی ئەنبار لە باشــووری رووباری 
فوراتیــش ئازادانــە جموجــۆڵ دەكات. هێزەكانی 
داعــش كە لەدیــوی رۆژئــاوای پارێــزگای ئەنبار 
كشاونەتەوە بەرەو شوێنە پارێزراوەكان لە باشوور 
رایانكــردووە. ئــەوەش وادەكات دەســتی بگاتــە 
شانەكانی و هەموو ئەو هێزانەش كە رەنگە خۆیان 
خزاندبێتــە نێو ئــەو خەڵكە ئاوارەیــەی لە دیوی 

باشووری ناوچەی فەللوجە نیشتەجێكراون.
     چیای حەمرین:

چیای حەمرین زنجیرە ناوچەیەكی لەبار دەخەنە 
بەردەستی داعش، بۆ ئەوەی ئەو رێكخراوە ناوچەی 
نفووزی خۆی بپارێزێ و لەگەڵ ناوچەكانی دیكەی 
خۆی لە پارێزگاكانی سەلاحەدین و دیالە پێكەوەیان 
ببەســتێتەوە. داعش پێشــتر چەك و كەرەستەی 
دیكــەی لە تونێلەكانی ئــەو ناوچەیــەدا داناوە و 
ســەركردەكانی ئەو ناوچەیەیان بۆ یەكخستنەوەی 
ریزەكانی بەكارهێنــاوە. داعش دەتوانێ لە چیای 
حەمرینەوە هێرش بۆ سەر ناوچەكانی دەوروبەری 

دووزخورماتوو رێكبخات.
    دۆڵی رووباری دیالە:

هێزە ئەمنییەكانی عێراق و حەشــدی شەعبی 
بانگەشــەی ئەوەیــان دەكرد كە بەبێ پشــتگیری 
ئەمریــكا، لە كانوونــی دووەمــی 2015 پارێزگای 
دیالەیــان لــە چەكدارانی داعــش پاككردووەتەوە، 
بــەڵام داعش كۆمەڵێك تــۆڕی بەتوانای لە دۆڵی 
رووبــاری دیالــە هەیــە. لــە ســاڵی 2015ەوە، 
هەڵمەتێكی خــاو، بەڵام بەردەوامی هێرشــی لەو 

ناوچەیەوە دەســتپێكردووە، بۆ ئەوەش سەوزایی 
چــڕی ناوچەكەی وەك حەشــارگە بەكارهێناوە و 
بەبێ هیچ رێگرییەك لە ناوچە گوندییەكانی نزیك 
دەریاچــەی حەمریــن چالاكــی دەكات. داعش لە 
خانەقیــن لە باكووری پارێــزگای دیالەش ناوچەی 
پشــتگیری هەیە. راپۆرتەكان باس لــەوە دەكەن 
كــە لە تەممــووزی 2018 و بە چیــای حەمریندا 
هێزی زیاتری لە حەویجەوە بۆ ناو پارێزگای دیالە 

گواستووەتەوە.
      پشتێنەكانی باكووری بەغدا:

پشتێنەكانی باكووری بەغدا بوونەتە حەشارگەی 
داعــش بۆ ئــەوەی لەوێ هێزەكانــی یەكبخاتەوە، 
خۆی لە هێزە ئەمنییەكان لابدات و هەڕەشە لەسەر 
بەغدا دروستبكات. ناوچەكانی ئۆپەراسیۆنی داعش 
هــەردوو ناوچەی تارمییــە و تاجی لەخۆدەگرێت، 

كــە هێزە ئەمنییەكانی عێراق هیچكات بە تەواوی 
پاكیــان نەكردنــەوە. رێــی تێدەچــێ داعش ئەو 
ناوچەیــە بۆ جموجۆڵ لەنێوان پارێزگاكانی ئەنبار 
و دیالــە بەكاربێنــێ. هێــزە ئەمنییەكانــی عێراق 
ژمارەیەك چەكدار و خێزانی چەكدارانی داعشــیان 

لە گرتووخانەكانی نزیك بەغدا راگرتووە.

       چیای زاگرۆس:

دوور نییــە داعــش لە زنجیرە چیــای زاگرۆس 
حەشــارگەی دروســتكردبێت كــە لــە رۆژهەڵاتی 
پارێزگای دیالەوە بۆ نێو كوردســتانی عێراق درێژ 
دەبێتەوە. بەشێكی زۆر لە سەلەفییە جیهادییەكانی 
ئەنســاری ئیســام لە 2014 تێكەڵی داعش بوون 
و رەنگە ئەنســار تۆڕەكانی لە كوردستانی عێراق 
خستبێتە بەردەستی داعش. بەگوێرەی وەزارەتی 
ئیتڵاعاتی ئێران، لە مانگی ئابی 2016 چەكدارانی 
داعــش لە چیاكانی كوردســتانەوە چووبوونە نێو 
ئێــران، بۆ ئــەوەی لە حوزەیرانی 2017 هێرشــی 
گــەورە بكــەن. دوور نییــە چەكدارانــی داعش بە 
ناوچەكانی باكووری عێراقــدا بڵاوەیان پێكرابێ و 
چەكــدارە كوردەكانی داعش روویان لە ناوچەكانی 
پشتگریی ئەو رێكخراوە كردبێت. هێزە كوردییەكانی 
عێراقیش چەكدارە دەستبەســەرەكانی داعشــیان 
بــۆ ژمارەیەك گرتووخانە لە هەرێمی كوردســتان 

گواستووەتەوە.

گەڕانەوەی دووەمی داعش بۆ گۆڕەپانی شەڕ..

سەركردەكانی 
داعش چیای حەمرین 

بۆ یەكخستنەوەی 
ریزەكانیان بەكاردێنن

داعش كۆمەڵێك تۆڕی 
بەتوانای لە دۆڵی 

رووباری دیالە هەیە

 دوور نییە داعش 
لە زنجیرە چیای 

زاگرۆس حەشارگەی 
دروستكردبێت 

1

پاشماوەكانی داعش 
لە 11 ناوچەی عێراق ریزەكانیان 
یەكخستووەتەوە

داعش دەتوانێ لە 
چیای بادۆشەوە 
دزە بكاتەوە نێو 
شاری مووسڵ

داعش لە بیابانی 
ئەنبار ئازادانە 
جموجوڵ دەكات

بە دەستبەسەركردنی 
1400 خێزانی داعش لە 
كەمپی تلكێف، ناوچەكە 
بووەتە ناوچەیەكی 
دیفاكتۆی پشتگیری لە 
داعش

لە نێوەڕاستی 
2017 داعش 
چەكدار و 
تەقەمەنی بۆ 
چیای بادۆش 
گواستووەتەوە

پشتێنەكانی 
باكووری بەغدا 
بوونەتە حەشارگەی 
داعش بۆ ئەوەی 
لەوێ هێزەكانی 
یەكبخاتەوە

داعش دەتوانێ 
چیای مەخموور بۆ 
ئۆپەراسیۆن بە 
درێژایی رووباری 
دیجلە بەكاربێنێ 

پێدەچێ داعش 
پێشوەخت چەك 
و كەرەستەی بۆ 
چیای مەخموور 
گواستبێتەوە

داعش لەڕێی 
سەندنی سەرانە 
لە گوندنشینەكان، 
توانیویەتی پارە 
بۆ ئۆپەراسیۆن لە 
كەركووك كۆبكاتەوە

رووداو - مێدیكاڵ هێڵس نیوز

شێرپەنجەی مەمك لە پیاواندا دەگمەنە، 
بەجۆرێــك كــە تەنیــا 1%ی تووشــبووانی 
بــەڵام  پیــاون.  مەمــك  شــێرپەنجەی 
توێژینــەوەكان دەریانخســتووە حاڵەتەكانی 
شێرپەنجەی مەمك لە پیاواندا توندترن، بەو 
پێیــەی كە ئەگەری چاكبوونەوەی پیاوان لە 
شــێرپەنجەكە بەراورد بە خانمــان كەمترە. 
پزیشــكان دەڵێن حاڵەتەكانی تووشبوون بە 
شــێرپەنجەی مەمك لەنێــو پیاواندا لەم دوو 

سەدەیەی دواییدا زیادی كردووە.
ئــەم شــێرپەنجەیە زیاتر لەنێــو پیاوانی 
لــە قۆناغــە  بەتەمەنــدا روودەدات. هەتــا 

بكرێــت  دەستنیشــان  بەراییەكانیــدا 
چارەسەرەكەی ئاسانترە. ئێستا لە جیهاندا 
چارەســەرەكانی شــێرپەنجە پێشكەوتوون، 
بەڵام تاوەكو ئێستاش پزیشكان لەبارەی ئەو 

رێگە چارەسەرییانە بۆ پیاوان دڵنیا نین.
توێژینەوەیەكــی پزیشــكانی مایۆكلینیك 
 )Cancer( لە رۆچێســتەر كە لە جۆرناڵــی
بڵاوكراوەتــەوە و لەســەر 10 هــەزار پیاوی 
تووشــبووی شــێرپەنجەی مەمــك لەنێــوان 
ســاڵانی 2004-2014 كراوە، دەریخســتووە 
زۆربەی پیاوانی تووشــبووی شــێرپەنجەكە 
لە قۆناغێكی درەنگ دەستنیشــان دەكرێن و 
هەر ئەمەش یەكێكە لەو هۆكارانەی وادەكات 

چارەسەری شێرپەنجەكەیان زەحمەت بێت.

پزیشكانی مایۆكلینیك هەندێك فاكتەریان 
دیــاری كــردووە كە پرۆســەی چارەســەری 
شــێرپەنجەی مەمك لــە پیاوانــدا زەحمەت 
دەكــەن، وەك تەمەن )تاوەكو لە تەمەنێكی 
درەنگتر دەستنیشان بكرێت مەترسیدارترە(، 
دەركەوتووە ئەو پیاوانەی رەشپێستن تووشی 
حاڵەتە ســەختەكانی شــێرپەنجەكە دەبن، 
هەروەها یەكێكی دیكە لە فاكتەرەكان بریتییە 

لە بوونی نەخۆشییەكی درێژخایەن.
نیشانەكانی شێرپەنجەی مەمك لە پیاواندا 
نزیكەی هەمان نیشــانەكانی نەخۆشییەكەن 
لەنێــو خانمانــدا وەك دەركەوتنــی گرێیەك 
لەنێو مەمك و بنباڵ، گۆڕانی پێستی مەمك 

و دەرچوونی شلەیەك لە گۆی مەمك.

پیاوانیش تووشی شێرپەنجەی مەمك دەبن

رووداو - مایۆكلینیك

گرفتێكــی  چــاوەكان  وشــكبوونەوەی 
بەربڵاوە لەنێو خەڵكیدا، ئەو كاتە روودەدات 
كە فرمێسك بەپێی پێویست دروست نابێت 
و ئەمەش كێشە بۆ شێداركردنی چاو دروست 
دەكات. ئەو كەسانەی تووشی وشكبوونەوەی 

چاو دەبن هەست بە نائاسوودەیی دەكەن.
بەشــێوەیەكی گشتی فرمێسكڕژێنەكانی 
چاو فرمێسك دروستدەكەن كە ئەمەش چاو 
بــە تەڕی دەهێڵێتەوە و رێگە لە هەوكردنی 
دەگرێت، چەندین هۆكار هەن كە كار دەكەنە 

سەر بەرهەمهێنانی فرمێسك.

رووداو  - مێدیكاڵ نیوز

چارەســەری كیمیایــی یەكێكــە لــە رێگەكانی 
چارەســەركردنی شــێرپەنجە كــە لــەو رێگەیــەوە 
دەتوانرێــت خانــە شــێرپەنجەییەكان لەناوببرێن و 

مەترسیی سەرهەڵدانەوەشیان كەمدەكاتەوە.
كاتێك كەســێك وەك تووشــبووی شــێرپەنجە 
دەستنیشــان دەكرێت، پزیشــك پلانێكی تایبەتی 
چارەســەری بــۆ دادەنێــت، بۆیــە لەوانەیــە هەم 
نەشــتەرگەری بۆ بكرێــت و هەمیش چارەســەری 
كیمیایــی و تیشــكی پێبدرێــت، كاریگەریــی ئەم 

رێگانــەش بــۆ چاكبوونــەوە لــە شــێرپەنجە 
كــە  قۆناغــەی  بــەو  هەیــە  پەیوەنــدی 

دەستنیشــان  تێــدا  شــێرپەنجەكەی 
دەكرێت.

خانەكانی جەستە بەشێوەیەكی 
بــەردەوام زۆر دەبــن، بــەڵام ئەم 
پرۆســەیە كۆنترۆڵكراوە، كاتێك 
پرۆســەی زۆربوونی خانەكان لە 
كۆنتــرۆڵ دەردەچێت، خانەكان 
بەشێوەیەكی نائاسایی زۆر دەبن، 

بۆیە كاتێك كەســێك چارەسەری 
كیمیایی وەردەگرێت، ئەو چارەسەرە 
نائاســاییە  زۆربوونــە  لــەو  رێ 
دەگرێــت، چارەســەری كیمیایی 
لەوانەیــە تەواوی جەســتە یان 
بەشێكی دیاریكراوی جەستە 

بگرێتەوە.
چارەســەری كیمیایــی 
زۆربوونــی  لــە  رێگــە 
دەگرێــت  خانــەكان 

و هەروەهــا خانــە شــێرپەنجەییەكان دەكوژێــت، 
هەندێكجار چارەسەری كیمیایی بەر لە نەشتەرگەری 
بــۆ لابردنی گــرێ شــێرپەنجەییەكان دەكرێت یان 
دەكرێت دوای نەشتەرگەری بە نەخۆشەكە بدرێت، 

ئەمەش بەپێی حاڵەتی نەخۆشەكە دەگۆڕێت.

چارەســەری كیمیایی بێ گرفــت نییە، چونكە 
لەڕێگــەی ئــەم چارەســەرەوە نــەك تەنیــا خانە 
شێرپەنجەییەكان، بەڵكو خانە ساخەكانی جەستەش 
لەنێودەچن، بۆیە لەوانەیە لەو ماوەیەدا تووشبووەكە 
تووشی چەندین گرفت ببێت وەك هێڵنج و رشانەوە، 
هەڵوەرینــی موو، بێهێــزی، هەوكردن، كەمخوێنی، 

لەدەستدانی ئارەزووی خواردن و دابەزینی كێش.
چارەسەری كیمیایی بە چەند رێگەیەك دەدرێتە 
نەخــۆش، بــۆ نموونــە لەرێگــەی دەم، خوێن یان 
لەرێگەی پێستەوە. بەپێی قۆناغی شێرپەنجەكەش 
ماوەكەی دەگۆڕێت، لەوانەیە یەك ژەمی دەرمان لە 
رۆژێكدا بە نەخۆشەكە بدرێت یان لەوانەیە پێویست 

بكات زیاتر لەو ژەمە وەربگرێ.

رووداو - دایابیتس یوكەی

و  درێژخایەنــە  نەخۆشــییەكی  شــەكرە 
چەنــد جۆرێكــی هــەن كــە بەربڵاوترینیــان 
شــەكرەی جــۆری یەكەم و شــەكرەی جۆری 
یەكەمــدا  جــۆری  شــەكرەی  لــە  دووەمــە. 
خانــە بەرهەمهێنەرەكانی ئەنســۆلین لەلایەن 
سیســتەمی بەرگریی جەســتەوە تێكشكاون، 
بۆیە لەم جۆرەدا بەهیچ شێوەیەك شەكر نابێتە 
هۆی تووشــبوون بە شــەكرە، بەڵام دەبێت لە 
خواردنی شەكر وریا بین، چونكە زۆر خواردنی 

شەكر حاڵەتی نەخۆشییەكە توندتر دەكات.
شــەكرەی جۆری دووەم: هەرچەندە شەكر 
بەشێوەیەكی راستەوخۆ نابێتە هۆی تووشبوون 
بــەم جۆرەی شــەكرە، بــەڵام توێژینــەوەكان 
دەریانخســتووە ئەوانــەی قەڵــەون ئەگــەری 
تووشــبوونیان بە شــەكرە زیاترە، شــەكریش 
یەكێكە لە هۆكارەكانــی قەڵەوبوون. چەندین 
توێژینەوە دەریانخســتووە ئەو كەســانەی زۆر 
شــەكر دەخــۆن، ئەگــەری تووشــبوونیان بە 

شەكرە بەڕێژەی 25% زیاترە.
سەبارەت بە شەكری سروشتیش، پزیشكانی 
پســپۆڕی خۆراك دەڵێن ئەو شــەكرەی لەنێو 

هەیــە،  میوەكانــدا 
جۆرێــك  بەهیــچ 
هــۆی  نابێتــە 
ن  و شــبو و تو
شــەكرە،  بــە 
ئــەو  چونكــە 
شەكرەی  جۆرە 

لەنێــو 

میوەكاندا هەیە لەگەڵ ریشاڵ، دژەئۆكسێنەكان 
و ئــاو تێكەڵە و بەهێواشــی هــەرس دەكرێت 
و بەمەش نابێتە هۆی بەرزبوونەوەی ئاســتی 

شەكری خوێن.
گشــتی  بەشــێوەیەكی 

تووشــبوون  هۆكارەكانــی 
بە شــەكرە بریتین لە 

بۆماوە،  قەڵــەوی، 
و  تەمــەن 
ژیانی  شێوازی 

نادروست.
تووشبووانی 

شەكرە بەردەوام 
ئایــا  دەپرســن 

بخۆین؟  شــەكر  دەتوانین 
كاتێك كەســێك تووشــی شــەكرە 

دەبێــت ئەمە ئەوە ناگەیێنێت كــە بە تەواوی 
واز لە شەكر بهێنێت، بەڵام ئەمە مانا ئەوەش 
نییە تووشبووەكە زێدەڕۆیی بكات لە خواردنی 
شــەكر، بەڵكــو دەبێــت ئەمە لە ژێــر راوێژی 

پزیشكێكی پسپۆڕی خۆراكدا بێت.

زۆری  بەشــێكی 
خەڵكــی دەیانەوێت 
واز لە خواردنی شەكر 
هەرچەنــدە  بهێنــن، 
ئەمە بڕیارێكی دروستە، 
چونكــە زێدەڕۆیــی لــە 
خواردنــی شــەكر دەبێتــە 
هۆی قەڵەوبوون و تووشــبوون 
بە چەندین نەخۆشــی درێژخایەن، بەڵام 
وازهێنــان و دووركەوتنــەوە لــە شــەكر و 
هەموو ئەو خۆراكانەی بەشێوەیەكی شاراوە 
شــەكریان تێدایــە ئاســان نییــە، چونكە 

لەوانەیە تووشی چەند گرفتێك ببین.
 بەپێی رێنماییەكانی پزیشكانی 
پســپۆڕی خــۆراك، دەبێــت 
كەمتــر لە 10%ی وزەی 
رۆژانەی جەستە لە 
شــەكر بێت، 
م  ڵا بــە

ئێســتا ئەو بڕەی كــە دەخورێت زیاترە لە 
سنووری رێگەپێدراو. دەستەی پزیشكانی 
پســپۆڕی دڵ لــە ئەمریكا دەریخســتووە 
رۆژانــە خانمان نابێــت زیاتر لە 24 گرام و 

پیاوان زیاتر لە 36 گرام شەكر بخۆن.
ئەو كەسانەی بڕیار دەدەن واز لە شەكر 
بهێنــن، رەنگە ســەرەتا تووشــی هەندێك 
گرفــت ببــن، لەوانە سەرئێشــە، بێهێزی، 
ئازاری ماســولكەكان، هێڵنــج، دڵەڕاوكێ 
و هەســتكردن بە خەمۆكی. ئەو نیشانانە 
هەموویان كاتین و پێویستیان بە چارەسەر 
نییــە، تەنیــا راهاتنــی جەســتەیە لە بێ 

شەكریدا.
شەكر لەلایەن جەستەوە تێكدەشكێنرێت 
و لەلایەن خانەكانەوە بەكاردەهێنرێت وەك 
سەرچاوەیەكی وزە، بۆیە پێویستە لەكاتی 
وازهێنان لە شــەكر هــەوڵ بدەین خۆراكی 
دروســت بخۆین بۆ ئەوەی وزە بە جەستە 
ببەخشــن، بۆ نموونە ئــەو خۆراكانەی كە 
بە مەگنیسیۆم دەوڵەمەندن وەك سپێناخ، 
چەرەس، شیر و پاقلەمەنییەكان، هەروەها 
بــۆ كۆنترۆڵكردنــی ئــارەزووی خواردنــی 
شــەكر، ژەمی دەوڵەمەند بە پڕۆتین بخۆ، 
چونكە هەستی تێربوون دەبەخشن. بەپێی 
پێویســت ئاو بخۆرەوە بــۆ كۆنترۆڵكردنی 
سەرئێشــەكەت و وەرزش بكــە بــۆ زیاتر 
دەردانــی ئیندۆرفینــەكان و رێكخســتنی 

ئاستی شەكر لە خوێندا.

ئەو پێنج هۆكارەی 
چاو وشك دەكەنەوە

هەموو شتێك لەبارەی 
چارەسەری كیمیایی

ئایا شەكر تووشی 
شەكرەمان دەكات؟

گرفتەكانی دوای وازهێنان 
لە شەكر

هۆكارەكان بریتین لە:

1 - تەمــەن: )لەگــەڵ هەڵكشــانی تەمەن، 
ئەگەری وشكبوونەوەی چاو زیاتر دەبێت(.

2 - هەندێك لە نەخۆشــییە درێژخایەنەكان، 
بەتایبەتی: شــەكرە، رۆماتیــزم، گرفتی رژێنی 

پەریزادە و كەمیی ڤیتامین ئەی.
3 - بەكارهێنانی هەندێ دەرمان: دەرمانەكانی 
دژە هیستامین، هۆڕمۆنەكان و دەرمانەكانی دژە 

خەمۆكی.
4 - نەشتەرگەریی چاو بە لەیزەر: بەشێوەیەكی 

كاتی لەوانەیە ببێتە هۆی وشكبوونەوەی چاو.
5 - هەوكردنی فرمێسكڕژێنەكان.

ئەو كەســانەی تووشــی ئەم گرفتــە دەبن، 
بەردەوام هەســت بــە خوران، ســووربوونەوە و 

لێڵبوونــی بیناییــان دەكەن، هەروەها هەســت 
دەكــەن كە تەنێكی بێگانە لەنێــو چاویاندایە و 

هەستیاریش دەبن بە سەیركردنی رووناكی.
خانمان زیاتر تووشی وشكبوونی چاو دەبن، 
یەكێــك لــە هۆكارەكانی ئەمــەش دەگەڕێتەوە 
بــۆ ئەوەی خانمان ماكیــاژ دەكەن كە ئەمەش 
زیاتر وایان لێدەكات لە باربن بۆ تووشبوون بە 
چەندین گرفتی چاو، بە تایبەتی وشكبوونەوەی 
چــاو، هەروەهــا ئەوانــەی رژیمێكــی خۆراكیی 
تەندروستیان نییە و تووشی كەمی ڤیتامینەكان 

دەبن.
بــۆ دووربوون لــەم گرفتە، دەبێــت لەكاتی 
سەیریكردنی شاشەكان چاویلكە لە چاو بكەیت، 
ژینگەیــەك هەڵبژێرە كە پلەی گەرمیی گونجاو 

بێت و فرمێسكڕژێنی دەستكرد بەكاربهێنە.

رووداو - مێدیكاڵ نیوز تودەی

جیهان پشــتی لە كورد نەكــردووە. ئەمریكاش 
دوژمنی كورد نییە. راستییەكە زۆر لەوە ئاڵۆزترە. 

لەبەرئەوەش ئەم بابەتەم درێژە.
لــە باســی ئەمریكاوە دەســتپێدەكەم، پاشــان 
رووســیا و ئەوروپا و، چۆن هەوڵی وەستاندنی ئەم 

دۆخە بدەین.
بۆچی ئەمریكا پشتی 

لە كورد كرد؟ 

بۆ ئەوەی لە هۆكارەكان تێبگەین، پێویستە ئەم 
دوو راستییە روونبكەمەوە.

یەكــەم: پێویســتە ئــەم قســەیە بەخــۆت و 
دەوروپشــتەكەت بڵێی "ئەمریكا خیانەتی لە كورد 
كــرد؟". هەر كاتێك تووشــی خیانــەت دەبینەوە، 
كۆمەڵێــك نووســەری كوردمان لــێ پەیدادەبن کە 
دەڵێن: "سیاســەت هەمووی بەرژەوەندییە و كورد 
ئەمەی لە بیرچووەتەوە و لەبەرئەوە گەیشتینە ئەم 
دۆخە". من باســی ئەوە ناكەم ئەم بۆچوونە راستە 
یان هەڵــە. من دەڵێم ئەم شــێوازی بیركردنەوەیە 
هۆكارێكی سەرەكیی بڕیاری هەڵەی سەركردەكانی 
كــوردە. كێشــەی ئــەم بۆچوونە بــاوە ئەوەیە كە 
وایكــردووە كاتێك وڵاتان و لایەنی دیكە لەناكاو لە 
پەیمانەكانیان بەرامبەر كورد پەشــیمان دەبنەوە، 
كورد زوو لە بیری دەكات و ئامادەیە دووبارە كاریان 
لەگــەڵ بكاتەوە. بۆچی؟ چونكــە ئێمە بە خۆمان 
دەڵێین "سیاسەت هەمووی بەرژەوەندییە و ئەم شتە 
ئاساییە لە جیهانی سیاسەتدا". نەخێر ئاسایی نییە. 
ئێمــە بیانوویەكی ئەخلاقییــان دەدەینێ و دووبارە 

دەستدەخەینەوە ناو دەستیان.
لە كاتێكدا راســتییەكە ئەوەیە كە كورد لەسەر 
بنەمای بەرژەوەندی دەســت دەخاتە نێو دەســتی 
ئەمریكا و رۆژئاوا، یەپەگە شەڕی بۆ ئەمریكا كرد، 
بەو هیوایەی لە توركیا بیپارێزێت و ئەمریكییەكان 
بــاش دەیانزانی كــە ئەوە چاوەڕوانیــی یەپەگەیە. 
پێشــمەرگە شــەڕی داعشــی كرد بۆ بەرگریكردن 
لەخۆی و شــەڕی مووســڵی كــرد بەوهیوایەی كە 
كۆمەڵگــەی نێودەوڵەتــی لە ســەربەخۆیی نزیكی 
بكاتــەوە و ئەمریكییەكانیــش بــاش دەیانزانی كە 

ئــەوە چاوەڕوانیی كوردە لە ئەمریــكا. بەڵام ئێمە 
شەڕەكەمان بۆ كردن، پاشان ئەوان پاداشتەكەیان 
نەدایەوە. لەم حاڵەتەدا راوێژكارانی ســەركردەكانی 
ئــەو  ئــەوەی  لەجیاتــی  رۆشــنبیران  و  كــورد 
قەرزەمــان بەبیر بێننەوە، دێــن بیانوو بۆ ئەمریكا 
و رۆژئاوا دەدۆزنەوە و دەڵێن: "سیاســەت هەمووی 
بەرژەوەندییە". ئەوەی ئێمە لەگەڵ ئەمریكا و رۆژئاوا 
كردوومانە ئاڵوگۆڕە. شەڕت بۆ دەكەم لەبەرامبەردا 
رێگە مەدە تورك و عەرەب و فارس پەلامارم بدەن. 
ئەوەی لەسەرمان بوو كردمان و ئەوان قەرزی خۆیان 
بەتــەواوی نەداوەتەوە. ئەگــەر تۆ ئەوە بە خۆت و 

جیهان نەڵێیت، كێ بیڵێت؟
لــە  كــورد،  بڕیاربەدەســتانی  تكایــە  دووەم: 
چوارچێــوەی تیۆرەكانی پیلانگێــڕی بڕیار مەدەن. 
دوای نزیكەی 10 ســاڵ لە ئەزموون و تێگەیشــتنم 
لە كۆمەڵگەی ئەمریكی و چۆنیەتی دروســتكردنی 
بڕیــاری ئەمریكی و نێودەوڵەتــی، دەمەوێت پێش 
ئەوەی ئەمە بخوێنییەوە، ئەو خورافاتە لەبیر بكەی 
كە "ئەمریكا پلانی كۆنی سەت ساڵی هەیە و هەموو 
شتێك موئامەرەیە". ئەو دیبەیتە و دەستەواژە زلانە 
)كە لە واقیعەوە زۆر دوورن( بۆ ژووری موحازەرەی 
زانكــۆكان بەجێدێڵــم و لێــرە راســتییەكانی ئــەو 

خیانەتەی ئەمریكا رووندەكەمەوە:
راستییە تاڵەكە:

ئەمــە بڕیــاری دۆناڵد ترەمپ بــوو. پێچەوانەی 
راوێژی بەرپرسانی باڵای ئاسایشی نەتەوەیی ئەمریكا 
بوو. هەروەها پێچەوانەی هەڵوێستی هەردوو حیزبی 
سەرەكی ئەمریكا و كۆنگرێس و تەنانەت هەڵوێستی 
زۆربــەی كەســایەتییە دیارەكانــی ئەمریــكا بوو. 
وردەكاری ئەم راستییەم لە بابەتێكدا بە ناونیشانی 
)ئــەو رۆژەی هەموو ئەمریكا لەســەر كــورد هاتە 

دەنگ( لە پۆرتاڵی )رووداو( دا روونكردووەتەوە.
بەڵام بۆچی دۆناڵد ترەمپ 

ئەو بڕیارەی دا؟ 

بەگوێرەی لێدوانە كۆن و تازەكانی، كۆكردنەوەی 
دەنــگ هۆكاری ســەرەكییە. ئەمریكییەكان بێزارن 

لــە بینینــی رۆڵەكانیــان لــە بەرەكانــی شــەڕی 
رۆژهەڵاتــی نێوەڕاســت. ترەمپ بەدوای مانشــێتی 
هەواڵدا دەگەڕێت كە بڵێت "ســەرۆك دەیەوێت هێز 

بكێشێتەوە".
بــەڵام بۆچــی لــە ســووریا دەیەوێت ســەرباز 
بكێشــێتەوە لەكاتێكــدا ژمارەی ســەربازەكانی لە 
ئەفغانســتان و عێراق زیاتــرە و دۆناڵد ترەمپ هەر 

ئەم هەفتەیە هەزاران سەربازی ناردە سعودیە؟
ترەمپ لە زۆر شــت تێناگات، بــەڵام دەزانێ چ 
رەفتارێك مانشــێتی هــەواڵ دروســتدەكات و هەر 
ئەمەش ئــەم پیاوە نیمچە-خوێنــدەوارەی گەیاندە 
دەســەڵات. كێشــانەوەی ســەربازانی ئەمریــكا لە 
ئەفغانســتان پێویســتی بەوەیــە دەســتبخاتە نێو 
دەســتی كۆمەڵێــك ســەركردەی ریشــنی تاڵیبان 
و تووڕەكردنــی دەنگدەرانــی كــە هێشــتا 11ی 
ســێپتەمبەریان لەبیرە. كشــانەوە لە عێــراق وای 
لێــدەكات وەك ئۆبامــا دەربكەوێت كە خۆی دەیان 
جــار لە هەڵمەتەكانی هەڵبژاردندا بە كشــانەوە لە 
عێراقی دەگوت: "هەڵە كارەساتاویەكەی ئۆباما كە 
داعشــی دروستكرد". بەڵام كشــانەوەی لە سووریا 

بەگوێرەی تێگەیشتنی ترەمپ
1 - نابێتــە هەڕەشــە بــۆ ئەمریــكا، چونكــە 
ئەردۆغــان ســەركەوتووانە تێیگەیاندووە كە داعش 

كۆتایی هاتووە.
2 -  ئــەو بڕیــارە بەوشــێوەیە و خیانەتكــردن 
لە كورد ئاوا بەئاشــكرایی لەناکاو مانشــێتی هەواڵ 
دروســتدەكات لــە ئەمریكا. ترەمپ بــاش دەزانێت 
دیموكــرات و كۆمارییــەكان و میدیا لــە دژی دەبن 
و ئەمــەش وادەكات میدیــاكان گرنگــی بەم بابەتە 
بــدەن و ترەمپ لەبەردەم رای گشــتی ئەمریكی وا 
دەربكەوێــت كە ئەو پیاوەیە دەیەوێ ســەربازەكان 

بگێڕێتەوە ئەمریكا.
وەك دەبینن هەمــوو بابەتەكە "بەرژەوەندییە"، 
بــەڵام بەرژەوەندیــی كــێ، ئەمریــكا یــان دۆناڵد 
ترەمپ؟وەڵامی ئەم پرســیارە ئەوەندە گرنگ نییە، 
ئەوەندەی كە چی وادەكات توركیا ئۆپەراسیۆنەكەی 

بوەستێنێ؟
ئەمریــكا دەتوانــێ لانیكــەم، قەبــارەی زیانی 
ئۆپەراســیۆنەكە زۆر كەمبكاتــەوە. دیپلۆماتكار و 
شــارەزایانی سیاســەتی توركــی دەڵێن گوشــاری 
ئەمریكا هەرچی بێت، تازە زۆر زەحمەتە ئەردۆغان 

بڕیاری وەستاندنی ئۆپەراسیۆن بدات، بەڵام دەكرێت 
سنوورداری بكات. 

ئێستا ترەمپ ئەوەی ویستی دەستیكەوت. ئەوە 
هەفتەیەكە مانشێتی هەواڵەكان ئەوەیە كە "ترەمپ 
سەرباز دەكێشێتەوە و گوێناداتە ئەوەی كورد چی 
بەسەردێت". ئینجا پاشان ئەگەر ببینێت كۆنگرێس 
جدییە و دەســتەبژێری كۆمارییەكان بەردەوامن لە 
گوشــار، لەوانەیە رازیبێ بە سەپاندنی سزا لەسەر 

ئەنقــەرە و تەنانــە ت دروســتكردنی "ناوچــەی 
دژەفڕیــن"، بەتایبەتــی ئەگــەر فڕۆكــەی جەنگیی 
وڵاتانــی ئەوروپا بەشــداربن لە دروســتكردنی ئەو 

ناوچەیەدا .
بــۆ ترەمپ گرنگ نییــە چــی روودەدات. زیاتر 
گرنگ ئەوەیە چــۆن دەردەكەوێت و دەنگدەر چۆن 
دەیبینێــت. بۆ نموونە لە پرســی كۆریــای باكوور 
گرژییەكانــی ئەوەنــدە زیــاد كــرد كــە هەموومان 
واماندەزانــی جەنــگ روودەدات. لە ناکاو ترەمپمان 
لەســەر شاشــەی تەلەڤزیۆنــەكان بینــی تەوقەی 
لەگــەڵ كیــم جۆن ئون كرد و بەشــێكی زۆری رای 
گشــتیی ئەمریكی بە پیاوی ئاشتی ناویان برد كە 
لە "شــەڕ رزگاری كردین". ئەمە ســتایلی ترەمپە. 

قەیران دروســتدەكات و پاشان وا دەردەكەوێت كە 
"چارەسەری" كرد. لە راستیشدا ئەو كۆبوونەوانەی 
ترەمــپ لەگــەڵ ســەرۆكی كۆریــای باكــوور هیچ 
دەرئەنجامیــان نەبــوو. كۆریا هەر هەڕەشــەیەكی 
ئەتۆمییە بۆ باشووری رۆژهەڵاتی ئاسیا و ئەمریكاش 

سزاكانی هەڵنەگرت.
 ئەوروپا چی پێدەكرێت؟

دەتوانن ناوچەی دژە فڕین بكەنە پێشــنیازێكی 
واقیعی بــۆ ئەمریــكا و كۆمەڵگــەی نێودەوڵەتی، 
بــەڵام ئەوروپا لە قەیراندایــە )ئابووری و برێكزت( 
و كێشــەی بڕیاردانیان هەیە. فەرەنسییەكان بەبێ 
پشــتگیری تەواوی ئەڵمانیا و بەریتانیا ناتوانن نە 
گوشــاری جدی بخەنە سەر توركیا و نە دەتوانن وا 
بكەن ئەمریكا هەر دەستپێشخەریەكیان سەبارەت بە 

رۆژئاڤا بە جدی وەربگرێت.
كێشــەكە بەریتانیا و پاشــانیش ئەڵمانیایە. بۆ 
ئــەم دوو وڵاتــە توركیا یەكێكە لــەو دیوارانەی كە 
رێگە لە گەورەترین هەڕەشە دەگرێت: واتە رووسیا. 
دیپلۆماتكارێكی بەریتانــی جارێك پێیگوتم وانەی 
یەكەمــی راهێنانمان پاراســتنی پەیوەندییە لەگەڵ 
ئەمریــكا و دووەم وانــە ســەبارەت بــە توركیــا و 

ئەوروپای رۆژهەڵاتە.
بــەڵام ئێســتا ئــەو دوو وڵاتــە گومانیــان لەلا 
دروســتبووە. توركیا "خەریكە لە دیوارەوە دەبێتە 
دەرگایــەك" بۆ رووســیا. دیپلۆماتكارێكی یەكێتی 
ئەوروپــا پێیگوتم، ئەڵمانیا لــە بەریتانیا زیاتر ئەو 
گومانەی هەیە. بەریتانییەكان لە گۆڕانی هەڵوێست 
وردترن و حیساباتی خۆیان هەیە. "زۆر شت دەكەین 
و پێمان دەكرێت" لە دژی ئەم ئۆپەراسیۆنەی توركیا 
و "ئاشــكرای ناكەین" دیپلۆماتكارێكی ئاستبەرزی 
بەریتانــی رۆژی هەینی وایگوت. من باوەڕم بەوەیە 
كە "زۆر شتیان" پێدەكرێت، بەڵام باوەڕم بەوە نییە 
كە "شــتیان بــە نهێنی" كردبێت لــە دژی توركیا. 
ئەوە لەوانەیە قسەیەك بێت بۆ گەرمكردنی دڵی ئەم 

رۆژنامەڤانە كوردە.
بــەڵام ئەگەر ئەڵمانیا و بەریتانیــاش بەتەواوی 

بێنە پاڵ فەرەنسا، رووسیا تەگەرەیەكی گەورەیە.
 حیســاباتی رووســیا زۆر ئاڵۆزتــرە لە هەموو 
وڵاتانی دیكە. بە پێچەوانەی شیكردنەوەی سیاسەتی 
ئەمریكا، كاتێك هەوڵی شرۆڤەی سیاسەتی رووسیا 

دەدەی، بیر لە پیلانگێڕی و حیســاباتی زۆر ئاڵۆز 
بكــەوە. بە پێچەوانەی ئەمریكییەكان، رووســەكان 
لــە بڕیاردانــدا دووربینــن، هاوپەیمانیــان كەمــە، 
ئیلتزامیان بەرامبەر هاوپەیمانەكانیان درێژخایەنە و 
لە رێككەوتنی تەكتیكی و كورتخایەن بە ئاســانی 
پاشگەز دەبنەوە و هەندێكجار تەڵە بۆ هاوبەشەكانیان 
دەنێنەوە. لەهەمووی گرنگتر، رووسیا وەك ئەمریكا 
ئەوەندە توانای سەربازی و دارایی نییە كە دەرفەت 
دروســتبكات ، بەڵكو زۆربەی جار چاوەڕێ دەكات 
و ســوود لە پێشهاتەكان وەردەگرێت. بەهەر حاڵ، 
لــەم بابەتەدا ئەوان دەیانەوێت لــە یەك كاتدا ئەم 

ئامانجانە بپێكن:
1 - توركیــا زیاتــر لە ئەمریــكا دووربخەنەوە و 
لــە خەونی 67 ســاڵەی دەرچوونی توركیا لە ناتۆ 

نزیكببنەوە.
جیهادییەكانــی  چەكــدارە  و  توركیــا   -  2
ئۆپۆزیسیۆن زۆرترین زیان و زیاترین كاتیان پێبچێت 
لەم ئۆپەراسیۆنە. بۆ ئەوەی لە یەك كاتدا، هیوای 
ئــەوە نەمێنێت كە ئەو ناوچانــە ببنە مۆڵگەیەكی 
دیكــەی ئۆپۆزیســیۆن و هەروەهــا توركیاش دوای 
درێژەكێشانی ئەم ئۆپەراسیۆنە زیاتر پێویستی بە 

رووسیا بێت.
3 - كــورد ناچاری رووســیا بن و لــە داهاتوودا 
ببنە بەشێك لە پرۆسەی سیاسی سووریا. رووسیا 
نایەوێت پرۆسەی سیاسی سووریا تەنیا بریتی بێت 
لە عەلەویی هاومەزهەبی ئێران و سوننەی عەرەب. 
هەروەها بۆ رووسیا گرنگە كە ئەسەد ئەوەندە بەهێز 
نەبێ بێ منەت بێت و جگە لە سوننەی عەرەب لە 
داهاتوودا فاكتەری دیكە هەبن بۆ ســنوورداركردنی 
هەژموونی ئێران لە سووریا. من گومانم هەیە كە هەر 
لەبەرئەوەشە هانی ئامادەیی نوێنەرانی كریستیان و 
كەمینە ئایینی و نەتەوەییەکان دەدەن لە پرۆسەی 
سیاسی )سەرەڕای ناڕەزاییەكانی ئەنقەرە و تاران(.
 مــن بــە دووری نازانــم كــە بــۆ ئــەوەی كورد 
بەیەكجاری هیــوای بە ئەمریكا نەمێنێت و ناچاری 
بكات روو لە مۆســكۆ بكات، هێزە هاوپەیمانەكانی 
رووسیا تەنانەت هێرشی سەربازیش لە دژی یەپەگە 
ئەنجامبدەن. بەڵام هێرشەكە ئەوەندە بەهێز نەبێت 
كــە ئەركی توركیا و هێزە هاوپەیمانەكانی ئاســان 

بكات.

رووداو - هەولێر

هاوینی ئەمســاڵ دوو برای ســووری گەشتێكیان 
بە هەمــوو ئەوروپادا دەســتپێكرد، بــە پێچەوانەی 
هاووڵاتییە ســوورییەكانی خۆیان، ئەوان بە بەلەمی 
شەقوشــڕ نەهاتبوون و بــە دزییەوە ســنوورەكانی 
ئەوروپایــان نەدەبڕی. ئەو جووتە برایە بە فڕۆكە لە 
كان لە فەرەنسا دابەزین و دواتر بە ئۆتۆمبێلی فیراری 
دەستیان بە گەشتەكەیان كرد. چیرۆكی ئەو خێزانە 
دەریدەخات چۆن هەندێك خێزانی نزیك لە دەسەڵات 

لە كارەساتی شەڕی نێوخۆی سووریا دەخۆن.
محەممــەد و عەلی كــوڕی رامــی مەخلووفن كە 
هەم ئامۆزا و هەم هاوڕێی منداڵیی بەشــار ئەسەدی 
سەرۆكی سووریایە. بەگوێرەی راپۆرتێكی رۆژنامەی 
)فاینەنشــڵ تایمز(ی بەریتانی، پێش سەرهەڵدانی 
قەیرانــی ســووریا لــە 2011، گومــان دەكــرا رامی 
مەخلــووف، تەمــەن 50 ســاڵ، نیــوەی ئابووریــی 
ســووریای لەژێر دەســت بێ، هەرچەند لە 2008 وە 
سزای نێودەوڵەتیشی لەسەر بوو. ئێستا خەڵكانێكی 

دیكەش لە قازانجی شەڕ دەخۆن.
لە كاتێكدا هێزەكانی ئەســەد دەســتیان بەسەر 
زۆربــەی ئەو ناوچانــەدا گرتووەتەوە كە لەدەســتی 
دابوون، هەشــت ساڵ شــەڕی هەمەلایەنە تانوپۆی 
وەك  هەڵوەشــاندووەتەوە.  ســووریای  ئابووریــی 

نەبیه كە كەســێكی نزیك لە دەسەڵاتە، بە رۆژنامە 
بەریتانییەكە دەڵێ: "چینی نێوەڕاست نەماوە، ئەوەی 
هەیە تەنیا دەوڵەمەندەكان و هەژارەكانن". بەگوێرەی 
راپۆرتێكی 2015ی نەتەوە یەكگرتووەكان، زیاتر لە 

٪80ی سوورییەكان لەژێر هێڵی هەژاریدا دەژین.
شەڕ نەك هەر دەرفەتەكانی كار تێكدەدا، بەڵكو 
هێزی كار و مادەی خاویش كەمدەكاتەوە، ئەوانەش 
جووڵــە و گەشــەی ئابووریی وڵات خــاو دەكەنەوە، 
بەڵام لە هەموو شەڕێكدا براوەی ئابووریش هەن، بە 

تایبەتیش ئەوانەی لە دەسەڵاتەوە نزیكن.
مازن، بازرگانێكی خەڵكی حەلەب، لەوبارەوە بە 
)فاینەنشڵ تایمز( دەڵێ: "چینێكی نوێ لە بازرگانیی 
شــەڕ پەیدا بوون". كە خەڵك بە "روخســاری نوێ" 
ناویان دەبەن "ئێمە نازانین چۆن پارە پەیدا دەكەن. 
هەندێكجــار لە خۆمان دەپرســین تۆ بڵێی ئێمە لە 

بازرگانییەكی هەڵەدا نەبین".
بەشــار ئەســەد بــە پێچەوانەی حافز ئەســەدی 
باوكی، لە كاتی وەرگرتنی پۆســتی ســەرۆكایەتیی 
ســووریا لە 2000، هەوڵیدا دەرفەتی وەبەرهێنان بۆ 
كۆمپانیــا نێوخۆیی و دەرەكییــەكان بكاتەوە، بەڵام 
ئەمجــارەش دەرفەتەكان هــەر لە نێوان نوخبەیەكی 
جێی باوەڕدا دابەشكران كە لە سەرووی هەموویانەوە 
رامی مەخلووف دەهات. مەخلووف لە ســاڵی 2011 

وە سزا نێودەوڵەتییەكانی لەسەر قورستر كراون.

بەڵام جۆزێف داهەر، شارەزای ئابووریی سیاسی، 
بــە راپۆرتەكە دەڵێ: "بە ئەگــەری زۆر، مەخلووف 
لە ماوەی شــەڕدا ســامانەكەی خۆی زیاتر كردووە، 
چونكــە رێگــەی قاچاخی نوێــی كردووەتــەوە و لە 

پڕۆژەی بزنسی نوێدا وەبەرهێنانی كردووە".
قەبارەی سامانی مەخلووفەكان دیار نییە، بەڵام 
لە پیشەسازیی نەوت و غازی سووریادا سەرمایەیان 
هەیە، خەریكی بانكداری و بیناسازین و بۆ ماوەیەكی 
زۆریش خاوەنی پشكێكی زۆری كۆمپانیای پەیوەندیی 
مۆبایلی سووریاتێل بوو، جگە لە چارەكی پشكەكانی 
كۆمپانیای شام هۆڵدینگیش كە هەر هی ئەو خێزانەن 
و مەزندە دەكرێ سەرمایەی كۆمپانیاكە نزیكەی دوو 

ملیار دۆلار بێ.
سامانی زۆر و خزمایەتیی لەگەڵ خێزانی ئەسەد 
دەسەڵاتێكی بێ وێنەشی بە رامی مەخلووف دابوو. 
نیكۆلاس، بزنسمانێكی حەلەبی كە ئێستا لە دەرەوە 
دەژی، بە رۆژنامە بەریتانییەكە دەڵێ: "ئەگەر رامی 
چاوی بە كۆمپانیاكەت هەڵنەهاتبا، لەناوی دەبردی".
بــەڵام ئەســتێرەی بەختی مەخلــووف رووی لە 
كزبوونە، چونكــە لەلایەن حكومەتــەوە ناچاركراوە 
دەســت لە پشــكی شــێری خۆی لە ســووریاتێل و 
دامەزراوەی بوســتان هەڵگــرێ. خەڵكێك پێیانوایە 
رژێــم رووی لە كۆمەڵێك بازرگانیی نوێ كردووە كە 
لە هەشت ساڵی رابردوودا یارمەتی دارایی گەورەیان 

پێشكەشی دیمەشق كردووە.
یەكێــك لەوانــە ســامر فــەوزە كــە بازرگانێكی 
ســوننەی تەمەن 46 ســاڵ و ســەرۆكی كۆمپانیای 
عەمــان هۆڵدینگــە. دەركەوتنــی ســامر هاوكاتــە 
لەگەڵ تێكشــكانی كەرتی بەرهەمهێنانی ســووریا و 
پەرەســەندنی كەرتی هــاوردە لــە دەرەوەی وڵات و 
قاچاخی كاڵا لە نێوان ناوچە جیاجیاكانی ســووریا. 
جۆزێف داهەر دەڵێ: "تایبەتمەندیی ئەو ناوە نوێیانە 
ئەوەیە كە رۆڵی نێوانگیر )لەگەڵ هێزە نێوخۆیی و 
دەرەكییــەكان( بۆ حكومەت دەگێڕن". فەوز بەهۆی 
پاســپۆرتە توركییەكــەی و پەیوەندییەكانی لەگەڵ 
ئیماراتییەكان، جێی سەرنجی خێزانی ئەسەد بووە.

بەپێی راپۆرتەكەی )فاینەنشــڵ تایمز(، فەوز لە 
كارگەیەكی پاڵاوتنی شــەكر، ئاشــێك، كارگەیەكی 
پێكەوەنانــی ئوتۆمبێــل، كارگەیەكــی تواندنەوەی 

ئاسن، ژمارەیەك بانكی سووری، كارگەیەكی دەرمان، 
كۆمپانیایەكی بەرهەمهێنانی كێبڵ وەبەرهێنانی هەیە. 
لە كاتێكدا بە نیاز بوو هۆتێلی چوار وەرز لە وەلید بن 
تەڵاڵ بكڕێتەوە كە بەناوبانگترین هۆتێلی دیمەشقە.

بەدرێژایــی شــەڕی ســووریا، فــەوز لــە ســزا 
نێودەوڵەتییــەكان بەدووربــوو، بــەڵام لــە كانوونی 
دووەمی ئەمساڵ سزاكانی یەكێتیی ئەوروپا ئەویشی 
گرتەوە، شەش مانگ دواتریش وەزارەتی گەنجینەی 
ئەمریكا ســزای لەسەر هەموو ئەو سامان و داهاتەی 

فەوز دانا كە بە دۆلارن.
بــۆ رێككەوتنەكانــی لەگەڵ هێزەكانــی دژبەری 
ئەســەد، فەوز پشــتی بە دوو برای دیكەی خەڵكی 
پارێزگای حەلەب بەستووە: حوسام و بەراع قاترجی. 
حوســام ئەندامی پەرلەمانە و لە زۆر وێنەدا بە جلی 
ســەربازییەوە لەگــەڵ میلیشــیاكانی ســەر بە رژێم 

دەردەكەوێ. ئەو دوو برایە كە لەدایكبووی رەققەن، 
لەنێو ئەو بازرگانانەدا بوون كە لە 2014 هەتا 2016 

نەوتیان لە داعش كڕیوە بۆ رژێم.
ئەو كێڵگانەی كە هەتا 2016 بەدەست داعشەوە 
بوون، ئێســتا لەژێر دەســەڵاتی هێزەكانی سووریای 
دیموكراتــدان. ئەحمــەد، هاریكارێكــی مرۆیــی، بە 
راپۆرتەكــە دەڵێ: "قاترجی دەیــان تانكەری نەوتی 
هەیــە كە رۆژانە نەوت لــە رۆژئاڤاوە بۆ پاڵاوگەكانی 

حمس و بانیاس دەگوازنەوە".
بەڵام بازرگانیی نەوتی قاترجییەكان تەنیا لەگەڵ 
دەســەڵاتی هەســەدەدا نییــە. بەپێــی راپۆرتێكی 
وەزارەتــی گەنجینــەی ئەمریــكا، بــەراع قاترجــی 
چاودێریی كۆمپانیایەكی لوبنانیش دەكات كە نەوتی 
ئێــران بۆ ســووریا دەگوازێتــەوە، قاترجییەكان بە 

گەورەترین قاچاخچیی نەوتی سووریا دادەنرێن.
تاهیر كەســێكی كەرتی پیشەســازی و ناسیاوی 
برایانی قاترجی، بە راپۆرتەكە دەڵێ: ئەو دوو برایە 
لۆكــە و گەنمیشــیان لە ناوچەكانی ژێر دەســەڵاتی 
داعــش لــە رۆژهەڵاتی فــورات هاوردە كــردووە، لە 
كاتێكدا هاوكاریی دارایی پێشكەشــی میلیشیاكانی 
لایەنگــری ئەســەد دەكــەن. بــە گوتــەی تاهیــر: 
"قاترجییەكان ئاگایان لە چەكدارەكانە و پارەیەكیان 

دەدەنێ كە حكومەت ناتوانێ بیانداتێ".

ئەوانەی شەڕی سووریا دەوڵەمەندی كردن
هەندێك لەوانەی بوونەتە ملیۆنێر، قاچاخچی نەوتی نێوان داعش و رژێمی سووریا بوون

ئەگەر ئامۆزاكەی ئەسەد چاوی بە 
كۆمپانیاكەت هەڵنەهاتبا، لەنێوی دەبردی

بزنسمانێكی حەلەبی:

مەجید نیزامەدین گلی* 
بەرپرسی نووسینگەی تۆڕی میدیایی رووداوە لە نەتەوەیەكگرتووەكان

راستییە نێودەوڵەتییەكانی
پشت كارەساتەكەی رۆژئاوای كوردستان

بۆ ترەمپ گرنگ 
نییە چی روودەدات. 
زیاتر گرنگ ئەوەیە 
چۆن دەردەكەوێت 
و دەنگدەر چۆن 
دەیبینێت

سزاكانی كۆنگرێسی ئەمریكا لەسەر توركیا
- بلۆككردنی ســامانی سەرۆككۆمار و جێگرەكەی، وەزیرانی: بەرگری، 
دەرەوە، گەنجینە و دارایی، بازرگانی، وزە و ســامانە سرووشــتییەكانی 

توركیا لە ئەمریكا.
- ســزادانی ئەوانەی بە ئاگاییەوە مامەڵەی پیشەســازیی ســەربازی 

لەگەڵ توركیا دەكەن.
- ســزادانی ئەوانەی بە تەكنەلۆژیا و زانیــاری، خزمەتی كەرتی وزەی 

توركیا دەكەن.
- فرۆشــتنی كەرســتە، خزمەتگــوزاری و تەكنەلۆژیــای ســەربازیی 

ئەمریكی بە توركیا قەدەخە دەكات.
- ســزاكان هاریكاریی مرۆیی، دەرمان، هاوكاریی بۆ بەرەپێشــبردنی 

دیموكراسی و هەڵبژاردن و گۆڕینەوەی زانیاری هەواڵگری ناگرنەوە.

ئەوانەی شەڕی سووریا دەوڵەمەندی كردن

رووداو - هەولێر

كاژێر سێی بەرەبەیانی دووشەممەی هەفتەی رابردوو 
2019/10/7، فەرماندەیەكــی هێزەكانــی ئەمریــكا لە 
رێگــەی كۆنفرانســێكی ڤیدیۆییەوە ژەنــەراڵ مەزڵووم 
كۆبانێی ئاگادار كردەوە كە ســەرۆكی وڵاتەكەی لەگەڵ 
هاوتا توركییەكەی رێككەوتوون لەســەر ئەوەی توركیا 
هێز بنێرێتە سەر باكووری سووریا و ئەمریكاش رێگری 
لێناكات. فەرماندە كوردەكە یەك وەڵامی پێبوو: "كورد 
خــۆی بەرگــری لە خــۆی دەكات، ئێمە هیــچ كوێمان 
نییــە بــۆی بچین". لــە كاتێكدا بیری لــە دەرئەنجامە 

مەترسیدارەكانی هێرشەكەی توركیا دەكردەوە.
"خیانەت لە هەموو شتێك تاڵترە"

لــە رۆژی سێشــەممە 2019/10/8ەی رابردووەوە، 
فڕۆكــە و تۆپخانەكانــی توركیــا ناوچــە جیاجیاكانی 
رۆژئاڤــای كوردســتانیان كردووەتــە ئامانج. حوســێن 
رەمۆ، دانیشتوویەكی قامشلۆ، بە )گاردیەن(ی بەریتانی 
دەڵێ: "خیانەت تاڵە. ئەوە 63 ساڵە دەژیم و شتی وام 
نەبینیــوە. جاران زوڵمی رژێممان دەبینی و ئێســتاش 

خیانەتمان لێدەكرێت. ئەوەی ئێستا ناخۆشترە".
تۆپێكی تۆپخانەی توركیا قسەی بە حوسێن بڕی، 
لەكاتێكــدا بــە ترســێكی زۆرەوە بەرەو مینیبوســێك 
دەڕۆیشــت كە بڕیار بوو لە قامشــلۆ بەرەو حەســەكە 
دووریــان بخاتــەوە. بەگوێــرەی ئامارەكانــی نەتــەوە 
یەكگرتووەكان، تاوەكــو كۆتایی رۆژی هەینی زیاتر لە 
70 هەزار كەس لە باكووری رۆژهەڵاتی ســووریا ئاوارە 
بوون. ئێستاش ژمارەكە گەیشتووەتە 190 هەزار كەس. 
هاووڵاتییەكــی خەڵكی كۆبانێ دەڵێ: "نزیكەی 40%ی 
خەڵكی شــارەكە دوای چوار ساڵ جارێكی دیكە ئاوارە 

بوونەوە".
لەنێــو مینیبوســەكەدا رەحیمە عوســمان، تەمەن 
52، لەگەڵ دوو نەوەكەی دانیشــتووە و دەڵێ: "هەموو 
كوڕەكانــم بۆ ئەم دۆزە )واتە بۆ شــەڕی هاوپەیمانان 
دژی داعــش( شــەڕیان كردووە، دوو كــوڕم لەو رێیەدا 

شەهید بوون".
ئەمریكییەكان شەرمەزارن

نزیكەی 10 هــەزار كیلۆمەتر ئەوبەرتری ئاگربارانی 
نێــوان هێزەكانی ســووریای دیموكرات )هەســەدە( و 
توركیا، ژمارەیەك فەرماندە و ئەفســەری ئەمریكی كە 
لەگەڵ هەسەدە كاریان كردووە، هەست بە شەرمەزاری 

دەكەن.
ئەفســەرێكی ئەمریكی كە ئەمساڵ رۆژئاڤای بەرەو 
ئەمریكا جێهێشــتووە، بە گۆڤاری )فۆرین پۆڵســی(ی 
ئەمریكی دەڵێ بەو هیوایەوە ســووریای جێهێشــتووە 
كە ئەمریكا بە تەواوی پشــت لە هەسەدە ناكات، بەڵام 
دوای تویتەكــەی دۆناڵــد ترەمپ، ســەرۆكی ئەمریكا، 
ســەبارەت بە كشــانەوەی هێزەكانی ئەمریكا لە ناوچە 

سنوورییەكان، دەڵێت "بە تەواوی رووخاوم".
ئەفســەرێكی دیكە بە گۆڤــارە ئەمریكییەكە دەڵێ 
"شــەڕڤانانی هەســەدە یەكێك لە رەوشتبەرزترین ئەو 
خەڵكانــە بوون كە لــە ژیانمدا بینیومن". مارینزێكیش 
كــە لــە 2017 تاوەكو 2018 لە ســووریا بــووە دەڵێ 
"هەســتدەكەم لە تــاو دڵەڕاوكــێ و نیگەرانی نەخۆش 
كەوتووم، هەســت بە شــەرمەزارییەكی قــووڵ دەكەم 
كە وڵاتەكەم رێگــەی داوە هاوپەیمانە نزیكەكانمان كە 
هەموو شەڕەكەیان بۆ ئێمە كرد بەم چارەنووسە بچن، 

لەكاتێكدا ئێمە دەمانتوانی رێگەی لێبگرین".
هەســەدە لــە ســاڵی 2015 بــە دەستپێشــخەری 
یەكینەكانی پاراســتنی گەل )یەپەگە( و بە هاوكاریی 
ئەمریكا لە ژمارەیەك هێزی كوردی، عەرەبی و مەسیحی 
دامــەزراوە. ئەو هێزانە لە چوار ســاڵی رابردوودا رۆڵی 
هێــزی پیــادەی هاوپەیمانــان لــە ســووریایان گێڕاوە 
بــۆ بەرەنگاربوونــەوەی داعش. توركیا ئــەو هێزانە بە 
باڵی ســووریای پارتی كرێكارانی توركیا )پەكەكە( لە 
قەڵەم دەدات و ناوچەكانی ژێر دەســەڵاتی هەسەدە بە 

قووڵاییەكی ستراتیژیی پەكەكە دادەنێت.
لــە دوو مانگــی رابــردوودا، بەرپرســانی وەزارەتی 
دەرەوە و بەرگریی ئەمریكا بۆ رەواندنەوەی نیگەرانییە 
ئەمنییەكانی توركیا سەرقاڵی دانوستاندن بوون لەگەڵ 
بەرپرســانی حكومەتی ئەنقەرە بۆ ئەوەی ناوچەیەكی 
ئــارام لــە باكــووری ســووریا دروســتبكەن كــە هێزە 
ســەربازییەكانی توركیــا و ئەمریكا پێكــەوە چاودێری 
بكــەن. ئەمریكییــەكان و هەســەدە جەختیــان لــەوە 
دەكردەوە قووڵایی ناوچەكە لە نێوان 5 بۆ 14 كیلۆمەتر 

بێ، بەڵام توركیا داوای 30 كیلۆمەتری دەكرد.
بۆچوونی جیاوازی 
ئیدارەی ئەمریكی

لــە یــەك هەفتــەی رابــردوودا ترەمــپ لەلایــەن 
بەرپرسانی ئیدارەی ئەمریكی و دامەزراوەكانی دەرەوەی 
كۆشــكی سپیشــەوە رووبەڕووی رەخنەی و گوشــاری 
زۆر بووەتەوە، تاوەكو بۆ راگرتنی هێرشــەكانی توركیا 
بۆ ســەر رۆژئاڤای كوردستان هەنگاو بنێت، هەرچەند 
بۆچوونــەكان لەبارەی ئــەوەی چی بكرێــت جیاوازن. 
ترەمپ خۆی هۆشداری داوەتە توركیا كە ئەگەر زیاد لە 
ئاستی خۆی هەنگاو بنێ، سزای ئابووریی تووند بەسەر 

حكومەتی ئەنقەرەدا دەسەپێنێ.
بەرپرســێكی باڵای كۆشــكی ســپی بــە رۆژنامەی 
)واشــنتن پۆســت(ی ئەمریكی راگەیاندووە تائێســتا 
بژاردەی دانانی سزا لە پێش هەموو بژاردەكانەوەیە، لە 
كاتێكدا بەرپرسێكی باڵای دیكە ئاماژە بۆ ئەوە دەكات 
نێوانگیــری نێوان كورد و توركیــا "ئەو رێچكەیەیە كە 
سەرۆك لە هەموو بژاردەكانی دیكە بە باشتری دەزانێ".
راوێژكارێكی باڵای ترەمپ بۆ رۆژنامە ئەمریكییەكەی 
ئاشكرا كردووە كە ترەمپ یەكلانەبووەتەوە، لەكاتێكدا 
مایــك پۆمپیــۆ، وەزیــری دەرەوەی ئەمریــكا و میــك 
ماڵڤانی، سەرۆكی ئەركانی ئەمریكا بە وەكالەت پێشتر 
هۆشدارییان دابووە ترەمپ كە رەجەب تەیب ئەردۆغان، 
ســەرۆككۆماری توركیا "دەتخاتە ناو سووچێكەوە" كە 

دەرچوون لێی ئاسان نابێ. 
كۆتایــی هەفتەی رابــردوو، ئەمریكا و رووســیا بە 
هــۆكاری جیــاواز پــڕۆژەی بڕیارنامەیەكــی ئەوروپــی 
بــۆ ئیدانەكردنی هێرشــەكانی توركیا لــە ئەنجوومەنی 
رەتكــردەوە.  یەكگرتووەكانیــان  نەتــەوە  ئاسایشــی 
رووسیا كە هاوپەیمانێكی سەرەكیی رژێمی سووریایە، 
پەیوەندییەكی نزیكی لەگەڵ توركیاش هەیە، لەلایەكی 
دیكەشــەوە ئۆپەراسیۆنەكانی هەفتەی رابردوو دەستی 
ئەمریكا لە ناوچەیەكی بەرچاوی باكووری سووریا كورت 
دەكاتــەوە، بــەوەش رێگە بۆ چارەســەرێكی دڵخوازی 

رووسیا بۆ سووریا خۆشدەبێ.
كاربەدەســتێكی بــاڵای كۆشــكی ســپی لەبــارەی 
هۆكاری رەتكردنەوەی وشەی "ئیدانە" لە پرۆپۆزاڵەكەی 
ئەوروپییەكاندا بە )پۆســت( دەڵێ "ئیدارەی ئەمریكی 
بڕیاریــداوە بــۆ وەســفی ئۆپەراســیۆنەكەی توركیــا 

)بیرۆكەیەكی خراپ( بەكاربێنێ، نەك ئیدانەكردن".
لــە كانوونی یەكەمی ســاڵی رابــردوودا، ترەمپ لە 
بڕیارێكی چاوەڕواننەكراودا داوای كشانەوەی هەموو هێزە 
ئەمریكییەكانی لە ســووریا كــرد. بڕیارەكە رووبەڕووی 
رەخنــەی توونــدی وەزارەتــی بەرگــری و فەرمانــدە 
سەربازییەكانی ئەمریكا بووەوە. بەرپرسانی پێنتاگۆن 
لەبارەی بڕیارەكەی ئەمجارەی ترەمپ كێشەیان لەگەڵ 
پۆمپیۆش هەبووە و بە "زۆر پاسیڤ" وەسفی دەكەن.

هێڵە سوورەكەی ترەمپ

 ترەمپ هەڕەشــەی كــردووە كە ئەمریــكا وەڵامی 
دەبــێ ئەگەر توركیا زێدەڕۆیی بكات. كاربەدەســتێكی 
باڵای كۆشــكی ســپی لەبارەی "هێڵی سووری" ترەمپ 
بــە رۆژنامــە ئەمریكییەكــەی راگەیانــدووە "پاكتاوی 
نــەژادی" لە ناوچە كوردییەكانی ســووریا و "تۆپباران 
و بۆردوومانكــردن بەبێ دەستپاراســتن لە هاووڵاتیانی 
مەدەنــی" لەنێوان ئەو شــتانە دان كــە دەكەونە هێڵە 
سوورەكەی ترەمپەوە. بەرپرسەكە ئەوەش دەخاتەڕوو 

كە "ئێمە جارێ ئاوها ســەیری دۆخەكە دەكەین، هیچ 
نموونەیەكی زەقیشمان )لەو حاڵەتانە( نەبینیوە، بەڵام 

هێشتا زۆر زووشە بۆ ئەو قسەیە".
لە پەیوەندییەكەی یەكشــەممەی هەفتەی رابردوودا 
ئەردۆغــان جەختــی لەوە كردبــووەوە هەر چۆنێك بێ 
ئــەوان هێرشــەكە دەكــەن. فەرمانــدە مەیدانییەكانی 
ئەمریكا پێشــتر هۆشدارییان دابوو توركیا ئامادەكاریی 

سەربازی زۆری لەسەر سنوورەكان كردووە.
چوار بڕیارەكەی ترەمپ 

كاربەدەســتێكی باڵای كۆشــكی سپی بە )پۆست(
ی راگەیانــدووە كاتێك ترەمپ رووبەڕووی ئەو بڕیارەی 
ئەردۆغــان بووەوە "چــوار بڕیاریدا كە هەمــوو ئەوەی 
تائێســتا دەیكەیــن لەژێر رۆشــنایی ئەو چــوار بڕیارە 
دایە، واتە ئێمە پشتگیری لە هێرشە ناكەین، هاوكاریی 
ســەربازی كە ئەردۆغــان داوایكردووە پێیــان نادەین، 
ئەمریكا بەشــێوەی ســەربازی رووبەڕووی هێرشــەكان 
نابێتــەوە، چونكــە توركیــا هاوپەیمانــی ناتۆیە، هەر 

ئەوەندەیە بە هەڵەیەكی زۆر گەورەی دەزانین".
بەرپرسەكە لەبارەی دوایین بڕیاریش دەڵێ: "ئەگەر 
توركیا بەشــێوەیەكی نەشــیاو مامەڵەی كــرد یان ئەو 
هێڵانەی بەزاند كە ســەرۆك ترەمپ لە مێشــكی خۆیدا 
بیریان لێدەكاتەوە، ئەوە ئەمریكا ئامادەیە باجی قورس 

تووشی توركیا بكات".
تووڕەیی كۆنگرێس 

لە پڕۆژە بڕیارێكدایە 

كۆنگرێسمانەكانی هەردوو پارتی سەرەكیی ئەمریكا 
لــە چەنــد رۆژی رابردوودا ســەرقاڵی پڕۆژ یاســایەكن 
كــە تێیدا بەرپرســان و دامــەزراوە باڵاكانی حكومەتی 
توركیــا دەكرێنە ئامانج، ئەگــەر توركیا هێزەكانی لەو 
ناوچانە نەكشێنێتەوە كە لە رۆژی 9ی تشرینی یەكەمی 

2019ەوە دەستی بەسەردا گرتوون.
پڕۆژەكــە لەلایــەن كریس ڤان هۆڵین، ســیناتۆری 
دیموكرات و لیندســی گراهام، سیناتۆری كۆمارییەكان 
ئامادەكراوە و بڕیارە ئەم هەفتەیە لە هەردوو بەشەكەی 
كۆنگرێس بخرێتەبەر باس. بەپێی پڕۆژە بڕیارەكە سزا 
لەســەر سامانی ســەرۆككۆمار، جێگری سەرۆككۆمار، 
وەزیــری بەرگــری، وەزیــری دەرەوە، وەزیری گەنجینە 
و دارایــی، وەزیــری بازرگانــی، وەزیری وزە و ســامانە 

سروشتییەكانی توركیا لە ئەمریكا دادەنرێت.
لە پڕۆژەكەدا سزا بۆ هەموو ئەو كەسانەش دانراوە 
كــە "بەئاگاییەوە" مامەڵەی پیشەســازیی ســەربازیی 
لەگەڵ توركیا بكات، هەروەها هەموو ئەو كەسانەش كە 
لــەڕووی تەكنەلۆژی یان زانیاری یان خزمەتگوزارییەوە 
پشــتیوانی لە بەرهەمهێنانی نەوت و غازی سرووشتیی 
توركیا بكەن. سزاكە فرۆشتنی كەرستە، خزمەتگوزاری 
و تەكنەلۆژیای ســەربازیی ئەمریكی بە توركیا قەدەخە 

دەكات.
ســزاكان هاریكاریی مرۆیــی، یارمەتــی دەرمانی و 
تەندروســتی، هاوكاریی بۆ بەرەپێشبردنی دیموكراسی 
و هەڵبژاردن و گۆڕینەوەی زانیاریی هەواڵگری ناگرنەوە.
و  كۆمــاری  پارتــی  هــەردوو  كۆنگرێســمانەكانی 
دیموكرات گەشــبینن بــەوەی بتوانن لــە ئەنجوومەنی 
نوێنــەران و ئەنجوومەنــی پیــران دوو لەســەر ســێی 

دەنگەكان بەدەســتبێنن، بۆ ئەوەی ســەرۆكی ئەمریكا 
نەتوانێ سزاكان ڤیتۆ بكات. 

گراهام كە بە ســیناتۆری جێی بــاوەڕی ترەمپیش 
دادەنرێــت، لــە لێدوانێك بۆ ماڵپەڕی )ئاكســیۆس(ی 
ئەمریكی دەڵێ "بەبڕوای من ئەركی ئەو )ترەمپ( وەك 
فەرماندەی گشــتیی هێزە هاوبەشەكان ناچاری دەكات 
بــە رێــزەوە مامەڵە لەگەڵ كورد بكات. ئەوەی ئێســتا 
خراپتــرە لەوەی كە ئۆباما عێراقی جێهێشــت، چونكە 
ئەمجارەیــان زانیاریمان زۆرە كــە دواتر چی روودەدات، 
ئەمە كۆی یارییەكان لە دۆسیەی ئاسایشی نیشتمانیی 
ئێمەدا دەگۆڕێت، ئەمە رێگە بۆ سەرهەڵدانەوەی داعش 

خۆشدەكات".
ڤــان هۆڵیــن لــە لێدوانێكدا بــۆ گۆڤــاری )فۆرین 
پۆڵسی( دەڵێ "كوردی سووریا سەری ڕمی شەڕی ئێمە 
بوون لــەدژی داعش. ئــەوان كاریگەرترین هاوپەیمانی 
ئێمە بوون. بەردانی پشتیان تەنیا خیانەت نییە، بەڵكو 
ئاسایشــی نیشــتمانی ئێمەش دەخاتە مەترســییەوە، 
چونكــە ئــەوە ئاماژەیەكە كــە ئێمە هاوبەشــێك نین 

پشتمان پێ ببەسترێت". هێزەكانی یەپەگە و هەسەدە 
لە پێنج ســاڵی رابردووی شەڕی داعشــدا زیاتر لە 11 

هەزار شەڕڤانیان لەدەستداوە.
بڕیارەكەی هەفتەی رابردووی كۆشكی سپی هاوكاتە 
لەگــەڵ هەوڵەكانــی دیموكراتــەكان بــۆ لێپرســینەوە 
لــە ترەمپ كــە تۆمەتبارە بــەوەی 400 ملیــۆن دۆلار 
هاریكاریی سەربازیی ئەمریكا بۆ ئۆكراینای راگرتووە بۆ 
ئەوەی حكومەتی كیێڤ ناچار بێت كەیســی كوڕەكەی 
جــۆ بایدن لــە ئۆكراینا زینــدوو بكاتەوە. جــۆ بایدن 
ركابەری ســەرەكیی دۆناڵد ترەمپە بۆ هەڵبژاردنەكانی 
ســەرۆكایەتیی ئەمریــكا لــە 2020، دیموكراتــەكان 
پێیانوایە ترەمپ دەسەڵاتی سەرۆكایەتیی بەكارهێناوە 

بۆ ئەوەی پێگەی ركابەرە دیموكراتەكەی لاواز بكات.
لــە هەلومەرجێكی ئــاوادا ترەمپ زیاتــر لە هەموو 
كاتێك پێویستی بە پاڵپشتیی كۆمارییەكانە، بۆ ئەوەی 
بەرپەرچی هەوڵی دیموكراتەكان بۆ لێپرسینەوە لە خۆی 

بداتــەوە. جۆناتان بێــرك، راوێژكاری باڵای ســەرۆكی 
پێشــووی ئەنجوومەنی نوێنەران، پێیوایە كۆمارییەكان 
ئێســتا دەرفەتــی ئەوەیــان لەبەردەســتە بەرەنگاری 
سیاسەتی ترەمپ بەرامبەر سووریا ببنەوە. بێرك ئێستا 
راوێــژكاری میچ مەككۆنێلە كە ئەویش هەفتەی رابردوو 
هەنگاوەكــەی ترەمپی بە "خەنجەرێك لە پشــتەوە" لە 

هێزە كوردییەكان وەسفكرد.
"كارەساتێك بەڕێوەیە"

تائێستا بە روونی دیار نییە ترەمپ چی بە ئەردۆغان 
گوتووە و لەسەر دۆسیەی سووریا چی لە مێشك دایە، 
كشانەوەی هێزەكانی ئەمریكا لە ناوچە سنوورییەكانی 
گرێ ســپی و سەرێ كانیێ یان كشــاندنەوەی هەموو 
هێزەكانــی ئەمریــكا لــە ســووریا و گەڕاندنەوەیان بۆ 
ئەمریكا، وەك خۆی دەڵێ دەرچوون لە "شــەڕە بێمانا 
و بێكۆتاییــەكان"ی رۆژهەڵاتــی نێوەڕاســت؟ وەڵامی 
ئــەم پرســیارە ئــەوە رووندەكاتەوە توركیــا ئامانجی 
چییە و تاوەكو كوێ پێشــڕەوی دەكات، چارەنووسی 

بەندكراوانی داعش و كەمپی ئەلهۆل چی دەبێ.
ســەرچاوەیەكی ئاگادار لــە نێوەڕۆكی پەیوەندییە 
CNBC تەلەفۆنییەكەی ترەمپ و ئەردۆغان بە كەناڵی

ی ئەمریكــی راگەیانــدووە كــە ترەمپ بــە ئەردۆغانی 
گوتووە ئەگەر توركیا بەهێزێكی سنووردارەوە بێتە ناو 
ســووریاوە ئەوە ئەمریكییەكان لە سووریا ناكشێنەوە، 
بــەڵام ئەگەر توركیا ئۆپەراســیۆنی بەرفــراوان بكات، 
ئەوە بڕیاری كشــانەوەی هەموو هێزەكان لە ســووریا 
دەردەكات، بــەڵام ئایا توركیا كشــانەوەی ئەمریكا لە 
هەموو ناوچەكانی هەسەدەی دەوێت، كە 30%ی خاكی 
ســووریا پێكدەهێنێ و گرتن و راگرتنی پێویســتی بە 

سەرمایەیەكی زۆری دارایی و سەربازی و سیاسییە؟
ئــەوەی دیارە ئەوەیە هیچ رێككەوتنێك ســەبارەت 
بە قووڵایی پێشڕەوییەكانی توركیا نەكراوە. ئەردۆغان 
هەفتــەی رابــردوو رایگەیانــد لە گەشــتەكەی مانگی 
داهاتووی بۆ كۆشــكی ســپی دەرفەتی ئەوەیان دەبێ 
لەگەڵ ئەمریكا باسی "قووڵایی ئۆپەراسیۆنەكە" بكەن.

ئــارۆن لونــد، لێكۆلینڤانــی كاروباری ســووریا لە 
دامەزراوەی سەدە، پێیوایە توركیا "رەنگە بەرژەوەندی 
بچووكــی لــە كۆنتڕۆڵكردنــی هەمــوو ناوچەكانی ژێر 
دەســەڵاتی هەســەدەدا هەبێ"، لەبەرئەوەی گیراوانی 
كەمپی ئەلهۆل كێشەیەكی پڕسەرئێشەن، توانای توركیا 
بــۆ ئیدارەكردنــی ناوچەكانی دوور لە ســنووری خۆی 
ســنووردارە، بۆیەش "كۆنتڕۆڵكردنــی هەموو باكووری 
رۆژهەڵاتی سووریا هەم تووندوتیژی زۆری لێدەكەوێتەوە 
و هەم خەرجییەكی زۆر دەخاتە ئەستۆی توركیا و هەم 

لەڕووی سیاسیشەوە گران لەسەری دەكەوێت".
ئــەوە یەكەمجــار نییە ترەمــپ هاوتــا توركەكەی 

تووشــی دۆخێكی لەو جۆرە دەكات. ساڵی رابردووش 
كاتێك ترەمپ بڕیاری كشــاندنەوەی هەموو هێزەكانی 
ئەمریكا لە سووریا دەكرد، ئاماژەی بۆ ئەوە كرد توركیا 
خەمی پاشماوەی هێزەكانی داعش و ئاسایشی ناوچەكە 
دەخــوات، بەڵام پاش چەند رۆژێــك دەركەوت توركیا 

توانای ئەو ئەركەی لەبەردەست نییە.
بەرپرســێكی هەســەدە بــە )فۆریــن پۆڵســی( 
راگەیانــدووە كە "ئەوەی لەدەســتمان بێ دەیكەین بۆ 
ئــەوەی بەرەنگاری هەموو دووژمنەكانمان ببینەوە" كە 
مەبەســت توركیا و داعشــە. بەڵام ئەزموونی شــەڕی 
عەفرین دەریخست كە شەڕی دژی توركیا فۆكەسەكان 
لەســەر شەڕی داعش كەمدەكاتەوە، ئەوەش كێشە بۆ 
هەمــوو دەســتكەوتەكانی هاوپەیمانان لــەدژی داعش 

دروستدەكات.
لــە یەك هەفتــەی رابــردوودا، ئۆپەراســیۆنەكانی 
دژی داعــش لە رۆژهەڵاتی ســووریا چوونەتە حاڵەتی 
سڕبوونەوە، نەك هەر لەبەرئەوەی هەسەدە ناچاربووە 
هێــز رەوانــەی باكووربكات، بەڵكو وەك بەرپرســێكی 
باڵای كۆشــكی ســپی دەڵێ هێــزە ئەمریكییەكانیش 
خۆیــان "مــات داوە و ناجووڵێن"، لەكاتێكــدا هەموو 
هەوڵــە هەواڵگریی و ســیخوڕییەكانی كە پێشــتر بۆ 
چاودێریی جموجۆڵەكانی داعش لەكاردا بوون، ئێســتا 

"بۆ پاراستنی هێزە ئەمریكییەكان تەرخان كراون".
دوو رۆژ پێــش هێرشــەكانی توركیــا، مەزڵــووم 
كۆبانــێ بە رۆژنامەی )واشــنتن پۆســت(ی ئەمریكی 
رایگەیاندبــوو: "داعــش دەســتی بە رێكخســتنەوەی 
ریزەكانــی لە كەمپی ئەلهۆل كــردووە و ئێمە ناتوانین 
100% كۆنتڕۆڵــی كەمپەكــە بكەیــن". بەیاننامەكەی 
هەفتەی رابردووی كۆشــكی ســپی ئەركــی چاودێریی 
ئــەو كەمپە و گیراوە داعشــەكان لە داهاتوودا دەخاتە 
ئەستۆی توركیا، بەڵام بەرپرسانی ئەمریكی نیگەرانن 
لــەوەی بەهۆی هێرشــەكانی توركیاوە ئــەو كەمپە و 
گرتووخانەكانی دیكەی ناوچەكانی هەســەدە بشكێن، 
لەكاتێكدا شارەزایان پێیانوایە توركیا ئەو ئەركەی پێ 

جێبەجێناكرێت.
ئایكان ئەردەمیر، پەرلەمانتاری پێشووی توركیا و 
ئەندامی دامەزراوەی بەرگری لە دیموكراسی ئەمریكی، 
پێیوایــە مەحاڵە توركیا بتوانێ چاودێری ئەو كەمپ و 
گرتووخانانە بكات. ئەردەمیر دەڵێ: "ئەوە ســەرەتای 
كارەســاتە، لە داهاتــوودا دەبینیــن ژمارەیەكی زیاتر 
لە داعشــەكان لــە گرتووخانەكان رادەكــەن و خۆیان 

رێكدەخەنەوە".
 هەسەدە لەگەڵ رووسیا و سووریا 

رێككەوت

دوای هێرشــەكەی داعــش بــۆ ســەر رۆژئــاوای 
كوردســتان، بەرپرسانی هەسەدە زۆر هاواریان كرد كە 
بــە هانایانەوە بچن، چونكــە توركیا بەنیازی پاكتاوی 
نەژادییــە، بــەڵام دەڵێن كەس گوێــی لێنەگرتن، بۆیە 

دواجار بڕیاریان دا لەگەڵ رژێمی سووریا رێبكەون.
 2019/10/13 یەكشــەممە  رۆژی  ئێــوارەی 
عیسمەت شێخ حەسەن، سەرۆكی دەستەی پاراستنی 
كانتۆنی كۆبانێ رایگەیاند: "بەهۆی ئەوەی هیچ كەس 
گوێی بە هــاوار و بانگەوازمان نەدا، لەگەڵ حكومەتی 
ســووریا و رووســیا رێككەوتووین و بڕیارە ئەوان بێنە 
كۆبانێ، بۆیە داوا لە خەڵكەكە دەكەم لە ئامادەباشــی 

تەواودابن".
ســەرۆكی دەستەی پاراســتنی كانتۆنی كۆبانێ بە 
میدیاكانــی رایگەیاند: "ئەوشــتەی كردمــان كردمان، 
بانگەوازمــان لە هەمــوو وڵاتانكرد، تەنانــەت وڵاتانی 
نێودەوڵەتــی و كۆمــكاری عەرەبی، كــە بانگەوازمان 
لــە ئەوانیش كرد. بەهەرحاڵ كــەس نەیتوانی دەردی 
ئێمــە دەرمــان بــكات. بۆیە ئێمــە بەخۆمــان دەردی 
خۆمان چارەدەكەین". گوتیشــی "ئێســتا ئێمە و رژێم 
و رووسەكان رێككەوتووین، بڕیارە ئەمڕۆ )یەكشەممە( 

بێنە ئێرە".

هێرش بۆ سەر رۆژئـاڤا.. ترس لە سەرهەڵدانەوەی داعش

گراهام : ئەركی 
ترەمپە بە رێزەوە 
مامەڵە لەگەڵ كورد 
بكات چونكە ئەوەی 
ئێستا رێگە بۆ 
سەرهەڵدانەوەی 
داعش خۆشدەكات 

ئەندامی دامەزراوەیەكی 
ئەمریكی:

 مەحاڵە توركیا 
بتوانێ چاودێری 
كەمپ و 
گرتووخانەكانی 
داعش بكات

فەرماندەیەكی یەپەگە: 
داعش ریزەكانی خۆی 

لە كەمپی ئەلهۆل 
رێكخستووەتەوە 

و ناتوانین %100 
كۆنترۆڵیان بكەین

مارینزێك : هەست بە شەرمەزارییەكی قووڵ 
دەكەم كە وڵاتەكەم رێگەیدا هاوپەیمانەكانمان 
كە هەموو شەڕەكەیان بۆ ئێمە كرد بەم 
چارەنووسە بچن، لەكاتێكدا ئێمە دەمانتوانی 
رێگەی لێبگرین

ئەفسەرێكی ئەمریكی : 
شەڕڤانانی 

هەسەدە یەكێك لە 
رەوشتبەرزترین ئەو 
خەڵكانە بوون كە لە 

ژیانمدا بینیومن

ترەمپ هەسەدەی ناچارکرد
لەگەڵ رووسیا و سووریا رێکبکەوێت

شرۆڤە و بۆچوون

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

 پیتــەر گالبرێــس لــە كتێبــی )كۆتایی 
عێراق( باس لە هەوڵێكی شكســتخواردووی 
خــۆی و دوو هاوڕێی دەكات لە كۆنگرێســی 
قەدەغەكردنــی  بــە  ســەبارەت  ئەمریــكا 
جینۆســایدی كــورد. دەیگێڕێتــەوە ســاڵی 
1988 لــە ســاتی كیمیابارانــی هەڵەبجە و 
بەڕێوەچوونــی پرۆســەی ئەنفالــدا ئەمــان 
بــۆ  گەشــتێكیان  و  عێــراق  هاتوونەتــە 
ناوچەكانــی ســلێمانی كــردووە. بەچــاوی 
خۆیــان رووخاندنی گوندەكانــی گەرمیان و 
گواستنەوەی ژن و منداڵیان لە گوندەكانەوە 

بەرەو كەمپەكان بینیوە. 
گەڕاونەتــەوە ئەمریــكا و پرۆژەیەكیــان 
بەنــاوی قەدەغەكردنــی جینۆســایدی كورد 
گەڵاڵە كردووە تا بەهۆیەوە كۆنگرێس رێگە 
لە دەوڵەتی عێراق بگرێت كورد جینۆســاید 
نەكات. بەڵام لە بەرانبەر هەوڵەكەی ئەماندا 

نوێنەری ئەو ویلایەتانــەی برنجیان بەرهەم 
هێنــاوە، پرۆژەیەكــی تــر ئامــادە دەكــەن 
بەنــاوی جینۆســایدی برنج. لــە كۆنگرێس 
دوای مشــتومڕ و گفتوگۆیەكــی چەند رۆژە، 
ئەو ئاراستەیە زاڵ دەبێت كە پێویستە چاو 
لــە تاوانەكانی عێراق بپۆشــرێت و پرســی 
چونكــە  نەوروژێــت،  كــورد  جینۆســایدی 
دەبێتە هۆی نیگەرانیی ســەدام و بەهۆیەوە 
ســەدام برنــج لە ئەمریــكا ناكڕێت، ئەمەش 
دەبێتە جینۆســایدی برنجــی ئەمریكا. بۆیە 
زۆرینەی هەرەزۆری ئەندامان دەنگ لەســەر 
پــرۆژەی دووەم دەدەن، بــۆ ئەوەی ناردنی 

برنجەكەیان بۆ عێراق بەردەوام بێت.
مێــژووی  بكەیــت،  تەماشــا  ئەگــەر 
مرۆڤایەتــی پــڕن لــە نموونەی هاوشــێوە. 
بەرژەوەندیخــوازەكان  و  گــەورە  دەوڵەتــە 
كــردووە  گەلانیــان  قوربانیــی  و  خوێــن 
ئــەوەی  بەرژەوەندییەكانیــان.  كاڵای  بــە 

بەنــاوی  كــردووە  بــۆ  پڕوپاگەندەشــیان 
مافــی گــەلان و ئــازادی و دیموكراســی و 
مافــی مرۆڤەوە، میللەت و گەلە بێ پشــت 
و پەناكانیــان پــێ فریوداوە تــا بەردەوامی 
بــە بەرژەوەندییەكانــی خۆیــان بــدەن. لە 
چوارچێــوەی ئەم سیاســەتەدا گەلی كورد 
زۆرجــار بووەتە قوربانی. هەر لە بنەڕەتەوە 
دروســتكردنی كێشــەكەی بــۆ وزەی ئــەو 
سیاســەت و گەمــە نێودەوڵەتییــە بــووە. 
ئەگینــا هیچ میللەتێك لەســەر رووی زەوی 
بە ئەنــدازەی كورد مرۆڤدۆســت نییە، هیچ 
گەلێــك وەك كــورد لێبــوردە نییــە. بەڵام 
ئــەم خەســڵەتە نەیگەیاندووەتە هیچ، بگرە 
لەلایــەن نەیارەكانییــەوە قۆســتراوەتەوە و 
بــەو هۆیەوە كۆمەڵكوژ كراوە. هەمیشــەش 
زلهێزەكانــی جیهــان و پڕوپاگەندەكارانــی 
مرۆڤایەتــی چاویان لــە ئاســتی تاوانەكان 
نوقاندووە و گوێــی خۆیان لە هاواری كورد 

كەڕ كردووە. 
پرســیار ئەوەیــە لە دۆخێكــی وادا كورد 
چی بكات؟ نە كتێبە ئاسمانییەكان بوونەتە 
هۆكاری ئەوەی نەتەوە سەردەستەكانی ئەم 
ناوچەیە دەست لە تاوان و سڕینەوەی جیاوازی 
هەڵگرن، نە یاســا و رێسا نێودەوڵەتییەكان 
بوونەتــە لەمپــەر، نــە لێبوردەیــی كورد و 
قبوڵكردنی پاشكۆیەتییەكەشــی شەفاعەتی 
بــۆ كــردووە. ئــەی روو لــە كــوێ بكات؟ 
ئەگەر پێشــتر لە هەر ســەدەیەكدا بە چەند 
جارێك دووبارەبوونەوەی جینۆساید بەخوێن 
بەرگریی كردووە و ماوەتەوە و گەیشتووەتە 
بێــت  روون  بەرچاومــان  دەبێــت  ئەمــڕۆ، 
داهاتوو وەك رابــردوو نابێت. ئەگەر جاران 

بەچەنــد تفەنگێكــی ژەنــگاوی رووبەڕووی 
ســتەمی داگیركەرانی بووەتــەوە و جۆرێك 
لە هاوســەنگیی هێز لــە نێواندا بووە، یا بە 
هۆی چیاكانەوە وەك پشت و پەنا لە كاتی 
تەنگانــەدا پەنای بۆ بــردووە و دوژمنەكانی 
توانایــان بەســەر شــكاندنیدا نەشــكاوە و 
كورد ماوەتەوە. ئێستا بەهۆی گەشەكردنی 
تەكنەلۆژیاوە هاوكێشــەكان گــۆڕاون. كورد 

چی هەیە خۆی پێ بپارێزێت؟ 
رۆژی  چەنــد  لەشكركێشــییەی  ئــەم 
رابردووی ســوپای توركیا بۆ سەر رۆژئاوای 
كوردستان، هەڵوێستی هەریەك لە ئەمریكا 
و روســیا و چین بۆ رێگری لە ئیدانەكردنی 
توركیــا لەو تاوانە نێودەوڵەتییەی دەیكات، 
چیمــان پێدەڵێــت؟ ئایــا تەئكیدكردنەوەی 
ئــەو وێنــا دزێــوەی مرۆڤایەتــی نییــە كە 
جگــە لــە بەرژەوەندیــی دەوڵەتــەكان لەم 
چەرخەشــدا هیچ شــتێكی تر بەهای نییە؟ 
كــورد چــی دەكات نــەك بۆ ئــەوەی وەك 
نەتەوەكانــی تــر بــە ئامانجەكانــی بگات، 
لانیكــەم بۆ ئەوەی لەســەر خاكەكەی خۆی 
بمێنێتەوە؟ لە چەند ســاڵی رابردوودا كورد 
لە سێ پارچەی كوردستان گەشەی كرد، لە 
توركیا بەهۆی پرۆسەی ئاشتییەوە گەیشتە 
دۆخێــك بەبــێ كــورد نەتوانــن حكومــەت 
پێكبهێنن. لە رۆژئاوای كوردســتان گەیشتە 
خــۆی  جوگرافیاكــەی  حوكمــی  ئاســتێك 
بــكات و بەشــێك لە خاكــی عەرەبەكانیش 
بكەونــە ژێر قەڵەمڕەوی كورد، باشــووریش 
و  بەجوگرافیاكــەی  گەیشــت  دەســتی 
بــەدوای دەروازەی رزگاریــدا گــەڕا. نەتەوە 
سەردەســتەكانی ناوچەكــە بڕیاریانداوە لە 

كــورد بــدەن. جیهانیش بڕیاریــداوە چاوی 
خۆی دابخات و گوێی خۆی كەڕ بكات، ئەی 
خۆمان بڕیاری چــی دەدەین؟ ئەو بژارانەی 
لەبەردەســتمانن كە دڵنیایی مانەوەی كورد 
دەدەن، كامانــەن؟ چی دەكەین ئەم قۆناغە 

مەتسیدارە تێپەڕێنین؟ 
ئــەوان خــاوەن چەكــی پێشــكەوتووی 
بــێ  فڕۆكــەی  خــاوەن  ئەلیكترۆنیــن، 
خــاوەن  شــازدەن،  ئێــف  و  فڕۆكــەوان 
كاتیۆشــای دوورمــەودای زیــرەك و چەكی 
لێــزەرن. خاوەن دڵێكــی رەق و گروپگەلی 
دڕەندەن. ئێمە بەم هەســتی مرۆڤدۆســتی 
هاووڵاتیبوونــەوە  بیروبــاوەڕی چەمكــی  و 
چۆن دەتوانیــن بەرەنگاریــان ببینەوە، كە 
ئــەوە ســەروەریی یاســا نێودەوڵەتییەكان 
و هەڵوێســتی زلهێزەكانــی جیهــان بێــت. 
ئەوانەی لە دوورەوە هەســتی ئینساندۆستی 
بە میللەتەكەمان دەفرۆشــنەوە و پێیانوایە 
پێویســتە كــورد بــە كلینكســێكی تەڕەوە 
رووبەڕووی جەلادەكەی بێتەوە تا ناوچەوانی 
گەرمی بكوژەكەی پێ ســارد بكاتەوە، ئەو 
بڕیــاری داوە تۆ بكوژێت. ئایا نابێت بیرێك 
لە خۆمان بكەینەوە هیچ نەبێت بە ئەندازەی 
ئــەو دڕكانەی گوڵێك بۆ پارێزگاری لەخۆی 
لە پەلكەكەی دەریدێنێت، دڕكمان هەبێت؟ 
ئەركی ئێمە خســتنەڕووی ئەو مەترسی 
كــە  پێشــهاتانەیە  ئــەو  خوێندنــەوەی  و 
هەســتیان پێدەكەین، ئەركــی عاقڵمەندانی 
نــاو هێــزە سیاسییەكانیشــە رێگەچــارەی 
بدۆزنەوە.  مەترســییەكان  دوورخستنەوەی 
ئێســتا كورد لە رۆژئاوا لەبەردەم پەلاماری 
باشــوور  لــە  لەشــكردایە،  دڕندەتریــن 

مەترســیداری  هەڕەشــەی  و  گەلەكۆمــە 
لەسەرە. تەماشای توركیا بكەن گەورەترین 
پرۆژەكانی ئێســتای كە لە جێبەجێكردندان 
و بودجەی زەبەلاحیــان بۆ تەرخان كراوە، 
دروستكردنی ســەتان زیندانی گەورەیە كە 
شــوێنی ملیۆنــان مرۆڤی تێــدا دەبێتەوە. 
ئەمانەی بۆ شــوێنی دابەســتەكردنی ئاژەڵ 
داهاتــوو  ئەوەیەتــی ســاڵانی  بــۆ  نییــە، 
نێرینەكانــی كــوردی بــۆ ئەبەد تێــدا بەند 
بكات. ئایا خســتنەڕووی ئەم مەترســییانە 
تاوانــە؟ ختوكەدانــی میللەتەكەی خۆت بۆ 
ئاگاداربــوون لەو تەگەرە گەورانەی لەســەر 
رێن، هاندانی توندوتیژی و خراپەكارییە؟ 

پێویســتە كــورد لە خەونە خۆشــەكەی 
خەبەر بكرێتەوە. بیهێنێتە پێش چاوی خۆی 
لەكــوێ دەژی، بەرانبەرەكانــی كێن، نیازی 
چییان هەیە؟ توانــای خۆی و دوژمنەكانی 
هەڵســەنگێنێ، چــۆن و بەچــی دەتوانێت 
دوژمنكارییەكانیــان  پلانــە  بەرەنــگاری 
بێتــەوە؟ لەكوێــدا دەرفەتی ســەركەوتنی 
لۆژیكی ماوە دەســتی بــۆ بەرێت. لە كوێدا 
دەتوانێــت رای گشــتی وڵاتانــی ناوچەكــە 
و جیهــان بوروژێنێــت، پەنای بــۆ بەرێت. 
لەكوێــی ناوەندەكانــی دەوڵەتــی نەتــەوە 
مرۆڤانــە  نووزەیەكــی  سەردەســتەكاندا 
دەدۆزێتەوە بەپیرییەوە بچێت. لە كوێشــدا 
دەتوانێ ئیســتێك بە ملهوڕ و ســتەمكاران 
بــكات بــۆ ئەوەی ســڵ لە كوشــتنی ژن و 
منــداڵ و بێتاوانــی كورد بكەنــەوە، دەبێت 
بیكاتــە چەكــی دەســتی خــۆی. ئــەوەی 
باپیرانمان زوو گوتوویانە، مشت لە درەوشە 

دەگەڕێتەوە.

دوابه‌دوای خســتنه‌ڕووی سێ بژاره‌ی ''شه‌ڕ، 
گوشــاری ئابــووری و ناوبژیوانــی'' له‌لایــه‌ن 
دۆناڵد تڕەمپه‌وه‌، سه‌رنجڕاكێشترین هه‌ڵوێست 
رۆژئــاوای  ئێســتای  دۆخــی  بــه‌  ســه‌باره‌ت 
كوردستان، هه‌ڵوێستی وه‌زیری ده‌ره‌وی فینلاند 
بووه‌. به‌گوێــره‌ی هه‌واڵه‌كانی كاناڵی MTV-ی 
فینلاندی، له‌ ئاخاوتنێكــی هه‌فته‌ی رابردوویدا 
)12ی ئۆكتۆبــه‌ر( وه‌زیــری ده‌ره‌وه‌ی فینلاند 
لــه‌ په‌ڕله‌مانی ئــه‌و وڵاته‌، پێشــوازیی گه‌رمی 
لــه‌ پێشــنیاری نێوبژیوانیی ســه‌رۆك كۆماری 
ئه‌مه‌ریكا كرد و به‌ بیرۆكه‌یه‌كی باشــی ناوبرد. 
لــه‌و پێوه‌ندییــه‌دا خاڵی گرینگ له‌ قســه‌كانی 
وه‌زیری ده‌ره‌وه‌ی فینلانددا‌ ئه‌وه‌ بوو كه‌ گوتی؛ 
«كورد له‌ ماوه‌ی ســاڵانی ڕابردوودا به‌ كرده‌وه‌ 
ده‌سه‌ڵاتدارێتیی ناوچه‌كانی باكووری سووریه‌یان 
كــردووه‌ و ئه‌وێیــان وه‌ك ناوچه‌یه‌كی ئۆتۆنۆم 
به‌ڕێــوه ‌بــردووه‌». جه‌ختــی له‌ســه‌ر ئه‌وەش‌ 
كرده‌وه‌ كه‌ «پێویسته‌ ئیعتراف به‌ ڕۆڵی ئه‌وان 

بكرێ». 
 پێككا هاڤیستۆ، وه‌زیری ده‌ره‌وه‌ی فینلاند، 
بــۆ خۆی كه‌ســایه‌تییه‌كی ناســراوی جیهانیی 
بواری نێوبژیوانییه‌ نێونه‌ته‌وه‌ییه‌كانی ئاشتییه‌. 

وا پێده‌چــێ بیرۆكه‌ی ''ئیعتراف به‌ قه‌واره‌ی 
تۆتۆنۆمی باكــووری ســووریا'' بۆچوونی كۆی 
حكومه‌تــی فینلانــد بێت. فینلاند پێشــتریش 
به‌تونــدی په‌لاماری توركیه‌ی بۆ ســه‌ر رۆژئاوا 
مه‌حكووم كردبوو. هه‌ڵوێســتی له‌و چه‌شــنه‌ی 
حكومه‌تــی فینلاند له‌و ڕوانگه‌یــه‌وه‌ بایه‌خداره‌ 
كه‌ فینلاند هه‌ر ئێســتا ئه‌ركی ســه‌رۆكایه‌تیی 
ده‌وره‌یــی یه‌كیه‌تیــی ئه‌وروپــای له‌ ئه‌ســتۆیه‌ 
ئه‌جنــدای سیاســیی  له‌ســه‌ر  كاریگه‌ریــی  و 
یه‌كیه‌تییه‌كه‌ هه‌یه‌. به‌م پێیه‌، ئه‌گه‌ر ''دانپێدانان 
بــه‌ قــه‌واره‌ی ئۆتۆنۆمــی باكــووری ســووریا'' 
به‌كرده‌وه‌ بێته‌ ناو ئه‌جندای سیاسیی یه‌كیه‌تیی 
ئه‌وروپا، ده‌توانێ وه‌رچه‌رخانێكی یه‌كجار گه‌وره‌ 
به‌ســه‌ر‌ دیسكۆرســی زاڵ به‌ســه‌ر ئه‌م كێشــه‌ 
به‌نێوده‌وڵه‌تیبووه‌ی رۆژئاوای كوردستاندا بهێنێ 
و له‌ پرســی ''یه‌په‌گه‌\ داعش'' یــان ''یه‌په‌گه‌\ 
توركیه‌'' ‌وه‌ بیگۆڕێ بۆ پرســی ناكۆكیی نێوان 
''قــه‌واره‌ی ئۆتۆنۆمــی باكــووری ســووریا'' و 
''ده‌وڵه‌تی توركیه‌''. هه‌ڵبه‌ت پێشــمه‌رجی ئه‌م 
وه‌رچه‌رخانه‌، دانپێدانانی فه‌رمی و نێوده‌وڵه‌تییه‌ 

به‌ قه‌واره‌ی ئۆتۆنۆمی رۆژئاوای كوردستاندا. 
لێهه‌ڵكێشــانه‌ی  شــووڵ  ئــه‌و  به‌گوێــره‌ی 

توركیه‌ و هه‌ڕه‌شه‌ ڕاشكاوانه‌كانی ئه‌ردۆغان له‌ 
ئه‌وروپــا )به‌وه‌ی كه‌ ئه‌گه‌ر ڕه‌خنه‌ی لێ بگرن، 
لێشــاوی په‌نابه‌رانیان بۆ ده‌نێرێ(، وا پێده‌چێ 
ئه‌وروپاییه‌كان گه‌یشتبنه‌‌ ئه‌و قه‌ناعه‌ته‌ی ته‌نیا 
ڕێگا بۆ گۆڕینی هاوكێشه‌ی مامه‌ڵه‌ له‌گه‌ڵ توركیه‌ 
و ده‌رهێنانی پرسی كورد له‌و بنبه‌سته‌ی توركیه‌ 
تێیهاویشــتووه‌ )واته‌ چكۆله‌كردنه‌وه‌ی پرسی 
كورد‌ بۆ باسی تێرۆریســم(، ته‌نیا ڕێگه‌چاره‌ی 
ژیرانه‌ قورسكردنی ســه‌نگی لایه‌نی به‌رامبه‌ری 
توركیه‌یه‌، كه‌ ئه‌وه‌ش ده‌كاته‌ دانپێدانانی فه‌رمی 
به‌ قــه‌واره‌ی دیفاكتۆی رۆژئاوای كوردســتاندا. 
له‌ڕاستیشدا، ته‌نیا له‌و ڕێگه‌یه‌وه‌ پرسی كورد له‌ 
پرسی ده‌سته‌وامی چاكه‌ی ''جه‌نگاوه‌ره‌ ئازاكانی 
شــه‌ڕی داعش'' )واته‌ له‌ پرسێكی ئه‌خلاقی و 
ئینسانییه‌وه‌( ده‌گوازرێته‌وه‌ بۆ ڕێڕه‌وی یاسایی 

و پێناسه‌كراوی نێوده‌وڵه‌تی. 
له‌ ماوه‌ی ساڵانی ڕابردوودا فینلاند و زۆر له‌ 
وڵاتانی دیكه‌ی ئەوروپا، له‌پێش هه‌مووشیانه‌وه‌ 
فه‌ڕانسه، بێ پسانه‌وه‌، به‌ڵام شه‌رمنانه‌ و زۆرتر 
به‌دزییــه‌وه‌، له‌ژێــر ناوی هاریكاریــی ڕێكخراوه‌ 
ناحكومییه‌كانــدا، یارمه‌تیــی ئینســانییان به‌ 
رۆژئاوای كوردســتان كردووه‌. ئێســتا وه‌ختی 
ئــه‌وه‌ هاتــووه‌، له‌ســه‌ر ئاســتێكی به‌رزتــری 
نێوده‌وڵه‌تی دان به‌ قه‌واره‌ی ئۆتۆنۆمی رۆژئاوای 
كوردساندا بنرێ، بۆ ئه‌وه‌ی ڕێسای یارییه‌كه‌ به‌ 
شێوه‌یه‌ك بگۆڕدرێ كه‌ هێزه‌ نێوده‌وڵه‌تییه‌كان 
بتوانن قســه‌یه‌كی جددیی تێدا بكه‌ن. یه‌كیه‌تی 
ئه‌وروپا گونجاوترین ئه‌كته‌ری نێوده‌وڵه‌تییه‌ بۆ 
شــكاندنی ئه‌م ڕچه‌ گرینگه‌. هه‌ڵبه‌ت به‌فه‌رمی 
ناســینی ئۆتۆنۆمی له‌سه‌ر ئاستی نێوده‌وڵه‌تی 
دیارده‌یه‌كی بێ پێشــینه‌ نییه‌: ساغكردنه‌وه‌ی 
چاره‌نووســی دوورگه‌ی ئۆله‌ند له‌ نێوان ســوێد 
و فینلاند له‌ ســه‌ره‌تای ســه‌ده‌ی بیســته‌مدا، 
یه‌كلاكردنه‌وه‌ی قه‌واره‌ی ئەریتیریا له ئەسیوپیا 
ســتاتووی  ئەریتیریــا،  ســه‌ربه‌خۆیی  پێــش 

ئورشــه‌لیم، رێککه‌وتنــی تایــف بــۆ لوبنــان، 
رێککه‌وتنه‌کانــی دایتــۆن و رامبوویــه له‌باره‌ی 
بۆسنی و کۆسۆڤۆ، ده‌وڵه‌تی دووانه‌ی قوبرس، 
قۆناغی یه‌كه‌می چاره‌سه‌ری پرسه‌کانی تیمۆری 
رۆژهه‌ڵات و باشووری سوودان و تاد. هه‌موویان 

نموونه‌ی له‌و چه‌شنه‌ن.
ئێســتا كه‌ هه‌م كۆنگرێســی ئه‌مریكا و هه‌م 
وه‌زاره‌تی خه‌زێنه‌ی ئه‌مریكا باسی ئاماده‌كاری 
بۆ سزادانی ئابووریی توركیه‌ ده‌كه‌ن، پێده‌چێ 
ئه‌و ســزایانه‌ )یان هه‌ڕه‌شــه‌ی جێبه‌جێكردنی 
ئه‌و ســزایانه(‌، فاكته‌رێكــی زه‌مینه‌خوڵقێن بن 
بــۆ پێملكردنــی توركیــه‌ به‌ بژاره‌ی ســێیه‌می 
دۆناڵد ترەمپ، واته ناوبژیوانیی نێوان توركیه‌ و 
كورد. بێگومان ترەمپ پێشوازی له‌ هه‌ر جۆره‌ 
ڕۆڵبینینێكی ئه‌وروپا له‌م كێشه‌ ئاڵۆزه‌دا ده‌كا. 
ســزا ئابوورییه‌كانی ئه‌مه‌ریكا )یان هه‌ڕه‌شه‌ی 
جێبه‌جێكردنیــان( لــه‌ ته‌نیشــت دانپێدانانــی 
یه‌كیه‌تیــی ئه‌وروپــا بــه‌ قــه‌واره‌ی ئۆتۆنۆمی 
رۆژئاوای كوردســتان )یان باكووری ســووریا(، 
له‌بارترین زه‌مینه‌ بۆ دروستبوونی دانوستانێكی 
هاوســه‌نگ پێكده‌هێنن. ئه‌وه‌ی لێره‌دا گرینگه،‌ 
پایه‌دارمانه‌وه‌ی قه‌واره‌ سیاسییه‌ به‌رهه‌ڤه‌كه‌ی 
رۆژئاوای كوردستانه‌. خاڵی ستراتیژیك لێره‌دا 
ئه‌وه‌یــه‌ كه‌ پرســی كورد له‌ قه‌واره‌ی شــیاوی 
خۆیــدا و لــه‌ چوارچێــوه‌ی ده‌ســته‌به‌ركردنی 
پاراستنی قه‌واره‌یه‌كی سیاسیی دیاریكراودا بۆ 

كورد، بهێنرێته‌وه‌ ناو ڕۆژه‌ڤی نێوده‌وڵه‌تی.
چونكه‌ نه‌ ده‌وڵه‌تی سووریا نه‌ ئۆپۆزسیۆنی 
ئــه‌و ده‌وڵه‌تــه‌ دان بــه‌ ئه‌زموونــی رۆژئــاوا و 
مافه‌كانــی كورددا نانێن، لــه ‌دۆخێكی ئه‌وتۆدا 
ئــه‌م شــه‌ڕ و هێرشــه‌ی ئێســتا ڕاشــبگیرێ، 
هێشــتا ئاســۆی به‌رده‌م رۆژئاوای كوردســتان 
به‌ لێڵــی ده‌مێنێ. بــه‌ڵام مادام‌ تا ســاڵانێكی 
دیكــه‌ش زه‌حمه‌ته‌ ســووریا ئارامی به‌ خۆیه‌وه‌ 
ببینێ، بۆیه‌ هیچ شــتێ ئه‌وه‌نده‌ی دانپێدانانی 

نێوده‌وڵه‌تی به‌ ئه‌زموونی ئۆتۆنۆمیی رۆژئاوای 
كوردســتاندا، ئاینده‌ بۆ ئه‌و قه‌واره‌یه‌ مسۆگه‌ر 
ناكات. وه‌ك چۆن له‌ هه‌ناوی كاره‌ســاتی ڕه‌وی 
ملیۆنیــی باشــووری كوردســتانه‌وه‌ قــه‌واره‌ی 
هه‌رێمی كوردســتان له‌ دایك بوو، ده‌شــێ ئه‌م 
هێرشه‌ ســته‌مكارانه‌یه‌ی توركیه‌ش ببێته‌ ژانی 
نێوده‌وڵه‌تــی  مه‌شــروعیه‌تێكی  له‌دایكبوونــی 
بــۆ قــه‌واره‌ی دیفاكتۆی رۆژئاوای كوردســتان. 
بێگومان كورد پێی خۆشــه‌ له‌ بــری ''قه‌واره‌ی 
ئۆتۆنۆمی باكووری ســووریا'' دان به‌ ''قه‌واره‌ی 
ســه‌ربه‌خۆی رۆژئــاوای كوردســتان''دا بنرێ. 
بــه‌ڵام لێــره‌دا باس له‌ دۆخێكــی هه‌نووكه‌یی و 
هه‌ستیاره‌ و، ئه‌و شتانه‌ی هه‌ر ئێستا ڕێتێچوون. 
ده‌سته‌به‌ركردنی مه‌شروعیه‌تی نێوده‌وڵه‌تی بۆ 
قه‌واره‌ی ئۆتۆنۆمی رۆژئاوای كوردستان، خۆی 

له‌ خۆیدا ده‌سكه‌وتێكی مه‌زنه‌.
هه‌ڵبه‌ت پێشــڤه‌چوونێكی ئاوا، پێویســتی 
به‌ هه‌ماهه‌نگی و به‌خۆداچوونه‌وه‌یه‌كی خێرا و 
هه‌مه‌لایه‌نه‌ی لایه‌نی كوردیش هه‌یه‌: له‌لایه‌كه‌وه‌ 
پێویســته‌ به‌ڕێوه‌به‌رایه‌تیــی رۆژئــاوا كه‌مێك 
له‌و هه‌موو ســنگفراوانییه‌ی بۆ به‌ده‌ستهێنانی 
ڕه‌زامه‌ندیــی گرووپه‌ ئێتنیكــی و ئاینییه‌كانی 
نــاو باكووری ســووریا نیشــانی داوه‌، كه‌مێك 
له‌و گیانی پێكهاتنه‌ی بۆ ڕێكکه‌وتنی هاوبه‌ش 
له‌گــه‌ڵ توركیه‌ و وڵاته‌یه‌كگرتووه‌كان له‌ خۆی 
نیشــانداوه‌، به‌رامبه‌ر بــه‌ لایه‌نی كێبڕكێكاری 
كــوردی له‌ رۆژئاوای كوردســتانیش نیشــانی 
بدا. ئه‌مــه‌ نه‌ك له‌بــه‌ر زه‌رووره‌تی ئه‌خلاقیی 
مه‌ســه‌له‌كه،‌ به‌ڵكــو له‌بــه‌ر ئــه‌و زه‌رفیه‌تــه‌ 
ســتراتیژیكیانه‌ی ده‌شێ له‌ڕێی یه‌كیه‌تیی ئه‌م 
هێڵه‌ سیاســییه‌ جیاوازانه‌وه‌، بۆی بكرێته‌وه‌. 
به‌هه‌مــان شــێوه‌، پێویســته‌ ئه‌نه‌كەســە‌ و 
بــێ‌ دوودڵــی و به‌هه‌مــوو  هێزه‌كانــی ڕۆژ، 
هێزیانه‌وه‌ له‌ شه‌ڕی چاره‌نووسسازی پاراستنی 
ئه‌زموونــی رۆژئاوا به‌خــاوه‌ن ده‌ربكه‌ون. هه‌ر 

له‌و پێوه‌ندییه‌دا، ســه‌ركردایه‌تیی سیاســی و 
په‌ڕله‌مانــی هه‌رێمی كوردســتانیش ده‌توانن و 
ده‌بێ زۆر له‌ ئێســتا شــێلگیرانه‌تر ده‌ستوبرد 
بكه‌ن و كاناڵه‌ دیپلۆماســییه‌كان بۆ پڕۆسه‌ی 
پشتگیریی نێوده‌وڵه‌تی له‌ قه‌واره‌ی ئۆتۆنۆمی 
رۆژئاوای كوردستان بقۆزنه‌وه‌‌. بێگومان جڤاكی 
كوردیی هه‌نده‌رانیش - وه‌ك هێڵی پێشــه‌وه‌ی 
پاڕادیپلۆماسیی گشتیی كورد بۆ كاریگه‌ریدانان 
له‌ســه‌ر بیروڕای گشتیی رۆژئاوایی-، پێویسته‌‌‌ 

شێلگیرانه‌تر و سیستماتیكتر بكه‌وێته‌خۆ. 
توركیــه‌  تاوانكارییه‌كانــی  زه‌قكردنــه‌وه‌ی 
و داخوازیــی پاراســتنی كــورد له‌ مه‌ترســیی 
كۆمه‌ڵكوژی و پاكتــاوی ڕه‌گه‌زی، ده‌بێ ته‌نیا 
زه‌مینه‌سازی بێت بۆ خســتنه‌ڕووی داخوازیی 
كۆنكرێت و ڕاسته‌قینه‌ كه‌ ئه‌ویش دانپێدانانی 
نێوده‌وڵه‌تییه‌ به‌ قه‌واره‌ی ئۆتۆنۆمی رۆژئاوای 
كوردستاندا. ته‌نیا له‌ دوای ئه‌م دانپێدانانه‌وه‌یه‌ 
كــه‌ كورد له‌ ''شــه‌ڕكه‌ره‌ ئــازاكان''ه‌وه‌ ده‌بنه‌ 
خاوه‌ن كه‌ســایه‌تیی یاســایی، كه‌ ده‌بێ وه‌ك 
یه‌كه‌یه‌كــی دیفاكتۆی خاوه‌ن كه‌رامه‌ت و ماف 
مامه‌ڵه‌یان له‌گه‌ڵ بكرێــت. به‌ده‌ربڕینێكی تر، 
كــورد ده‌بێ هاوكات لــه‌ دوو هێڵی هاوته‌ریبدا 
هێــزه‌  و  ده‌ره‌وه‌  دنیــای  له‌ســه‌ر  گوشــار 
بڕیارده‌ره‌كان دروست بكات: له‌لایه‌كه‌وه‌ داوای 
ڕاگرتنی ده‌سبه‌جێی شه‌ڕ و ڕاگه‌یاندنی ناوچه‌ی 
دژه‌فڕیــن بكا و له‌ هه‌مان كاتیشــدا، پێداگری 
له‌ســه‌ر‌ دانپێدانانی ده‌ســبه‌جێی نێوده‌وڵه‌تی 
بــه‌ ئه‌زموونی دیفاكتۆی ڕۆژئاوای كوردســتان 
بكا. ســه‌باره‌ت به‌ ئامانجی یه‌كه‌م، ئه‌مه‌ریكا 
و ســه‌باره‌ت بــه‌ ئامانجــی دووه‌م، یه‌كیه‌تــی 
ئه‌وروپا پشــكی شــێریان پێ ده‌بڕێت. هه‌موو 
هه‌وڵی نه‌یارانی كورد بۆ ئه‌وه‌یه‌ كه‌ ئه‌م گه‌له 
مافخوراوه‌‌ له‌ خاڵی سفری ''دۆخی سروشتی'' 
خۆپاراستندا ڕابگرن. كورد ده‌بێ دڕ به‌م جغزه‌ 
بدا و، ئه‌م هه‌ڕه‌شه‌ گه‌وره‌یه‌ی ئێستا بقۆزێته‌وه‌ 

دیپلۆماســی  شــاندێکی  دروســتکردنی 
کوردیی هەمەڕەنگ لە ئێستادا، نەک هەر کار 
و ئەرکێکــی هەنووکەییە، بەڵکو دەرفەتێکی 

زێڕینە بۆ پرسی کورد و بە قازانج بۆ هەموو 
هێزە کوردییەکان دەشکێتەوە بەبێ جیاوازی، 
لــە هەمانکاتــدا ئامادەییەکی بــاش هەیە لە 

دونیادا.
ئەم دیدەی ئێمە لەســەر ئەم بنەمایانەی 

خوارەوە بنەمای گرتووە.
یەکەم، نەیارییەکی زۆر هەیە بۆ هێرشــی 
تورکیا بۆ ســەر کوردســتانی ســووریا. ئەم 
نەیارییــە، تەنها لە پشــتیوانییەوە بۆ کورد 
ســەرچاوەی نەگرتــووە، بەڵکو ڕاســتەوخۆ 
پەیوەنــدی بــە بەرژەوەندیی هێــز و ناوەندە 
جیاوازەکانــی دونیاوە هەیــە. بێگومان هەر 
لایــەک بەرژەوەنــدی جیاوازی هەیــە، بەڵام 
کــەم ناوەنــدی دەســەڵاتی جیهانــی هــەن 
بەرژەوەندییان لە دۆخەکەدا نەبێت. رووســیا 
بە راســتەوخۆ بەشــێکە لە جەنگی سووریا 
و پلانــی هەیە کە بۆ مــاوەی درێژخایەن لە 
ناوچەکدا بمێنێتەوە. چین دەیەوێت بکشێت 
بۆ ناوچەکە و پشــتێنەی ئاوریشمین بەوێدا 
تێپەڕێ. ئەمریکا وەک لایەنێکی جیهانی کە 
لەژێر فشــاردایە، بە دوای ئــەوەدا دەگەڕێت 
کە چۆن هاوســەنگی لایەنەکان رابگرێت. لە 

ســەرووی هەموویانــەوە ئەوروپاییــەکان کە 
بەرژەوەندی و مەترسییان هەیە لە دۆخەکە. 
هەمــوو ئەمانــە پرســن کە شــاندی کوردی 
دەتوانێت سوودیان لێ ببینێ و دیدی کوردی 
دەربارەیان داڕێژێت و دانوســتاندنی لەســەر 

بکات.
دووەم، هێنانەئــارای خیتابــی ئاشــتی و 
دیپلۆماســی لە ســاتەوەختی جەنگێکدا کە 
نەیــاری زۆرە، گوێگــری زۆر دەبێــت. ئەمە 
دەرفەتێــک دەڕەخســێنێ کە بــۆ یەکەمجار 
کورد گوێی لێبگیرێت، جیاواز لە جارەکانی تر 
لــە رابردوودا. ئەگەر ئەم هەوڵە نەبێتە هۆی 
هاتنە ئارای پرۆســەی ئاشــتیی دەستوبرد، 
ئــەوا دەبێتە بنەمایەک بۆ داهاتوو کە بەپێی 
زانیارییەکان ئێستا تورکیا وەها بیردەکاتەوە 
ئەگــەر کوردســتانی ســوریا لاوازبکات پاش 
ئەوە کاتی دەســتپێکردنی پرۆســەی ئاشتی 
دێــت. رێگەچــارەی دیپلۆماســی، کــە یانی 
پرۆسەی ئاشتی، لە زیاتر لە سەرچاوەیەکی 

ئەمریکییەوە ئاماژەیان پێدراوە. 
ســێیەم، سیاســەتی جیهانی لە دۆخێکی 
وەرچەرخاندایە، ســی ســاڵی پاش جەنگی 
ســارد کۆتایــی هــات کــە ئەمریــکا تیایدا 
باڵادەســت بوو. لــە وەرچەرخانــی جیهاندا 
هێــزی نوێ دێتە ئــاراوە، ئەم ســاتەوەختە 
بۆ نوێنەرایەتی کوردی بۆ ئێســتا و داهاتوو 
گرنگــە، چونکە ململانێی هێزە جیهانییەکان 
بەشێکی زۆری لە سەر ناوچەکە دەبێت. کورد 
دەتوانێت قەیرانی لەگەڵ وڵاتاندا بگۆڕێت بۆ 
دەرفەت و مەترســی. سیاسەتی نێودەوڵەتی 

هەمیشە گوێڕادێرە بۆ دەرفەت و مەترسی.

دەبێت شاندەکە چۆن بێت؟
شــاندی کوردی هەتا نوێنەرایەتی زیاتری 
کورد بکات، هێز و ســەنگی زیاتر دەبێت. لە 
هەمانکاتدا دەبێت خەڵکی تری کوردســتان 
لەخۆی بگرێت. دەبێت ئافرەتی تێدابێت وەک 
ئەندام، دەکرێت دۆســتی کوردی بیانیشــی 

تێدابێــت، کەســێکی وەک بێرنارد کوشــنەر 
بــۆ نموونە. لــە هەمانکاتدا دەبێــت لەڕووی 
تەکنیکییــەوە چەند خەســڵەتێکی هەبێت: 
یەکەم، دەبێت تیمێکی ڕاوێژکاری بە توانای 
لەپشت بێت. شاندەکە دەبێت کەسی زمانزان 
و بــە توانــای تێدابێــت کە بتوانێــت لەگەڵ 
میدیــای جیهانیــدا بە باشــی مامەڵە بکات. 
دەبێــت پلانڕێــژی باشــی کارەکــە بکرێت: 
ســەرەتا لە کوێوە دەستپێبکرێت، کە بەڕای 
مــن دەبێت لە واشــنتنەوە بێت، پاشــان بۆ 

برۆکسل، ئینجا مۆسکۆ پاشان پەکین.
پــاش ئەم دیدارانە دەکرێت لە جێگایەکی 
وەک کۆشکی ئەلیزێ کۆبوونەوەیەکی گەورە 
ســاز بکرێت، کە لە ســاتی ئێستادا ماکرۆن 
ئامادەیــی دەبێــت بۆ کارێکــی وەها، یان لە 

پەرلەمانی یەکێتی ئەوروپا، یان واشنتن. 
دەبێــت ئەم هەنگاوە بــە خێرایی بنرێت، 
چونکە وەک دەنگۆ هەیە، ئەمریکا هەتا 13ی 

مانگی داهاتوو دەرفەتی بە تورکیا داوە.

كورد لە بەرانبەر ستەمكاری 
دەبێ چی بكات؟

رۆژئاوای كوردستان 
به‌ره‌و كوێ؟

کاتی دروستکردنی 
شاندێکی دیپلۆماسی 

کوردییە

عارف قوربانی
 arifqurbany@yahoo.com

د.سەردار عەزیز

رێبوار كەریمی
 rebwar.karimi@hotmail.com

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

لەماوەی سێ ساڵی رابردوودا، توركیا هەر ساڵە 
و هێرشــێكی گــەورەی كردووەتــە ســەر رۆژئاوای 
كوردســتان و ئامانجەكەیشــی، وەك ئــەوەی كــە 
نەیشــاردووەتەوە، بــۆ رێگرتــن لە درووســتبوونی 
قەوارەیەكــی سیاســییە بۆ كورد. جــاری یەكەم بە 
پاساوی شەڕی داعش و بە ئامانجی بڕینی پەیوەندیی 
نێــوان عەفرین و كۆبانــی، حەوت مانگ و پێنج رۆژ 
شەڕی كرد هەتا خۆی گەیاندە ئەلباب. جاری دووەم 
لە ساڵی 2018دا بە كەڵكوەرگرتن لە دۆخی سیاسی 
ناوچەكە و جیهان هێرشێكی دیكەی كرد و لەماوەی 
دوو مانــگ و چــوار رۆژدا عەفرینــی گــرت. ئەمەی 
ئەمجــارەش بــە پاســاوی درووســتكردنی ناوچەی 
ئارام و گەڕاندنەوەی ئاوارەكان و بەرەنگاربوونەوەی 
تیرۆر لە نۆی مانگەوە دەستیپێكردووە. هێشتا دیار 
نییە لەشكركێشییەكەی ئەمجارەی توركیا چەندێك 
دەخایەنێــت و ئەنجامەكەی چۆن دەبێت، بەڵام بەر 

لە یەكلابوونەوەی داهاتوووی سووریا، ئەنكەرە ئەمە 
بەدوا دەرفەتی خۆی دەزانێت بۆ لەناوبردنی ئەوەی 
كە بە هەڕەشــەی دەزانێت و كوردیش وەك شــەڕی 

مان و نەمان سەیری دەكەن.

 وردەكاریی ئامانجەكانی شەڕ
توركیا بەتەمایــە جوگرافیایەك بــە مەودایەكی 
نێــوان 140-120 كــم و قووڵایــی 32-30 كــم، كە 
سەرێكانی و گرێسپی بەیەكەوە دەبەستێتەوە، بگرێت 
و لەوەشــدا بەشــێك لە گرووپە ئۆپۆزیسیۆنەكانی 
ســووریای لەگەڵدایــە كە بەناوی جەیشــی وەتەنی 
رێكخراونەتــەوە. هەوڵی ســەرەكیی توركیا ئەوەیە 
خۆی بگەیەنێتە رێگای ئێم فۆر و بەوەش هاتوچۆی 
نێوان قامشلۆ و كۆبانی ببڕێت. بەو پێیەش، ئەگەر 
توركیــا ئــەوە بكات، ئــەوا رێگای نێوان قامشــلۆ- 
كۆبانی دەبێ بچێتە خوارتر و بە رەقەدا تێپەڕبێت. 

هەرچەندە ئێســتا رەقە و دێرەزوور هەر لە دەستی 
هێزەكانــی ســووریای دیموكراتیكدان، بــەڵام لەبەر 
ناڕوونیی داهاتووی ئەو ناوچانە، گواستنەوەی رێگای 
قامشــلۆ- كۆبانی بۆ ئەوێ، واتــای دابڕانی كردەیی 
ئــەو دووانە لەیەك دەدات. خاڵێكی دیكەش ئەوەیە 
كە ئەگەر توركیا و هێزە پاڵپشــتیكارەكانی بتوانن 
كۆنترۆڵی ئەو جاددەیە بگرنە دەســت، بە ئاســانی 
دەگەنە دەشتاییەكانی بەینی پارێزگاكانی حەسەكە 
و رەقە كە زیاتر عەرەبی لێ نیشــتەجێیە و ئەمەش 
لــە مــاوەی درێژخایەنــدا، رێــگا ئەڵتەرناتیڤەكانی 
بەستنەوەی كۆبانی- قامشلۆ بە یەكتری لەناودەبات.
جگــە لــەوە، دابڕاندنی كۆبانی كە نفووســێكی 
یەكدەســتی كوردیی هەیە، لە قامشــلۆ- جزیرە كە 
بەوجۆرە نییە، وا دەكات رەنگی كوردی لە هەر جۆرە 

ئیدارەیەكی گریمانەیی ئەو ناوچانەدا كاڵتر بێتەوە.
 توركیــا بە تەمایــە لەڕێــی بەكارهێنانی هێزی 
ئاســمانی و وشــكانی، لەگــەڵ كەڵكوەرگرتــن لــە 
پێكهاتەی عەرەبی، دەســت بەســەر ئەو ناوچەیەدا 
بگرێت. لەبەرامبەردا، وادیارە كە هێزەكانی سووریای 
دیموكرات تا ئێستا، توانا و ئامادەكاریی بەرگرییان 
هەیــە. دەستبەدەســتبوونی چەندجــارەی هەندێك 
شــوێن لەو ناوچەیەدا لە بەینی توركیا و هەسەدە، 
ئەویش تەنیا لەماوەی كەمتر لە شەش رۆژی یەكەمی 
جەنگدا، واتای بەهێزیی بەرگرییەكە دەدات. كەوتنی 
ناوچەكانی نێوان سەرێكانی و گرێسپی بۆ هەسەدە 
واتای مان و نەمان یان سنوورداربوون لە ناوچەیەكی 
جوگرافیی بەرتەســكتر دەدات. ئەگــەر توركیا ئەو 
ناوچەیە بگرێت، ئەوســا جگە لە دابڕانی پەیوەندیی 

جزیــرە- كۆبانی، واتای درووســتبوونی تەهدیدێكی 
ســەربازی و سیاسیی راســتەوخۆ لەسەر كۆبانیش 
دەدات. چونكە لە سێ لاوە )ناوچەی قەڵغانی فرات- 
توركیــا و ئەم ناوچەی كە ئێســتا شــەڕی تێدایە( 
دەكەوێتە گەمارۆ و ئەمەش وای لێدەكات تەنیا لەڕێی 
رەقــەوە هەناســەیەك وەربگرێت كــە ئەویش كاتی 
دەبێــت و دواجار یان لەلایــەن لایەنگرانی توركیاوە 
دەگیرێت، یان بەناچاری دەبێ مل بۆ داواكارییەكانی 

دیمەشق كەچ بكات.
 جگە لەوە، باڵادەستبوونی توركیا لەو ناوچەیەی 
كــە بەتەمایە بیگرێت، دەتوانێت كاریگەری لەســەر 
تەكانەوەی بەشێك لە عەرەبەكانی هاوپەیمانی كورد 
لەنێو هەســەدە دابنێت. بەشێكیان یان دەچنە پاڵ 
توركیــا یان دەچنــەوە پاڵ حكوومەتی دیمەشــق. 
ئەمــەش بــە كورتییەكــەی واتای ســنوورداركردنی 
دەســەڵاتی رۆژئــاوا لــە ناوچەیەكــی بەرتەســكی 
پارێزگای حەسەكە/ جزیرە كە هاوسنووری هەرێمی 
كوردســتانە. ئــا لەبــەر ئــەو هۆكارانە، ئیــدارەی 
خۆسەریی رۆژئاوا، شەڕی ئەمجارە بە شەڕی مان و 
نەمان سەیر دەكات و لەبەر ئەوەشە كە توانای خۆی 

خستووەتەگەڕ بۆئەوەی بەرگرییەكی بەهێز بكات.
هەڵوێستی نێودەوڵەتی

جگە لە ئەمریكا، هەریەك لە رووسیا و ئێرانیش 
بــێ مەیل نین بــۆ ئەوەی گــوێ لە خواســتەكانی 
توركیا ســەبارەت بــە رۆژئاوای كوردســتان بگرن. 
پێشــتر رووسیا و ئێرانیش باســی ئەوەیان كردووە 
كە پێویســتە توركیا بــۆ رەواندنــەوەی نیگەرانییە 

ئەمنییەكانی خۆی لە سووریا، رێككەوتننامەی ئەدەنە 
لەگەڵ سووریا زیندوو بكاتەوە. ئەم رێككەوتننامەیە 
ساڵی 1998 رێگای بۆ دەركردنی ئۆجەلان لە سووریا 
خۆشكردبوو. ئەمەش واتای ئەوە دەدات كە ئێران و 
رووسیاش، ئامادەیی قبوڵكردنی داواكانی توركیایان 
تێدایە، بەس بە مەرجی رێككەوتن لەگەڵ ســووریا. 
هەرچی ئەوروپاشە، لەبەر ئەگەری كردنەوەی دەرگای 
پەنابــەران لەلایەن توركیــاوە، چەندەی دژیش بێت 
توانای بەرەنگاربوونەوەیەكی جددی نییە. كۆمكاری 
عەرەبی ئیدانەی لەشكركێشــییەكەی كردووە، بەڵام 
ئەو لە ســاحەی ســووریادا ئەكتەری سەرەكی نییە 
و رەنگــە هەندێك كاریگەریی ســنوورداری لەســەر 

هەڵوێستی خێڵە عەرەبییەكانی ناوچەكە هەبێت. 
كۆمەڵگــەی  ســەرەكییەكانی  نیگەرانییــە 
نێودەوڵەتی سەبارەت بە لەشكركێشییەكەی توركیا 
بە پلــەی یەكەم لەســەر ئەگــەری خورتبوونەوەی 
داعش و درووستبوونی شەپۆلێكی نوێی كۆچبەرانە 
و مەســەلەی مافداریی پاراستنی قەوارەی سیاسیی 
رۆژئــاوا باســێكی ئەوتۆی لێناكرێــت. هەڵبەت رای 
گشــتیی جیهــان وەك غەدرلێكراو ســەیری كورد- 
ئیــدارەی رۆژئــاوا دەكات كە بێوەفاییــان بەرامبەر 
كراوە. هەرچەندە رای گشتی دەوڵەتانی دیموكراتیك 
كاریگــەری لەســەر سیاســەتی دەرەوە هەیە، بەڵام 
هێشتا دیار نییە كە ئایا لەم كەیسەدا گوشارەكانی 
رای گشتی دەتوانێت سیاسەتی دەوڵەتان بە تایبەتی 
ئەمریكا بگۆڕێت؟ بەڵام بەئەگەری زۆر، گۆڕانكارییە 
مەیدانییەكانــی جەنــگ، فاكتەرێكــی كاریگەرتــرە 
بۆئەوەی كاریگەری لەسەر هەڵوێستی وڵاتان دابنێت.

 ئەنجام
لای كەم كەس شــاراوەیە كە توركیا پاساوەكەی 
هەرچی بێت، سیاســەتێك دژ بــە وجودی قەوارەی 
هەڵبــەت  دەكات.  پێــڕەو  رۆژئــاوا  لــە  كــوردی 
رووداوەكانی دوای گشتپرســیی هەرێمی كوردستان 
ئەوەمــان پێدەڵێــن كــە رەنگــە ئەمــە تەنیــا بــە 
سووریاشــەوە ســنووردار نەبێت. ســنوورداركردنی 
هەسەدە لە جزیرە، لەوانەیە لە قۆناغەكانی داهاتوودا 
ببێتە پاساوێك )پاساوی بوونی پەكەكە لە شنگال 
و جزیــرە( بــۆ نائارامكردنی ســنوورەكانی هەرێمی 
كوردســتان و لاوازكردنی قەوارەی سیاسیی كوردی 
لە عێراقیش. بۆیە مانەوەی رۆژئاوای كوردســتان و 
چەسپاندنی مافەكانی كورد لە دەستووری داهاتووی 
ســووریا لــە ریــزی بەرژەوەندییە ســتراتیژییەكانی 
هەرێمی كوردستاندایە. ئەو جەنگە دەتوانێت رێگا بۆ 
گۆڕانكارییەكــی دیمۆگرافیی خێرا لەناوچەكە خۆش 
بكات. جگە لەوە، پوتانسیێلی كۆچ، خورتبوونەوەی 
داعش و نائارامییەكی درێژخایەنیشی تێدایە كە ئەمە 
بۆ هەرێمی كوردستان باش نییە. بۆیە راگیرانی جەنگ 
لە قازانجی كورد بە گشتی و هەرێمی كوردستانیشە. 
ئالێرەدا پاڵپشتی هەوڵەكانی دەوڵەتان بۆ ناوبژیوانی 
و یەكخســتنی گوتاری كوردی لــە رۆژئاوا، بایەخی 
زۆری هەیە كە هەرێمی كوردستان دەتوانێت دەوری 

تێدا بگێڕێت. 

*توێژەر لە ناوەندی لێكۆڵینەوەی رووداو

سێیەمین جەنگی رۆژئاوا

زریان رۆژهەڵاتی

ziryan.rojhelati@rudaw.net

 hemen@rudaw.net

هێمن عەبدوڵڵا

واشنتۆنەکەمان 
سووتاوە!

پرسیارێکی گرنگ هەیە: ئەمریکا خیانەتی لە کورد کردووە و کردووەتەوە 
یان کورد وەک هەمیشــە لە ئەمریکا تێنەگەیشــتووە؟ ئەگەر بە قسەی دوو 
رۆژنامەنووســی ئەمریکی بێ، کە وەک ئێمە لە هۆنگ کۆنگن و کار لەســەر 
ئەو دۆزەی نزیک لە دۆزی کوردستان دەکەن، دەبێ بڵێین ئەمریکا خیانەتی 
لێکردوویــن و خەڵکی وڵاتەکەش شــەرم لەو خیانەتە دەکــەن. بەڵام ئەگەر 
بەدڵ نا، بەڵکو بە مەنتیق بیری لێبکەینەوە، دەزانین هەمیشــە ئەمریکامان 

خۆشویستووە و قەت بەتەواوەتی سیستمەکەیمان نەناسیوە.
یەکێک لەو کێشــانەی لە ســاڵانی شەســت و تەنانەت حەفتاشدا وڵاتانی 
عەرەبیی کەنداوی نیگەران دەکرد، کشانەوەی بەریتانیا بوو لە ناوچەکە. ئەوان 
دەوڵەتۆچکەی لاوازیان هەبوون و ئێرانی پێشــکەوتووی حەمەڕەزا شا چاوی 
لە خاکەکەیان بوو. هەرچەندە ئینگلیز هەر کشانەوە، بەڵام لەو ساڵانەدا زوو 
زوو بۆ رەواندنەوەی خەمی شێخ و میرەکان دەیانگوت: "لای ئێمە دیموکراسی 
هەیە و مەرج نییە حکومەتی چوار ساڵ دواتر بیەوێ لە رۆژهەڵاتی نێوەڕاست 
بکشــێتەوە". ئەو قســەیەی ئینگلیزەکان راست نەبوو، چونکە هەر لەو ساڵ 
و مانگانەدا لە تەلەفیزیۆنی بی بی سی درامایەکی سیاسی پەخش دەکرا و 
روونیدەکردەوە کە سیاسەتی وەزارەتەکان و حکومەتی بەریتانیا وەزیرەکان 
داینانێن و جێبەجێی ناکەن، بەڵکو لە هەر وەزارەتێکدا ستافێکی شارەزا و 
ورد هەن کە لەگەڵ هەڵبژاردنەکاندا ناگۆڕێن و هەندێکیان چەندین دەیە کار 
لەســەر دۆسیەکان دەکەن. ئەو ســتافانە دەزانن چۆن بڕیاری راست دەدرێ 
و چۆن بەرژەوەندییە درێژخایەنەکانی بەریتانیا دەپارێزرێن. بۆنموونە ئەوەی 
تێرێزا مەی و دوای ئەویش بۆریس جۆنسن لە مەسەلەی برێگزیتدا پێیانبڕاوە 
ئەوەیە کە بەبێ ئەوەی زیان لە بەرژەوەندییەکانی بەریتانیا بدەن خواســتی 
زۆربەی گەل جێبەجێ بکەن. بۆیەش کاتێک مەی نەیتوانی هەم ستافە شارەزا 
کاریگەرەکان لەســەر حیزبەکان و گەلــی بەریتانیاش رازی بکات، ناچار بوو 

دەستهەڵگرێ.
لــە ئەمریکا سیســتمەکە تــەواو پێچەوانەیــە. بۆیــەش هەندێکجار پاش 
هەڵبژاردنێک تەنیا شێوازی دەربڕینەکان ناگۆڕێن، بەڵکو تەواوی سیستمەکە 
دەگۆڕێت. هۆیەکەشــی ئەوەیە سیســتمی ئەمریکی هەر چوار ســاڵ جارێک 
سەرۆکێک هەڵدەبژێرێت کە نزیکەی هێندەی دیکتاتۆرێک دەسەڵاتی هەیە و 
دەتوانێ هەموو شتێکی پێش خۆی سەرەوبن بکاتەوە. لەو سیستمەدا سەرۆک 
لە چوار ساڵی یەکەمیدا هەر خەریکی شارەزابوون و تێگەیشتن لە دۆسیەکان 
و جێبەجێکردنی بەڵێنەکانی هەڵبژاردنە. بۆیە زۆرینەی سەرۆکەکان حەزیان 
کــردووە هەڵببژێردرێنــەوە تا لە خولی دووەمدا ســەرۆکایەتیی راســتەقینە 
بکەن. ئێستا ترەمپ خۆی بۆ ئەوە ئامادە دەکات و دەبێ بەڵێنی هێنانەوەی 
ســەربازانی ئەمریکی بــۆ ئەمریکا جێبەجێ بکات. ئەو ســەلماندوویەتی کە 
لە نەوەی سیاســەتمەدارانی خاوەن هەندێک پرەنســیپ نییە و بزنسمەنە و 
تەوقەکردنەکانیشــی بــەوە لێکدەداتەوە کە چەندی تێدەچــێ و چەندی لێ 
دەستدەکەوێ. ئەمە ستایلی ترەمپە و دیموکراسییەکەی ئەمریکا رێگەیپێداوە 
ئاوا هەڵسوکەوت بکات، بەڵام ئەگەر ئێمە بڕوامان بەو سەرۆکە و بەو سیستمە 

کرد خەتای ئەمریکایە یان خۆمان؟
کورد دەبێ دۆســتەکانی ئێســتای و ئایندەشــی بە باشی بناسێ. راستە 
ناچارە پەیوەندیی باشــی لەگەڵ ئەمریکا هەبێ، بەڵام دەبێ سیســتمەکەی 
بناسێ و زۆر دۆستی دیکەی چاکی وەکو فەرەنسا و ئەڵمانیا و ئیسرائیل و 
تەنانەت رووسیاشی هەبێ کە هیچیان وەک سیستمە ئەمریکییەکە نایفرۆشن. 
تێنەگەیشــتنی ئێمــە لە ئەمریــکا زۆر لە چیرۆکی ئــەو هاوڕێیەم دەچێ کە 
شارەزاییەکی تەکنیکیی باڵای هەیە و بۆ کەسێک بەو زمانە تەکنیکییە قسەی 
کردبــوو، ئەویــش بە هاوڕێکانی گوتبوو: "بە زمانێک قســە دەکات تەنانەت 
ئەگەر بڵێت واشنتۆنەکەی سووتاوە، دەزانم مانایەکی تەکنیکیی هەیە"، جا 

راستییەکەی ئەمڕۆژانە ئێمەش خراپ واشنتۆنەکەمان سووتاوە!

ئای عەمۆ!

لــە گۆڕەپانی تەحریری بەغدا، هاووڵاتییەكی نەدار، 
دەســتكورت، بێكار و بــێ‌ داهات بەقیڕەوەســتاوە كە 
وڵاتەكەی هەرچەند بەپێــی ئامارەكانی بانكی جیهانی 
بۆ ســاڵی 2014 چــوارەم گەورەتریــن یەدەكی نەوتی 
جیهانی هەیە، بەڵام ٪22ی حەشیمەتە 40 ملیۆنیەكەی 
بە داهاتی كەمتر لە دوو دۆلار دەژین و لە هەر شــەش 
بنەماڵــە، یەک بنەماڵــەی لەگەڵ نەبوونی ئاسایشــی 
خۆراكدا بەرەوڕووە، هەروەها بەپێی بەراوردی رێكخراوی 
ناحكومیی شــەفافیەتی نێودەوڵەتی، عێراق یەكێک لە 

گەندەڵترین وڵاتانی جیهانە.
ئــەم خۆپیشــاندانانەی دوایی جەمــاوەری تووڕە و 
نــاڕازی لە ناوچە عەرەبنشــینەكانی عێــراق و ژمارەی 
كوژراوانــی پێمــان دەڵێــت، خەڵكــی وڵاتێــک كە لە 
ســەدەی بیســتەم و لە ئەنجامی كەوتنی ئیمپراتۆریای 
عوسمانییەوە و بەشێوازێكی ئەمری و تەنانەت بەئەمری 
زلهێزانێــک لــە دەرەوەی ناوچەكە دروســتكراوە، قەت 
ئــەم یەكەی جوگرافیای سیاســیە بە نیشــتمان نازانن 
و ســەرووتر لــەوەش، تەنانــەت نە خەڵكەكــە خۆیان 
بــە نەتــەوە دەزانن و نە حاكمانی ئەم یەكە سیاســیە 
خۆیــان بە ڕێبەرانی نەتەوەیــەك. هەنووكە جەماوەری 
عێراقی بەگشتی، هەرگیز بەڵگەی سەركەوتنی پرۆژەی 
نەتەوەســازیی بەریتانیا و فەرەنسا و تەنانەت نوخبەی 

عێراقی لە چارەكی یەكەمی سەدەی بیستەم نین.
مێژوو سەلماندوویەتی كە وەها وڵاتێک لە سەرەتای 
ســاختەكردنیەوە تاكوو ئێســتا، هەمــوو هەوڵێكی بۆ 

بەنەتەوەكردنی چەندین گەلی جیاواز شكستی هێناوە، 
تەنانــەت دیموكراســیی تەوافوقیــش وەک چارەســەر 
وەرناگرێــت و دواجــار دەیتفێنێتەوە. ئەم سیســتەمە 
سیاسییەی ئێســتای عێراق، ڤێرژنێكی ناسەركەوتووی 
Consensus Democ� تەوافوقیـ�ە)  )دیموكراسـ�یی 

racy( كــە ڤێرژنە ســەرەكیەكەی لــە وڵاتانێكی وەک 
بەلجیكا و سویســرا هەیە و ئەم ڤێرژنە ناڕەسەنەی كە 
تایبــەت بە ڕۆژهەڵاتی ناوین داتاشــراوە، تا ئێســتا لە 
لوبنــان و عێراقــدا پیادە كراوە و لە هەردوو وڵاتیشــدا 
فاشــیل بووە. لەم مۆدیلە دیمۆكراســیە پەرلەمانیەدا، 
سازان و ڕێككەوتنگەلێک كە لەوانەیە زۆرجار بەتەواوی 
دیموكراتیک نەبن، لە دابەشــكردنی دەســەڵات لەنێوان 
گروپە قەومی، نەتەوەیی، سیاســی و تایفییەكاندا ڕۆڵ‌ 
دەبینێت. دیموكراســی بەســازان لــە ڕۆژهەڵاتی ناوین 
و وڵاتێكــی وەک عێــراق شكســت دەهێنێــت چونكــە 
عێــراق لــە ســەرەتای دروســتبوونیەوە تاكوو ئێســتا 
نەیتوانیوە كێشــەی ســەرەكیی وڵاتێكی فرەنەتەوە كە 
بەرجەستەترین كۆسپی بەردەم دروستبوونی شوناسێكی 
نەتەوەیی مایەی شانازییە، چارەسەر بكات. ئینتیما بۆ 
نیشــتمانێک بەناوی عێراق لەلای كــوردی عێراق قەت 
نەبووە، هەروەها ئینتیما بۆ نیشتمانێک بەناوی عێراق 
لەلایەن عەرەبێكی شــیعەی عێراقی تــا 2004 وجودی 
نەبووە و لە 2003 بەدواوە و پاش رووخانی سەدامیش 
ئینتیما بۆ نیشــتمانێک بەناوی عێراق لەلای عەرەبێكی 
سوننەی عێراقی نەماوە. واتە كورد كە بەدرێژایی مێژوو 

عێراقی بەنیشــتمان نەزانیــوە و عەرەبی عێراقیش كە 
بەرداشــی مەزهەب دوولەتی كردوون، هەر بەشــێكیان 
)سوننە و شیعە( تەنیا و تەنیا بەحوكمی بەرژەوەندی 
و ســەردەمێكی كاتی كە دەســەڵاتی عێراق لەدەســت 
حاكمێكــی هاوتایفــەی خۆیانــدا بــووە، ئینتیمایەكی 
هەرەلەرزۆكی عێراقیبوونیان لەلا دروست بووە. كەواتە 
فەشەلهێنانی حكومەتە یەک ‌لەدوای یەكەكان و نوخبەی 
سیاسیی عێراقی لە دروستكردنی شوناسێكی نەتەوەیی 
هاوبەش لەلای هاووڵاتیی عێراقی، هەوێنی هەموو كێشە 
و ئاڵــۆزی و ناســەقامگیرییە مێژینەكانــی عێراق بووە 
تادەگاتــە ئەمڕۆ. )ئەڵبەت ئەگەر چاودێرێكی بەویژدان 
بیــن دەزانین كە وەها كارێــک مەحاڵ دەنوێنێ(. بەڵام 
ئــەوەی كە ئــەم نائارامی و ناڕەزاییانــەی ئەخیر هیچ 
لیدەر، ڕێكخەر یان سەرۆكێكی نییە و خەڵک بەشێوازی 
خۆڕسک و لە دەرەنجامی گەندەڵی و بێكاری لە هەموو 
چین و توێژێک دەڕژێنە سەرشــەقامەكان، ئەوەمان بۆ 
دەردەخات كە دوای زیاتر لە سەد ساڵ هێشتا نوخبەی 
سیاسیی عێراق، لەپێناو بەرژەوەندیی سیاسی و تایفی 
و رەنگــە بەئەمــری وڵاتانــی ئیقلیمی چاوی لەئاســت 
مەحاڵبوونــی دروســتكردنی شوناســێكی نەتەوەیی و 
نیشــتمانیی عێراقــی نوقاندووە و پەمووشــی لە گوێ 
ئاخنیوە و هێشتا هەر پێداگری لە بەردەوامیدان بە شكڵی 
ناتەندروستی پێدانی دەرمانی ئازارشكێن بە جەماوەرێک 
دەكات كــە لەزگەی بــەزۆر بەیەكەوەلكاندنیان هۆكاری 
سەرەكیی نەخۆشینی مێژینەیانە. سەیرە كە لەپانتایی 
ساحەی سیاسیی عێراقدا یەک نوخبەی سیاسی لەبەر 
بڤەی پارچەبوونی عێراق ئامادە نەبێت نەک ڕێبەرایەتی 
ناڕەزاییەكان بكات، بەڵكوو تەنانەت بێتەڕیزی پێشەوەی 
خەڵكێكی داماوی گیانبەلێوگەیشتوو. مێژوو پێماندەڵێت 
كــە عێراق نە كودەتــا و داگیركاری و شــەڕی وڵاتانی 
دراوســێ و دیكتاتۆریــەت و تەنانەت نە دیموكراســیی 
تەوافوقیــش هیچیان نایكاتە وڵاتێک مایەی شــانازیی 
هەمــوو هاونیشــتمانیان بێــت. هەر خــودی هەبوونی 
دیموكراسیەكی تەوافوقی لەسەر سازانی كورد و شیعە و 
سوننە و دابەشكردنی دەسەڵات لە نێوانیاندا، بەرچاوترین 

بەڵگەی نەبوونی شوناسی نەتەوەیی عێراقیبوونە.
هەمــوو ئەمانــەی كــە باســكران، وایانكــردووە كە 
عێــراق ببێتــە گۆڕەپانی زۆرانبازی و كایەی سیاســیی 
وڵاتانــی ناوچەكــە، بەجۆرێــک كــە ئەحمەد ســەولی 

)احمد صولی( مامۆســتای زانكۆی ســەنت ئەندرۆوزی 
ســكۆتلەند لە كتێبێكدا كە ســەبارەت بە سیاســەتی 
دەرەوەی وڵاتانی ڕۆژهەڵاتی ناوین نووسیویەتی، عێراق 
بە وڵاتێک ناودەبات كە تووشی "شیزۆفرینیای سیاسی" 
بــووە. بۆ ئەو كەســانەی كە ڕەنگــە نەزانن دەبێ بڵێم 
شــیزۆفرینیا دەستەواژەیەكی دەروونناسیە كە دەلالەت 
لە نەخۆشــینێكی نەفســی دەكات تێیدا ڕۆح و ڕەوانی 
كەسی تووشبوو دەبێت بە دوو پارچەوە. هەر بەگوێرەی 
نووســینەكەی ئەحمەد ســەولی، یەكێک لە گەورەترین 
هۆكارەكانــی ئەم ڕەوشــەی عێــراق ئــەو دەورەیە كە 
وڵاتانــی دیكە لە عێراقدا دەیبینــن و هەركامەیان وەها 
دەســەڵات و نفووزێكیــان پەیــدا كردووە كــە دەتوانن 
رووداوەكانی عێراق بەگوێرەی بەرژەوەندیی نیشتمانیی 
خۆیان ئاراســتە بكەن. ســەبارەت بە عەرەبی سوننە، 
دەتوانین بڵێین هێندەی خۆیان سەر بە سعودیە دەزانن 
ئەوەنــدە خۆیان ســەر بە عێراق نازانن. ســەبارەت بە 
شیعە و ئێرانیش رەوشەكە كەموزۆر بەهەمان شێوەیە. 
هەرئەمەشــە وایكردووە دەسەڵاتی عێراق كە دەكەوێتە 
دەستی هەر كەس و لایەنێک، تەنانەت ئەگەر بشیەوێ 
ناتوانێــت خزمەتێكی شایســتە بە هاووڵاتیــان بكات. 
دەسەڵاتی عێراق ناوكی بە گەندەڵییەوە بڕاوە. تەنانەت 
ئەگەر هاوشێوەی كورد، هەرێمێک بۆ عەرەبی سوننەش 
دروستبكرێت، هەر كێشەی ناسەقامگیری و گەندەڵی لە 
عێراق چارەسەر نابێت. خۆ ئێستا و لەم خۆپیشاندانەی 
ئەخیــردا عەرەبــی شــیعە ئەگەرچی دەسەڵاتیشــیان 
بەدەســتە و حوكمــی عێــراق دەكــەن، بــەڵام چینــی 
مامناوەند و هەژاریان لەهەمووان ناڕازیترن و خۆیان لە 
هەمــووان زیاتر بە مەغدوور دەزانن و هەرواشــە. ئەمە 
دەرخەری ئەو واقیعەیە كە نوخبەی سیاســیی شــیعی 
هێنــدەی گوێڕایەڵــی ئێرانــە و بەرژەوەندییەكانی ئەو 
وڵاتەی لا لەپێشــترە، هێندە لە خەمی نیشــتمانەكەی 
خۆیدا و ئاســایش و خۆشــبژێویی هاووڵاتیانی شیعەی 
عێراقیــدا نییە هەرچەند شــەووڕۆژ گوێی فەلەكیان بە 
دروشمی باقوبریقی وەک "شەعبی عێراقی" و "نیشتمانی 

خۆشەویستی عێراق" كەڕكردبێت.
چارەسەر تەنیا لێكردننەوەی لەزگەی نێوان گەلانی 
عێراقــە كــە بــەزۆر بەیەكــەوەی نوســاندوون و هــەر 
دەشــكرێتەوە، ڕەنگــە درەنــگ و زووی هەبێت، بەڵام 

ئەملاوئەولای نییە.    

"ئای عەمۆ" هاواری سارای حەوت ساڵان بوو بە 
دەست ئازاری پەڕینی لاقی راستییەوە، بەڵام ترەمپ 
و جیهان هاواری ســارایان نەبیست. دایكیان لەبەر 
دەرگای ماڵەكەیان لە ئەنجامی بۆمبابارانی توركیادا 
لە گەڕەكی شــاری قامشــلۆ گیانی لەدەستدا. سارا 
لەگەڵ یوســفی برای 12ساڵانیدا لەبەر دەرگابوون، 
خوێنی یوســف و ســارا لەبــەر دەرگای ماڵەكەیان 
لەگەڵ چەند تەماتەیەك و چەند نانێكی دەســتیان 
و پێڵاوەكانیان تێكەڵبوون. ئێستاش كەس نازانێت 
كوشتنی منداڵان و ژنان، بۆمبابارانی شاری قامشلۆ، 
دەرەوەی ئــەو ســنوورەیە كە ترەمــپ بۆ توركیای 
داناوە یان نا. قامشــلۆ ئەو شارەیە كە خەڵكەكەی 
بە خۆشەویســتی خۆیان بۆ هەمــوو جەنگاوەرانی 
دژی داعش، شــارەكەیان كردبووە ســەنتەری ئارام 
دانیشتن و شوێنی هێمنی پلاندانانی ئەمریكییەكان و 

فەرەنسی و بەریتانی و هاوپەیمانانی دژی داعش.
سارا لەسەر تەختێكی سادەی نەخۆشخانەیەكی 
ســادە، بە توانای پزیشكیی زۆر سادەوە برینە زۆر 
ســەختەكەی ســەروبەر دەكرا، هاواری ئازاری لاقی 
پەڕیو و ئازاری چارەسەرەكردنە سەرەتاییەكەی بە 
دەست پزیشكەوە هاواری "ئای عەمۆ"ی زیاد دەكرد، 
دڵــی هەموو مرۆڤێكــی شــەقدەكرد، تەنیا ترەمپ 
نەبێت. ئەگەر گەلی ئەمریكا بە دروســتی لە "ئای 
عەمۆ"ی سارا تێبگەن، شەرم دەكەن كە سەرۆكێكی 

وەك ترەمپیان هەیە. 
"ئــای عەمۆ"ی ســارا هاوارێكە هەموو مرۆڤێكی 
كورد وەك حەسرەتێك لە دڵی خۆیدا هەڵیدەگرێت، 
تاوەكو ئەو رۆژەی ئەو جیهانە دوور لە دادپەروەرییە 
بەجێدەهێڵێــت. تێدەگات لەوانەیــە هەموو رۆژێك 
سەرۆكی گەورەترین وڵات، كە ئیدعای ئەوە دەكات 

سیاسەتی لەسەر بنەمای پرەنسیپە ئەخلاقییەكان 
و مافــی مــرۆڤ و دیموكراســی دامــەزراوە، چــاو 
لــە تاوانێكــی گــەورەی ئینســانیی بەوشــێوەیە 
دابپۆشێت. بەهۆی سیاسەت و تویتە خاڵی لە بەها 
مرۆڤایەتییەكان، هاواری ســارا و منداڵانی قامشلۆ 
و ســەرێ كانی تێكەڵاوی هاواری منداڵانی داقووق 
بــوو، هەمووشــیان پێكەوە دەچنە هــزری مرۆڤی 
كوردەوە. ئەو كوردەی تاكە گەلی پێشوازیكار بوو 
لە هێزەكانی ئەمریكا لەو ناوچەیەدا. بێگومانم دوای 
ئەو ئەزموونە، لەمەودوا كورد بە دوای هاوپەیمانی 

دیكەدا دەگەڕێت. 
ترەمپ دەیەوێت، دروشمی "سەربازەكانمان لەنێو 
شــەڕگەی شەڕە بێ كۆتاییەكاندا دەكێشمەوە"، بە 
خوێنی كوردەوە بكاتە دروشمی هەڵخەڵەتاندنی گەلی 
ئەمریكا بۆ دووبارە دانیشــتنەوە لە كۆشكی سپی، 
بەڵام دڵنیام ئەگەر هەر ركابەرێكی، تەنیا چیرۆكی 
سارا بەكاربێنێت، دەتوانێ تاوەكو ئەبەد ترەمپ لە 
كۆشكی سپی دووربخاتەوە. هەروەك چۆن لە خولی 
رابــردوودا ، ترەمپ خۆی رێككەوتننامەی ئەتۆمی 
و كێشــانەوەی هێزەكانی ئەمریكای لە عێراق كردە 
بیانووی هێرشكردنە ســەر ئۆباما و دیموكراتەكان 
وەك "هەڵەی ســتراتیژی" و "هۆكاری سەرهەڵدانی 
داعش". داعش 2، زۆر مەترسیدارتر دەبێت، هەروەك 
پەیمانگەی جەنگی ئەمریكاش لە لێكۆڵینەوەیەكی 
درێژدا باسی لەنێونەچوون و بەهێزبوونەوەی داعش 
دەكات، ئــەو هەنــگاوەی ترەمــپ بە رێگــەدان بە 
هێرشی توركیا، بەهێزبوونەوەی داعش زۆر خێراتر 
دەكات. هەرچەندە گرووپە چەكدارەكانی )سوپای 
نیشــتیمانیی سووریا(ی سەر بە توركیا لە باوەڕ و 

كردەوەدا هیچیان لە داعش جیاوازتر نییە . 
ترەمپ لە تویتە بێســەروبەرەكانیدا، رەخنە لە 
كــورد دەگرێت كــە لە جەنگی جیهانیــی دووەم و 
شــەڕی نۆرمانــدی دا یارمەتی ئەمریــكای نەداوە، 
ئەوە كورد لە شەڕی تێكشكاندنی داعشدا یارمەتی 
ئەمریــكای دا و ســتراتیژی شــەڕكردن بــە هێــزە 
لۆكالییــەكان و نەناردنــی ســوپای ئەمریــكای بۆ 
بەرەكانــی شــەڕی داعش، بەخوێنــی زیاتر لە 13 
هەزار شــەڕڤان و پێشمەرگە سەرخست، كەچی لە 
دواییدا پاداشتەكەی هێرشەكانی 16ی ئوكتۆبەری 
2017 و هێرشــی توركیــا بوو لــە 9ی ئوكتۆبەری 

 . 2019
كــورد داوای لــە ترەمــپ و ئەمریــكا نەكردووە 
شــەڕی حەشدی شــەعبی و ســوپای توركیای بۆ 
بــكات، داوایكــردووە رێككەوتنی سیاســی نەكات 
بۆ زەمینەخۆشــكردن بۆ هێرشــی ئــەو هێزانە بۆ 
ئەو شــوێنانەی كە بە خوێنی كــورد رزگار كراون. 
داوایكــردووە یارمەتیدەریان بێت بۆ رێككەوتنێكی 

دادپەروەرانەی ئاشتیانە.
ترەمــپ دەڵێ هێز دەكێشــمەوە لە ســووریا و 
شــەڕی كورد و تورك شــەڕی 200 ساڵەیە، بەڵام 
لــە هەمــان رۆژدا دەڵــێ 3000 ســەرباز دەنێرینە 
سعودیە، چونكە ئەوان هەموو پارەكە دەدەن وەك 
ترەمــپ دەڵێت. كورد پارەی نییــە، بەڵام خوێنی 
دەیان هەزار كەسی دا بۆ پاراستنی ئەو بنەمایانەی 
كە لینكۆلن وەك شانازییەكانی ئەمریكا لە بەردەم 
كۆنگرێســی ئەمریكادا دایناون. هەڵوێستفرۆشــیی 
ترەمپ مایەی شەرمەزارییەكی گەورەیە بۆ مێژووی 

ئەمریكا. 

ئاكۆ محەممەد
  ako@rudaw.net

رەفعەت سەلیمی

عێراق و شیزۆفرینیای 
سیاسی

